
ᐃᖃᓗᐃᑦ, ᓄᓇᕗᑦ 
ᑕᓪᓕᒻᒥᖅ, ᒫᑦᓯ 18, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ ᑎᓕᔪᒪᔭᕋᓗᐊᕋ ᑐᒃᓯᐊᖁᓗᒍ ᒪᑐᐃᕐᓯᓂᕐᒧᑦ. 
 
>>ᑐᒃᓯᐊᕐᓂᖅ  
 
ᐅᖃᖅᑎ (ᑐᓵᔨᒃᑯᑦ): ᐃᖏᓪᓗᓯ. ᐅᓪᓛᒃᑯᑦ ᓯᕗᓕᖅᑎ, ᐊᖓᔪᖅᑳᑦ ᐊᒻᒪ ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᑎᓐᓄᑦ. 
ᓈᓴᐅᑎᓕᒃ 2. ᐊᖓᔪᖅᑳᑦ ᐅᖃᐅᓯᖑᑦ. ᐊᖓᔪᖅᑳᖅ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 090 - 2(2): ᓄᓇᕗᒥ ᓄᓇᓕᓐᓂ ᐊᔪᙱᓂᕆᔭᐅᔪᑦ ᖃᐅᔨᓴᕐᓂᕐᒧᑦ ᐱᓕᕆᐊᖅ 
 
ᐊᖓᔪᖅᑳ ᐃᑐᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓂᒃᑳᕐᕕᒋᑲᐃᓐᓇᕈᒪᒋᓯ ᓯᕗᓪᓕᖅᐹᒥᒃ ᐆᒃᑐᖅᑕᐅᔪᒥᒃ 
ᐱᓕᕆᐊᖑᕙᓪᓕᐊᔪᒥᒃ ᓄᓇᕗᒥ ᓴᓴᓇᔭᐅᔪᒥᒃ ᓄᓇᓕᓐᓄᑦ ᑐᕌᖓᔪᒥᒃ ᐊᔪᙱᓐᓂᕆᔭᐅᔪᓂ 
ᓇᓗᓇᐃᖅᑐᐃᕙᓪᓕᐊᓂᕐᒧᑦ ᐊᒻᒪ ᐃᖅᑲᓇᐃᔭᖅᑐᓄᑦ ᖃᐅᔨᒪᔾᔪᑕᐅᔪᒥᒃ. ᐱᔭᕇᖅᑕᐅᑉᐸᑦ ᐱᓯᒪᔪᓐᓇᕐᓯᓂᐊᖅᑐᒍ 
ᑕᒻᒪᕐᓯᒪᙱᑦᑐᓂᒃ ᐊᒻᒪ ᑐᑭᖃᑦᑎᐊᖅᑐᓂᒃ ᑐᑭᓯᒋᐊᕈᑎᒃᓴᐅᔪᓂᒃ. ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐊᑐᖅᑕᐅᖃᑦᑕᕐᓂᐊᖅᑐᑦ ᐸᕐᓇᒍᑕᐅᑦᑎᐊᓂᐊᕐᓗᑎᒃ ᐊᒻᒪ ᑮᓇᐅᔭᓄᑦ ᐊᑐᖅᑐᒃᓴᐅᔪᓂᒃ 
ᐅᐸᓗᖓᐃᔭᕈᑕᐅᓂᐊᖅᑐᓂᒃ ᐊᒻᒪ ᐃᖅᑲᓇᐃᔭᕐᓂᕐᒧᑦ ᐅᐸᓗᖓᐃᔭᕐᓂᕐᒧᑦ ᐱᓕᕆᐊᒧᑦ. 
 
ᑕᒪᓐᓇ ᐱᒋᐊᖅᑕᐅᕙᓪᓕᐊᔪᖅ ᓴᓇᔭᐅᔪᖅ ᐅᑯᓇᙵᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑲᑐᔾᔨᖃᑎᖃᖅᑐᑎᒃ 
ᐊᓯᖏᓐᓂᒃ ᐊᒥᓱᓂᒃ, ᐅᑯᐊ ᐱᖃᑕᐅᓪᓗᑎᒃ ᓄᓇᕗᒥ ᓱᒃᑲᓕᓂᕐᓴᒃᑯᑦ ᖃᕋᓴᐅᔭᓕᕆᓂᕐᒧᑦ ᐱᕙᓪᓕᐊᓂᖓᓄᑦ 
ᑯᐊᐳᕆᓴᒃᑯᑦ, ᑲᓇᑕᒥ ᐃᓄᓕᕆᔨᑐᖃᒃᑯᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᑲᓇᑕᒥ, 
ᐅᖃᐅᔾᔭᐅᕙᓪᓗᑎᒃ ᐊᒻᒪ ᐃᓚᒋᔭᐅᓪᓗᑎᒃ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ, ᐃᒪᐃᑦᑐᑦ ᓄᓇᕗᒥ ᑐᙵᕕᒃᑯᑦ 
ᑲᑐᔾᔨᖃᑎᒌᖏᓐᓂᒃ, ᓄᓇᕗᒥ ᓯᓚᑦᑐᓴᕐᕕᒃᑯᑦ ᐊᒻᒪ ᐊᓯᖏᑦ ᐊᕕᒃᑐᕐᓯᒪᔪᓂ ᐃᓄᐃᑦ ᐱᕙᓪᓕᐊᓂᖏᓐᓄᑦ 
ᑲᑐᔾᔨᖃᑎᒌᖑᔪᑦ. 
 
ᐆᒃᑑᑕᐅᓪᓗᓂ ᐱᓕᕆᐊᖑᔪᖅ ᓴᖅᑮᓂᐊᖅᑐᖅ ᐋᖅᑭᒃᓯᒪᔾᔪᑕᐅᓂᐊᖅᑐᓂᒃ ᑎᑎᕋᖃᑦᑕᕐᓂᕐᒧᑦ ᐊᒻᒪᓗ ᑎᑎᕋᕐᓗᒋᑦ 
ᐃᖅᑲᓇᐃᔭᖅᑐᑦ ᐊᒻᒪ ᐊᔪᙱᑕᐅᔪᑦ ᑐᑭᓯᒋᐊᕈᑎᒃᓴᐅᔪᑦ ᓄᓇᓕᐅᔪᓂ, ᑕᐃᒃᑯᐊ ᐊᑐᖅᑕᐅᓗᑎᒃ ᓴᖅᑮᒐᔭᖅᑐᑦ 
ᓄᓇᕗᓕᒫᒥ ᓇᓗᓇᐃᕐᓯᒪᔾᔪᑕᐅᓂᐊᖅᑐᒥᒃ. ᑕᐃᒃᑯᐊ ᓇᓗᓇᐃᖅᑐᐃᓂᐅᔪᑦ ᐃᑲᔪᖅᑐᐃᔾᔪᑕᐅᓂᐊᖅᑐᑦ 
ᒪᑭᒪᓇᓱᐊᕐᓂᕐᒧᑦ ᑕᒪᒃᑯᓇᓂ ᐃᖅᑲᓇᐃᔭᕐᕕᐅᔪᓂ ᐊᒻᒪ ᐊᑐᖅᑎᑕᐅᓂᖏᓐᓄᑦ ᒐᕙᒪᒃᑯᑦ ᓄᓇᕗᒥ 
ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᓄᑦ ᐊᑐᐊᒐᕐᓄᑦ ᐊᒻᒪ ᑕᐃᒃᑯᐊ ᐃᓚᒋᔭᐅᔪᑦ ᓄᓇᓕᓐᓂ ᐱᖁᑎᕐᔪᐊᓕᕆᓂᕐᒧᑦ 
ᐱᓕᕆᐊᖑᔪᑦ. 

ᑐᑭᓯᒋᐊᕈᑎᐅᔪᖅ ᓄᐊᑕᐅᔪᖅ ᐊᑑᑎᖃᕐᓂᐊᕆᕗᖅ ᓯᕗᓂᑦᑎᓐᓂ ᐋᔩᒍᑎᐅᔪᓂᑦ ᒐᕙᒪᒃᑯᑦ ᑲᓇᑕᒥ 
ᐱᑦᑎᐊᕋᓗᐊᕐᒪᖔᑕ ᑮᓇᐅᔭᓂᑦ ᓈᒻᒪᑦᑐᓂᑦ ᐃᓕᓐᓂᐊᓂᕐᒧᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ ᐱᔭᐅᔭᕆᐊᖃᕐᑐᓂᑦ. 
 
ᐱᓕᕆᐊᖑᔪᖅ ᐱᐅᔪᒻᒪᕆᐅᓗᓂ ᐆᑦᑑᑎᑦᑎᐊᕙᐅᕗᖅ ᐃᖅᑲᓇᐃᔭᖃᒌᓐᓂᕐᒥᑦ ᐋᖅᑮᒋᓱᓐᓂᕐᒥᑦ ᐊᔅᓱᕉᑕᐅᓲᖑᔪᓂᑦ 
ᐃᖅᑲᓇᐃᔭᖃᑎᒌᓐᓂᕐᒧᑦ ᐋᖅᑮᓂᕐᒥᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᖃᕋᓴᐅᔭᒃᑯᑦ ᓄᐊᑦᑎᔾᔪᑎᐅᔪᒥᑦ, 
ᐱᑦᑕᐃᓕᒪᕙᑉᐳᒍᑦ ᐊᔾᔨᓴᐃᓐᓇᖏᓐᓂ ᐃᖅᑲᓇᐃᔮᕆᔭᐅᔪᓂᑦ ᐊᒻᒪᓗ ᓴᙱᓕᖅᑎᑦᑎᓂᕐᒥᑦᖅ ᓄᓇᓕᓐᓂ 
ᐱᔪᓐᓇᐅᑎᐅᔪᓂᑦ. 
 
ᑖᓐᓇ ᐆᑦᑑᑎᐅᔪᖅ ᐱᓕᕆᐊᖑᔪᖅ ᓯᕗᓪᓕᐅᑎᑦᑎᕗᖅ ᐊᒥᓲᓂᐊᖅᑐᓄᑦ ᖃᕋᓴᐅᔭᒃᑯᑦ ᐊᑐᖅᑕᐅᔪᓐᓇᕐᑐᑦ 
ᐃᑲᔪᖅᓱᓂᕐᒥᑦ ᐃᖅᑲᓇᐃᔮᖑᔪᓂᑦ ᐱᕙᓪᓕᐊᑎᑦᑎᓂᕐᒥᑦ ᐃᓐᓇᕐᓄᑦ ᐃᓕᓐᓂᐊᕐᑐᓄᑦ ᐊᒻᒪᓗᑦᑕᐅᖅ 
ᐃᖅᑲᓇᐃᔮᖑᔪᓂᑦ ᐸᕐᓇᐅᑎᖃᕐᓂᕐᒥᑦ ᐃᓕᓐᓂᐊᕐᑎᓄᑦ ᐃᓕᓴᕕᑦᑎᓐᓂ. 
 
ᑭᖑᓪᓕᖅᐹᒥ, ᐃᓕᑕᕆᔪᒪᕙᒃᑲ ᐊᒻᒪᓗ ᖁᔭᓐᓇᒦᕐᓗᒋᑦ ᓄᓇᓕᒻᒥᐅᑕᐅᔪᑦ ᖁᕐᓗᖅᑑᒥ ᐊᒻᒪᓗ ᐃᒃᐱᐊᕐᔪᒻᒥ, 
ᐊᖏᖃᑎᖃᕐᓯᒪᔪᓂᑦ ᐃᑲᔪᕈᒪᓪᓗᑎᑦ ᐅᕙᑦᑎᓐᓂ ᐆᑦᑑᑎᐅᔪᓂᑦ ᐊᑐᖅᑕᐅᔪᓐᓇᕐᑐᒥᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 091 - 2(2): ᐱᒻᒪᕆᐅᓂᖓ ᓇᑦᑎᕋᓱᐊᕐᓂᖅ ᒪᑭᒪᒐᓱᐊᕐᓂᕐᒧᑦ ᓄᓇᕗᒥ 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ. ᒫᑦᓯ 15, 
ᓇᑦᑎᕋᓱᐊᕐᓂᕐᒧᑦ ᐊᑭᕋᖅᑐᕐᑐᓄᑦ ᑲᒪᒋᔭᐅᔪᓄᑦ ᐆᒪᔪᕐᓂᑦ ᓯᕐᓈᖅᑎᓄᑦ ᑲᓇᑕᒥ ᓄᓇᖃᕐᑐᓂᑦ, ᐊᒥᐊᓕᒐᐃᑦ 
ᓄᓇᖓᓐᓂ ᐊᒻᒪᓗ ᑕᕆᐅᑉ ᐊᑭᐊᓂ. 
 
ᐱᓇᓱᐊᕐᑕᐅᓂᖅ ᐊᔅᓱᕉᑕᐅᓚᐅᖅᑯᑦ ᑲᓇᑕᒥ ᒐᕙᒪᒃᑯᓐ ᓄᖅᑲᑎᑦᑎᓂᕐᒥᑦ ᓇᑦᑎᕋᓱᐊᕐᓂᕐᒥᑦ ᖃᐃᕈᓕᓂ ᑲᓇᑕᒥ. 
ᐱᔭᐅᓇᓱᐊᖅᑕᐅᔪᖅ ᐱᔪᒪᔾᔪᑎᒋᔭᖓ ᐊᔅᓱᕉᑎᖃᕐᓂᕐᒥᑦ ᓄᓇᕐᔪᐊᒥᑦᑐᓂᑦ ᓂᐅᕕᕈᓐᓃᑎᑦᑎᓂᕐᒥᑦ ᑲᓇᑕᒥ 
ᐃᒪᕐᒥᐅᑕᓂᑦ ᓂᕿᐅᔪᓂᑦ. 
 
ᓄᓇᕗᒥ ᓇᑦᑎᖏᑦ ᑐᕌᕈᑎᐅᓚᐅᖅᑎᓐᓇᒍ, ᖃᐅᔨᒪᕗᒍᑦ ᐊᑐᖅᓯᒪᔭᑦᑎᒍ ᓇᑦᑎᕋᓱᐊᕐᓂᕐᒧᑦ ᐊᑭᕋᖅᑐᕐᑐᓄᑦ 
ᓱᕋᐃᔪᓐᓇᕐᖓᑦ ᓂᐅᕕᐊᔅᓴᖃᕐᓂᕐᒥᑦ ᓇᑦᑎᕋᓱᐊᕐᓂᕐᒧᑦ. ᖃᐅᔨᒪᓪᓗᑕᓗ ᓂᐅᕕᔅᓴᖃᕐᑎᑦᑎᖏᓐᓂᐅᔪᖅ ᑲᓇᑕᒥ 
ᐃᒪᕐᒥᐅᑕᓂ ᓂᕿᐅᔪᓂᑦ ᐋᕐᓂᖅᓯᔪᓐᓇᕐᖓᑦ ᓄᓇᕗᒥ, ᐊᐅᓪᓚᑎᑦᑎᕙᑦᑎᓪᓗᑕ ᑭᖑᖅᐸᓐᓂ, ᖃᓕᕋᓕᓐᓂ ᐊᒻᒪᓗ 
ᐃᖃᓗᓐᓂ. 
 
(ᑐᓵᔨᒃᑯᑦ ᓄᖅᑲᖅᑯ) ᖁᕕᐊᑉᐳᖓ ᐅᖃᕆᐊᔅᓴᖅ ᓇᑦᑎᕋᓱᐊᕐᓂᕐᒥ ᐊᑭᕋᖅᑐᕐᑐᓂᑦ ᐋᑐᕚᒥ ᐊᒻᒪᓗ ᐊᓯᖏᓐᓂ 
ᓄᓇᓕᐅᔪᓂᑦ ᑲᔪᓯᑦᑎᐊᕐᓂᖃᓚᐅᙱᑦᑐᑦ. 
 
ᐋᑐᕚᒥ, ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕐᑎᖏᑦ ᐃᑲᔪᓚᐅᖅᑯᑦ ᓵᓚᖃᕐᑎᓪᓗᑕ. ᑕᑯᔅᓴᐅᑎᑦᑎᓚᐅᖅᑯᑦ ᓄᓇᕗᒥ 
ᓇᑦᑎᕋᓱᐊᕐᓂᕐᒥᑦ ᐅᖃᐅᓯᖃᕐᑐᑎᑦ ᐊᑲᐅᓈᑦᑎᐊᕐᑐᒥᑦ, ᐊᒻᒪᓗ ᐃᑲᔪᖅᑐᑎᑦ ᓵᓚᔅᓴᕋᓱᕐᓂᕐᒥᑦ ᐆᒻᒪᑎᒃᑯᑦ ᐊᒻᒪᓗ 
ᐃᓱᒪᒃᑯᑦ ᐃᓄᓐᓂ ᐊᒻᒪᓗ ᑐᓴᖅᑎᑎᔾᔪᑎᐅᔪᓂᑦ. 
 
ᑎᑎᖅᑲᐅᔪᖅ ᐃᓕᓐᓂᐊᕐᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᓄᓇᕗᑦ ᓯᕗᓂᒃᓴᕗᒃᑯᓐᓄᑦ, ᐅᖃᖅᓯᒪᕗᖓ 
ᐃᒪᐃᓕᖓᔪᒥᑦ ᐊᒻᒪᓗᑦᑕᐅᖅ ᐅᖃᖅᑯᖓ: ᑭᒡᒐᑐᕐᓗᒋᑦ ᓄᓇᕗᒥᐅᑦ ᐊᒻᒪᓗ ᒐᕙᒪᒃᑯᑦ ᓄᓇᕗᒥ, ᐅᐱᒋᔪᒪᕙᔅᓯ  

ᐃᓕᔅᓯᓐᓂ ᐊᒻᒪᓗ ᖃᓄᐃᓕᐅᑦᑎᐊᕐᓂᕆᓚᐅᖅᑕᓯᓐᓄᑦ ᒪᓕᒐᓕᕐᕕᕐᔪᐊᖅ ᓯᓚᑖᓂ ᒫᑦᓯ 15, 2005-ᖑᑎᓪᓗᒍ. 
ᐱᔪᒪᓂᕆᔭᓯ ᑐᑭᓯᑎᑦᑎᓂᕐᒥᑦ ᓯᕐᓈᖅᑎᐅᔪᓂᑦ ᐊᒻᒪᓗ ᐃᓄᓐᓂ ᐱᒻᒪᕆᐅᓂᖓᓂ ᓇᑦᑎᕋᓱᐊᕐᓂᐅᔪᒥᑦ ᓄᓇᕗᒥ 
ᑐᑭᓯᑎᑦᑎᐊᖁᒥᓇᑦᑎᐊᕋᓗᐊᖅᑯ ᐃᓚᖏᓐᓂ ᐱᒻᒪᕆᐅᔪᓂᑦ ᐊᑐᖅᑕᐅᕙᑦᑐᓂᑦ. ᓄᓇᕗᒥᐅᑦ ᖃᐅᔨᒪᕗᑦ 
ᓇᑦᑎᕋᓱᓐᓂᐅᔪᑦ ᐱᒻᒪᕆᐅᕗᖅ ᓄᓇᕗᑦ ᒪᑭᒪᓂᕆᔭᖓᓄᑦ ᐊᒻᒪᓗ ᐃᓅᓯᖃᕐᓂᕐᒧᑦ. 
 
ᐅᖃᕈᒪᕗᖓ ᑎᑎᕋᖅᓯᒪᔪᒥᑦ ᓄᓇᕗᒥᐅᑦ ᐱᕙᙱᓚᑦ ᐊᒻᒪᓗ ᐱᓚᐅᖅᓯᒪᙱᓚᑦ ᓂᐅᕕᐊᔅᓴᖃᕐᑎᑦᑎᓂᕐᒥᑦ 
ᖃᑯᖅᑕᓂᑦ ᖃᐃᕈᓖᑦ ᕿᓯᖏᓐᓂ. 
 
ᓇᑦᑎᕋᓱᐊᕐᓂᖅ ᐱᒻᒪᕆᐅᒻᒪ ᐃᓅᓯᖃᑦᑎᐊᓂᕐᒥᑦ, ᐃᓕᖅᑯᓯᖃᕐᓂᕐᒥᑦ, ᐊᒻᒪᓗ ᒪᑭᒪᓂᕐᒥᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 092 - 2(2): ᐆᒪᔪᓕᕆᓂᖅ ᒪᓕᒐᐅᔪᑦ ᑕᕝᕙᓂ ᐆᒪᔪᓕᕆᓂᕐᒧᑦ ᒪᓕᒐᖅ 
 
ᐊᖓᔪᖅᑳ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᖃᐅᔨᑎᔪᒪᕙᒃᑲ ᒪᓕᒐᓕᐅᖅᑎᐅᔪᑦ ᖃᓄᐃᓕᖓᓕᕐᓂᖓᓂ 
ᐱᕙᓪᓕᐊᓂᐅᔪᒧᑦ ᒪᓕᒐᐅᔪᓂᑦ ᐊᑐᖅᑕᐅᔭᕆᐊᖃᕐᑐᓄᑦ ᐱᒋᐊᖅᑎᑦᑎᓂᕐᒥᑦ ᑕᕝᕙᓂ ᐆᒪᔪᓕᕆᓂᕐᒧᑦ ᐱᖁᔭᒥ. 
 
ᑎᓰᕝᕙ 2003-ᖑᑎᓪᓗᒍ, ᓯᕗᓪᓕᖅᐹᒥᒃ ᒪᓕᒐᓕᐅᖅᑏᑦ ᑲᑎᒪᔨᖏᑦ ᐆᒪᔪᓕᕆᓂᕐᒧᑦ ᐱᖁᔭᕐᒥᒃ 
ᑲᔪᓯᑎᑦᑎᓚᐅᖅᓯᒪᒻᒪᑕ. ᑖᓐᓇ ᐱᖁᔭᖅ ᑎᑎᕋᖅᑕᒥᓂᐅᓪᓗᓂ ᐱᓕᕆᐊᖃᖅᑐᓄᑦ ᑲᑐᔾᔨᔨᓄᑦ 
ᑖᒃᑯᓇᙶᖅᑐᒥᓂᐅᓪᓗᑎᓪᓗ ᓄᓇᕗᑦ ᒐᕙᒪᒃᑯᖏᓐᓂᒃ, ᓄᓇᕗᑦ ᑐᙵᕕᒃᑯᓐᓂ, ᐊᒻᒪᓗ ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᓐᓂ. 
 
ᑖᓐᓇ ᐆᒪᔪᓕᕆᓂᕐᒧᑦ ᐱᖁᔭᖅ ᑲᔪᓯᑎᑕᐅᕋᑖᖅᑐᒥᓂᐅᑎᓪᓗᒍ, ᐱᓕᕆᔪᑦ ᑲᑐᔾᔨᔨᖏᑦ ᐋᖅᑭᑦᑕᐅᓚᐅᖅᓯᒪᕗᑦ 
ᑕᒪᒃᑯᓂᖓ ᑎᑎᕋᖅᑎᐅᒐᔭᖅᑐᑎᑦ ᐊᑐᐊᒐᕐᓂᒃ. 
 
ᑖᒃᑯᐊ ᐱᓕᕆᔨᐅᔪᑦ ᑲᑐᔾᔨᓪᓗᑎᑦ ᐱᓕᕆᐊᖃᖅᓯᒪᔪᒻᒪᕆᐅᒻᒪᑕ, ᐊᒻᒪᓗ ᐃᓚᐅᖃᑕᐅᓪᓗᑎᓪᓗ ᑖᒃᑯᐊ 
ᐊᕕᑦᑐᖅᓯᒪᔪᓂ ᐆᒪᔪᓕᕆᔨᒃᑯᑦ ᑎᒥᖓᓂᒃ ᑎᑎᕋᓚᐅᖅᓯᒪᕗᑦ ᐊᑐᐊᒐᕐᓂᒃ ᑖᓐᓇ ᐆᒪᔪᓕᕆᓂᕐᒧᑦ ᐱᖁᔭᖓᓂᒃ 
ᐊᐅᓚᒍᓐᓇᓕᖁᓪᓗᒍ. 
 
ᑖᒃᑯᐊ ᑎᑎᕋᕆᐊᙵᖅᑕᐅᓯᒪᔪᑦ ᐊᑐᐊᒐᑦ ᐱᔭᕇᖅᑕᐅᕙᓪᓕᐊᕗᑦ, ᐃᓄᒃᑎᑑᓕᖅᑎᑕᐅᕙᓪᓕᐊᓪᓗᑎᓪᓗ ᐊᒻᒪᓗ 
ᐅᐸᓗᖓᐃᔭᖅᑕᐅᓪᓗᑎᑦ ᖃᐅᔨᒋᐊᕐᕕᖃᓛᓕᕐᓂᖏᓐᓄᑦ. 
 
(ᑐᓵᔨᒃᑯᑦ) ᐱᓇᓱᐊᕈᓯᐅᓂᐊᖅᑐᓂᒃ ᑕᐃᒪ ᖃᐅᔨᒋᐊᕐᕕᖃᖃᑦᑕᕐᓂᐊᕋᑦᑕ ᓄᓇᕘᒥᐅᓂᒃ ᐊᒻᒪᓗ ᐆᒪᔪᕐᓂᐊᖅᑎᒃᑯ 
ᑲᑎᒪᔨᖏᓐᓂᒃ ᓄᓇᕘᒥ. 
 
ᓄᓇᕗᑉ ᐅᓪᓗᖓ - ᔪᓚᐃ 9, 2005-ᖑᓕᖅᐸᑦ ᐱᔭᕇᕐᕕᒃᓴᖃᕋᓱᐊᖅᑐᒍᑦ ᑕᒪᓐᓇ ᐊᑐᓕᖅᑎᑕᐅᑎᓛᖅᑐᒍ 
ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᐊᑐᐊᒐᖏᑦ. 
 
ᐊᒥᓱᓕᐅᖅᓯᒪᔪᓂᒃ ᐊᑐᐊᒐᕐᓂᒃ ᑎᑎᕋᖅᑕᐅᒋᐊᙵᖅᓯᒪᔪᓂᒃ ᑲᑎᒪᔨᕋᓛᓅᖅᓯᓛᖅᑐᒍᑦ ᐅᖃᓕᒫᖅᑕᐅᒍᓐᓇᓛᕐᒪᑕ, 
ᐊᒻᒪᓗ ᐃᖅᑲᓇᐃᔭᖅᑎᒃᑲ ᐊᐱᖅᑯᑎᑕᖃᕐᓂᖅᐸᑦ ᑭᐅᔪᓐᓇᑦᑎᐊᕋᔭᖅᑐᑎᑦ. ᖁᔭᓐᓇᒦᒃ, ᐅᖃᖅᑎ.  

>>ᐸᑦᑕᑐᖅᑐᖅ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᑉ ᐅᖃᐅᓯᒃᓴᖏᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 093 - 2(2): 2005 ᓄᓇᕘᒥ ᐃᓅᓱᑦᑐᖏᑦ ᐱᙳᐊᕕᔾᔪᐊᓛᕐᓂᖏᓐᓄᑦ 

ᐃᓕᓐᓂᐊᖅᑎᑕᐅᓂᖏᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑉᐳᖓ ᑐᓴᖅᑎᒍᓐᓇᕋᒃᑭᑦ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ 2005-ᒥ ᓄᓇᕘᒥ ᐃᓅᓱᑦᑐᖏᑦ ᐱᙳᐊᕐᕕᔾᔪᐊᕐᓂᕐᒧᑦ ᐃᓕᓐᓂᐊᖅᑎᑕᐅᓂᖏᑦ 
ᐃᖃᓗᓐᓃᓛᕐᒪᑦ ᒫᑦᓯ 18-ᒥ ᐱᒋᐊᕐᓗᒍ 20-ᒧᑦ ᑎᑭᓪᓗᒍ. 
 
ᐱᒋᐊᓚᐅᖅᓯᒪᓪᓗᓂ ᐊᕐᕌᒍ 2000-ᒥ ᐊᕐᕌᒍᑕᒫᑦ ᓄᓇᕘᒥᐅᑕᐅᔪᑦ ᐱᙳᐊᕕᔾᔪᐊ�ᑎᑕᐅᓂᖃᑦᑕᕐᒪᑕ 
ᐃᓚᐅᖃᑕᐅᔪᓐᓇᖅᓯᖁᓪᓗᒋᑦ ᓄᓇᕘᒥᐅᑕᐃᑦ ᐃᓅᓱᒃᑐᖏᑦ ᐱᖃᑎᖃᖃᑦᑕᖁᓪᓗᒋᑦ ᐃᓅᓱᒃᑑᖃᑎᖏᓐᓂᒃ ᐊᒻᒪᓗ 
ᐃᓕᓐᓂᐊᒃᑲᓐᓂᖁᓪᓗᒋᑦ ᐱᙳᐊᕐᕕᔾᔪᐊᕐᓂᐅᖃᑦᑕᖅᑐᒥᒃ. ᑕᒪᓐᓇ ᖁᕕᐊᓇᖅᐸᑦᑐᓂ ᐊᒻᒪᓗ ᐊᓕᐊᓇᐃᑦᑐᓂ 
ᐱᓇᓱᐊᕈᓯᑉ ᓄᙳᖏᓐᓂᒃ ᐱᙳᐊᕐᕕᔾᔪᐊᖅᑎᑕᐅᕙᑦᑐᑦ ᑲᔪᖏᖅᓱᖅᑕᐅᔪᒪᓪᓗᑎᑦ ᐃᓚᐅᖃᑕᐅᔪᑦ 
ᖃᐅᔾᔨᐊᓚᒃᑲᓐᓂᖁᓪᓗᒋᑦ ᓇᒻᒥᓂᖅ ᐅᑉᐱᕆᔭᖏᑦ ᐊᒻᒪᓗ ᖃᓄᐃᓕᐅᕈᒪᓂᖏᑦ ᐱᙳᐊᓂᒃᑯᑦ, ᐊᒻᒪᓗ 
ᐃᓕᓴᖅᓯᖁᓪᓗᒋᑦ ᖃᓄᖅ ᑕᒪᓐᓇ ᖃᐅᑕᒫᑦ ᐃᓅᓯᖏᓐᓄᑦ ᐊᑦᑐᐃᓂᖃᓲᖑᒻᒪᖔᖅ. 
 
ᓄᓇᕘᒥ ᐃᓅᓱᑦᑐᖏᑦ ᐱᙳᐊᕕᔾᔪᐊ�ᑎᑕᐅᕙᑉᐳᑦ ᐱᔾᔪᑎᒃᓴᓂᒃ ᐊᒻᒪᓗ ᐱᔪᓐᓇᕐᓂᖏᓐᓂᒃ 
ᐋᖅᑭᒃᓱᐃᓂᖃᕈᓐᓇᕐᒪᑦ ᑕᒪᒃᑯᐊ ᐱᙳᐊᖃᑕᐅᕙᑦᑐᑦ ᓄᓇᒥᓐᓄᑦ ᐅᑎᕋᔭᕐᒪᑕ ᐊᒻᒪᓗ ᑲᑐᔾᔨᖃᑦᑕᕋᔭᖅᑐᑦ 
ᐱᔪᒪᓂᖏᓐᓂᒃ ᑕᒪᔅᓱᒪ ᐱᙳᐊᕐᕕᔾᔪᐊᕐᓂᐅᔫᑉ ᐱᒋᐊᖅᑎᑕᐅᓯᒪᓂᖓᑦ. 
 
ᓄᖅᑲᐅᑎᒋᓗᒍ, ᖁᔭᓐᓇᒦᕈᒪᔭᐃᓐᓇᕆᕙᒃᑲ ᓄᓇᕘᒥ ᐃᓕᓐᓂᐊᕐᕕᓕᒫᓂ ᐃᖅᑲᓇᐃᔭᖅᑐᑦ, ᕼᐊᒻᒪᓚᒃᑯᓐᓂ 
ᐃᖅᑲᓇᐃᔭᖅᑏᑦ, ᐊᕕᑦᑐᖅᓯᒪᔪᓂᒃ ᐱᙳᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕘᒥ ᐱᙳᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᐱᓕᕆᖃᑕᐅᑦᑎᐊᖃᑦᑕᓚᐅᕐᓂᖏᓐᓄᑦ ᐊᒻᒪᓗ ᐃᑲᔪᖃᑦᑕᓚᐅᕐᓂᖏᓐᓄᑦ ᑕᒪᓐᓇ 
ᑲᔪᓯᓂᖃᑦᑎᐊᖅᑎᑕᐅᓪᓗᓂ ᐃᓅᓱᑦᑐᓄᑦ ᐱᓕᕆᐊᖑᔪᖅ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᖅ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᑉ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳᑉ ᐅᖃᐅᓯᖓ 094 - 2(2): ᔭᓗᓇᐃᒥ ᐃᑯᒪᒧᑦ ᐃᓅᔪᓐᓇᐃᖅᑐᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᕗᖓ ᐅᓪᓗᒥ ᓴᖅᑭᖅᑎᒍᒪᓪᓗᒍ 
ᐅᒡᒍᐊᕐᓂᕆᔭᕋ ᒪᒥᐊᓐᓂᕋᓗ ᖃᑕᙳᑎᒋᔭᐅᔪᓄᑦ ᐃᖅᑲᓇᐃᔭᖃᑎᒋᔭᐅᔪᓄᓪᓗ ᖃᑦᑎᕆᔨᑉ ᐃᓅᒍᓐᖥᓚᐅᖅᑐᖅ 
ᐊᒻᒪᓗ ᐊᐃᑉᐸᖓᑦ ᖃᑦᑎᕆᔨᐅᔪᖅ ᐋᓐᓂᖅᑐᒥᓂᐅᓂᖓᓄᑦ ᔭᓗᓇᐃᑉ-ᒥ ᐃᑉᐸᔅᓴᖅ. 
 
ᖃᑦᑎᕆᔨᐅᔪᑦ, ᐃᖅᑲᓇᐃᔭᖅᑐᑦ ᐊᒻᒪᓗ ᐊᑭᓕᖅᓱᖅᑕᐅᒐᑎᑦ ᖃᑦᑎᕆᔩᑦ, ᐱᒻᒪᕆᐊᓗᒻᒥᒃ ᐱᓕᕆᐊᒃᓴᖃᖅᐸᒻᒪᑕ 
ᓴᐳᔾᔨᓪᓗᑎᑦ ᐃᓅᓯᑦᑎᓐᓂᒃ ᐊᒻᒪᓗ ᐃᒡᓗᖁᑎᖏᓐᓂᒃ ᓇᒥᓕᒫᖅ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ ᐊᒻᒪᓗ ᑲᓇᑕᒥ 
ᐊᕕᑦᑐᖅᓯᒪᔪᓂᒃ. ᐱᓕᕆᐊᖃᓲᖑᒻᒪᑕ ᐊᑦᑕᓇᖅᑐᒦᑦᑐᑎᒃ. ᐱᔪᒪᓂᕆᔭᖏᓐᓄᑦ ᐱᔾᔪᑎᒋᓪᓗᒋᑦ ᐃᓅᓯᖅᐳᑦ 
ᐊᑦᑕᓇᖅᑐᒦᙱᓂᖅᓴᐅᓲᖑᕗᖅ. 
 
ᐳᐃᒍᕆᐊᖃᙱᓪᓚᕆᑦᑕᕗᑦ ᐱᓕᕆᐊᕆᕙᑦᑕᖏᑦ ᓄᓇᑦᑎᓐᓂ ᖃᑦᑎᕆᔨᐅᔪᑦ. ᓴᐳᔾᔨᔨᓪᓚᑦᑖᖑᒻᒪᑕ 
ᑕᑎᒋᒋᐊᖃᖅᐸᑦᑐᑎᒍᓗ. ᑕᒪᓐᓇ ᐱᓂᕐᓗᓐᓂᐅᓚᐅᖅᑐᖅ ᐃᖅᑲᐃᑎᑉᐹᑎᒍᑦ ᐊᑦᑕᓇᖅᑐᒦᓪᓚᕆᑦᑐᑎᑦ 
ᐃᖅᑲᓇᐃᔮᖃᓲᖑᒻᒪᑕ. 
 
ᒪᓕᒐᓕᐅᖅᑎᐅᖃᑕᐅᔪᓪᓕ ᐃᓕᓴᕆᖃᑎᒋᔪᒪᕙᒃᑲ ᑕᐃᒃᑯᓂᖓ ᐃᓅᔪᓐᓃᓚᐅᖅᑐᓂᒃ ᖃᑦᑎᕆᑎᓪᓗᒋᑦ ᔭᓗᓇᐃᒥ. 
ᖁᔭᓐᓇᒦᒃ, ᐅᖃᖅᑎ.  

>>ᐸᑦᑕᑐᖅᑐᖅ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 242 - 2(2): ᑲᑎᒪᔨᕋᓛᑦ ᓄᓇᖃᖅᑳᖅᑐᒥᓂᕐᓄ ᐅᓂᒃᑳᖓᑦ 
 
ᓇᑦᑎᖅ: ᖁᔭᓐᓇᒦᒃ. ᐅᖃᖅᑎ. ᐅᓪᓗᒥ ᓂᑯᕕᒃᐳᖓ ᓇᓗᓇᐃᕐᓯᔪᒪᓪᓗᖓ ᐱᕙᓪᓕᐊᓂᐅᕋᑖᓚᐅᖅᑐᒥᒃ 
ᐱᔾᔪᑎᖃᖅᑐᒥᒃ ᕿᒻᒥᓂᒃ ᑐᖁᕋᐃᓂᐅᓚᐅᕐᓯᒪᔪᒥᒃ. 
 
ᐅᖃᖅᑎ, ᒫᑦᓯ 11-ᖑᑎᓪᓗᒍ, ᑲᓇᑕᒥ ᒪᓕᒐᓕᐅᖅᑎᐅᔪᑦ ᑲᑎᒪᔨᕋᓛᖏᑦ ᓄᓇᖃᖅᑳᖅᑐᒥᓂᕐᓄᑦ ᐊᒻᒪ 
ᐅᑭᐅᖅᑕᖅᑐᒥ ᐱᕙᓪᓕᐊᓂᖏᓐᓄᑦ ᓴᖅᑭᑕᐅᓚᐅᖅᑐᖅ ᐅᓂᒃᑳᒥᒃ ᑕᒪᒃᓱᒧᖓ. ᐅᖃᖅᑎ, ᖃᐅᔨᒪᒐᑦᓯ, ᑲᓇᑕᒥ 
ᒪᓕᒐᓕᐅᕐᕕᒻᒥ ᑭᒡᒐᖅᑐᖅᑎᒋᔭᕗᑦ ᓈᓐᓯ ᖃᕆᑕᖅ-ᓕᓐᑎᐅ ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᕋᓛᓄᑦ. 
 
ᐅᖃᖅᑎ, ᑲᑎᒪᔨᕋᓛᖑᔪᑦ ᕿᓄᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑎᒃᑯᐊᕐᓯᖁᔨᓪᓗᑎᒃ ᐃᖅᑲᖅᑐᐃᕕᒃᑯᑎᒍ ᑕᒪᓐᓇ 
ᖃᐅᔨᔭᐅᓪᓚᕆᒐᓱᐊᖅᑎᓪᓗᒍ. ᐅᖃᖅᑎ, ᑕᐃᒪᓕ ᑭᒡᒐᖅᑐᖅᑎᒋᔭᒃᑲᓄᑦ ᐅᖃᐅᔾᔭᐅᖃᑦᑕᕐᓯᒪᒐᒪ ᑕᒪᒃᑯᓂᖓ 
ᕿᒻᒥᔭᕐᓂᐅᓚᐅᕐᓯᒪᔪᓂᒃ. ᐅᖃᖅᑎ, ᖁᓚᙱᑦᑐᖓ ᑕᒪᒃᑯᐊ ᒪᓕᒐᓕᐅᖅᑎᐅᔪᓕᒫᑦ ᑕᒪᒃᓱᒥᖓ 
ᒪᓕᑦᑎᐊᕋᓱᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 243 - 2(2): ᐃᓐᓇᐃᑦ ᑲᑎᒪᓂᖏᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᒃᐳᖓ ᓇᓗᓇᐃᕐᓯᔪᒪᓪᓗᖓ ᐅᖃᕈᒪᓪᓗᖓᓗ 
ᐅᐱᒍᓱᓐᓂᓐᓂᒃ ᐃᓐᓇᒻᒪᕆᐅᔪᑦ ᑲᑎᒪᓂᕆᓚᐅᖅᑕᖓᓂᒃ ᐊᒻᒪ ᐊᒥᓲᓂᕐᓴᐅᔪᑦ ᐃᓐᓇᐅᔪᑦ ᑲᑎᒪᖃᑕᐅᔪᑦ 
ᒪᓕᒐᓕᐅᕐᕕᒻᒨᓚᐅᕐᒪᑕ. 
 
ᑕᐃᒃᑯᐊ ᑲᑎᒪᓂᖃᕐᒪᑕ ᑕᒪᒃᑯᐊ ᐊᑐᖅᑕᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᖁᔭᒋᔪᒪᔭᕋ ᐊᖓᔪᖅᑳᖓ 
ᑕᐹᖅᔪᒃ ᐸᕐᓇᓂᕐᒧᑦ, ᐅᐸᓗᖓᐃᔭᖅᑎᓪᓗᒋᑦ ᑲᑎᒪᓂᕐᒧᑦ, ᐊᒻᒪ ᑮᓇᐅᔭᖃᖅᑎᑦᑎᓂᕐᒧᑦ ᐃᓐᓇᒻᒪᕆᐅᔪᑦ 
ᑲᑎᒪᓂᖓᓐᓄᑦ. 
 
ᐅᖃᖅᑎ, ᐃᓐᓇᒻᒪᕆᒋᔭᕗᑦ ᑐᙵᕕᓪᓗᐊᑕᕆᒐᑦᑎᒍᑦ ᓯᕗᓂᒃᓴᑎᓐᓄᑦ. ᐃᓐᓇᒻᒪᕆᖃᙱᒃᑯᑦᑕ, 
ᓯᕗᓂᒃᓴᖃᑦᑎᐊᔾᔮᖏᓐᓇᑦᑕ. ᑕᐃᒪᓕ ᑕᑯᒋᐊᖃᕋᓗᐊᖅᑐᒍᑦ ᐅᐱᒋᒐᑦᑎᒍᑦ ᐃᓐᓇᒻᒪᕆᒋᔭᓄᑦ, ᐅᖃᖅᑎ, 
ᓇᓗᓇᐃᕐᓯᔪᒪᔪᖓ ᑕᒪᒃᑯᐊ ᐃᑲᔪᕈᑎᒋᕙᒃᑕᕗᑦ ᐃᓐᓇᒻᒪᕆᑦᑎᓐᓄᑦ ᐱᐅᓯᒃᑲᓐᓂᕆᐊᖃᖅᑐᑦ. 
 
ᐱᔨᑦᑎᕈᑕᐅᕙᒃᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᒃᑯᐊᖑᒐᓗᐊᖅᐸᑕ ᐃᓄᑐᖃᕐᓯᐅᑕᐅᔪᑦ ᐅᕝᕙᓗ ᓄᓇᕗᒥ 
ᒐᕙᒪᒃᑯᓐᓂᑦ ᐃᑲᔪᕈᑕᐅᕙᒃᑐᑦ ᐃᑦᑯᐊᕿᖏᓐᓄᑦ, ᑕᐃᒃᑯᐊ ᐅᓪᓗᒥᒧᑦ ᑎᑭᐅᒪᙱᒻᒪᑕ. ᑕᐃᒃᑯᐊ 
ᑐᑭᓯᐅᒪᑎᒋᐊᖃᖅᑕᕗᑦ ᑕᒪᒃᑯᐊ ᐃᓐᓇᒻᒪᕆᐅᔪᑦ ᐃᓅᓯᕆᔭᖏᑦ, ᐊᓪᓛᑦ ᑕᐃᒃᑯᐊ ᐃᓚᖏᑦ ᐊᖏᕐᕋᒥᓐᓂ 
ᐊᓂᔪᓐᓇᖏᑦᑐᑦ, ᓴᐳᑎᔭᐅᓯᒪᔭᕆᐊᖃᕐᒪᑕ ᖃᐅᓂᐊᖅᑐᒧᑦ ᐃᓱᒫᓗᓐᓂᐊᖏᒻᒪᑕ, ᐃᓱᒫᓗᙱᓪᓗᑎᒃ ᓇᑭᑦ 
ᓂᕆᓂᐊᓕᕋᓗᐊᕐᒪᖔᕐᒥᑦ ᐅᐱᓐᓇᕋᓂ ᕿᑐᕐᖓᖏᑦ ᐃᓐᓇᐅᓕᖅᑐᑦ ᖃᐃᓂᐊᕐᒥᔪᑦ. 

ᑕᒪᒃᑯᐊ ᐱᐅᓯᑎᒃᑲᓐᓂᕆᐊᖃᕋᑦᑎᒍᑦ ᐱᓕᕆᐊᖑᔪᑦ ᐊᒻᒪ ᐱᔨᑦᑎᕈᑎᒋᔭᕗᑦ ᐃᓐᓇᖁᑎᒋᔭᕗᑦ. ᐊᖓᔪᖅᑳᖑᔪᑦ 
ᐊᒻᒪ ᒐᕙᒪᒃᑯᓐᓂᑦ ᓯᕗᓕᖅᑎᒋᔭᕗᑦ, ᓇᓗᓇᐃᒃᑲᓐᓂᕈᒪᔭᒃᑲ, ᑕᐃᒪᓕ ᑎᓕᐅᒃᑲᓂᖅᐸᒃᑲ ᐸᕐᓇᒍᑎᐅᔪᓂᒃ 
ᓴᓴᓇᕙᓪᓕᐊᖁᓕᕐᓗᒋᑦ ᐊᒻᒪ ᐱᐅᓯᒋᐊᖅᑎᑦᑎᓂᕐᒧᑦ ᐱᓕᕆᐊᖑᔪᓂᒃ ᐊᒻᒪ ᐱᔨᑦᑎᕈᑕᐅᔪᓂᒃ ᐃᓐᓇᕆᔭᑦᑎᓐᓄᑦ 
ᑕᐃᒃᑯᐊ ᐊᒃᓱᕈᖅᑐᐊᓗᖃᑦᑕᕐᓯᒪᒻᒪᑕ ᐃᓚᖏᓪᓗ ᑎᒥᒥᒍ ᐊᔪᓕᓕᖅᑐᑎᒃ. 
 
ᐅᖃᖅᑎ, ᑕᐃᒃᑯᐊ ᐅᕙᓃᓚᐅᖅᑎᓪᓗᒋᑦ ᐃᓐᓇᒻᒪᕆᒋᔭᕗᑦ ᒪᓕᒐᓕᐅᕐᕕᒻᒥ, ᓂᕿᒃᓴᖃᑦᑎᐊᖅᑎᑕᐅᔭᕆᐊᖃᖅᑐᑦ. 
ᑕᒪᒃᑯᐊ ᕿᒥᕐᕈᑲᓐᓂᓚᐅᕐᓚᕗᑦ ᐱᓕᕆᐊᕆᔭᕗᑦ ᐊᒻᒪᓗ ᐱᔨᑦᑎᕈᑎᒋᔭᕗᑦ ᐃᓐᓇᒻᒪᕆᒋᔭᑦᑎᓐᓄᑦ 
ᓇᒻᒪᒃᑲᓪᓗᐊᕐᒪᖔᑕ ᑕᒫᓂ 2000-ᖏᓐᓃᓕᖅᑎᓪᓗᑕ. 
 
ᑕᐃᒪᓕ, ᖁᔭᒋᓚᐅᕐᓚᕗᑦ ᐊᒻᒪ ᐃᓕᑕᕆᓗᒋᑦ ᐃᓐᓇᒻᒪᕆᒋᔭᕗᑦ ᐊᖏᕐᕋᖏᓐᓄᑦ ᑲᑎᒪᔭᕇᖅᐸᑕ. ᖁᔭᓐᓇᒦᒃ. 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 244 - 2(2): ᑐᓂᒃᔭᒃᓴᐅᔪᒥ ᐃᓪᓗᓕᐅᕐᓂᕐᒧᑦ ᑮᓇᐅᔭᓕᐅᕋᓱᐊᕐᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᓄᑦ ᐅᖃᐅᓯᕆᔭᕋ ᐅᖃᓚᐅᙱᓐᓂᓂ 
ᓇᓪᓕᐅᑎᑦᑎᕆᓚᒍᒪᑐᐃᓐᓇᖅᑐᖓ ᓇᑦᑎᖑᔭᐅᓂᐊᖅᑐᒥᒃ ᑕᐃᓐᓇ ᖃᐅᔨᒪᔭᐃᓐᓇᕆᔭᕗᑦ ᐊᓕᒃᔅ ᐸᓪᑦᕕᓐ. 
ᓇᑦᑏᖑᔭᒥ ᓇᓪᓕᐅᑎᓛᖅᑐᖅ, ᑭᓯᐊᓂ ᖃᐅᔨᒪᖁᔨᕙᓪᓚᐃᖏᑦᑑᒐᓗᐊᖅ ᓇᓪᓕᐅᑎᑦᑎᐊᓛᖅᑯᔭᕋ, ᐋᓕᒃ, 
ᓇᑦᓰᖑᔭᐅᓕᖅᐸᑦ 16ᒥ. 
 
ᐅᖃᖅᑎ, ᐅᓪᓗᒥ ᓂᑯᕕᒃᐳᖓ ᐅᖃᐅᑎᔪᒪᓪᓗᒋᑦ ᑮᓇᐅᔭᓕᐅᕋᓱᐊᕐᓂᐅᓂᐊᖅᑐᒥᒃ "ᐱᑕᖃᕈᓐᓃᖁᓪᓗᒍ 
ᐊᖏᕐᕋᖃᙱᓐᓂᐅᔪᖅ" ᐃᖃᓗᓐᓂ. $5.00-ᒧᑦ, ᐅᖃᖅᑎ, ᓂᐅᕕᕈᓐᓇᖅᑐᑎᒃ ᑭᑭᐊᒻᒥ ᐊᑐᖅᑕᐅᒐᔭᖅᑐᒥᒃ 
ᑐᓂᔭᒃᓴᐅᔪᒥᒃ ᐃᓪᓗᓕᐅᕐᓂᕐᒧᑦ ᑕᕝᕙᓂ ᐃᖃᓗᓂ. ᐅᖃᖅᑎ, ᑭᑭᐊᖑᔪᑦ ᓂᐅᕕᖅᑕᐅᔪᓐᓇᓛᖅᑐᑦ 
ᓂᐅᕕᖅᑎᑯᓐᓂᑦ ᐅᑯᓇᓂ ᐅᓪᓗᓂ ᒫᑦᓯ 20, 24 ᐊᒻᒪ 26. 
 
ᐅᖃᖅᑎ, ᒪᓕᒐᓕᐅᖅᑎᐅᖃᑎᒋᖃᑦᑕᓚᐅᕐᓯᒪᔭᕗᑦ ᖃᒪᓂᑦᑐᐊᕐᒧᑦ ᐅᖃᕋᔭᕐᒥᒻᒪᑦ ᖃᐅᔨᒪᔭᐃᓐᓇᐅᒻᒪᑦ 
ᑎᒍᒥᐊᖅᑕᐅᓕᕋᑦᑕ ᐃᓪᓗᑭᒃᓴᓂᕐᒧᑦ ᓄᓇᕗᒥ. 54% ᓄᓇᕗᒥᐅᑕᐅᔪᑦ ᐃᓄᒋᐊᓗᐊᖅᑐᓂᒃ ᐃᓪᓗᓕᑦ - ᑲᓇᑕ 
ᑕᐅᑐᙳᐊᖅᑐᒍ ᑎᓴᒪᐃᕋᕐᓯᒪᔪᖅ. 
 
ᐅᖃᖅᑎ, ᑐᓂᔭᒃᓴᐅᔪᓂᒃ ᐃᓪᓗᓕᐅᕐᓂᖅ ᐃᓪᓗᓕᐅᖃᑦᑕᖅᑐᖅ ᐊᓂᒍᕋᐃᒻᒪᑦ 26 ᒥᓂᑦᔅ (ᐃᑲᕐᕋᐅᑉ 
ᓇᑉᐸᕆᙱᐊᕐᔪᒃᑕᖓ). ᒐᕙᒪᒋᔭᕗᑦ ᐱᔪᓐᓇᖅᑕᓕᒫᒥᒍᑦ ᐃᓪᓗᓕᐅᕋᓱᐊᖃᑦᑕᕋᓗᐊᕐᒪᑕ ᐊᔪᕐᓴᐃᓇᖅᑐᑎᒃ. 
ᑕᐃᒃᑯᐊ ᑐᓂᔭᒃᓴᐅᔪᓂᒃ ᐃᓪᓗᓕᐅᕐᓂᐅᔪᖅ ᓇᓗᓇᐃᕐᓯᑎᑦᕗᖅ ᓄᓇᕗᒥᐅᑕᐅᔪᑦ ᐊᒃᓱᕈᑦᑎᐊᕋᓱᒃᑲᓗᐊᕐᒪᑕ 
ᐊᑭᓕᖅᓱᒃᑕᐅᙱᓪᓗᑎᒃ ᐱᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ. 
 
ᐅᖃᖅᑎ, ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᐊᕆᔭᕆᐊᖃᖅᑕᒥᓂᒃ ᐱᔭᕆᐊᖃᓕᐊᕐᒪᑕ-ᐅᖃᕐᓗᖓᖃᐃ ᐅᔭᕋᑦᑎᐊᒥ 
ᑎᒍᓯᔭᕆᐊᖃᓕᖅᑐᖅ. 
 
ᐅᖃᖅᑎ, ᑕᒪᓐᓇ ᐊᑭᓕᒐᒃᓴᐅᖏᑦᑐᖅ ᐱᓕᕆᐊᖑᔪᖅ ᑲᒪᒋᔭᐅᔪᖅ ᑲᑎᒪᔨᕋᓛᓄᑦ ᑖᐃᒪᐃᑦᑐᒧᑦ ᑲᒪᔪᓄᑦ. 
ᐅᑯᐊᖑᔪᑦ ᑲᑎᒪᔨᕋᓛᖑᔪᑦ: ᐸᒻ ᕼᐊᐃᓐ, ᓱᓴᓐ ᓯᐳᕆᖕ, ᔮᓐ ᕼᐊᓐᑐᓴᓐ; ᔭᓂᕗ ᕼᐃᕗᑦ; ᒥᓚᓂ ᐊᐸᑦ; ᐋᓚᓐ 
ᕼᐃᕗᑦ; ᑖᓐ ᓯᓐᑭᐅ-ᓯᐊᓄ; ᑏᓇ ᒪᒃᓚᐅᑦ; ᐹᓪ ᒧᓚᒃ, ᓯᐅᕆ ᒪᒃᓂᐅᓪ ᒧᓚᒃ; ᒧᕼᐊᒥᑦ ᑐᒃᕋᑦ ᐊᒻᒪ ᓰᓚ ᓕᐊᕕ. 
 



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᖃᖅᑎ, ᑭᑭᐊᓂᑦ ᐱᓯᒪᑦᑎᒻᒥᔪᖓ, ᑭᓯᐊᓂᓕ ᓴᖅᑭᑎᔾᔭᙱᑕᒃᑲᑦ, 100-ᐅᒻᒪᑕ. ᐃᓇᑉᐸᒃᑲ 
ᒪᓕᒐᓕᐅᖅᑎᐅᖃᑎᒃᑲ ᐅᕙᓐᓂᒃ ᓂᐅᕕᕆᐊᖁᓪᓗᒋᑦ $5.00 ᑭᑭᐊᒃ ᐊᑕᐅᓯᖅ ᑕᒪᒃᓱᒧᖓ ᐊᑑᑎᖃᑦᑎᐊᖅᑐᒧᑦ. 
ᐅᖃᖅᑎ, ᓂᐅᕕᕐᓗᓂ $25.00-ᒥ ᐅᖓᑖᓂ ᓇᓕᖅᑲᐅᔪᒥᒃ ᐱᔪᓐᓇᖅᑐᓯ. 
 
ᐃᓇᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᓕᑕᕐᓯᖃᑎᒋᓗᒋᑦ ᐊᒃᓱᐊᓗᒃ ᐱᓕᕆᐊᑦᑎᐊᕙᐅᔪᒥᒃ ᑖᒃᑯᓄᖓ 
ᑐᓂᔭᒃᓴᐅᓂᐊᖅᑐᒥᒃ ᐃᓪᓗᓕᐅᕐᓂᕐᒥᒃ ᑲᑎᒪᔨᕋᓛᖑᔪᑦ ᐃᖃᓗᓐᓂ ᓂᐅᕕᖅᑐᖃᕐᓂᐊᖅᑐᒃᓴᐅᕗᖅ ᑭᑭᐊᓂᒃ ᐊᒻᒪ 
ᓴᓚᒋᓇᓱᐊᕐᓗᒍ ᐊᖏᕐᕋᖃᙱᓐᓂᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐹᖅᔪᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 245 - 2(2): ᐃᓐᓇᒻᒪᕆᐅᔪᖅ ᒪᓕᒐᓕᐅᕐᕕᒥᓃᖏᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐃᓚᓕᐅᑎᓗᒍ ᐅᖃᐅᓯᕆᔭᐅᖅᑲᐅᔪᒧᑦ, 
ᐃᓐᓇᕆᔭᓄᑦ ᑕᐃᒃᑯᐊ ᐃᒃᐸᒃᓴᖅ ᐅᕙᓃᓚᐅᖅᑐᑦ ᐊᒃᓱᐊᓗᒃ ᖁᕕᐊᓱᓚᐅᕐᒪᑕ ᐅᕙᓃᑦᑕᕆᐊᒃᓴᖅ ᐊᒥᓱᓪᓗ 
ᑕᑯᔭᕆᐅᖅᑐᑎᒃ ᒪᓕᒐᓕᐅᕐᕕᐅᑉ ᐃᓗᐊᓂᒃ. 
 
ᑕᒪᒃᑯᐊ ᐃᓐᓇᕆᔭᕗᑦ ᐃᓱᒪᒋᑦᑎᐊᕆᐊᖃᒻᒪᕆᓕᕋᑦᑎᑐᒍᑦ ᑕᕙᓃᓚᐅᖅᑐᑦ ᐊᒻᒪᓗ ᕿᒥᕐᕈᔭᕆᐊᖃᓕᖅᑐᒍᑦ 
ᑕᒪᒃᑯᐊ ᐃᒃᓯᕙᐅᑕᐅᔪᑦ ᓴᓂᕐᕙᖅᑕᐅᓯᒪᕙᒃᑐᑦ ᒪᓕᒐᓕᐅᕐᕕᒻᒥ ᖃᓄᖅ ᐊᑑᑎᖃᑦᑎᐊᓂᕐᓴᐅᖁᓪᓗᒋᑦ. ᑕᒪᓐᓇ 
ᐅᖃᐅᓯᕆᔾᔪᑎᒋᔭᕋ ᐳᐃᒍᐃᔪᒥᓂᐅᒐᒪ ᐱᖓᓱᓂᒃ ᐅᕙᓃᓚᐅᖅᑐᓂᒃ ᐊᒃᓱᐊᓗᒃ ᐱᓕᕆᓯᒪᓪᓗᑎᒃ; ᔪᐊᔾ ᖁᓚᐅᑦ, 
ᔮᑭ ᓇᐸᔪᖅ ᐊᒻᒪ ᐲᑕ ᐃᑦᑐᓗᒃ, ᐃᓐᓇᕆᔭᐅᔪᑦ ᐃᓐᓇᕐᓄᑦ ᑲᑎᒪᔨᓄᑦ. 
 
ᑕᐃᒃᑯᐊ ᐅᖃᐅᓯᕆᔭᒃᑲ ᐊᑎᖏᑦ ᐱᔾᔪᑎᒋᓪᓗᒋᑦ ᓂᐱᓕᐅᖅᑕᐅᓯᒪᖁᒐᒃᑭᑦ. ᐊᒃᓱᐊᓗᒃ ᖁᕕᐊᓱᒃᑐᖓ ᑕᐃᒃᑯᓂᖓ 
ᐃᓄᓐᓂᒃ ᐊᒻᒪᓗ ᑕᒪᓐᓇ ᒐᕙᒪᒃᑯᓐᓄᑦ ᐃᑲᔪᖅᐸᓪᓕᐅᑎᓂᐊᕐᒪᑦ ᐃᓚᓕᐅᔾᔨᓇᓱᐊᖅᑎᓪᓗᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᒐᕙᒪᒃᑯᑦ ᐊᐅᓚᓂᖓᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 246 - 2(2): ᓇᑦᑎᕋᓱᓐᓂᕐᒧᑦ ᓯᕐᓇᖅᑎᐅᔪᑦ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ. ᐅᖃᖅᑎ. ᐅᖃᐅᓯᕆᔪᒪᔭᕋ ᑕᐃᒃᑯᐊ ᓇᑦᑎᕐᓂᒃ ᓯᕐᓇᖅᑎᐅᔪᑦ. ᐅᖃᖅᑎ, 
ᑎᑎᕋᓚᐅᕋᒪ ᑲᓇᑕᒥ ᒪᓕᒐᓕᐅᖅᑎᐅᔪᓄᑦ, ᑭᒃᑯᑐᐃᓐᓇᕐᓄᑦ ᐊᐅᓪᓚᖅᑎᑕᐅᓯᒪᔪᑦ ᖃᕋᓴᐅᔭᒃᑯᑦ, ᐊᒻᒪ 
ᐅᖃᕐᓯᒪᓪᓗᓂ ᐃᒫᒃ: "ᐅᖃᖅᑎ, ᐊᖑᓇᓱᒃᑕᐅᔭᕆᐊᖃᙱᑦᑐᑦ. ᓇᑦᑎᐅᔪᑦ ᐸᓯᔭᒃᓴᐅᖏᑦᑐᑦ 
ᖃᑦᑎᓐᓇᕈᖅᐸᓪᓕᐊᓂᖏᓐᓄᑦ ᐆᒐᐃᑦ ᐊᒻᒪ ᐊᓯᖏᑦ ᐃᒪᕐᒥᐅᑕᐅᔪᑦ." 
 
ᐅᖃᖅᑎ, 5 ᒥᓕᐊᓐ ᖃᐃᕈᓕᐅᔪᑦ ᓂᕆᕙᒃᑐᑦ 150-ᓂ ᐃᖃᓗᓐᓂ ᐅᓪᓗᖅ ᐊᑕᐅᓯᖅ, ᐊᒻᒪ 
ᓯᓚᑐᔪᐊᓗᔭᕆᐊᖃᙱᑦᑐᖅ ᑕᒪᒃᓱᒥᖓ ᖃᐅᔨᓇᓱᐊᕐᓗᓂ. ᓇᑦᑎᐅᔪᑦ ᓂᕆᕙᙱᒻᒪᑕ ᐱᕈᖅᑐᓂᒃ ᐸᑏᑎᓂᒃ, 
ᐅᖃᖅᑎ, ᑕᒪᒃᑯᐊ ᓂᕆᖃᑦᑕᐅᑎᖃᑦᑕᖅᑐᑦ ᐅᑎᖅᑎᑕᐅᓇᓱᐊᖅᑑᒐᓗᐊᓄᑦ ᐆᒪᔪᓄᑦ. 

ᐅᖃᖅᑎ, ᑕᐃᓐᓇ ᑎᑎᕋᖅᑐᒥᓂᖅ ᐃᒪᐃᓕᒃᑲᓐᓂᕆᓪᓗᓂ; "ᐊᑐᖅᑐᖃᕆᐊᖃᕈᓐᓃᖅᑐᒐᓗᐊᖅ ᐅᓪᓗᒥᐅᔪᖅ 
ᒥᖅᑯᓕᓐᓂ. ᒥᖅᑯᓕᓐᓂ ᑕᑯᓪᓗᓂ ᓇᓗᓇᐃᕐᓯᒻᒪᑦ ᓯᒃᑲᖓᓴᓐᓂᖅ, ᖃᐅᔨᑦᑎᐊᖏᓐᓂᖅ ᐊᒻᒪ ᐃᒃᐱᒍᓱᙱᓐᓂᕐᒥᒃ." 
ᐅᖃᖅᑎ, ᐃᓐᓇᑭᐊᕐᖓᐃ ᑎᑎᕋᖅᑐᒥᓂᖅ ᓇᒥ ᓄᓇᓕᒃ, ᐅᖅᑯᔪᐊᓗᒻᒥᖃᐃ ᕗᓗᐊᕆᑕᒥ ᒥᐊᓕᒐᐃᑦ ᓄᓇᖓᓐᓂ? 
ᕿᓯᒐᔭᐅᔪᑦ ᐊᑐᖅᑕᐅᕙᒃᑐᑦ ᒪᓕᒐᓕᐅᕐᕕᒻᒥ ᐊᑑᑎᖃᖅᑐᑦ, ᐅᓪᓗᒥᒧᑦ ᑎᑭᐅᒪᔪᖅ, ᑕᑯᔪᒥᓇᑦᑎᐊᖅᑐᑦ, ᐊᒻᒪᓗ 
ᐅᖃᖅᑎ, ᒫᓂ ᓴᓇᔭᐅᓂᑰᔪᑦ. 
 
>>ᐸᑦᑕᑐᖅᑐᑦ  
 
ᐅᖃᖅᑎ, ᑎᑎᕋᓚᐅᖅᑐᖅ ᐃᒪᐃᓕᒋᓪᓗᓂ: "ᑭᓇᒥᒃ ᖃᐅᔨᒪᕕᑦ ᓇᑦᑎᒥᓂᖅᑐᓲᒥᒃ?" ᐅᖃᖅᑎ, ᐅᐊᐃᒃ! 
 
>>ᐃᓪᓚᖅᑐᑦ 
 
ᐅᖃᖅᑎ, ᐅᓇ ᑎᑎᕋᓚᐅᖅᑐᖅ ᐊᒃᓱᐊᓗᒃ ᖃᐅᔨᒪᙱᑦᑐᖅ. ᓇᑦᑎᒥᓂᐅᔪᑦ ᓯᕋᒃᑐᒋᑦ, ᑎᖅᑎᑦᑐᒋᑦ, ᐃᒐᐅᑉ 
ᐃᓗᐊᒍ ᒥᑭᒐᐅᑎᓪᓗᓐᓃᑦ ᒪᓕᒐᓕᐅᕐᕕᒦᑦᑐᓕᒫᑲᓴᓐᓄᑦ ᓂᕿᒋᔭᐅᔪᖅ, ᑕᐃᒪᙵ ᓂᕆᔭᐅᕙᒃᐳᑦ ᓄᓇᕗᓕᒫᒥᓗ, 
ᐅᖃᖅᑎ, ᐊᒥᓱᓂᓗ ᓯᓚᕐᔪᐊᒥ ᐅᑭᐅᖅᑕᖅᑐᖏᓐᓂ ᑲᓇᑕᒥᓗ ᐊᕕᒃᑐᕐᓯᒪᔪᓂᒃ. 
 
ᐅᖃᖅᑎ, 1948-ᖑᑎᓪᓗᒍ, ᑕᐃᓐᓇ ᐅᒥᐊᖅ Old Eagle ᓇᑦᑎᖅᓯᐅᕆᐊᕐᖓᑦ, ᐊᑖᑕᒐ ᓇᑦᑎᖅᓯᐅᖃᑕᐅᓚᐅᖅᑯ. 
 
ᐊᔅᓱᕈᕐᓇᑐᒻᒪᕆᐅᓚᐅᖅᑯ. 18,000-ᖑᔪᓂᑦ ᖃᐃᕈᓕᓂ ᐱᓚᐅᖅᑯ ᐊᒻᒪᓗ ᐊᑖᑕᒐ ᐊᑭᓕᖅᑕᐅᓚᐅᖅᑯ $180 
ᐱᓇᓱᐊᕐᕈᓯᕐᓄᑦ 6-ᓄᑦ ᐊᑦᑕᓇᖅᑐᒥᑦ ᐃᖅᑲᓇᐃᔭᕐᓂᕐᒧᑦ. ᐅᖃᖅᑎ, ᖃᑦᑎᓂᑦ ᑮᓇᐅᔭᓂᑦ ᓯᕐᓈᑎᒃᑯᑦ Green 
Peace ᐊᒻᒪᓗ ᐊᓯᖏᑦ ᑮᓇᐅᔭᓕᐅᖅᐸᑉᐸᑦ ᐊᑭᕋᖅᑐᓂᕐᒥᑦ ᑕᑯᔅᓴᐅᑎᑦᑎᑎᓪᓗᒋᑦ? ᓇᑦᑎᒥᓂᐅᔪᑦ ᑎᒥᒧᑦ 
ᐱᐅᒻᒪᕆᑉᐳᑦ. ᐃᕿᐊᓇᐃᒻᒪᕆᑉᐳᑦ ᐊᒻᒪᓗ ᐃᓅᓯᕆᔭᐅᓪᓗᓂ. 
 
ᐃᒻᒪᖃ ᓯᕐᓇᖅᑎᐅᔪᑦ ᑲᑐᔾᔨᔨᐅᔪᑦ ᐱᓇᓱᐊᖔᕆᐊᖅᑲᖅᑯᑦ ᐃᑲᔪᕐᓗᑎᑦ ᐱᖃᙱᓂᖅᓴᓄᑦ ᕈᐋᓐᑕ-ᒥᑦ, ᐃᑲᔪᕐᓕᑎ 
ᒪᓕᕐᔪᐊᒧᑦ ᑭᓱᐃᕈᔾᔭᐅᓚᐅᖅᑐᓄᑦ ᐅᕝᕙᓘᓐᓃᑦ ᑭᓱᑐᐃᓐᓈᓘᔪᓄᑦ ᐃᓄᓐᓄᑦ ᐊᔅᓱᕉᑎᐅᔪᓄᑦ ᓄᓇᕐᔪᐊᒥ. 
ᖁᔭᓐᓇᒦᒃ, ᐅᖃᖅᑎ, ᓯᕐᓈᖅᑎᐅᔪᑦ ᓴᐃᓕᓂᖃᕐᑎᑦᑎᒋᐊᖃᖅᑯᑦ ᐊᒻᒪᓗ ᖃᐅᔨᒋᐊᑦᑎᐊᕐᓗᑎᑦ ᐃᓕᖅᑯᓯᐅᔪᓂᑦ 
ᐆᒪᔪᕐᓂᐊᓂᕐᒥᑦ, ᓇᑦᑎᕋᓱᐊᕐᓂᐅᔪᓂᑦ ᑕᒫᓂ ᓄᓇᕗᒥ. ᖃᐅᔨᓇᑎᑦ, ᖃᓄᐃᓕᐅᕈᑎᒋᔭᖏᑦ ᐋᓐᓂᖅᓯᓯᒪᕗᑦ 
ᒪᑭᒪᑎᑦᑎᓇᓱᓐᓂᑎᓐᓂ ᐊᒻᒪᓗ ᐊᒥᓱᓂᑦ ᐃᓄᐃᑦ ᐃᓅᓯᖏᓐᓂ. 
 
ᓄᖅᑲᐅᑎᒋᓗᒍ, ᐃᓚᒍᒪᕗᖓ, 1829-ᖑᑎᓪᓗᒍ, ᑳᐱᑕᓐ ᔮᓐ ᐲᑯ ᓇᑦᑎᕋᓱᐊᖃᑕᐅᓚᐅᖅᑯ ᐊᒻᒪᓗ 
ᐃᓅᒍᓐᓃᖅᑐᓂ. ᐅᒥᐊᒋᔭᖓ ᑭᕕᓐᓂᕐᖓᑦ, ᐊᒥᓱᒻᒪᕆᐅᔪᑎᑐᑦ, ᐊᒻᒪᓗᑦᑕᐅᖅ ᐃᓚᒋᐊᕈᒪᕙᕋ ᐅᒥᐊᖑᔪᖅ Lady 
Margaret ᐊᑎᒋᓚᐅᖅᑕᖓ ᐅᒥᐊᖑᔫᑉ, ᐊᒻᒪᓗᑦᑕᐅᖅ ᐃᓕᖅᑯᓯᑐᖃᐅᔪᒥᑦ ᓇᑦᑎᕋᓱᐊᕐᓂᖃᕐᐸᒃᑭᕗᒍᑦ ᓂᐅᕙᓐᓛᒥ 
ᐊᒻᒪᓗ ᑕᒪᓐᓇ ᐊᑲᐅᙱᓕᐅᕈᑎᐅᒋᕗᖅ. 
 
ᑭᐊᓯᓂᓕ, ᓄᓇᕗᒻᒦᓐᖔᖅᑐᓂᑦ, ᐅᖃᐅᑎᒍᓐᓇᖅᖃᔅᓯ ᑖᒃᑯᐊ ᐃᓄᐃᑦ ᑕᒻᒪᖅᓯᒪᒻᒪᑕ. ᐅᖃᖅᑎᑦᑎᔩ, 
ᐅᐱᒍᓱᑉᐳᖓ ᐃᕐᓂᒋᔭᐅᒋᐊᔅᓴᖅ ᓇᑦᑎᕋᓱᐊᖅᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐲᑕᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 247 - 2(2): ᑲᑎᒪᓂᖅ ᐃᖃᓗᒃᑑᑦᑎᐊᕐᒥ 
 
ᐲᑕᓴᓐ: ᐅᖃᖅᑎ, ᓂᑯᕕᑉᐳᖓ ᑐᓴᖅᑎᑦᑎᒋᐊᔅᓴᖅ ᒪᓕᒐᓕᐅᕐᕕᑎᓐᓄ ᐊᐅᓪᓚᑲᐃᓐᓇᕐᓂᕆᓚᐅᖅᑕᓐᓂ 
ᑭᒡᒐᑐᕐᑕᓐᓄᑦ ᐊᒻᒪᓗ ᓄᓇᓕᐅᔪᒧᑦ ᐃᖃᓗᒃᑑᑦᑎᐊᕐᒥ. ᑕᑯᒋᐊᔅᓴᖅ ᐃᓚᒋᔭᓐᓂ ᐊᓕᐊᓇᐃᓚᐅᖅᑯ ᐊᒻᒪᓗ ᐃᓄᐃᑦ  

ᓄᓇᑦᑎᓃᑦᑐᑦ. ᐅᑎᕆᐊᔅᓴᖅ ᐊᖏᕐᕋᒧᑦ ᐊᓕᐊᓇᐃᓛᖑᓲᖑᕗᖅ ᐊᐅᓪᓚᖅᓯᒪᑯᑖᑲᐃᓐᓇᓚᐅᖅᑐᓂ. 
 
ᐅᖃᖅᑎ, ᐱᔭᔅᓴᖅᑕᖃᐃᓐᓇᓚᐅᖅᑯ ᐃᑲᕐᕋᓂ 24-ᓂᑦ. ᐱᖓᑦᑎᐅᑎᓪᓗᒍ ᐅᓐᓄᒃᑯ, ᐃᓄᑐᖃᐃᑦ ᐃᖃᓗᒃᑑᑦᑎᐊᕐᒥ 
ᑲᑎᖃᑎᖃᓚᐅᖅᑯᑦ ᐅᕙᓐᓂ ᐊᒻᒪᓗ ᒪᓕᒐᓕᐅᖅᑎᕐᔪᐊᖑᔪᒥ ᒐᕙᒪᒃᑯᓐᓂ ᑲᓇᑕᒥ, ᓈᓐᓯ ᖃᕆᑕᖅ-ᓕᓐᑎᐅᓪ, 
ᐃᓐᓇᑐᖃᒃᑯᕕᒻᒥ. ᑲᑎᒪᑦᑎᐊᕕᐅᑎᓚᐅᖅᑯᒍᑦ. ᐃᓄᑐᖃᐅᔪᑦ ᐅᖃᐅᔾᔨᓚᐅᖅᑯᑦ ᒪᓕᒐᓕᐅᖅᑎᕐᔪᐊᖑᔪᒥᑦ ᑲᓇᑕᒥ 
ᒐᕙᒪᒃᑯᖏᓐᓂ ᐃᓱᒫᓘᑎᖏᓐᓂ ᐃᑐᐊᖅᑭᔾᔪᑎᖏᓐᓂ ᓯᒃᑭᓂᑦ, ᐱᒡᒐᓇᕐᓂᐅᔪᓂᑦ ᐱᓇᓱᐊᕐᓂᕐᒥᑦ 
ᖁᑭᐅᑎᑖᕐᓂᕐᒧᑦ ᓇᓗᓇᐃᒃᑯᑎᐅᔪᒥᑦ, ᐊᑭᑐᔪᒻᒪᕆᐅᔪᓂᑦ ᓂᕿᓂᑦ ᐊᒻᒪᓗ ᐃᓪᓗᖃᕐᓂᕐᒥᑦ ᐊᒻᒪᓗᑦᑕᐅᖅ 
ᐱᔭᐅᔭᕆᐊᖃᕐᑐᓄᑦ ᒐᕙᒪᑎᓐᓄᑦ ᐃᑲᔪᖅᑐᐃᑲᓐᓂᕐᓗᑎᑦ ᐃᓄᑐᖃᐅᔪᑦ ᐃᓅᓯᖃᑦᑎᐊᓂᕐᒥᑦ. 
 
ᐅᖃᖅᑎ, ᐃᓄᑐᖃᐅᔪᑦ ᐅᕙᓐᓂ ᐅᖃᐅᔾᔨᓚᐅᖅᑯᑦ ᐱᐅᔪᒻᒪᕆᐅᓚᐅᖅᑯ ᑕᕝᕙᓃᑦᑐᖃᕐᓂᖓᓂ ᐋᑐᕚᒥ 
ᐅᖃᖃᑎᖃᕈᓐᓇᖅᑕᖓᓂ ᐃᓄᒻᒥ ᐃᓱᒫᓘᑎᒋᔭᖏᓐᓂ. 
 
ᐃᑉᐸᔅᓴᖅ, ᐱᔪᓐᓇᕐᑎᑕᐅᓂᖃᓚᐅᖅᑯᖓ ᐅᐸᓐᓂᐊᕐᒥᑦ ᓄᓇᓕᓐᓂ ᓂᕆᓐᓇᐅᔪᒥᑦ ᐊᒥᓱᓄᑦ ᐃᖃᓗᒃᑑᑦᑎᐊᕐᒥ 
ᐱᖃᑕᐅᓪᓗᑎᑦ ᐃᓄᓕᕆᔨᑐᖃᑦᑯᑦ ᐊᖓᔪᖅᑳᖓᓐᓄᑦ ᐋᓐᓂ ᓯᑳᑦ, ᐊᖓᔪᖅᑳ ᐃᐊᑐᓪ ᐸᓛᓐᑎᓐ-ᐋᓐᓄᓗ, ᐊᒻᒪᓗ 
ᒪᓕᒐᓕᐅᖅᑎᕐᔪᐊᖅ ᓈᓐᓯ ᖃᕆᑕᖅ-ᓕᓐᑎᐅᓪ. 
 
ᐅᖃᖅᑎ, ᐊᖓᔪᖅᑳ ᓯᑳᑦ ᐅᖃᐅᔾᔨᓚᐅᖅᑯ ᑐᔅᓯᕋᕆᐊᖅᑐᓂᑦ ᐃᓱᒪᒋᔭᑦᑎᓐᓂ ᐅᑭᐅᖅᑕᕐᑐᒧᑦ ᐊᑑᑎᐅᓂᐊᖅᑐᒥᑦ, 
ᐊᒻᒪᓗ ᓈᓚᒋᐊᖅᑐᖅᑐᓂ ᐅᖃᐅᓯᕆᔪᒪᔭᑦᑎᓐᓂ. ᐅᖃᖅᑎ, ᐅᖃᐅᑎᓚᐅᖅᑲᕗᑦ ᐊᖓᔪᖅᑳ ᓯᑳᑦ ᐱᔪᒪᔭᑦᑎᓐᓂ 
ᓯᕗᓂᔅᓴᖃᑦᑎᐊᓂᕐᒥᑦ ᐃᓚᑦᑎᓐᓄᑦ, ᕿᑐᕐᖓᑎᓐᓄᑦ, ᓄᓇᑦᑎᓐᓄᑦ ᐊᒻᒪᓗ ᓄᓇᕗᓕᒫᒧᑦ. 
 
ᐅᖃᖅᑎ, ᐅᖃᐅᑎᓚᐅᖅᑲᕗᑦ ᐊᖓᔪᖅᑳ ᓯᑳᑦ ᓄᓇᕗᑦ ᐊᔾᔨᐅᖏᒻᒪᕆᒻᒪᑦ ᑲᓇᑕᒥ. ᐅᖃᐅᑎᓚᐅᖅᑲᕗᑦ ᐋᑐᕚ 
ᑮᓇᐅᔭᓂᑦ ᐊᑐᕐᓂᖅᓴᐅᔭᕆᐊᖃᖅᑯ, ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕕᓐᓂ, ᕿᖓᐅᒻᒥ ᐊᑐᕆᐊᖅ, ᐊᓄᕆᒧᑦ 
ᐆᒻᒪᖅᑯᑎᖃᕐᓂᖅ, ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᐅᔪᒥᑦ, ᐊᕕᑦᑐᖅᓯᒪᔪᓂᑦ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᓂᒃ, 
ᐃᑲᔪᕐᓗᒋᑦ ᐱᕙᓪᓕᐊᑎᑦᑎᓂᕐᒥᑦ ᓄᓇᕗᒥ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕕᒻᒥ, ᐊᒻᒪᓗᑦᑕᐅᖅ ᓴᙱᓂᖅᓴᐅᔪᒥᑦ 
ᐃᓄᓕᕆᔨᑐᖃᒃᑯᓐᓂ ᑕᒫᓃᒋᐊᖃᕐᓂᖏᓐᓂ ᕿᑎᕐᒥᐅᓂ. ᐅᖃᐅᑎᓚᐅᕆᕙᕗᑦ ᓂᕆᐅᓐᓂᖃᑦᑎᐊᖅᑯᒍᑦ 2006-ᒧᑦ 
Tahera-ᑯᑦ ᒪᑦᑐᐃᖅᑎᑎᑉᐸᑕ ᓄᓇᕗᒥ ᓯᕗᓪᓕᖅᐹᖑᔪᒥᑦ ᐅᔭᕋᓐᓂᐊᕕᒻᒥ. 
 
ᐅᖃᖅᑎ, ᐅᑉᐱᕈᓱᑉᐳᖓ ᐊᖓᔪᖅᑳ ᓯᑳᑦ ᑐᓴᖅᑐᒋᓪᓗᑎᒍ ᐅᖃᐅᓯᕆᔭᑦᑎᓐᓂ ᐊᒻᒪᓗ ᐱᑕᖃᕆᐊᖃᖅᑯᒍᑦ 
ᑮᓇᐅᔭᓂᑦ ᐊᑐᒃᑲᓂᕐᓗᑕ ᓄᓇᕗᒥ ᓴᖅᑮᑎᑦᑎᓂᕐᒥᑦ ᐃᓅᑦᑎᐊᓇᖅᑐᒥ ᐊᒻᒪᓗ ᒪᑭᒪᑎᑦᑎᑎᐊᕐᓂᕐᒥᑦ ᓴᙱᔪᒥᑦ 
ᓇᒻᒥᓂᖅ ᐱᒋᔭᐅᔪᒥᑦ. ᐱᑦᑎᐊᖁᓇᒻᒪᕆᑉᐳᖅ ᑕᕝᕙᓂ ᐱᕕᖃᕐᕕᐅᔪᒥᑦ ᐅᑭᐅᖅᑕᕐᑐᒥᑦ ᐊᑐᖅᑕᐅᓂᐊᖅᑐᒥ 
ᐃᑲᔪᕐᓂᐊᖅᑐᒥᑦ. 
 
ᐃᓐᓇᑐᖃ ᕗᕋᓐᒃ ᐊᓇᓗᒃ ᐅᖃᑦᑎᐊᓚᐅᖅ ᑕᕝᕙᐅᕗᑏᓕᕐᖓᑦ ᐊᖓᔪᖅᑳ ᓯᑳᑦᒥᑦ. ᐅᖃᓚᐅᖅᑯ, 
ᐃᓱᒪᓂᖃᑦᑎᐊᖅᑐᓂ, "ᖁᔭᓐᓇᒦᒃ, ᖃᐃᔪᓐᓇᕋᕕᑦ." ᐊᒥᓱᐊᖅᑎᑲᓐᓂᒻᒪᕆᒃ ᑎᑭᖃᑦᑕᖁᒥᓇᕋᓗᐊᖅᑯ 
ᐳᓛᕆᐊᕐᓗᓂ ᐅᕙᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓚᒋᐊᕐᓗᒍ ᑲᑎᒪᔨᐅᖃᑎᒪ 
ᐅᖃᐅᓯᕆᕋᑖᖅᑕᖓᓄᑦ, ᐊᓐᓇᐅᒪᔾᔪᑎᖃᖃᑦᑕᓂᑦᑎᓐᓂ ᓇᑦᑎᓂ. ᓂᕆᕙᑉᐸᕗᑦ ᐊᒻᒪᓗ ᐊᓐᓄᕌᕆᕙᑉᐸᕗᑦ. 
ᖁᕕᐊᐸᑉᐳᒍᑦ ᐃᒻᒧᔅᓯᐅᒐᖅ ᐊᒻᒪᓗ ᑰᑰᓯᑕᖃᕐᖓᑦ, ᑭᓯᐊᓂᓕ ᖃᐅᔨᒋᐊᖃᖅᑯᑦ ᑖᒃᑯᐊ ᐆᒪᔪᐃᑦ ᑕᒪᓂ 
ᐃᓅᒍᓐᓇᖏᒻᒪᑕ. 
 
ᐃᓪᓗᖃᕐᑎᑕᐅᒋᐊᖃᕋᔭᖅᑯᑦ ᐅᖅᑯᓴᐅᑎᓕᒻᒥ, ᑭᓯᐊᓂᓕ ᓇᑦᑏᑦ ᐃᓅᔪᓐᓇᖅᑯᑦ ᐅᑭᐅᖅᑕᕐᑐᒥ. ᑲᑎᒪᔨᐅᖃᑎᒐ 
ᐅᖃᕋᑖᕐᖓᑦ, ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᐅᔪᑦ ᐊᓪᓚᕝᕕᒻᒥ ᓇᕿᑦᑕᖅᐸᑦᑐᑦ ᐊᒻᒪᓗ ᐋᖅᑭᒃᓱᐃᕙᑦᑐᑎᑦ; 
ᐊᐃᓖᓐ ᕿᓚᕝᕙᖅ-ᕙᐃᐸ, ᓵᓕ ᐲᑕ, ᐊᖓᔪᖅᑳᕆᔭᐅᓪᓗᓂ, ᓇᔭᒐ ᒥᐊᓕ ᕿᓚᕝᕙᖅ, ᓱᕕᓇᐃ ᒪᐃᒃ, ᔭᐃᑯᐴᓯ 
ᐲᑕ, ᓴᐃᓚᓯ ᕿᓚᕝᕙᖅ, ᒥᐊᕆ ᐊᕐᓇᒃᑲᖅ, ᔮᓂ ᒫᓂᖕ, ᐋᓐ ᒪᓖᓐ ᕿᓚᕝᕙᖅ. ᑖᒃᑯᐊ ᐃᓄᐃᑦ ᐋᖅᑭᒃᓱᐃᕙᑦᑐᑦ 
ᑲᑎᒪᔾᔪᑎᒥᓂᖅᑎᓐᓂ ᖃᐅᑕᒫᑦ ᐊᒻᒪᓗ ᐃᓕᓴᕆᒍᒪᕙᒃᑲ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ. ᐊᒻᒪᓗᑦᑕᐅᖅ, 
ᑕᖃᒍᓐᓇᙱᑦᑐᖁᑎᕗᑦ ᑐᓵᔩᑦ ᐅᕙᓂ ᒪᓕᒐᓕᐅᕐᕕᑦᑎᓐᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᖅ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᕋᐅᓐ. 

ᐊᖓᔪᖅᑳᖅ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕐᓂᐊᖅᑲᐅᙱᒃᑲᓗᐊᖅᑐᖓ, ᑭᓯᐊᓂᓕ 
ᐅᖃᕆᐊᖃᖅᑐᒋᓕᕋᒪ. ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ, ᐃᑉᐱᓐᓂᐊᒋᓪᓚᕆᖅᑲᐅᒐᒃᑯ ᐊᒻᒪᓗ ᐊᑕᐅᓯᖅ 
ᑐᓴᐱᓪᓚᖅᑲᐅᔭᕋ ᑕᒪᒃᑯᓂᖓ ᐊᑐᖃᑦᑕᕆᐊᖃᕋᓗᐊᕐᒪᖔᑦᑕ ᓄᐃᓚᓕᓐᓂᒃ. 
 
ᖃᓪᓗᓈᓅᕋᐃᒐᒪ, ᐅᓂᒃᑳᓲᖑᕗᖓ ᐅᔾᔨᕈᓱᓕᖁᔨᓪᓗᖓ. ᐄ', ᓂᓪᓚᓱᒃᑐᒥᐅᑕᐅᔪᒍᑦ, ᐊᒻᒪᓗ ᑕᒪᓐᓇ ᐊᓯᔾᔨᔾᔮᒐᓂ 
ᒫᓐᓇ. ᖁᓕᒃᑕᐅᔭᖅᓯᒪᓲᖑᔪᒍᑦ ᓄᐃᓚᓕᓐᓂᒃ, ᐊᒻᒪᓗ ᐄ' ᐆᒪᔪᒥᓂᕐᓃᙶᓲᖑᓪᓗᑎᒃ, ᑭᓯᐊᓂᓕ ᑕᒪᒃᑯᐊ 
ᐱᒻᒪᕆᐊᓘᒻᒪᑕ. ᐅᑭᐅᖅᑕᖅᑐᒥᐅᑕᐅᒍᕕᑦ, ᖃᐅᔨᒪᔪᖓ ᑮᓇᓯ ᖁᐊᑦᑕᐅᑎᒋᒐᔭᕐᒪᑦ ᓄᐃᓚᓕᒻᒥᒃ ᐊᑐᙱᒃᑯᕕᑦ 
ᔭᐃᑲᒃᓯᒪᑐᐃᓐᓇᕈᕕᑦ ᓄᐃᓚᖃᙱᑦᑐᒥᒃ ᐅᕝᕙᓘᓐᓃᑦ ᐊᒥᕐᓂᒃ ᐊᑐᙱᒃᑯᕕᑦ.  
 
ᑕᐅᑐᓚᐅᕋᒃᑯ ᐲᑕ ᒫᓐᔅᕗᕆᔾ ᑕᒪᐅᓐᓚᐅᖅᓯᒪᒻᒥᔪᖅ ᐊᒻᒪᓗ ᖁᓕᒃᑕᐅᔭᖅᓯᒪᓚᐅᖅᓯᒪᒻᒪᑦ. 
ᖁᔭᓕᕕᐅᑎᓚᐅᖅᓯᒪᔪᖓ ᖁᓕᑦᑕᐅᔭᖅᓯᒪᓚᐅᖅᓯᒪᒻᒪᑦ ᓄᐃᓚᓕᒻᒥᒃ. 
 
ᓄᐃᓚᖃᓪᓚᕆᒋᐊᖃᕋᑦᑕ ᐊᒻᒪᓗ ᐱᒻᒪᕆᒋᒐᑦᑎᒍ, ᐊᒻᒪᓗ ᓂᕿᖓᓗ, ᖃᕗᓲᖑᒐᒪ ᓂᕿᓪᓚᕆᑦᑐᙲᓐᓇᕋᐃᒐᒪ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᖅ  
  
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑎᕐᕕᒋᓗᒋᑦ ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 4. 
ᐅᑎᕐᕕᒋᓗᒋᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᐅᖃᖅᑎ, ᐅᑎᕐᕕᒋᔪᒪᒐᒃᑭᑦ ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᐅᖃᑕᐅᔪᖅ ᐅᑎᕐᕕᖃᕈᒪᒻᒪᑦ ᑲᑎᒪᔾᔪᑎᒃᓴᖅ 3-ᒧᑦ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓄᑦ. ᐅᑎᕐᕕᒋᓗᒋᑦ ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓈᒻᒪᒃᓴᙱᑦᑐᑦ? ᓈᒻᒪᓴᖅᑐᐃᓐᓇᐃᑦ, ᐊᑏᑦ ᑲᑦᑐᒃ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓵᑦᑎᓪᓗᖓ ᑕᑯᕙᓪᓚᐃᕋᑖᙱᓐᓇᕕᙵ ᑲᑎᒪᔾᔪᑎᒃᓴᖅ 3-ᒦᑦᑎᓪᓗᑕ, 
ᑭᓯᐊᓂᓕ ᖁᔭᓐᓇᒦᕈᒪᕗᖓ ᒪᓕᒐᓕᐅᖅᑎᐅᖃᑎᓐᓄᑦ ᐅᑎᕐᕕᖃᕈᓐᓇᕐᒪᑕ ᑲᑎᒪᔾᔪᑎᒃᓴᓐᓄᑦ 3-ᒧᑦ. 
 
ᐱᔾᔪᑎᖃᕐᓗᖓ ᕿᓯᓂᒃ ᐊᒻᒪᓗ ᓇᑦᑎᖅᓯᐅᕐᓂᕐᒥᒃ. ᑕᒪᓐᓇ ᐊᒃᓱᕈᕈᑎᒋᓯᒪᖃᑦᑕᕋᒃᑯ ᐊᒻᒪᓗ ᐅᑎᕐᕕᒋᔪᒪᓪᓗᒍ. 
ᑕᐃᒃᑯᐊ ᐃᓄᐃᑦ ᑐᑭᓯᖁᕙᒃᑲ ᖃᓄᖅ ᓇᑦᑏᑦ ᐊᒻᒪᓗ ᐱᒻᒪᕆᐅᓂᖏᑦ ᐊᑐᖅᑕᐅᕙᓚᐅᖅᓯᒪᒻᒪᖔᑕ ᐊᒻᒪᓗ 
ᐅᓪᓗᒥᐅᓕᖅᑐᖅ ᐊᑐᖅᑕᐅᕙᒻᒪᑕ. 
 
ᐅᕙᓂ, ᐅᖃᖅᓯᒪᒻᒪᑦ (ᑐᓵᔨᒃᑰᕈᓐᓃᖅᑐᖅ) ᐆᒪᔪᑦ ᐆᒪᑎᓪᓗᒋᑦ ᓱᓕ ᕿᓰᖅᑕᐅᕙᒻᒪᑕ. (ᑐᓵᔨᒃᑯᑦ) ᑕᒪᓐᓇ 
ᓱᓕᙱᒻᒪᑦ. ᕿᓰᖅᓯᕙᙱᓚᒍᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᒥᒃ ᐆᒪᔪᕐᓂᒃ ᐆᒪᑎᓪᓗᒋᑦ ᓱᓕ, ᑕᐃᒪᐃᒃᑯᕕᑦ, 
ᑕᐃᒪᓕ ᐊᑭᓂᐊᖅᑕᐅᒐᔭᕋᕕᑦ. ᐃᓄᐃᑦ ᐊᒦᔭᐃᕙᙱᓚᑦ ᐆᒪᔪᐃᑦ ᐆᒪᑎᓪᓗᒋᑦ ᓱᓕ. ᐃᓄᐃᑦ ᐱᖅᑯᓯᖓᑎᒍᑦ, 
ᑕᒪᓐᓇ ᑐᑭᖃᕋᔭᖅᑐᖅ ᐊᑭᓂᐊᖅᑕᐅᒐᔭᕐᒪᑦ ᑕᐃᓐᓇ ᐃᓄᒃ ᕿᓰᔭᐃᔪᖅ ᐅᕝᕙᓘᓐᓃᑦ ᐊᒦᔭᐃᔪᖅ 
ᖃᓄᐃᑦᑐᑐᐃᓐᓇᕐᒥᒃ ᐆᒪᔪᕐᒥᒃ ᐆᒪᑎᓪᓗᒍ ᓱᓕ. 
 
ᐅᕙᓂᓗ ᐅᖃᖅᓯᒪᒻᒥᒻᒪᑦ: ᑕᒪᒃᑯᐊ ᐊᑐᖅᑕᐅᕙᒻᒪᑕ ᐅᖅᑰᔾᔪᑕᐅᓪᓗᑎᑦ. ᕿᓰᑦ ᐊᑐᖅᑕᐅᕙᓚᐅᖅᓯᒪᔪᑦ 
ᐃᑦᑕᕆᔭᐅᓪᓗᑎᑦ, ᐊᓐᓄᕌᕆᔭᐅᓪᓗᑎᓪᓗ ᑕᒪᒃᑯᐊ ᐱᔾᔪᑎᒃᓴᑑᕙᓚᐅᖅᓯᒪᒻᒪᑕ ᐅᕝᕙᓘᓐᓃᑦ 
ᐊᑐᐃᓐᓇᑑᕙᓚᐅᖅᓯᒪᒻᒪᑕ. ᑐᐱᒃᓴᖃᖅᐸᓚᐅᖅᓯᒪᙱᓐᓇᑦᑕ ᐅᕝᕙᓘᓐᓃᑦ 
ᖃᓪᓗᓈᖅᑕᖃᖅᐸᓚᐅᖅᓯᒪᙱᓐᓇᑦᑕᓗ. 
 
ᐊᓐᓄᕌᕆᔭᐅᓲᖑᕗᑦ, ᐅᖅᑯᐊᕆᔭᐅᓪᓗᑎᑦ ᐊᒻᒪᓗ ᓂᕿᒋᔭᐅᓲᖑᕗᑦ. ᓇᑦᑎᒥᓂᖅᑐᓲᖑᒐᒪ, ᐊᒻᒪᓗ ᐃᓅᓯᓕᒫᖅ 
ᓇᑦᑎᒥᓂᖅᑐᖃᑦᑕᖅᓯᒪᓪᓗᖓ. ᓴᓂᑭᓗᐊᕐᒦᙶᖅᑐᖓ ᐅᕙᖓ, ᓇᑎᒥᓂᖅᑕᖃᐃᓐᓇᓲᖑᒻᒪᑕ ᐊᕐᕌᒍᓕᒫᖅ ᐊᒻᒪᓗ 
ᐃᓄᐃᑦ ᓂᕿᓪᓚᕆᒋᒻᒪᒍ ᓇᑦᑎᒥᓂᖅ. 
 
ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᒃᑲ ᐱᔭᕇᕈᒪᓪᓗᒋᑦ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᖏᑦ ᐱᔭᕇᖁᒪᓪᓗᓂᒋᑦ. 
ᓈᒻᒪᓴᙱᑦᑐᑦ. ᓈᒻᒪᓴᖅᑐᐃᓐᓇᐃᑦ. ᑲᔪᓯᓕᕆᑦ. 
 
ᑲᑦᑐᒃ (ᑐᓵᔨᒃᑯᑦ): ᓇᑦᑎᒥᓂᖅᑐᐸᑉᐳᒍᑦ ᐅᑭᐅᖅᑕᖅᑐᒥᐅᑕᐅᒐᒪ. ᓇᑦᑎᒥᓂᖅᑐᕋᐃᒐᒪ ᐅᑭᑭᐅᒃᑯᑦ, ᐅᕕᓂᒐ 
ᓯᓕᓪᓕᑲᓐᓂᓲᖑᒻᒪᑦ ᐊᒻᒪᓗ ᐊᐅᒐ ᐱᐅᓂᖅᓴᐅᓕᖅᐸᑦᑐᓂ ᑎᒥᓐᓄᑦ. 
 
ᐃᓅᓯᓕᒫᑦᑎᓐᓂᒃ ᓇᑦᑎᒥᓂᖅᑐᓲᖑᔪᒍᑦ ᐊᒻᒪᓗ ᐃᓄᐃᑦ ᐅᖃᓲᖑᒋᓪᓗᑎᑦ ᓇᑦᑎᒥᓂᖅᑐᖃᑦᑕᙱᑐᐊᕈᕕᑦ 
ᐊᖑᓇᓱᒋᐊᖅᓯᒪᓪᓗᑎᑦ, ᕿᐅᓕᓲᖑᔪᑎᑦ. ᑭᓯᐊᓂᓗ ᓇᑦᑎᒥᓂᖅᑐᕋᐃᒐᒪ ᑎᒥᒐ ᓴᙱᓂᖅᓴᐅᓕᓲᖑᒻᒪᑦ, 
ᓴᙱᓂᖅᓴᕈᓲᖑᒻᒪᑦ. ᑕᒪᒃᑯᐊ ᐱᖅᑯᓯᕆᕙᖏᑦ ᐃᓄᐃᑦ ᓴᓂᑭᓗᐊᕐᒥ ᐊᒻᒪᓗ ᐊᓯᖏᓐᓂᒃ ᓄᓇᓕᓐᓂ ᓄᓇᕘᒥ. 
 
ᑎᒡᒐᒥᓃᑦ ᑎᐱᖃᕐᓂᓴᐅᓲᖑᒻᒪᑕ. ᐃᓚᖏᑦ ᐃᓄᐃᑦ ᑐᖁᓲᖑᔪᑦ ᑎᒡᒐᒥᓂᖅᑐᓚᐅᖅᓯᒪᓇᑎᓪᓘᓐᓃᑦ. ᑕᒪᒃᑯᐊ 
ᐆᑦᑑᑎᒋᙳᐊᑐᐃᓐᓇᖅᑕᒃᑲ. ᐃᓚᖏᓪᓗ ᐃᓄᐃᑦ ᖃᐅᔨᒪᔭᒃᑲ ᑕᒫᓂ ᓄᓇᕐᔪᐊᕐᒥ, ᓲᕐᓗ ᐅᓵᒪ ᕕᓐ ᓛᑕᓐ 
ᑎᒡᒐᒥᓂᖅᑐᓚᐅᖅᓯᒪᙱᑦᑐᖅ, ᐊᒻᒪᓗ ᓴᑖᒻ ᕼᐅᓴᐃᓐ. 
 
ᒥᐊᓕᒐᒃᑯᓐᓄᑦ ᑎᒍᔭᐅᓚᐅᖅᓯᒪᔫᒐᓗᐊᖅ ᑎᒡᒐᒥᓂᖅᑐᓚᐅᖅᓯᒪᙱᑦᑎᐊᖅᑎᓪᓗᒍᓘᓐᓃᑦ, ᑕᒪᓐᓇ 
ᐅᒡᒍᕐᓇᖅᑐᐊᓘᒐᓗᐊᖅ. ᑕᐃᒪᓐᓇᐃᑦᑐᓂᒃ ᐅᖃᐅᓯᖃᖅᐸᑦᑐᒍᑦ ᓇᑦᑎᒥᓂᕐᒥᒃ ᐅᖃᐅᓯᖃᓕᕋᐃᒐᑦᑕ 
ᒪᒪᕆᓗᐊᕋᑦᑎᒍ ᓇᑦᑎᒥᓃᑦ ᐊᒻᒪᓗ ᑕᒪᒃᑯᐊ ᐱᐅᓪᓗᑎᑦ ᐃᓄᓐᓄᑦ ᐊᒻᒪᓗ ᓂᕆᖃᑦᑕᖅᓯᒪᓕᕋᑦᑎᒍ ᐊᒥᐊᓱᓗᓐᓄᑦ  

ᐊᕐᕉᒎᓕᖅᑐᓄᑦ. ᐱᒃᑯᒋᓗᖓ ᐅᖃᕈᓐᓇᖅᑐᖓ ᓇᑦᑎᖅᓯᐅᖅᑎᐅᒐᒪ ᐊᒻᒪᓗ ᓇᑦᑎᒥᓂᖅᑐᓲᖑᒐᒪ 
ᐃᓅᔾᔪᑎᒋᕙᑦᑐᒋᑦ. 
 
ᓇᑦᑎᒥᓂᖅ ᐃᓅᓯᕋ. ᐃᓅᓯᕐᒪ ᐃᓚᒋᒻᒪᒍ, ᑕᒪᒃᑯᐊ ᓂᕿᒋᒐᒃᑭᑦ. ᐊᑭᓕᖅᑕᐅᔭᕋᐃᒐᒪ ᐊᒻᒪᓗ 
ᓯᒃᑮᖅᑐᒥᓂᐅᓚᐅᖅᑐᖓ ᑮᓇᐅᔭᖅ ᓄᖑᑦᑕᐅᑎᒋᓲᖑᕗᖅ. ᐊᖑᓇᓱᑦᑏᑦ ᐊᑲᐅᓯᕙᑉᐳᑦ ᓇᑦᑎᒥᓂᕐᒦᓐᖔᖅᑐᓂ 
ᓂᐅᕕᖅᑎᑦᑎᓪᓗᑎᒃ ᑮᓇᐅᔭᓕᒫᓪᓗ ᐊᑑᑎᖃᑦᑎᐊᖅᑐᑎᒃ ᐃᓚᒥᓐᓄᑦ. ᐅᐱᖃᑦᑕᖅᐳᑦ 
ᑮᓇᐅᔭᓕᐅᕈᓐᓇᒐᓛᒍᑎᖏᓐᓄᑦ ᓇᑦᑎᒥᕐᓂᒥᑦ. 
 
ᑯᐊᐸᒃᑯᓐᓅᖅᑐᑎᒃ ᓂᐅᕕᕐᕕᒻᒧᓪᓘᓐᓃᑦ ᓂᐅᕕᕆᐊᖅᑐᑎᒃ ᑮᓇᐅᔭᓕᐊᕆᓚᐅᖅᑕᖏᓐᓂᑦ 
ᓄᖑᑦᑎᑦᑕᐅᑎᒋᑲᓴᑦᑐᑎᒃ ᓂᖁᕕᖅᑐᑎᒃ ᑕᐃᒫᒃ ᐃᓅᓯᖃᕐᒪᑕ. ᐱᐅᔪᒻᒪᕆᐅᕗᖅ ᐊᑐᖅᑕᐅᕙᒻᒪᑕ ᐊᖑᓇᓱᑦᑎᓄᑦ 
ᓂᕿᔅᓴᖃᖅᑎᑦᑎᓪᓗᑎᒃ ᐃᓚᒥᓐᓂᑦ. 
 
ᐅᐱᒍᓱᑦᑎᐊᖅᐳᖓ ᐅᖃᕆᐊᖓ ᐊᖑᓇᓱᑦᑎᐅᒐᒪ ᐊᒻᒪᓗ ᑐᓂᓯᔭᐅᕙᑦᑐᖓ ᓇᑦᑎᒥᓂᕐᒥᑦ ᐊᓯᓐᓂᑦ 
ᐊᖑᓇᓱᑦᑎᐅᖃᑎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᖅ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 251 - 2(2): ᐃᑲᔪᖅᓱᕐᓂᖅ ᐃᓄᓐᓂᑦ ᓇᑦᑎᕋᓱᐊᖅᐸᑦᑐᓂᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ ᐃᑲᔪᖅᓱᕆᕗᖓ ᓇᑦᑎᕋᓱᐊᖃᑦᑕᓂᕐᒥᑦ. ᐅᓪᓗᒥ 
ᑐᓴᖃᑦᑕᕋᑦᑕ ᐊᔮᔮᖅᑐᒥᑦ ᐃᙱᐅᓯᓕᐊᕆᔭᐅᓚᐅᖅᑐᒥᑦ ᐊᒃᓴᖃᑦᑕᕐᒥᑦ, ᐃᓐᓇᑐᖃᖁᑎᒋᔭᕋ. ᑐᑦᑐᓕᐊᖅᓯᒪᑎᓪᓗᑕ 
ᐆᒪᔪᖅᓯᐊᕈᓐᓇᐃᓕᓚᐅᕐᒪᑕ, ᐃᙱᓕᓚᐅᖅᐳᖅ ᐊᔮᔮᖅᑐᓂ. ᓂᕿᒃᓴᖅᓯᐊᕈᓐᓇᐃᓕᓚᐅᕐᒪᑕ, ᐆᒪᔪᖅᑕᖃᕐᓇᓂ 
ᑕᐃᒪᐃᒻᒪᑦ ᐊᔮᔮᒥᑦ ᐃᙱᐅᓯᓕᐅᓕᓚᐅᖅᐳᖅ; ᐃᒪᐃᓕᐅᐸᓗᑦᑐᓂ; "ᕿᐅᔭᕖᑦ, ᕿᐅᔭᕖᑦ, ᕿᐅᔭᕙᒃᓯᓐᓈᕆᕕᑦ, 
ᐊᓕᐊᓇᐃᑦᑕᖅᐸᑉᐳᖅ ᐃᓅᓂᐊᓕᖅᑐᖓ ᐅᓪᓗᖅ ᓱᓕ ᑕᕝᕙ:.  
 
ᑕᒪᓐᓇ ᑐᑭᖃᖅᐳᖅ ᐅᐱᕐᖔᖑᓕᕐᒪᑦ ᑕᐃᓐᓇ ᖁᕕᐊᓱᑦᑐᒻᒪᕆᐅᓕᖅᑐᓂ ᐆᒪᔪᖅᑕᖃᖃᑦᑕᕐᓂᐊᓕᕐᒥᒻᒪᑦ. 
ᐅᓪᓗᑦᑎᐊᕙᐅᓪᓗᓂ ᐊᒻᒪᓗ ᐅᓪᓗᕆᐊᖃᑦᑎᐊᖅᑐᓂ ᐅᓐᓄᒃᑯᑦ. ᐅᐱᕐᖓᔅᓵᖑᓂᐊᓕᕐᒥᒻᒪᑦ. ᑖᔅᓱᒥᖓ 
ᐃᙱᓚᐅᖅᐳᖅ ᐊᑖᑕᑦᑎᐊᕆᓚᐅᖅᑕᕋ. ᑎᒍᐊᖅᑎᒋᓚᐅᖅᑕᒃᑲ ᐊᖑᓇᓱᑦᑎᐊᒃᑲᒻᒪᕆᐅᒻᒪᑕ. 
 
ᑕᒪᓐᓇ ᐱᔾᔪᑎᒋᓪᓗᒍ ᐃᓕᑕᕆᔪᒪᕙᒃᑲ ᐊᒃᓱᕈᑦᑎᐊᖃᑦᑕᖅᑐᑦ ᓂᕿᔅᓴᖃᖅᑎᑦᑎᓪᓗᑎᒃ ᓇᒻᒥᓂᖅ ᐊᒻᒪᓗ ᐊᕐᓇᐃᑦ 
ᒥᖅᓱᖃᑦᑕᖅᑐᑎᒃ ᕿᓯᕋᔭᓐᓂᑦ ᐱᐅᔪᒻᒪᕆᓐᓂᑦ ᐅᕙᑦᑎᓐᓄᑦ ᐊᓐᓄᕌᓕᐅᖅᐸᑦᑐᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᖅ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᑎᕐᓗᑕ ᑲᑎᒪᔾᔪᑎᒃᓴᖅᑎᓐᓄᑦ. ᑲᑎᒪᔾᔪᑎᒃᓴᖅ 
4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 
ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓵᔾᔪᑎᒐ ᐲᖅᓯᒪᕋᑖᕋᒃᑯ. ᐃᓕᑕᕆᔪᒪᕙᒃᑲ 
ᑕᐃᒃᑯᐊ ᐃᓐᓂᕐᕕᒻᒥ ᑲᑎᒪᔾᔪᑎᒥᓂᖅᑎᓐᓂᑦ ᐱᓕᕆᐊᖃᖅᐸᑦᑐᑦ. ᐋᓐ ᒫᓖᓐ ᕿᓚᕝᕙᖅ. ᐃᓕᑕᕆᔪᒪᕙᕋ ᐊᒻᒪᓗ 
ᑐᙵᓱᑦᑎᑦᑐᒍ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 315 - 2(1): ᐸᕐᓇᐅᑏᑦ ᐊᓯᔾᔩᓂᕐᒧᑦ ᐊᑭᑐᔪᓄᑦ ᐸᕐᓇᐅᑎᓕᕆᓂᕐᒥᑦ  
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᕙᕋ ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ ᐊᒻᒪᓗ ᐃᒃᓯᕙᐅᑕᐅᓂᖓᓄᑦ 
ᑮᓇᐅᔭᓕᕆᓂᕐᒧᑦ ᑲᑎᒪᔨᓄᑦ. 
 
ᑕᑯᓐᓇᖅᑐᒍ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᒍᑎᒥᒃ ᓴᖅᑭᑕᐅᓚᐅᖅᓯᒪᔪᖅ ᐅᑭᐊᒃᓵᖅ ᑕᕝᕙᓂ ᑲᑎᒪᕕᒻᒥ 
ᑕᑯᓪᓗᓂ ᐸᕐᓇᑕᐅᓯᒪᔪᑦ ᑲᑎᓯᒪᓂᖏᑦ ᐊᕐᕌᒎᓂᐊᖅᑐᓄᑦ ᓄᖑᑉᐸᓪᓕᐊᔪᑦ ᐊᕐᕌᒍᑕᒫᑦ, ᐊᒻᒪᓗ ᐅᖃᖅᑎ, 
ᖃᐅᔨᒪᔪᒍᑦ ᑕᐃᒪᓐᓇᐃᑦᑐᖅ ᐃᓚᖓ ᐊᑭᑐᔪᓄᑦ ᑮᓇᐅᔭᖁᑎᓂᒃ ᐋᖅᑭᑕᐅᓯᒪᓂᖓᓄᑦ ᐊᒻᒪᓗ ᐃᓚᖓᑦᑕᐅᖅ 
ᒪᑐᐃᖓᑎᑕᐅᓪᓗᓂ ᐱᓕᕆᕕᓐᓄᑦ ᐱᓕᕆᔾᔪᑕᐅᔪᒫᓐᓂᐊᕐᓗᑎᒃ ᐊᒻᒪᓗ ᐱᕕᖃᑦᑎᑎᓪᓗᓂ ᓇᓕᐊᓐᓅᕆᓐᓇᓂᕐᒥᒃ. 
 
ᓯᕗᓪᓕᖅ ᐊᐱᖅᑯᑎᒍ ᐊᖓᔪᖅᑳᒧᑦ: ᐱᓕᕆᕕᒃᑯᑦ ᐃᓱᒪᒋᔭᖃᑉᐸᑦ ᐊᓯᔾᔩᓗᑎᒃ ᓄᓇᕗᑦ ᒐᕙᒪᒃᑯᑦ ᐊᑭᑐᔪᓄᑦ 
ᐸᕐᓇᑎᕆᓂᕐᒧᑦ ᐱᓕᕆᐊᒃᓴᒥᒃ? ᐃᓱᒪᒋᔭᖃᑉᐸᑦ, ᖃᓄᐃᑦᑐᓪᓗᐊᓂᒃ ᐊᓯᔾᔩᒍᒪᕙᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᑮᓇᐅᔭᓕᕆᓂᕐᒥᒃ, ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᕐᕌᒍᑕᒫᑦ, ᐱᔭᕇᖅᓯᖃᑦᑕᕋᑦᑕ ᐊᑭᑐᔪᓄᑦ ᐸᕐᓇᒍᑎᓂᒃ 
ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ ᑖᒃᑯᐊ ᓴᖅᑭᑕᐅᕙᑦᑐᑎᒃ ᑲᑎᒪᕕᒻᒥ ᐅᑭᐊᒃᓵᒃᑯᑦ. ᐊᓯᔾᔨᕈᑎᐅᒍᒪᔪᓪᓕ 
ᐱᓕᕆᐊᕐᕆᔭᕗᑦ, ᕿᒥᕐᕈᓂᐊᖅᑐᒍᑦ ᑕᒫᓂ ᐊᐅᔭᐅᓂᐊᖅᑐᒥ. 
 
ᕿᒥᕐᕈᓂᐊᖅᑐᒍᑦ ᖃᐅᔨᒪᖃᑎᖃᕐᓂᕐᒥᒃ ᐱᓕᕆᕕᐅᔪᓂᒃ ᐱᖃᑕᐅᔪᑦ ᐸᕐᓇᑎᕆᓂᕐᒥᒃ ᐊᑭᑐᔪᓄᑦ ᐸᕐᓇᒍᑎᓂᒃ, 
ᐱᓗᐊᖅᑐᒥᒃ ᓄᓇᓖᑦ. ᐱᓕᕆᐊᖃᑦᑐᒍᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᓯᕋᖅᑎᒃᑯᑦ ᑕ�ᓂ ᐊᐅᔭᐅᓂᐊᖅᑐᒥ 
ᐋᖅᑭᒃᑎᕆᓗᑎᒃ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᒍᑎᒥᒃ ᐅᖃᖃᑎᖃᕐᓂᖅᓴᐅᓗᑎᒃ ᕼᐋᒻᓚᒃᑯᓐᓂᑦ. ᐱᓕᕆᓂᐊᖅᑐᒍᑦ 
ᐊᑯᓂᒨᖓᔪᓄᑦ ᑕᓪᓕᒪᑦ ᐊᕐᕌᒍᑦ ᐸᕐᓇᒍᑎᒥᒃ, ᑭᓯᐊᓂᓕ ᐊᕐᕌᒍᑕᒫᑦ, ᑮᓇᐅᔭᖅᑐᕈᑎᒃᓴᓕᐅᖅᑎᓪᓗᑕ, ᑖᒃᑯᐊ 
ᑐᕌᖅᑕᐅᓇᓱᐊᖅᑐᑦ ᓇᓗᓇᐃᖅᑕᐅᖃᑦᑕᖅᑐᑦ ᑐᙵᕕᖃᑦᑐᑎᒃ ᐱᔭᐅᔭᕆᐊᓕᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᑦ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᑉᐳᖅ ᑐᓵᓪᓗᓂ ᒐᕙᒪᒃᑯᑦ ᑕᑯᓇᑦᑐᑦ ᐃᑲᔪᖅᑕᐅᔪᒪᓪᓗᑎᒃ ᓄᓇᓕᓐᓂᑦ 
ᑕᒪᑐᒧᖓ. 
 
ᐅᖃᖅᑎ, ᑐᑭᓯᐅᒪᒐᒪ ᐱᓕᕆᕕᒃᑯᑦ ᐃᓚᒋᐊᕈᑎᒥᒃ ᑎᑎᕋᖅᓯᒪᔪᖁᑎᓕᒃ. ᑐᓴᖃᑦᑕᖅᓯᒪᔪᒍᑦ ᐊᒥᓱᐊᖅᑎ 
ᑲᑎᒪᕕᒻᒥ ᑕᒫᓂ ᐱᓇᓱᐊᕈᓯᐅᕋᑖᖅᑐᓂ ᐊᑦᔨᒌᖏᑦᑐᓄᑦ ᐊᖓᔪᖅᑳᓄᑦ ᐊᒻᒪᓗ ᐊᖓᔪᖅᑳᐅᑎᓄᑦ ᑕᕝᕙᓂ  

ᐊᐱᖅᓱᖅᑕᐅᕕᒻᒥ; ᑎᑎᕋᖅᓯᒪᔪᖁᑎᖃᕋᒥ ᐱᓕᕆᐊᒃᓴᐅᔪᓂᒃ, ᐱᖃᕋᒥᒃ ᐃᓚᒋᐊᕈᑎᓄᑦ ᑎᑎᕋᖅᓯᒪᔪᒥ ᑕᑯᔪᒪᔭᖓ 
ᐃᓚᓕᐅᔾᔭᐅᑎᓪᓗᒍ ᐃᓘᓇᖓᑎᒍᑦ ᐊᒃᑭᑐᔪᓄᑦ ᐸᕐᓇᒍᑎᒥ ᐊᒻᒪᓗ ᑕᒪᓐᓇ ᐱᓕᕆᕕᒃᑯᑦ ᑕᑯᔪᒪᓪᓗᓂᐅᒃᑕᐅᖅ.  
 
ᐅᖃᖅᑎ, ᐊᐱᖅᑯᑎᒐ, ᐃᓛᖃᐃ: ᑖᒃᑯᐊ ᑎᑎᕋᖅᓯᒪᔪᑦ ᑲᙳᓇᖅᐸᑦ ᐅᕝᕙᓘᓐᓃᑦ ᐊᑐᐃᓐᓇᐅᕙᑦ 
ᒪᓕᒐᓕᐅᖅᑎᓄᑦ ᕿᒥᕐᕈᔭᐅᒍᓐᓇᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᕐᕌᒍᑕᒫᑦ, ᐸᕐᓇᑎᕆᑎᓪᓗᑕ ᐃᓗᐊᓂ ᐱᓕᕆᕕᒃᑯᑦ, 
ᐱᑕᖃᑦᑐᖅ ᐊᑭᑐᔪᓄᑦ ᐸᕐᓇᑎᕆᓂᕐᒧᑦ ᑲᑎᒪᔨᕋᓛᓂᒃ ᐱᓕᕆᖃᑦᑕᖅᑐᑦ ᐱᓕᕆᕕᒃᑯᑎᒍᑦ ᐅᖃᐅᓯᖃᕐᓗᑎᒃ 
ᓯᕗᓪᓕᐅᔾᔭᐅᒍᒪᔪᓂᒃ ᐃᓘᓇᖏᓐᓄᑦ ᐱᓕᕆᕕᐅᔪᓄᑦ. ᖃᐅᔨᒪᔪᐃᓐᓇᐅᕙᓪᓚᐃᔪᒍᑦ ᐊᒃᓱᒻᒪᕆᐊᓗᒃ 
ᐱᑕᖃᕐᓂᖃᕆᐊᖃᒻᒪᑦ ᐱᓕᕆᐊᒃᓴᓂᕐ ᓄᓇᕗᓗᒃᑖᒥ, ᐊᒻᒪᓗ ᐊᔪᓐᓇᖅᑐᓂ ᐊᑐᓂᒃ ᐱᓕᕆᐊᒃᓴᐃᑦ ᑐᓂᓗᒋᑦ 
ᑐᙵᕕᖃᑦᑐᑦ ᐱᔭᐅᔭᕆᐊᓕᓐᓂᒃ, ᐊᒻᒪᓗ ᑭᙳᒪᔭᕗᑦ ᐊᖏᓂᖅᓴᐅᓐᓗᑎᒃ ᑮᓇᐅᔭᖃᑦᑎᒍᓐᓇᖃᑦᑕᖅᑕᑎᓐᓂᒃ 
ᐊᕐᕌᒍᑕᒫᑦ.  
 
ᑐᑭᓯᒋᐊᕈᑎᑦ ᐱᓕᕆᔾᔪᑎᒋᖃᑦᑕᖅᑕᕗᑦ, ᐱᓕᕆᕕᒃᑯᑦ ᐸᕐᓇᒍᑎᒋᕙᑦᑕᖏᑦ ᐱᓕᕆᔾᔪᑎᐅᔪᑦ ᑎᑎᖅᑲᐃᑦ ᐊᒻᒪᓗ 
ᐃᓱᒫᓘᑎᑐᐊᕆᔭᕋᓕ ᖃᐅᔨᒪᑦᑎᐊᖁᔨᓪᓗᖓ ᑖᒃᑯᐊ ᐃᖅᑲᓇᐃᔭᕈᑎᐅᑉᐸᑕ ᑎᑎᖅᑲᐃᑦ ᐊᒻᒪᓗ 
ᐱᐊᓂᒃᑕᐅᓯᒪᖏᑎᓪᓗᒋᑦ, ᐃᓱᒫᓘᑎᖃᕋᒪ ᑐᓂᓯᒋᐊᒃᓴᖅ ᐸᕐᓇᒍᑎᒥᒃ ᑲᑎᒪᕕᒻᒧᑦ ᐱᐊᓂᒃᓯᒪᖏᑦᑐᒥᒃ ᐊᒻᒪᓗ 
ᑖᓐᓇᓗ ᓴᖅᑭᑕᐅᕙᓪᓕᐊᓂᒃᑰᖅᑐᓂ. 
 
ᐊᕐᕌᒍᑕᒫᑦ ᐃᓱᒪᖃᓕᕋᐃᒐᑦᑕ ᐱᐅᓂᖅᓴᒥᒃ ᑮᓇᐅᔭᖁᑎᑦᑕ ᖃᓄᐃᓕᖓᓂᖏᓐᓄᑦ, ᓴᓂᖅᕙᐃᒍᓐᓇᖃᑦᑕᖅᑐᒍᑦ 
ᑮᓇᐅᔭᓂᒃ ᐊᑭᑐᔪᓄᑦ ᐱᓕᕆᐊᒃᓴᓂᒃ, ᑭᓯᐊᓂᓕ ᒫᓐᓇᐅᔪᖅ, ᐃᓗᐊᓂ ᐱᓕᕆᕕᒃᑯᑦ ᐱᓕᕆᐊᖑᓂᑰᖓᒻᒪᑦ, 
ᑲᙳᓇᖏᑦᑐᖅ ᐱᓕᕆᔨᓄᑦ, ᒫᓐᓇᐅᔪᖅ ᐃᓱᒫᓘᑎᒋᒐᔭᖅᑕᕋ ᓴᖅᑭᓂᐊᕐᓗᒍ ᑲᑎᒪᕕᒻᒧᑦ 
ᑎᑎᕋᖅᑕᐅᒋᐊᖓᖅᑕᐅᕙᓪᓕᐊᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐊᐱᖅᓱᖃᑦᑕᑎᓪᓗᑕ ᑲᑎᒪᕕᒻᒥ ᐱᓇᓱᐊᕈᓯᐅᕋᑖᖅᑐᓂ, 
ᑖᒃᑯᐊᓴᐃᓐᓇᐅᖏᑦᑐᑦ ᐊᖓᔪᖅᑳᑦ ᐅᖃᖅᓯᒪᒻᒪᑕ ᑕᒪᓐᓇ ᐃᓗᐊᓃᓐᓂᕋᖅᑕᐅᓪᓗᓂ ᐃᓚᒋᐊᕈᑎᓄᑦ ᐊᑭᑐᔪᓄᑦ 
ᐸᕐᓇᒍᑎᓂ ᐊᒻᒪᓗ ᒪᓕᒐᓕᐅᖅᑏᑦ ᐊᐱᖅᓱᐸᑦᑐᑎᒃ. 
 
ᖃᐅᔨᒪᖏᑦᑐᒍᑦ ᐃᓗᐊᓃᒋᐊᖓᓂᒃ ᐊᒻᒪᓗ ᖁᔭᓕᓪᓗᖓ ᐱᓕᕆᐊᖑᒪᑦ, ᑭᓯᐊᓂ ᐃᓱᒪᑐᐃᓐᓇᖅᑐᖓ 
ᐱᓕᕆᕕᒃᑯᑎᒍᑦ ᓯᕗᓪᓕᐅᑎᔭᐅᒪᖔᖅ ᐊᑭᑐᔪᓄᑦ ᐱᓕᕆᐊᒃᓴᓄᑦ ᑎᑎᕋᖅᑕᐅᓯᒪᖏᑦᑐᑦ ᓴᓂᖅᕙᒃᑕᐅᓯᒪᔪᒃᑯᑦ 
ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᒍᑎᒥ. ᓴᖅᑭᑕᐅᒍᓐᓇᕋᔭᖅᑐᖃᐃ ᒪᓕᒐᓕᐅᖅᑎᓄᑦ ᓇᓗᓇᐃᑦᑎᐊᕐᕋᔭᕋᑦᑎᒍᑦ 
ᐊᖓᔪᖅᑳᖅ ᐅᖃᑐᐃᓐᓇᖏᓐᓂᖓᓂᒃ ᐱᑕᖃᕐᓂᖓᓄᑦ. 
 
ᐃᓕᑕᖅᓯᔪᒍᑦ ᑕᕝᕙᓃᑐᐃᓐᓇᖏᓐᓂᖓᓂᒃ, ᓯᕗᓪᓕᐅᔾᔭᐅᒐᔭᖅᑐᖅ ᐱᓕᕆᕕᓄᑦ ᐃᓕᔭᐅᓇᓱᐊᕐᓗᓂ ᐊᑭᑐᔪᓄᑦ 
ᐸᕐᓇᒍᑎᒥ, ᑭᓯᐊᓂᓕ ᒪᓕᒐᓕᐅᖅᑏᑦ ᑕᑯᔪᒪᔪᑦ ᑎᑎᕋᖅᓯᒪᔪᖅᑕᖃᕐᒪᑦ ᓇᒥᑭᐊᖅ ᓇᓚᐅᑦᑖᖅᑕᐅᓯᒪᔪᑦ 
ᑕᕝᕙᓃᙱᑦᑐᓂᑦ ᐊᑦᑐᐃᓂᖃᖅᑐᓂᒃ ᓄᓇᓕᓐᓂᑦ ᑕᕝᕙᐅᓪᓗᑎᒃ ᑎᑎᖅᓯᒪᓪᓗᑎᒃ. ᐊᖓᔪᖅᑳᖅ ᐅᖃᕈᓐᓇᖅᐹ 
ᑕᐃᒪᐃᑦᑐᒥᑦ ᑐᓂᓯᓂᐊᕐᓂᕋᕐᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᕐᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪ ᐅᐊᑦᑎᐊᕈ 
ᒥᓂᔅᑕᐅᕝᕕᐅᔪᓃᓐᖔᖅᑐᓂᒃ ᐊᑭᑐᔪᓄᑦ ᐸᕐᓇᐃᔨᑕᖃᕐᒪᑦ ᑲᑎᒪᔨᕋᓛᓂᑦ ᑲᑎᒪᖃᑕᐅᕙᑦᑐᓂᑦ ᒥᓂᔅᑕᐅᕝᕕᓕᒫᓂᑦ 
ᐋᖅᑭᒃᓱᐃᓪᓗᑎᒃ ᐊᑭᑐᔪᓂᑦ ᐸᕐᓇᐅᑎᓂᑦ ᐊᕐᕌᒍᑕᒫᓪᓗ ᑕᐃᒪᐃᓲᖑᓪᓗᑎᒃ. ᑕᒪᑐᒪᓂ ᐅᐱᕐᖔᒥ 
ᐋᖅᑭᔅᓱᐃᒋᐊᕐᓂᐊᖅᐳᒍᑦ ᓄᓇᓕᓐᓂᑦ ᒐᕙᒪᐅᔪᓂᑦ ᐊᕐᓇᐅᑎᖏᑦ ᐊᓯᔾᔩᓐᓇᖃᑦᑕᕐᓗᒋᑦ. ᑮᓇᐅᔭᐃᑦ 
ᑐᕌᖓᑎᕈᒫᕐᓂᐊᖅᑕᕗᑦ ᓇᓗᓇᐃᖅᓯᕗᑦ ᖃᓄᖅ ᑐᓂᓯᔪᓐᓇᖃᑦᑕᕐᓂᐊᕐᒪᖔᑦᑕ ᐊᕐᕌᒍᑕᒫᑦ. 
 
ᓱᓕ ᐅᖃᐅᓯᖃᕈᒪᙱᓐᓇᒪ ᒪᓕᒐᓕᐅᕐᕕᒻᒥᑦ ᐊᖏᕈᑕᐅᒌᖅᓯᒪᙱᑦᑐᓂᑦ ᑎᑎᖅᑲᓂᑦ. ᖃᐅᔨᒪᕗᖓᓕ 
ᑲᑎᒪᔨᕋᓛᑎᒍᑦ ᑲᑎᒪᓐᓇᐅᕙᑦᑐᓂᑦ, ᐊᖓᔪᖅᑳᓕᒫᑦ ᐅᖃᐅᔾᔨᔪᐃᓐᓇᐅᕙᒻᒪᑕ ᑲᑎᒪᔨᕋᓛᓄᑦ ᐸᕐᓇᐅᑎᖏᓐᓂᑦ 
ᐊᕐᕌᒎᓂᐊᖅᑐᒧᑦ ᑕᒪᓐᓇᓗ ᐱᕕᔅᓴᖃᕈᑕᐅᕙᑦᑐᓂ ᑲᑎᒪᔨᑐᐃᓐᓇᐃᑦ ᐅᖃᐅᓯᒃᓴᖃᕐᓂᕋᐃᑉᐸᑕ 
ᐱᓕᕆᐊᖑᕙᓪᓕᐊᔪᒧᑦ. ᑕᕝᕙᓂᔅᓴᐃᓐᓇᖅ ᐅᖃᕈᓐᓇᖅᐳᖓ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᖃᑎᒋᓛᕐᒥᒐᑦᑎᒍ 
ᑲᑎᒪᔩᑦ ᐱᕙᓪᓕᐊᑎᑦᑎᓕᕈᑦᑕ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᓕᕆᓂᕐᒥᑦ ᐅᐱᕐᖔᖑᓂᐊᖅᑐᒥᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᒪᓇᕐᒪᑦ ᐅᕙᓐᓄᑦ ᐃᓕᑕᕆᒐᑦᑎᒍ ᑖᓐᓇᐅᙱᒻᒪᑦ ᐊᑭᑐᔪᓄᑦ 
ᐸᕐᓇᐅᑎᓕᐅᖁᔭᕗᑦ, ᑭᓯᐊᓂ ᐅᖃᐅᓯᖃᑐᐃᓐᓇᕐᒪᑦ ᓯᕗᓪᓕᐅᔾᔭᐅᖁᔭᐅᔪᓂᑦ ᐱᓕᕆᐊᓂᑦ ᒥᓂᔅᑕᐅᕝᕕᒻᒥᑦ ᐊᒻᒪᓗ 
ᐃᓕᑕᖅᓯᔾᔪᑕᐅᓪᓗᓂ ᐊᓯᔾᔨᖅᐸᓐᓂᖏᓐᓂᑦ ᐊᕐᕌᒍᑕᒫᑦ ᑭᓯᐊᓂ ᐊᒥᓱᐊᖅᑎᖅ ᐅᖃᖅᓯᒪᕙᒻᒪᑕ ᐃᓚᒋᐊᕈᒻᒧᑦ 
ᐸᕐᓇᐅᑎᓃᑦᑐᓂ, ᓯᕗᓪᓕᐅᔾᔭᐅᖁᔭᖏᑦ ᒥᓂᔅᑕᐅᕝᕕᐅᔪᒥᑦ, ᒐᕙᒪᒃᑯᑦ ᖃᐅᔨᖁᔨᙱᒻᒪᑕ ᑕᕝᕙᓂ ᒪᓕᒐᓕᐅᕐᕕᒻᒥ 
ᑭᓲᒻᒪᖔᑕ ᐊᑭᑐᔪᓄᑦ ᓯᕗᓪᓕᐅᔾᔭᐅᖁᔭᖏᑦ ᐃᓛᒃᑰᖅᓯᒪᔪᑦ. 
 
ᐅᖃᖅᑎᑦᑎᔩ, ᖃᐅᔨᒪᒐᒪ ᐊᖓᔪᖅᑳᖅ ᐅᖃᖅᓯᒪᒻᒪᑦ ᑮᓇᐅᔭᐃᑦ ᐃᓱᓕᕝᕕᖃᕐᒪᑕ ᐊᒻᒪᓗ ᑕᒪᓐᓇ 
ᓇᓗᓇᐃᖅᓯᔾᔪᑕᐅᕗᖅ ᑭᓱᓪᓚᑦᑖᖑᓂᐊᕐᒪᖔᑕ ᐸᕐᓇᐅᑎᓪᓚᕇᑦ. ᖃᓄᖅ ᑮᓇᐅᔭᓕᕆᓂᕐᒧᑦ ᑲᑎᒪᔩᑦ 
ᐃᓱᒪᓕᐅᖅᐸᑉᐸᑦ ᓇᓖᖏᑦ ᐱᓕᕆᐊᑦ ᐅᕝᕙᓘᓐᓃᑦ ᓯᕗᓪᓕᐅᔾᔭᐅᖁᔭᐅᔪᑦ ᐸᕐᓇᐅᑎᓅᖅᑕᐅᓂᐊᕐᒪᖔᑕ 
ᖃᑦᑎᐅᓂᖏᑦ ᓇᓗᓇᐃᖅᑕᐅᓯᒪᓪᓗᑎᒃ ᑮᓇᐅᔭᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪ ᐅᐊᑦᑎᐊᕈ, ᐱᓕᕆᔨᑕᖃᕐᒪᑦ 
ᑲᑎᒪᔨᕋᓛᓂᑦ ᕿᒥᕐᕈᕙᑦᑐᓂᑦ ᓄᓇᕗᒥ ᒐᕙᒪᒃᑯᑦ ᐊᑭᑐᔪᓄᑦ ᓯᕗᓪᓕᐅᔾᔭᐅᖁᔭᖏᓐᓂᑦ ᑕᐃᒫᒃ ᑕᐃᒍᒪᒍᔅᓯᐅᒃ 
ᑭᓯᐊᓂ ᑭᖑᕐᖓᒍᑦ ᐱᓕᕆᐊᑦ ᐊᖏᕈᑕᐅᕙᑉᐳᑦ ᒪᓕᑦᑐᒋᑦ ᐱᑕᖃᕆᐊᖃᖁᔭᐅᔪᑦ ᐊᒻᒪᓗ ᐊᔾᔨᒌᙱᑦᑐᑦ 
ᐱᔾᔪᑎᐅᔪᑦ. ᒪᓕᑉᐳᖅ ᑭᓲᒻᒪᖔᑕ ᐱᓕᕆᐊᑦ. 
 
ᐅᑦᑑᑎᒋᑐᐃᓐᓇᕐᓗᒍ, ᐸᕐᓇᐅᑎᓕᐅᓚᐅᕋᑦᑕ ᒪᕐᕉᒃ ᐊᕐᕌᒎᒃ ᓈᓕᖅᑑᒃ ᐋᖅᑭᒋᐊᕈᑕᐅᓂᐊᖅᑐᓂᑦ ᐃᓕᓐᓂᐊᕐᕕᒻᒥᑦ 
ᐃᑭᑦᑐᖃᕐᒪᑦ. ᑕᒪᔾᔭᐅᔪᑦ ᐊᓯᔾᔨᕈᑕᐅᕙᑦᑐᑦ ᐊᓯᔾᔨᕋᕐᓂᕆᐊᖃᖅᑐᑦ ᐊᑭᑐᔪᓄᑦ ᐸᕐᓇᐅᑏᑦ ᐱᓕᕆᐊᖑᑎᓪᓗᒋᑦ 
ᐊᒻᒪᓗ ᐃᓱᒫᓘᑎᖃᕋᒪ ᐅᖃᐅᓯᖃᕆᐊᖓ ᐊᖏᕈᑕᐅᒌᖅᓯᒪᙱᑦᑐᒥᑦ ᑎᑎᖅᑲᒥᑦ ᒪᓕᒐᓕᐅᕐᕕᒻᒥᑦ 
ᓴᖅᑮᑐᐃᓐᓇᕆᐊᖃᕐᒪᑦ ᓂᕆᐅᓐᓂᕐᒥᑦ ᑕᒪᐅᖓᑐᐃᓐᓈᖅᑐᒥᑦ ᑕᖅᑲᒃᑯᓄᖓ ᐅᖃᐅᓯᖃᕆᐊᖓ ᐱᑕᖃᖁᔭᐅᔪᓂᑦ 
ᒥᓂᔅᑕᐅᕝᕕᓕᒫᓂᑦ ᑕᕝᕙᓂ ᒪᓕᒐᓕᐅᕐᕕᒻᒥ. 
 
ᐅᖃᕈᒪᕗᖓᓕ ᐊᐱᕆᔪᒪᒐᒃᑭᑦ ᒪᓕᒐᓕᐅᖅᑏᑦ ᖃᓄᖅ ᐃᓱᒪᒻᒪᖔᑕ ᑕᒪᑐᒪ ᐱᓕᕆᐊᖑᕙᓐᓂᖓᓂ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑎᒍᑦ ᐊᑭᑐᔪᓄᑦ ᐸᕐᓇᐅᑎᓕᕆᑎᓪᓗᒋᑦ ᐅᖃᐅᓯᕆᓂᐊᖅᑕᕐᓄᑦ ᐅᑭᐊᔅᓵᖑᓂᐊᖅᑐᒥᑦ. 
ᑕᐃᒪᐃᒻᒪᑦ ᐅᖃᒃᑲᓐᓂᕈᒪᕗᖓ ᐋᖅᑭᔅᓯᒪᓪᓚᑦᑖᙱᒻᒪᑦ ᐸᕐᓇᐅᑦ. ᐊᓯᔾᔨᖅᑕᐃᓐᓇᖅᐸᑦᑐᓂ ᑭᓯᐊᓂ 
ᐅᖃᓕᒫᕆᐊᖓ ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑮᑐᐃᓐᓇᕆᐊᖃᕐᒪᑦ ᑕᒪᐅᖓᑐᐃᓐᓇᖅ ᓂᕆᐅᓐᓂᐅᔪᓂᒧᑦ 
ᒪᓕᒐᓕᐅᕐᕕᒻᒥ ᐊᒻᒪᓗ ᑕᖅᑲᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 316 - 2(2): FOL ᐊᑐᖅᑕᐅᓂᖏᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᐊᓂᖅᑎᓄᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᒐᒃᑯ ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᒫᓐᓇᐸᓘᓚᐅᖅᑐᖅ ᐅᖃᐅᑎᓚᐅᕐᒪᖓ FOL ᒥᒃᓵᓄᑦ ᑲᖏᖅᖠᓂᕐᒥ. ᐊᖓᔪᖅᑳᖅ ᐃᓄᓕᕆᔨᑐᖃᒃᑯᓐᓄᑦ 
ᑕᒫᓂᒻᒪᑦ ᐃᖃᓗᓐᓂ ᑲᑎᒪᖃᑎᖃᕈᓐᓇᕐᓂᐊᖅᑐᓂᓗ ᐃᓚᖏᓐᓂᑦ ᐅᕙᑦᑎᓐᓂᑦ. ᑕᒪᓐᓇ ᐱᔾᔪᑎᒋᓪᓗᒍ 
ᐊᐱᕆᔪᒪᕙᕋ ᐊᖓᔪᖅᑳᖅ ᑎᑎᕋᖅᑐᒥᓂᐅᓂᕋᓚᐅᕋᕕ FOL ᐊᑐᖅᑕᐅᔪᓐᓇᕐᒪᖔᖅ ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᕆᐅᖅᓴᓂᕐᒧᑦ. ᓄᓇᓕᒻᒥᐅᑦ ᑕᑯᒍᒪᒻᒪᑕ ᑕᐃᒪᐃᑦᑐᒥᑦ ᐊᑐᖅᑕᐅᔪᒥᑦ. ᐊᖓᔪᖅᑳᖅ ᐅᖃᐅᔾᔨᔪᓐᓇᖅᐹ 
ᑭᐅᔭᐅᓯᒪᓕᕐᒪᖔᖅ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᑦ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖅ ᐅᖃᖃᑎᒋᔪᓐᓇᖅᓯᑲᐃᓐᓇᖅᑲᐅᒐᒃᑯ ᐊᖓᔪᖅᑳᖅ 
ᓯᑳᑦ ᓂᕆᑎᓪᓗᑕ. ᐅᖃᐅᓯᕆᖅᑲᐅᙱᓇᑦᑎᒍᓕ FOL ᑕᐃᒃᓱᒪᓂ. 
 
ᑲᑎᒪᔨ ᓱᓕᕗᖅ; ᕿᓂᕋᑦᑕ ᓱᓕ ᐊᑐᕋᔅᓴᐅᔪᓂᑦ ᑕᐃᒪᐃᑦᑐᓂᑦ ᐃᓪᓕᓗᓂᑦ ᓴᓇᒌᖅᓯᒪᔪᓂᑦ ᓄᓇᕗᒥ, 
ᐱᓗᐊᖅᑐᒥᑦ FOL ᐃᓪᓗᓂᑦ. ᑕᒪᓐᓇ ᖃᐅᔨᒋᐊᕐᓂᐊᖅᐸᕗᑦ ᒐᕙᒪᑐᖃᒃᑯᓐᓂᑦ ᐊᖓᔪᖅᑳᕐᒥᑦ. ᑭᐅᔭᐅᓚᐅᕋᑦᑕ 
ᐊᖏᔪᖅᑳᕐᒥᑦ ᑕᑯᒋᐊᕐᓂᕋᖅᑐᑎᒃ ᑭᓯᐊᓂ ᐱᓕᕆᓪᓚᑦᑖᕐᓂᐊᕐᓂᕋᖅᓯᒪᙱᓚᑦ. ᑕᐃᒪᐃᒻᓂᒪᑦ ᓂᕆᐅᓇᖅᐳᖅ 
ᐱᓇᓱᐊᕈᓯᐅᓂᐊᖅᑑᓐᓂᒃ ᒪᓕᒐᓕᐅᕐᕕᒻᒥᑦ ᑲᑎᒪᓐᓇᖃᕇᖅᓯᒪᓕᕈᑦᑕ, ᐋᖅᑮᓗᑕ 
ᑲᑎᒪᔾᔪᑕᐅᖏᓐᓇᖃᑦᑕᕐᓂᐊᖅᑐᓂᑦ ᒐᕙᒪᑐᖃᒃᑯᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᖃᐅᔨᒪᔭᐅᒋᐊᖃᖅᐳᖅ ᑐᐊᕕᕐᓇᖅᑑᒻᒪᑦ ᑕᒪᓐᓇ 
ᐅᖃᐅᓯᐅᒋᐊᖃᖅᑐᓂ. ᖃᐅᔨᔪᒪᕗᖓ ᓱᒻᒪᑦ ᑕᒪᓐᓇ ᑐᐊᕕᕐᓇᖅᑑᑎᓚᐅᙱᒻᒪᖔᖅᐱᐅᒃ ᑭᓯᐊᓂ ᐅᖃᐅᑎᔪᒪᕙᕋ 
ᐊᖓᔪᖅᑳᖅ ᒐᕙᒪᑐᖃᒃᑯᓐᓄᑦ ᑕᒫᓃᑎᓪᓗᒍ ᐅᖃᐅᓯᖃᕈᓐᓇᕐᒪᖔᖅ ᑕᒪᑐᒥᖓ. ᐃᒻᒪᖃ ᑕᐃ ᒫᒃ ᑭᓯᐊᓂ 
ᓴᐳᓐᓂᐊᖅᑎᒃᑯᓐᓄᑦ ᖃᓄᐃᑕᐅᒋᐊᓕᕋᔭᖅᑰᕐᒪᑦ ᐃᓱᒪᒋᔭᐅᑐᐃᓐᓇᖅᓯᒪᙱᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᑳᑦ ᑎᑭᖅᑲᐅᒻᒪᑦ. ᑕᒫᓃᔅᓯᒪᓕᖅᑐᓂ 24 
ᐃᑲᕐᕋᐅᙱᑦᑐᓂᑦ. ᐅᓪᓗᓕᒫᖅ ᐊᔾᔨᒌᙱᑦᑐᓂᑦ ᑎᒍᒥᐊᖅᑎᐅᔪᓂᑦ ᑲᑎᒪᖃᑎᖃᕐᓂᐊᖅᑐᓂ ᐊᒻᒪᓗ 
ᑲᑐᔾᔨᖃᑎᒌᓂᑦ. ᐅᓪᓛᖑᖅᑰᖅᑐᖅ ᑲᑎᒪᖃᑎᖃᖅᑲᐅᓪᓗᓂ ᐊᖏᔪᖅᑲᐅᑎᐅᓂᖅᓴᓂᑦ ᓯᕗᓕᖅᑎᒥᑦ ᐊᒻᒪᓗ 
ᐊᓯᖏᓐᓂᑦ ᐃᖅᑲᓇᐃᔭᖅᑎᓂᑦ ᓄᓇᕗᒥ ᒐᕙᒪᒃᑯᓐᓄᑦ. 
 
ᑐᑭᓯᐅᒪᔭᒃᑯᑦ ᐱᓕᕆᐊᕆᒋᐊᓕᖏᓐᓂᑦ, ᑲᑎᒪᔨ ᐅᖃᖅᓯᒪᒻᒪᑦ ᐱᔾᔪᑎᖃᖅᑐᓂᒃ ᑲᓇᑕᒥ ᓴᐳᓐᓂᐊᖅᑎᓂᑦ  

1981

ᐅᓇᓕᐅᔪᓂᑦ ᐊᒻᒪᓗ ᐊᖓᔪᖅᑳᕐᒥᑦ. ᐊᖓᔪᖅᑳᖅ ᓯᑳᑦ ᐅᖃᖅᓯᒪᕗᖅ ᐱᓕᕆᔨᐅᓂᐊᕐᓂᕋᖅᑐᓂ ᐅᕙᑦᑎᓐᓄᑦ 
ᑕᒪᑐᒧᖓ, ᐊᒻᒪᓗ ᐃᑲᔪᖅᓱᖁᓇᖅᑐᓂ ᒐᕙᒪᑐᖃᒃᑯᑦ ᐊᖓᔪᖅᑳᖏᑦ ᑲᑎᒪᓂᖃᓕᖅᐸᑕ. 
 
ᑕᒪᒃᑯᐊ ᐅᖃᖃᐅᒌᓐᓂᐅᔪᑦ ᐱᒋᐊᕐᖓᕐᓂᑦᑎᐊᖏᓐᓃᑉᐳᑦ, ᐊᒻᒪᓗ ᓂᕆᐅᑉᐳᒍᑦ ᐋᖅᑭᔅᓯᒪᓂᐊᕆᐊᖏᑦ 
ᒪᕐᕉᓂᐊᖅᑑᓐᓂᑦ ᐱᓇᓱᐊᕈᓰᓐᓂᒃ ᑕᕝᕙᐅᖃᑎᒋᓗᑎᒍ ᑲᑎᒪᖃᓂᒋᓕᕈᑦᑎᒍ ᒐᕙᒪᑐᖃᒃᑯᑦ ᐊᖓᔪᖅᑳᖓᑦ 
ᓴᐳᓐᓂᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 317 - 2(2): ᕿᒻᒦᔭᖅᑕᐅᖃᑦᑕᖅᑐᒥᓃᑦ ᒥᒃᓵᓄᑦ  
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᓯᒪᒐᒪ ᑭᖑᓂᑦᑎᓐᓂᑦ ᕿᒻᒦᔭᖅᑕᐅᖃᑦᑕᓚᐅᖅᑐᑦ ᒥᒃᓵᓄᑦ, 
ᐊᐱᕆᔪᒪᕙᕋ ᓯᕗᓕᖅᑎ (ᑐᓵᔨ ᓄᖅᑲᖅᐳᖅ) ᓯᕗᓕᖅᑎ ᐃᑲᔪᖅᓱᕐᓂᐊᖅᐹ ᐅᖃᖃᑎᖃᖅᑎᓪᓗᒍ 
ᐃᓄᓕᕆᔨᑐᖃᒃᑯᑦ ᐊᖓᔪᖅᑳᖓᓐᓂᑦ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᑎᓯᒪᕙᕗᑦ ᑲᑎᒪᔨᕋᓛᖑᐃᓐᓇᓂᐊᖅᑐᑦ 
ᖁᕕᐊᓱᓐᓂᑎᓐᓂᑦ ᐅᖃᐅᓯᕆᓯᒪᒐᑦᑎᒍ ᑕᒪᓐᓇ ᐊᑦᑐᐃᓂᖃᕐᒪᑦ ᐅᕙᑦᑎᓐᓂᑦ ᑕᑯᒋᐊᖅᑕᐅᑦᑎᐊᕆᐊᖃᖅᑐᓂᓗ. 
ᑲᑎᒪᔨᕋᓛᑦ ᐅᕙᑦᑎᓐᓂᑦ ᐃᑲᔪᖅᓱᕐᒪᑕ ᕿᒻᒦᔭᖅᑕᒥᓃᑦ ᒥᒃᓵᓄᑦ. ᐅᖃᐅᔾᔨᓯᒪᕗᑦ ᐅᕙᑦᑎᓐᓂᑦ 
ᐊᔭᐅᖅᓱᐃᑦᑎᐊᖁᔨᓪᓗᑎᒃ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 318 - 2(2): ᓄᓇᕗᒥ ᑮᓇᔭᐅᓕᐅᕋᓱᐊᕐᓂᖅ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐᓕ ᐊᖓᔪᖅᑳᖓᓐᓄᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᐊᒻᒪᓗ ᐃᖏᕐᕋᔪᓕᕆᔨᒃᑯᑦ. ᐱᔾᔪᑎᒋᓪᓗᒋᑦ ᐱᓪᓚᕆᐅᙱᑦᑐᓂᑦ ᓴᖅᑮᖃᑦᑕᖅᑐᑦ ᐊᖏᖅᑕᐅᕙᙱᑦᑐᓂᑦ 
ᓄᓇᑦᓯᐊᖅ ᓂᐅᔅᑯᓐᓄᑦ ᐅᓪᓛ ᒐᕙᒪᑐᖃᒃᑯᓐᓂᑦ.  
 
ᖃᐅᔨᒪᑦᑎᐊᕋᒃᑯ ᑕᒪᓐᓇ ᐱᓪᓚᕆᐅᙱᑦᑐᓂᑦ ᐱᓕᕆᐊᖃᕐᓂᖅ ᐱᓕᕆᐊᕆᓕᓚᐅᖅᓯᒪᒐᒃᑯ 2001-ᒥᓂᑦ. 
ᐊᑐᓕᖅᑎᓚᐅᖅᐸᕗᑦ ᓇᒥᓕᒫᖅ, ᓄᓇᖃᖅᑳᖅᓯᒪᔪᑦ ᑲᓇᑕᒥ ᓇᒻᒥᓂᖁᑎᖃᖅᑐᑦ, ᐊᒻᒪᓗ ᐊᓯᖏᓐᓂᑦ ᐱᓗᐊᖅᑐᒥ 
ᒫᓐᓇᒫᖅ ᓄᓇᕗᒥ ᑮᓇᐅᔭᓕᐅᕋᓱᐊᕐᓂᖓᓂᑦ ᑲᑎᒪᓐᓇᕐᒥᑦ. ᖁᐊᖅᓵᕐᓇᒻᒪᕆᑉᐳᖅ ᐊᖏᖅᑕᐅᓚᐅᙱᒻᒪᑦ 
ᓴᖅᑭᖁᔭᐅᔪᓂᑦ 20-ᓃᖃᑕᐅᒐᓗᐊᖅᑐᓂ ᓄᓇᕗᒥ ᑮᓇᐅᔭᓕᐅᕋᓱᐊᓂᕐᒧᑦ ᑲᑎᒪᓐᓇᐅᓚᐅᖅᑐᒥ 2004-ᒥ, 
ᓴᖅᑭᖁᔭᐅᔪᓂᓪᓕ 10-ᓃᖃᑕᐅᓚᐅᖅᐳᖅ. 
 
ᐊᐱᖅᑯᑎᒐᓕ ᐊᖓᔪᖅᑳᒧᑦ, ᐊᖓᔪᖅᑳᖅ ᐅᖃᐅᔾᔨᓂᐊᖅᐸ ᑲᑎᒪᕕᒻᒥᒃ ᑲᑎᒪᖃᑎᖃᕐᓂᐊᕐᕈᓂ ᐊᖓᔪᖅᑳᖓᓐᓂᒃ 
ᐃᓄᓕᕆᔨᑐᖃᒃᑯᑦ ᐃᖃᓗᓐᓃᓚᐅᕐᒪᑦ ᐅᖃᓪᓚᒍᑎᖃᕆᐊᖅᑐᖅᑐᓂ ᓅᑕᐅᓂᖓᓄᑦ ᐃᓱᒪᓕᐅᕈᑎᖃᕐᓂᕐᒥᒃ 
ᑮᓇᐅᔭᖅᑖᕆᔭᕆᐊᓕᑦᑎᓐᓄᑦ $90 ᒥᓕᐊᓐᓂᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑕᐅᓇᓱᒃᑐᖅ 
ᑮᓇᐅᔭᖏᑦ ᓄᓇᕗᒻᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᑦ, 
ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇᓕ ᐅᖃᕈᑎᒌᓐᓇᖅᑕᕋ ᑖᒃᑯᐊᓗ ᒪᕐᕉᒃ 
ᒥᓂᔅᑕᐅᔫᒃ ᑕᒫᓃᑦᑑᒃ ᒫᓐᓇᐅᔪᖅ; ᒥᓂᔅᑕᖓ ᐃᓄᓕᕆᔨᑐᖃᒃᑯᑦ ᐊᒻᒪᓗᒃᑕᐅᖅ ᒥᓂᔅᑕᖓ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᕐᒧᑦ, ᐃᑐᓪ ᐸᓛᓐᑎᓐ ᐋᑐᕉ. ᑕᒪᓐᓇᓕ ᑲᔪᓯᕙᓪᓕᐊᔪᖅ ᐱᓕᕆᐊᕐᕆᔭᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᑭᐅᓂᖓᓄᑦ. ᐊᓕᐊᓇᐃᒍᓱᑦᑐᖓ ᑐᓴᕆᐊᔅᓴᖅ 
ᐅᖃᖃᑎᖃᑉᐸᓪᓕᐊᓂᓐᓂᒃ, ᑭᓯᐊᓂᓕ ᐅᖃᖃᑎᖃᐃᓐᓇᐅᔭᕋᑦᑕ ᐊᕐᕌᒍᓄᑦ ᑕᐃᒪᖓᓂᒃ ᓂᕈᐊᖅᑕᐅᓚᐅᖅᓯᒪᒐᑦᑕ 
ᑖᓐᓇᓗ ᐱᓕᕆᐊᖑᔪᖅ ᓇᓗᓇᐃᖅᑕᐅᓚᐅᖅᓯᒪᒻᒪᑦ ᐊᕐᕌᓂ. 
 
ᐃᓱᒪᑐᐃᓐᓇᖅᑐᖓ, ᐃᓱᒫᓘᑎᖃᑦᑐᖓ, ᐅᖃᖅᑎᑦᑎᔩ, ᑐᓴᖅᑕᐅᑎᑉᐸᓪᓕᐊᔭᑦᑎᓐᓂᒃ ᓄᓇᕗᒥᐅᑦ 
ᓇᒻᒥᓂᖃᑦᑎᖏᓐᓄᑦ ᖃᐅᔨᒐᐃᒻᒪᑕ ᑮᓇᐅᔭᖁᑎᕗᑦ ᓄᓇᕗᒻᒧ ᑲᒪᒋᔭᐅᓂᐊᕐᓂᖏᓐᓄᑦ ᐋᑐᕚᒥ ᐊᒻᒪᓗ 
ᐃᓱᒪᓕᐅᖅᑎᐅᖏᑦᑐᖔᓄᑦ ᓄᓇᕗᒥ ᓱ�ᓗ ᒪᑯᐊ ᓄᓇᕗᒥ ᒪᑭᒪᐅᑎᖃᕐᓂᕐᒧᑦ ᑲᑎᒪᔩᑦ. 
 
ᐊᖓᔪᖅᑳᖅ ᐅᖃᐅᑎᒍᓐᓇᖅᐹᖓ ᐊᒻᒪᓗ ᑲᑎᒪᕕᒃ ᐃᓱᒫᓘᑎᖃᕐᒪᖔᖅ ᑮᓇᐅᔭᓕᐅᖅᑏᑦ ᓄᓇᕗᒥ 
ᐅᑉᐱᕈᓱᒍᓐᓃᓂᐊᖅᑐᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑲᒪᒋᔭᖃᑉᐸᑕ ᐱᕙᓪᓕᐊᑎᑦᑎᓂᕐᒥᒃ ᓄᓇᕗᑦ ᒪᑭᒪᐅᑎᖃᕐᓂᕐᒧᑦ 
ᓇᓗᓇᐃᖅᑕᐅᓯᒪᓪᓗᓂ ᐃᓚᒋᓪᓗᓂᐅᒃ ᓯᕗᓪᓕᐅᔾᔭᐅᖁᔭᑦᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐋᒡᒐ, ᑕᐃᒪᓐᓇ ᐃᓱᒪᒋᖏᑕᕋ. ᐱᓕᕆᕕᐅᔪᑦ 
ᓄᓇᕗᒥ, ᐅᖃᖃᑎᒌᖏᓐᓇᐅᔭᖅᑐᒍᑦ ᐊᒻᒪᓗ ᖁᕕᐊᓱᒃᑑᔮᖅᑐᑎᒃ ᐱᓕᕆᒻᒪᑕ ᐃᓗᐊᓂ ᓄᓇᕗᑦ. ᖁᓚᖏᑦᑐᖓ 
ᑲᔪᓯᓂᐊᕐᓂᖓᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑐᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳᖅ. ᐊᓕᐊᓇᐃᒍᓱᑉᐳᖓ ᑐᓴᕆᐊᔅᓴᖅ ᐊᖓᔪᖅᑳ 
ᖁᓚᖅᑑᔮᖏᑎᐊᕐᒪᑦ ᐱᑦᔪᑎᒋᓪᓗᒍ ᐱᓕᕆᐊᖃᑦᑐᓂ ᒐᕙᒪᑐᖃᒃᑯᓐᓂᑦ ᐅᖃᖃᑎᖃᐃᓐᓇᐅᔭᕐᓇᕐᒪᑦ. 
ᐅᖃᖃᑎᒌᖃᑦᑕᕐᓂᐅᔪᑦ ᐊᑯᓂᐅᒍᓐᓇᕐᒪᑕ ᐊᕐᕌᒍᓄᑦ, ᐅᖃᖅᑎ, ᑭᓯᐊᓂᓗ ᐊᕐᕌᒍᓂᒃ ᐊᑐᐃᓐᓇᖃᖏᓇᑦᑕ.  
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᐊᖏᕈᓐᓇᕐᒪᖔᖅ ᐅᓪᓗᒥ ᐱᓕᕆᖃᑎᖃᕐᓗᓂ ᑖᒃᑯᓂᖓ ᓄᓇᕗᒥ 
ᒪᑭᒪᐅᑎᖃᕐᓂᕐᒧᑦ ᑲᑎᒪᔨᓂᒃ ᐊᒻᒪᓗ ᒐᕙᒪᑐᖃᒃᑯᓐᓂᑦ ᕿᒥᕐᕈᔭᐅᑦᑎᐊᕐᓗᓂ ᓈᒻᒪᒋᔭᐅᓯᒪᔪᖅ ᐊᑐᖅᑕᐅᔪᖅ 
ᑮᓇᐅᔭᖅᑖᕋᓱᓐᓂᐊᕐᓗᓂ ᐊᒻᒪᓗ ᐱᓕᕆᐊᖃᕐᓗᑎᒃ ᐋᖅᑭᒋᐊᖅᓯᓂᕐᒥᒃ ᑐᒃᓯᕋᐅᑎᖃᕐᓂᕐᒧᑦ ᐃᓚᖓ ᐱᓕᕆᐊᖑᔪᑦ 
ᓄᓇᕗᒻᒧ ᑮᓇᐅᔭᖅᑖᓂᐊᕐᒪ ᐱᒋᐊᖃᑦᑎᓪᓗᒋᑦ ᐊᕐᕌᒍᒥ ᑐᒃᓯᕋᐅᑎᒋᔭᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇᓕ ᐃᓚᒋᔭᖓ ᐅᖃᖃᑎᒌᓐᓂᑦᑕ ᑖᒃᑯᐊᓗ 
ᐱᓕᕆᔨᐅᔪᑦ ᒪᕐᕉᓐᓂᒃ ᒐᕙᒪᐅᔪᓂᒃ ᐊᒻᒪᓗ ᑖᓐᓇ ᐃᓚᒋᔭᖓ ᐅᖃᕈᑎᐅᔪᖅ ᖃᓄᖅᑑᕈᑎᐅᓇᓱᐊᖅᑐᓂ, 
ᐅᖃᒻᒪᓂᓛᒃ, ᐋᖅᑭᒃᓯᒋᐊᕐᓗᓂ ᐱᓕᕆᓂᕐᒥᒃ. ᐱᓕᕆᐊᕆᒥᔭᕗᑦᑕᐅᖅ ᐱᓕᕆᕕᑦᑎᓐᓂ, ᑖᒃᑯᐊ ᐱᓕᕆᕕᖓ  

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ. ᐱᓕᕆᐊᕆᔭᕗᑦ ᑖᒃᑯᐊᓗ ᒪᕐᕉᐃᑦ ᒐᕙᒪᐅᔪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᑭᐅᔾᔪᑎᖓᓄᑦ. ᐊᖓᔪᖅᑳᖅ ᐅᖃᐅᔾᔨᒍᓐᓇᖅᐸ 
ᐅᕙᓐᓂᒃ ᖃᓄᐃᓕᐅᕐᓂᐊᕐᒪᖔᖅ ᐱᓕᕆᕕᐊ ᐃᑲᔪᕐᓗᓂ ᕿᑎᕐᒥᐅᓂᒃ ᐊᒻᒪᓗ ᓄᓇᕗᒥ ᐊᑐᕆᐊᖃᑦᑐᑦ 
ᐱᓪᓚᕆᖑᐊᓕᐅᖅᑎᒥᒃ ᐃᓕᓴᐃᒍᓐᓇᑎᓐᓂᐊᕋᑦᑎᒍᑦ ᐃᓄᓐᓂᒃ ᐃᖅᑲᓇᐃᔭᓄᑦ ᐅᔭᕋᕐᓂᐊᕐᕕᓐᓂ, ᐅᓇᑕᖅᑐᓴᒃᑯᑦ 
ᓄᓇᒥᓂᖏᓐᓂ ᓴᓗᒻᒪᖅᓴᐃᓂᐅᔪᑦ, ᐱᓕᕆᓂᖅ ᓄᓇᓕᓐᓄᑦ ᐊᒻᒪᓗ ᓴᓇᔨᐅᖃᑦᑕᖅᑐᓄᑦ ᑲᑉᐸᓂᐅᔪᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᑕᑯᒐᔭᓚᐅᖏᑕᕋ ᑐᒃᓯᕋᐅᑎ, ᖃᐅᔨᒪᖏᑕᕋᓘᓐᓃᑦ 
ᖃᓄᐃᑦᑑᒪᖔᖅ, ᑭᓯᐊᓂᓕ ᑕᑯᒍᒃᑭᒃ ᐃᓗᓕᖏᑦ, ᐃᑲᔪᕋᓱᐊᕐᓂᐊᖅᐳᒍᑦ ᕿᑎᕐᒥᐅᓂᒃ ᑐᒃᓯᕋᐅᑎᖓᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 319 - 2(2): ᑲᑎᙵᒎᓐᓃᖃᑦᑕᖅᑐᑦ ᐊᐃᑉᐸᕇᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᐃᓕᖅᑯᓯᖅ, ᐅᖃᐅᓯᖅ, 
ᐃᓐᓇᑐᖃᐃᓐ ᐊᒻᒪᓗ ᐃᓅᓱᒃᑐᐃᑦ. ᖃᐅᔨᒪᔪᐃᓐᓇᐅᒐᑦᑕ ᐃᓐᓇᑐᖃᐃᓐ ᖃᐃᓯᒪᓚᐅᖅᑐᑦ ᐃᑉᐸᒃᓴᖅ 
ᐊᑐᓕᖅᑎᑦᑎᓇᓱᐊᕐᒪᑕ ᐃᓄᐃᑦ ᐱᖅᑯᓯᑐᖃᖏᓐᓂᒃ. ᐊᖓᔪᖅᑳᖅ, ᑕᒪᓐᓇ ᐃᓄᐃᑦ ᐃᓕᖅᑯᓯᖓ, ᓲᕐᓗ, ᐃᓄᐃᑦ 
ᐃᓕᖅᑯᓯᑐᖃᖓᓐᓄᑦ ᐊᕕᑎᑕᐅᓯᒪᒋᐊᖃᖅᐹ ᓄᓕᐊᕐᒥᓂᑦ ᐅᕝᕙᓘᓐᓃᑦ ᐊᐃᑉᐸᕐᒥᓂᑦ ᕿᑐᕐᖓᒥᓐᓂᓪᓗ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᖅᑯᓯᓕᕆᔨᒃᑯᓐᓄᑦ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓪᓚᑦᑖᙱᓚᖓ ᐃᓄᐃᑦ 
ᐃᓕᖅᑯᓯᕆᒻᒪᖔᒍ. ᑕᒪᓐᓇ ᐊᐱᖅᑯᑎᒋᖁᓇᕋᔭᖅᐳᖅ ᐃᓐᓇᑐᖃᕐᓄᑦ, ᐅᖃᐅᔾᔨᒐᔭᖅᑐᑎᒃ ᐅᕙᓐᓄᑦ 
ᐱᓕᕆᖃᑎᒋᓚᐅᕐᓗᒋᑦ, ᐅᖃᖅᐸᒻᒪᑕ ᐊᑲᐅᙱᓕᐅᕈᑎᑕᖃᕋᐃᒻᒪᑦ ᐊᕕᑦᑎᙱᖔᕐᓗᒋᑦ ᐊᑲᐅᙱᓕᐅᕈᒻᒥᑦ 
ᐋᖅᑮᒐᔭᕐᒪᑕ. ᑕᒪᓐᓇ ᐃᓄᐃᑦ ᐃᓕᖅᑯᓯᕆᖅᑰᙱᒻᒪᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᐸᑕ ᐊᖓᔪᖅᑳᑦ ᐃᓐᓇᑐᖃᕐᓂᑦ, ᐃᑲᔪᖅᑎᖃᕐᓗᑎᒃ 
ᐊᖓᔪᖅᑳᖓᓐᓂᑦ ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ ᐊᓯᐊᓂᑦ ᐊᖓᔪᖅᑳᕐᒥᑦ ᐱᓕᕆᖃᑎᒌᓐᓂᐊᖅᐹᑦ ᑕᒪᑐᒧᖓ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥᑦ ᒪᓕᒐᓕᐅᖅᑎᐅᓚᐅᖅᑐᑦ 
ᐋᖅᑮᒌᓚᐅᕐᒪᑕ ᐃᓐᓇᑐᖃᕐᓂᑦ ᑲᑎᒪᔨᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᓕᕆᔨᐅᓂᐊᖅᑐᓂᑦ, ᑕᒪᓐᓇᓗ 
ᓇᓗᓇᙱᓚᖅ ᐊᐅᓚᓂᖃᑦᑎᐊᕐᒪᑦ. ᑕᐃᒪᐃᒻᒪᑦ ᑕᒪᐅᙵ ᑲᑎᒪᔭᖅᑐᓚᐅᖅᐳᑦ ᐃᓐᓇᑐᖃᐃᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᑲᑎᒪᔾᔪᑎᖃᕆᐊᖅᑐᖅᑐᑎᒃ. 
 
ᐃᓐᓇᑐᖃᐃᑦ ᑲᑎᒪᔨᖏᑦ ᐋᖅᑮᕙᑉᐳᑦ ᕿᒥᕐᕈᔭᐅᓂᐊᖅᑐᓂᑦ ᒐᕙᒪᒃᑯᓐᓄᑦ ᐱᓇᓱᐊᖅᑕᕗᑦ ᐸᕐᓇᐃᔩᑦ, 
ᐅᖃᖅᓯᒪᒻᒪᑦ ᓄᓇᕗᒥ ᒐᕙᒪᒃᑯᑦ ᐊᒃᓱᕈᑦᑎᐊᕐᓂᐊᕐᒪᑕ ᐃᓚᓕᐅᔾᔨᓗᑎᒃ ᐃᓄᐃᑦ ᐃᓕᖅᑯᓯᑐᖃᒃᑯᑦ 
ᐅᑉᐱᕆᔭᖏᓐᓂᑦ ᐃᓅᓯᕐᒥᓄᑦ. ᑕᖅᑲᒃᑯᐊ ᑐᙵᓇᕆᐊᖃᖅᐳᑦ ᖃᐅᔨᒪᓗᑎᓪᓗ ᓄᓇᕗᒥ ᒐᕙᒪᒃᑯᓐᓂᑦ 
ᓇᒻᒥᓂᕐᒥᓂᒃ ᒐᕙᒪᒥᓐᓂᒃ. ᐃᓐᓇᑐᖃᐃᑦ ᐃᓕᖅᑯᓯᑐᖃᕐᓂᒃ ᖃᐅᔾᔨᑎᓖᑦ ᑲᑎᒪᔨᖏᑦ ᐱᓕᕆᐊᖃᕐᒪᑕ ᑕᒪᑐᒥᖓ 
ᐊᒻᒪᓗ ᐊᖓᔪᖅᑳᖑᖃᑎᓐᓂᑦ ᑎᓕᐅᕆᓯᒪᓪᓗᑎᑦ ᐊᖏᖅᓯᒪᓪᓗᑕᓗ ᐆᑦᑐᑎᒃᓴᒥᒃ ᐱᓕᕆᖁᓪᓗᑕ ᓄᓇᓖᓐᓂᒃ 
ᒪᕐᕉᓐᓂᒃ ᐱᖃᓯᐅᑎᑦᑎᔪᓐᓇᖁᓪᓗᑕ ᐃᓄᓐᓄᑦ ᐃᓅᖃᑎᒌᑎᒍᑦ ᐊᖏᔫᑎᐅᔪᓂᑦ ᐊᒻᒪᓗ ᐃᓐᓇᑐᖃᐃᑦ 
ᐱᖃᑕᐅᔪᓐᓇᖁᓪᓗᒋᑦ ᐃᓗᐊᙱᓕᐅᕈᑎᑦ ᐃᓚᖏᓐᓂᑦ ᓄᓇᓕᓐᓂ. 
 
ᒥᓂᔅᑕᐅᔪᑦ ᑐᖏᓕᖏᑦ, ᖃᐅᔨᒪᔪᖓ ᐃᖅᑲᖅᑐᐃᔪᓕᕆᔨᒃᑯᓐᓂ, ᒥᓂᔅᑕᒧᑦ ᑐᖏᓕᕆᔭᐅᔪᑎᒍᑦ ᐊᒻᒪ 
ᐱᓕᕆᕕᒋᔭᕐᒪ ᒥᓂᔅᑕᐅᑉ ᑐᖏᓕᖓ ᐊᒃᓱᕈᖅᑐᒻᒪᕆᐅᒻᒪᑎᒃ ᑕᒪᑐᒥᙵ ᐊᒻᒪ ᐱᓕᕆᖃᑎᖃᕐᓂᐊᕆᓪᓗᑕ 
ᐋᓐᓂᐊᖅᑐᓕᕆᔨᒃᑯᓐᓂᑦ. ᐃᓅᓯᓕᕆᓂᕐᒥᑦ ᐱᔾᔪᑎᖃᓗᐊᖅᑐᓂᑦ. 
 
ᑲᑎᒪᓐᓇᐅᒌᖅᐸᑦ ᓇᓗᓇᐃᖅᓯᕕᒋᓛᖅᐸᒃᑲ ᐊᖓᔪᖅᑳᑦ ᖃᓄᖅ ᑕᑯᒋᐊᕐᓂᐊᕐᒪᖔᑦᑎᒍ ᐊᐅᓚᓂᐅᓂᐊᖅᑐᖅ. 
ᐱᖓᓲᖅᑰᖅᑐᓂᒃᑯᐊ ᒥᓂᔅᑕᐅᕝᕕᐅᔪᑦ, ᐃᓕᖅᑯᓯᑐᖃᓕᕆᔨᒃᑯᑦ, ᐃᖅᑲᖅᑐᐃᕕᓕᕆᔨᒃᑯᑦ, ᐊᒻᒪᓗ 
ᐋᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᒋᐊᖃᕐᓂᐊᕐᒪᑕ. ᐊᖓᔪᖅᑳᖑᓪᓗᑕ ᑕᒪᑐᒥᖓ ᐊᖏᕈᑎᖃᖅᓯᒪᕗᒍᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 320 - 2(2): ᐃᖅᑲᖅᑐᐃᕕᓕᕆᔨᒃᑯᑦ ᐃᓱᒪᓕᐊᖑᒧᖅ ᑭᖑᑉᐸᓐᓄᑦ ᑰᑕᓕᐊᖑᕙᑦᑐᓂᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᕙᕋᓕ ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᒻᒪᓗ 
ᓯᕗᓕᖅᑎᑎᓐᓄᑦ. 
 
ᒐᕙᒪᑐᖃᒃᑯᓐᓄᑦ ᐱᓕᕆᐊᖑᕋᑖᓚᐅᖅᑐᖅ ᐅᑭᐅᖅᑕᖅᑐᒥ ᑭᖑᑉᐸᓐᓄᑦ ᑰᑕ, ᒐᕙᒪᑐᖃᒃᑦ ᐃᓱᒪᓕᐅᓚᐅᕐᒪᑕ 
ᑕᒪᑐᒥᖓ ᐃᖅᑲᖅᑐᐃᕕᒃᑯᑎᒎᖅᑎᑦᑎᔪᒪᓪᓗᑎᒃ, ᐃᓱᒪᓕᐊᖏᓐᓂᑦ ᓄᓇᕗᒥ ᒐᕙᒪᒃᑯᑦ ᐱᐅᔅᓴᖅᑐᑎᒃ 
ᐃᓚᒋᐊᖅᑎᒃᑲᓐᓂᕆᐊᖓ ᑰᑕᓂᑦ ᑭᖑᑉᐸᓐᓂᐊᕐᓂᒧᑦ. 
 
ᓱᓕ ᐅᖃᐅᓯᕆᓚᐅᖅᑕᕐᓄᑦ ᐃᑉᐸᔅᓴᖅ ᐅᑎᑲᐃᓐᓇᕐᓗᖓᐅᖃᖅᑐᖓ ᓄᓇᕗᒥᐅᑦ ᐃᓱᒪᒻᒪᑕ, ᐊᑐᐃᓐᓇᐅᓕᕋᑦᑕ 
ᐊᒻᒪᓗ ᐱᑎᑕᐅᒃᑲᓐᓂᕆᐊᖃᖅᑐᑕ. ᐃᓘᓐᓇᖏᓐᓂᑦ ᐱᔪᓐᓇᖅᑕᑦᑕ ᐱᒋᐊᖃᕋᑦᑕ. ᐊᑕᖏᕐᓗᒍ 
ᐱᒋᐊᖃᕋᓗᐊᖅᑕᕗᑦ ᐊᒻᒪ ᑕᒪᒃᓱᒥᓐᖓᓕᕆᑎᓪᓗᑕ ᑭᖑᑉᐸᒃᑲᓐᓂᒻᒪᕆᐊᓗᓐᓂᑦ… 
 
ᐅᖃᖅᑎᑦᑎᔩ, ᐃᖅᑲᖅᑐᐃᔨ ᐃᓱᒪᓕᐅᓚᐅᕐᒪᑦ ᑰᑕᓕᐅᖅᑕᐅᓂᐊᖅᑐᑦ ᑭᖑᑉᐸᓐᓄᑦ ᓄᓇᕗᒥ ᕿᑭᖅᑖᓘᑉ 
ᓯᓚᑖᓐᓂᑦ 2003-ᒥ ᓈᒻᒪᓚᐅᕐᒪᑕ. ᐅᖃᖅᑐᓂᓗ ᐊᖏᓪᓕᑲᓐᓂᖅᑐᒻᒪᕆᐅᓐᓂᕐᒪᑕᒎᖅ, ᑕᑯᓐᓇᖅᑐᒋᑦ ᐊᓯᖏᑦ 
ᓄᓇᓕᓐᓂᑦ. ᐃᒻᒪᖃ ᐱᑕᖃᓚᐅᙱᓇᑦᑕ, ᖃᑦᑎᑐᐃᓐᓇᐃᑦ ᑕᐃᑲᓂ ᓈᒻᒪᓚᐅᐅᕐᒪᑕ. ᖃᐅᔨᔪᒪᑐᐃᓐᓇᖅᐳᖓ 
ᑕᒪᓐᓇ ᑕᑯᒋᐊᖅᑕᐅᓯᒪᒻᒪᖔᖅ. 
 



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1985

ᐅᖃᓚᐅᕐᒪᑦ ᐃᑉᐱᒍᓱᑦᑎᐊᕈᒪᓂᕋᖅᑐᓂ ᐅᕙᒍᑦ ᐱᔪᒪᔭᖏᓐᓂᑦ, ᓈᒻᒪᓚᐅᙱᒻᒪᑕ, ᑭᓯᐊᓂ ᑕᒪᓐᓇ ᐱᔾᔪᑎᐅᔪᖅ 
ᓈᒻᒪᑦᑐᒋᓚᐅᙱᒻᒪᒍ ᑰᑕᒧᑦ ᐃᓱᒪᓕᐊᕐᒥᑦ ᖁᔭᓈᖅᑎᑦᑎᓪᓗᓂ. ᐅᖃᖅᑐᓂ ᑰᑕᓕᐊᖅ ᐃᓱᒪᒋᔭᖏᓐᓂᑦ 
ᓄᓇᕗᒥᐅᑦ ᒪᓕᓐᓂᕋᖅᑐᓂᐅᒃ. 
 
ᐊᐱᖅᑯᑎᒋᔪᒪᔭᕋᓕ ᓯᕗᓕᖅᑎᒧᑦ ᖃᓄᖅ ᒐᕙᒪᒃᑯᑦ ᐃᓱᒪᓕᐅᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᑦᑎᒍ ᓄᓇᕗᑦ ᑐᙵᕕᒃᑯᓪᓗ. 
ᐅᒐᒍᑑᙱᒻᒪᑦ ᑕᒪᑐᒥᖓ ᐱᓕᕆᐊᖃᖅᑐᑦ, ᖁᓅᕐᒥᖅᓯᒪᕗᒍᑦ ᐊᒻᒪᓗ ᐊᖏᖃᑎᒋᓐᓇᑎᒍ ᐃᓱᒪᓕᐊᒥᓄᑦ, ᑭᓯᐊᓂ 
ᕿᒥᕐᕈᒋᐊᖃᕋᑦᑕ ᐊᑐᕈᓐᓇᖅᑕᑎᓐᓂᑦ ᒫᓐᓇᐅᔪᖅ. 
 
ᐅᖃᖃᑎᒋᑦᑎᐊᓚᐅᖅᐸᕋ ᐊᖓᔪᖅᑳᖅ ᐃᓄᓕᕆᔨᑐᖃᒃᑯᓐᓄᑦ. ᐃᖃᓗᓕᕆᓂᕐᒧᑦ ᐊᖓᔪᖅᑳᖅ ᑎᑭᓛᖅᑰᖅᑐᓂ 
ᑕᒪᐅᖓ ᒫᓐᓇᒫᖅ. ᓂᕆᐅᑉᐳᖓ ᐃᖏᕐᕋᒋᐊᖅᑎᑦᑎᔪᓐᓇᕐᒪᖔᑦᑕ, ᑭᓯᐊᓂ ᒫᓐᓇᐅᔪᖅ ᕿᒥᕐᕈᕗᒍᑦ 
ᐃᓱᒪᓕᐊᖑᓚᐅᖅᑐᒥᑦ ᐊᒻᒪᓗ ᑕᑯᒋᐊᕋᓱᐊᖅᑐᑕ ᐊᑐᕈᓐᓇᖅᑕᑎᓐᓂᑦ. 
 
ᐃᑲᔫᑎᖃᙱᓚᖅ ᑭᓯᐊᓂ ᑭᒃᑯᓕᒫᑦ ᖃᐅᔨᒪᒻᒪᑕ ᐊᔾᔨᒋᔭᐅᙱᑦᑐᒥᑦ ᐱᔭᐅᕙᒃᑲᑦᑕ ᑲᓇᑕᓕᒫᖅ ᑕᑯᓐᓇᖅᑐᒍ. 
ᐊᑐᕐᓂᖅᓴᐅᒋᐊᖃᕋᑦᑕ ᑭᒃᑯᓕᒫᓂᑦ, ᐊᒥᓲᓂᖅᐹᓂᑦ ᐃᖅᑲᓇᔮᖃᙱᑦᑐᖃᖅᑐᑕ ᑲᓇᑕᒥ ᐊᒻᒪᓗ 
ᐊᑑᑎᖃᑦᑎᐊᕋᔭᕐᒪᑕ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᐃᖃᓗᒐᓱᓐᓂᕐᒧᑦ. 
 
ᑕᐃᒪᐃᒻᒪᑦ ᑲᔪᓯᑦᑎᐊᕐᓂᐊᖅᐳᒍᑦ ᐅᖃᐅᓯᕇᓐᓇᖃᑦᑕᕐᓗᑎᒍ, ᑭᓯᐊᓂ ᐊᓯᖏᓐᓂᑦ ᑕᑯᒋᐊᕋᓱᐊᖅᐳᒍᑦ 
ᐊᑐᕋᔅᓴᐅᔪᓂᑦ, ᐃᖅᑲᖅᑐᐃᕕᒃᑯᓐᓅᒃᑲᓂᕐᓂᐊᕈᑦᑕ ᐋᒡᒐᓘᓐᓃᑦ. ᑕᒪᓐᓇ ᒪᑐᐃᖓᑎᑦᑎᐊᖅᐸᓄᑦ ᒫᓐᓇᐅᔪᖅ 
ᐱᐅᓂᖅᐹᒃᑯᑦ ᐊᑐᕋᓱᐊᖅᑐᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᐅᒐᔭᖅᑰᖅᐳᖅ ᒐᐳᕙᒪᑐᖃᒃᑯᑦ ᐃᖃᓗᓕᕆᓂᕐᒧᑦ ᐊᖓᔪᖅᑳᖓᑦ ᑕᒫᓃᓕᖅᐸᑦ 
ᑐᓴᖅᑎᑦᑎᐊᕐᓗᑎᒍ ᖃᐅᔾᔨᐊᓪᓚᑦᑎᖁᓪᓗᑎᒍ. 
 
ᐅᖃᖅᑎᑦᑎᔩ, ᓯᕗᓕᖅᑎ ᐅᖃᕋᑖᕐᒪᑦ ᐅᖃᖃᑎᖃᖃᑦᑕᖅᑐᒥᓂᐅᓂᕋᖅᑐᓂ ᓄᓇᕗᑦ ᑐᙵᕕᒃᑯᓐᓂᑦ ᑕᒪᑐᒪ 
ᒥᒃᓵᓄᑦ ᐊᒻᒪᓗ ᑐᑭᓯᕙᕋ ᐃᓱᒪᓕᐊᕆᕋᑖᓚᐅᖅᑕᖓ, ᑭᓯᐊᓂ ᐃᓚᖏᑦ ᖃᓄᖅᑑᕈᑕᐅᔪᓐᓇᖅᑐᑦ ᑕᒪᒃᑮᓐᓄᑦ 
ᐅᑎᕐᓗᑎᒃ ᐃᖅᑲᖅᑐᐃᕕᒻᒧᑦ ᐊᔪᐃᓐᓇᕆᐊᕐᓗᑎᒃ ᐃᓱᒪᓕᐅᖁᔨᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᑐᐃᙵᑦᑎᐊᖏᓐᓇᖅᐳᒍᓪᓕ. ᐱᕕᔅᓴᖃᑦᑎᐊᕋᑦᑕ 
ᐊᔪᐃᓐᓇᒃᑲᓐᓂᕈᒪᒍᑦᑕ, ᐅᕝᕙᓘᓐᓃᑦ ᐊᓯᐊᒍᑦ ᖃᓄᐃᓕᒋᐊᕈᒪᒍᑦᑕ. ᑕᐃᒪᐃᒻᒪᑦ ᑖᒃᑯᐊ 
ᖃᓄᖅᑑᕈᑎᒃᓴᑦᑎᐊᕙᐅᕗᑦ ᒫᓐᓇᐅᔪᖅ. ᑕᕝᕙᓂᔅᓴᐃᓐᓇᖅ ᑲᔪᓯᓂᐊᖅᐳᒍᑦ ᐅᖃᐅᓯᕆᖃᑦᑕᖅᑕᑎᓐᓄᑦ. 
ᐅᖃᖃᑎᖃᑦᑎᐊᓚᐅᕋᒪ ᐊᖓᔪᖅᑳᖓᓐᓂᑦ ᐃᓄᓕᕆᔨᑐᖃᒃᑯᑦ ᑕᒪᑐᒪ ᒥᒃᓵᓄᑦ ᐅᓪᓛᖅ. ᐊᖓᔪᖅᑳᖅ 
ᐃᖃᓗᓕᕆᓂᕐᒧᑦ ᑕᖅᑭᐅᓂᐊᖅᑐᒥᑦ ᑕᒪᑐᒥᖓ ᐅᖃᐅᓯᖃᒃᑲᓂᕐᓂᐊᕆᓪᓗᓂ. 

ᑕᑯᔪᒪᕗᒍᓪᓕ ᑐᓂᔭᐅᔪᒥᑦ, ᐃᓱᒪᓕᐊᖓᒎᙱᑦᑐᖅ ᐃᖅᑲᖅᑐᐃᔨᐅᑉ ᑭᓯᐊᓂ ᐃᓱᒪᒋᔭᖏᒍᑦ ᑲᓇᑕᒥᐅᑦ. 
ᑕᑯᒋᐊᕈᕕᑦ ᐊᓯᖏᓐᓂᑦ ᑲᓇᑕᒥ ᓄᓇᓖᑦ ᑐᓂᔭᐅᕙᒻᒪᑕ 85% 90%-ᓂᒃ ᐅᕙᒍᑦ ᑐᓂᐅᔭᓪᓗᑕ ᑕᒫᓃᑦᑐᓂᑦ 
21%. ᑕᒪᓐᓇ ᖃᓪᓕᓂᐅᓴᙱᒻᒪᕆᒻᒪᑦ. ᑕᒪᓐᓇᓕ ᐊᖏᕈᑎᒋᔭᔅᓴᐅᙱᑦᑎᐊᖅᐳᖅ ᑲᔪᓯᓂᐊᖅᑐᑕᓗ 
ᐱᓕᕆᐊᕆᓗᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᖏᖃᑎᒋᑦᑎᐊᖅᐸᕋ ᓯᕗᓕᖅᑎ ᑕᒪᑐᒥᖓ ᐊᒻᒪᓗ 
ᐊᖃᐅᔾᔨᒋᐊᕈᑎᒃᓴᖃᖅᑐᖓ. ᐃᖃᓗᓕᕆᓂᕐᒧᑦ ᐊᖓᔪᖅᑳᖅ ᑎᑭᑉᐸᑦ ᐱᐅᔪᒻᓂᒪᕆᓐᓂᑦ ᑭᖑᑉᐸᑦᑖᖅᐸᒻᒪᑕ 
ᐸᓐᓂᖅᑑᒥ ᐃᖃᓗᓕᕆᕕᒻᒥᑦ ᐱᑎᑕᐅᓗᑎᒃ ᖁᓕᓂᑦ ᑭᖑᑉᐸᓂᑦ ᓂᕆᑎᑕᐃᓐᓇᐅᓗᑎᒃ ᐊᖓᔪᖅᑳᖅ 
ᒪᕐᕈᐃᓐᓈᓐᓂᒃ ᐱᑎᑕᐅᓗᓂ. ᐃᒪᖃ ᖃᐅᔾᔨᐊᓪᓚᒃᑲᔭᖅᐳᖅ ᖃᓄᑎᒋ ᑕᒪᓐᓇ ᐊᔾᔨᒌᙱᑎᑦᑎᓂᐅᒻᒪᑦ. 
 
ᐅᖃᖅᑎᑦᑎᔩ, ᐊᖓᔪᖅᑳᖅ ᐅᖃᖅᓯᒪᒻᒪᑦ ᑕᑯᒋᐊᕋᑦᑕ ᖃᓄᖅᑑᕈᑎᒃᓴᓂᑦ ᐊᓯᐊᒍᑦ 
ᐃᖅᑲᖅᑐᐃᕕᒃᑯᑎᒎᙱᖔᖅᑐᖅ. ᖃᐅᔨᔪᒪᕗᖓ ᓇᓗᓇᐃᖅᓯᔪᓐᓇᕐᒪᖔᖅ ᖃᐅᔨᓯᒪᒻᒪᖔᑕ ᑭᓱᓂᑦ 
ᖃᓄᖅᑑᕈᑕᕐᓂᑦ ᐊᑐᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᔪᓰᓐᓇᖅᑐᒥᑦ ᐅᖃᖃᑎᖃᖃᑦᑕᖅᐳᒍᑦ 
ᐅᑭᐅᖅᑕᖅᑐᒥ ᐸᕐᓇᐅᑎᓄᑦ. ᑭᓱᓕᒫᑦ ᐃᓕᔭᐅᔪᓐᓇᓚᐅᙱᑦᑐᑦ ᑲᔪᓯᕙᓪᓕᐊᕗᑦ, ᐃᓱᐊᓄᑦ ᑎᑭᖁᔭᑦᑕ 
ᑎᑭᑉᐸᖏᒃᑲᓗᐊᖅᑐᑎᒃ. ᐋᖅᑮᓂᐊᖅᐳᒍᓪᓕ ᐅᑭᐅᖅᑕᖅᑐᒥ ᐸᕐᓇᐅᑎᑦᑎᓐᓂᑦ ᐊᒻᒪᓗ ᐅᖃᐅᓯᐅᒐᓗᐊᕐᒪᖔᖅ 
ᖃᐅᔨᒪᒋᐊᕐᓂᐊᖅᑐᑕ. 
 
ᑲᓇᒥᑕ ᐊᖏᔪᖅᑳᕐᔪᐊᖅ ᓯᕗᓕᖅᑎᐅᓯᒪᒻᒪᑦ ᐅᑭᐅᖅᑕᖅᑐᒥ ᐸᕐᓇᐅᒻᒧᑦ ᑕᒪᓐᓇᓗ ᐃᓕᔭᐅᓂᐊᖅᑐᓂ 
ᑲᑎᒪᔾᔪᑎᒃᓴᓄᑦ ᐱᓕᕆᐊᖑᒌᖅᓯᒪᙱᑦᑐᓄᑦ ᐊᒻᒪ ᓗᑲᔪᓯᓂᐊᖅᑐᑕ ᑐᑭᓯᐊᑦᒃᑎᐊᕐᓗᑕ ᑭᓯᐊᓂ ᑕᐃᒫᑎᑐᑦ 
ᐊᓯᖏᑎᑐ ᑲᓇᑕᒥᐅ ᐱᔭᐅᓕᕈᑦᑕ ᐊᔪᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓕᖅᑎ ᐅᖃᕈᓐᓇᖅᐹ ᐃᖃᓗᓕᕆᓂᕐᒧᑦ ᐊᖓᔪᖅᑳᖅ ᑎᑭᑉᐸᑦ ᒫᓐᓇᒫᖅ, 
ᑎᑭᓐᓂᐊᕐᓂᕋᖅᑲᐅᒻᒪᒍ, ᐊᐱᕆᓯᒪᓂᐊᕐᒪᖔᖅ ᐊᖓᔪᖅᑳᕐᒥᑦ ᑲᑎᒪᖃᑎᖃᓛᖁᓪᓗᒍ ᑲᑐᔾᔨᖃᑎᒌᓂᑦ 
ᐱᓕᕆᐊᖃᖅᑐᓂᒃ ᐃᖃᓗᓕᕆᓂᕐᒥᑦ ᓄᓇᕗᒥ, ᐊᓯᖏᓐᓂᑦ ᓄᓇᕗᒥ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ, 
ᐊᓯᖏᓐᓂᑦ ᐱᓕᕆᖃᑕᐅᔪᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᓯᒪᕙᕋ ᐊᖓᔪᖅᑳᖅ ᐳᓚᕋᖁᓪᓗᒍ ᐃᒪᖃ ᓄᓇᓕᓐᓄᑦ 
ᓲᕐᓗ ᕿᑭᖅᑕᕐᔪᐊᕐᒧᑦ ᐅᕝᕙᓘᓐᓃᑦ ᑲᖏᖅᑐᒑᐱᒻᒧᑦ ᑕᑯᔭᖅᑐᕐᓗᓂ ᖃᓄᑎᒋ ᐊᒥᓱᑦ ᐃᖅᑲᓇᐃᔮᖃᙱᒻᒪᖔᑕ 
ᓄᓇᓕᓐᓂᑦ ᐊᒻᒪᓗ $50-ᒥᓕᐊᓕᐅᕐᕕᔅᓴᐅᓪᓗᓂ ᑭᖑᑉᐸᓐᓂᐊᓂᕐᒥᑦ ᐃᒪᖁᑎᖏᓐᓂᑦ ᐱᕕᔅᓴᐅᔪᓂᑦ. ᐊᖓᔪᖅᑳᖅ 
ᑕᑯᒋᐊᖃᕐᒪᑦ ᓇᒻᒥᓂᖅ ᖃᓄᖅ ᐃᓱᒪᓕᐊᖏᑦ ᐊᑦᑐᐃᓂᖃᖅᐸᒻᒪᖔᑕ ᑕᒪᒃᑯᓂᖓ ᓄᓇᓕᓐᓂᑦ ᐊᒻᒪᓗ 
ᐃᖅᑲᓇᐃᔮᖃᕈᓐᓇᕋᔭᖅᑐᒥᓂᐅᒐᓗᐊᓂᑦ ᓄᓇᓕᓐᓂᑦ. 

ᑕᐃᒫᒃ ᐊᐱᕆᓯᒪᕙᕋ ᐊᖓᔪᖅᑳᖅ. ᐃᒻᒪᖃ ᑕᑯᓚᐅᕐᓗᓂ ᓇᒻᒥᓂᖅ ᐊᑦᑐᐃᓂᕆᕙᑦᑕᖏᓐᓂᑦ ᐃᓱᒪᓕᐊᒥᒍᑦ, 
ᖃᐅᔾᔨᐊᓪᓚᔾᔫᒥᒐᔭᖅᐳᑦ, ᐊᒻᒪᓗ ᐃᒻᒪᖃ ᑐᓴᕐᔫᒥᒐᔭᖅᐳᑦ ᖃᓄᐃᓐᓂᕆᔭᑦᑎᓐᓂᑦ. ᓄ ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᖅ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 321 - 2(2): ᐆᒪᔪᓕᕆᓂᕐᒧᑦ ᒪᓕᒐᕐᓄᑦ ᐅᖃᖃᑎᒌᓐᓂᖅ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥᑦ ᖁᔭᓐᓇᒦᖅᐸᕋ ᓯᕗᓕᖅᑎ ᖃᐃᖅᑯᔨᒻᒪᑦ 
ᕿᑭᖅᑕᕐᔪᐊᓄᑦ ᐊᒻᒪᓗ ᑲᖏᖅᑐᒑᐱᒻᒧᑦ. ᐊᐱᕆᔪᒪᕙᕋ ᐊᖓᔪᖅᑳᖅ ᐊᕙᑎᓕᕆᓂᕐᒧᑦ. 
 
ᒥᓂᔅᑕᐃᑦ ᐅᖃᐅᓯᒃᓴᖏᓐᓂᑦ ᐱᔾᔪᑎᒋᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ, ᐅᖃᖅᓯᒪᒻᒪᑦ ᐱᒋᐊᕐᓂᐊᕐᓂᕋᖅᑐᓂ ᔪᓚᐃ 
9-ᒥ, ᐱᖓᓱᐃᓐᓇᐅᒻᒪᑕ ᑕᖅᑮᑦ ᒫᓐᓇᒥᓂᑦ. ᖃᓄᖅ ᓇᓗᓇᐃᖅᓯᓂᐊᖅᐱᑦ ᓄᓇᓕᓐᓄᑦ ᐱᔾᔪᑎᒋᓪᓗᒋᑦ ᒪᓕᒐᐃᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᕙᒥᓕᕆᓂᕐᒧᑦ ᐊᖓᔪᖅᑳᖅ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᓄᑦᑎᑑᓕᖅᑎᑕᐅᒌᖅᐸᑕ ᐊᑐᐊᒐᐃᑦ ᑐᓂᐅᖅᑲᖅᑕᐅᓂᐊᖅᐳᑦ 
ᐆᒪᔪᕐᓂᐊᖅᑎᒃᑯᓐᓄᑦ ᐊᒻᒪᓗ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐆᒪᔪᕐᓂᐊᖅᑎᒃᑯᓐᓄᑦ ᑕᑯᔭᐅᓂᐊᕐᒪᑕ. ᑕᒪᓐᓇ 
ᐱᒋᐊᓛᖅᑐᖅ ᑎᑭᓚᐅᙱᓂᑦᑎᓐᓂᑦ ᓄᓇᓕᖏᓐᓄᑦ ᐅᖃᖃᑎᒌᔭᖅᑐᕐᓗᒋᑦ. ᑐᑭᓯᒋᐊᕈᑎᔅᓴᓂᑦ ᐱᑕᖃᕐᓂᐊᕐᒪᑕ 
ᐊᖃᖃᑎᒌᓚᐅᖖᒋᓐᓂᑦᑎᓂ. ᑐᓂᓯᓂᐊᕆᓪᓗᑕ ᐊᖏᕈᑕᐅᒌᖅᓯᒪᙱᑦᑐᓂᑦ ᐊᑐᐊᒐᕐᓂᑦ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐱᓕᕆᐊᖃᕐᓂᐊᖅᑐᑎᒃ ᑕᖅᑭᖏᓐᓂᑦ ᐊᐃᐳᕈ ᐊᒻᒪᓗ ᒪᐃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᖓᓱᐃᓐᓇᐅᓕᕐᒪᑕ ᓴᖅᑮᑦ. ᐊᖏᕈᑕᐅᒌᖅᓯᒪᙱᑦᑐᑦ ᒪᓕᒐᐃᑦ 
ᐱᔭᕇᖅᓯᒪᙱᒻᒪᑕ, ᓇᓗᓇᐃᖅᓯᕕᒋᓂᐊᖅᐱᒌᑦ ᓄᓇᓖᑦ ᐅᖃᐅᑎᓗᒋᑦ ᐅᖃᖃᑎᒋᒋᐊᖃᕐᓂᐊᕋᕕᒋᑦ 
ᐱᕕᔅᓴᑭᑦᑐᒻᒪᕆᐅᓂᐅᓴᒻᒪᑕ ᓄᓇᓖᑦ ᐃᓱᒪᒋᔭᕐᒥᓂᒃ ᐅᖃᐅᓯᖃᕐᓂᐊᕐᓗᑎᒃ. ᑕᒪᓐᓇ ᑐᑭᖃᖅᐹ 
ᐱᕕᔅᓴᖃᖅᑎᑕᐅᒐᔭᙱᒋᐊᖏᑕ ᓄᓇᓕᑦ ᐊᓯᔾᔩᔪᒪᑉᐸᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᒃᑯᐊ ᒪᓕᒐᕋᓛᑦ ᐱᔭᕇᖅᑕᐅᕙᓪᓕᐊᔪᑦ 
ᓄᓇᕗᑦ ᒐᕙᒪᒃᑯᖏᓐᓄᐃᓐᓇᐅᙱᑦᑐᖅ, ᐱᓕᕆᖃᑎᖃᕐᒥᔪᒍ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ 
ᓄᓇᕗᒥ ᑐᙵᕕᒃᑯᓐᓂᑦ. ᑕᒪᒃᑯᐊ ᐱᓕᕆᖃᑎᒋᔭᕗᑦ ᐱᔭᕇᕐᓂᐊᕋᑦᑎᒍᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 
ᒪᓕᒐᕋᓛᖏᑦ. 
 
ᐊᖏᖃᑎᒌᒃᓯᒪᒻᒥᔪᑦ ᑲᑎᒪᖃᑎᖃᖅᐸᓪᓕᐊᓂᐊᕐᓗᑎᒃ ᓄᓇᓕᐅᔪᓂᒃ ᑐᓴᕐᕕᐅᖃᑦᑕᕐᓂᐊᕐᒪᑕ 
ᐋᖅᑭᒃᓱᐃᓇᓱᐊᖅᑎᓪᓗᒋᑦ ᑕᒪᒃᑯᓂᖓ ᐃᓱᒪᓗᒍᑎᒋᔭᐅᔪᓂᒃ ᓄᓇᓕᓐᓄᑦ. ᑕᒪᒃᑯᐊ ᐃᓄᓐᓂᒃ ᐱᔪᒪᔭᐅᔪᑦ  

ᒪᓕᒃᑲᓗᐊᕐᒪᖔᑕ ᓄᓇᕗᒥᐅᑕᐅᔪᑦ ᐱᔪᒪᔭᖏᓐᓂᑦ ᐊᑐᖅᑕᐅᓂᐊᖅᑐᑦ ᓄᓇᕗᒥᐅᑕᓕᒫᓄᑦ ᑐᕌᖓᓗᓂ. 
ᑭᖑᓪᓕᕐᒥ, ᕿᒥᕐᕈᓂᐊᕐᓗᒋᑦ ᑕᒪᒃᑯᐊ ᒪᓕᒃᑕᐅᔭᕆᐊᖃᖅᑐᑦ ᒪᓕᒃᑲᓗᐊᕐᒪᖔᑕ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᑦ ᓇᓄᓕᒻᒧᑦ. ᓇᑦᑎᖅ. 
 
ᐊᐱᖅᑯᑦ 322 - 2(2): ᑐᓚᒃᓴᕐᕕᐅᔪᖅ ᖃᓄᐃᓕᖓᓕᕐᓂᖓᓄᑦ ᐃᒡᓗᓕᒑᕐᔪᒻᒥᒃ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᑲᒪᔪᒧᑦ ᐃᖏᕐᕋᔪᓕᕆᔨᒃᑯᓐᓄᑦ. ᑕᐃᒃᑯᐊ 
ᐃᒡᓗᓕᒑᕐᔪᒻᒥᐅᑕᐅᔪᑦ ᐊᐱᖅᑯᑎᖃᖃᑦᑕᕐᒪᑕ ᑐᓚᒃᑕᕐᕕᐅᔪᒥᒃ ᐊᕐᕌᒍᓂᒃ ᐊᒥᓱᑲᓪᓚᐅᔪᓂᒃ. ᐊᖓᔪᖅᑳᖑᔪᖅ 
ᐅᖃᕈᓐᓇᖅᐸ ᒫᓐᓇᒧᑦ ᖃᓄᐃᓕᖓᓕᕐᒪᖔ ᑐᒃᓯᕋᐅᑕᐅᓯᒪᔪᖅ ᐃᒡᓗᓕᒑᕐᔪᒻᒥ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᒃᓯᕋᕐᓯᒪᔪᒍᑦ ᑲᓇᑕᐅᑉ ᒐᕙᒪᒃᑯᖑᓐᓄᑦ 
ᒫᓐᓇᒫᒃᑯᓪᓗ ᑭᐅᓛᓕᖅᑐᑎᒃ, ᑕᐃᓐᓇ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᖓᔪᖅᑳᖑᔪᖅ. 
 
ᐃᖅᑲᓇᐃᔭᖅᑎᒃᑲ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᒋᖃᑦᑕᕐᓯᒪᔪᑦ ᐊᒻᒪ ᓇᓗᓇᐃᕐᓯᓯᒪᓪᓗᑕ 7-ᓂ 
ᓄᓇᓕᐅᔪᓂᒃ ᐃᑲᔪᖅᑐᖅᑕᐅᓂᐊᖅᑐᓂᒃ. ᖃᐅᔨᒪᙱᑦᑐᖓ ᑕᐃᓐᓇ ᐊᖓᔪᖅᑳᖑᔪᖅ ᐊᖏᕐᓂᐊᕐᒪᖔᖅ 
ᑕᒪᒃᓱᒥᖓ ᑐᒃᓯᕋᐅᑕᐅᔪᒥᒃ ᐊᖏᕐᓂᐊᖏᒻᒪᖔᕐᓘᓐᓃᑦ, ᑭᓯᐊᓂᓕ ᒪᓕᒐᓕᐅᖅᑎᐅᔪᖅ ᑐᓴᐅᒪᑎᓐᓂᐊᖅᐸᕗᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖑᔪᖅ ᐅᖃᕋᑖᕐᒪᑦ 7-ᖑᔪᓂ ᓄᓇᓕᐅᔪᓂᒃ. ᑕᐃᒃᑯᐊ 
ᐃᒡᓗᓕᒑᕐᔪᒻᒥᐅᑦ ᐃᓚᒋᔭᐅᕙᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒡᓗᓕᒑᕐᔪᒃ ᐃᓚᒋᔭᐅᔪᖅ. 
ᐊᑲᐅᙱᓕᐅᕈᑎᒋᔭᕗᑦ ᑕᐃᓐᓇ ᐊᖓᔪᖅᑳᖑᔪᖅ ᑕᒪᒃᓱᒥᖓ ᐊᖏᓛᕐᒪᖔᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᓇᑦᑎᖅ 
 
ᓇᑦᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪᓕ 7-ᖑᒻᒪᑕ ᓄᓇᓕᐅᔪᑦ ᐃᓱᒪᒋᔭᐅᔪᑦ ᐊᒻᒪ ᐊᖏᖅᑕᐅᑉᐸᑦ, 
ᐊᖓᔪᖅᑳᖑᔪᖅ ᓇᓕᐊᓐᓂᒃ ᓄᓇᓕᐅᔪᒥᒃ ᓴᓇᕕᐅᖁᔨᒐᔭᖅᐸ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᒪᐃᓚᒃ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐃᑲᔪᖅᑐᑕᐃᓐᓇᒃᑲ 7-ᖑᔪᑦ 
ᓄᓇᓕᐅᔪᑦ  
ᑐᓚᒃᑕᕐᕕᒃᑖᕆᐊᖃᖅᑐᑦ, ᑭᓯᐊᓂᓕ, ᑕᐃᒃᑯᐊ ᐱᓕᕆᐊᕆᔭᐃᓐᓇᕆᔪᓐᓇᔾᔮᖏᓐᓇᑦᑎᒍᑦ ᐊᑕᖏᕐᓗᒋᑦ 7-ᖑᔪᑦ  

ᓄᓇᓕᐅᔪᑦ ᐊᑕᐅᑦᑎᒃᑯᑦ. ᑐᒃᓯᕋᕆᐊᖃᕋᑦᑕ ᑮᓇᐅᔭᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᖃᐅᔨᒪᓇᑕᓗ ᖃᑦᓯᐅᒻᒪᖔᑕ 
ᑮᓇᐅᔭᐃᑦ ᑐᓂᔭᐅᓂᐊᖅᑐᑦ ᒐᕙᒪᑎᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒡᓗᓕᒑᕐᔪᒻᒥ, ᐅᒥᐊᕐᔪᐊᑦ ᑎᑭᒃᐸᑕ, ᑕᕝᕗᖓ 
ᓄᓇᓕᓪᓚᕆᓐᓄᕈᓐᓇᐸᙱᒻᒪᑦ ᐅᐱᓐᓇᕋᓂ ᑕᒪᓐᓇ ᓯᔾᔭᖓ ᐃᒃᑲᑦᑐᒻᒪᕆᐊᓗᒃ. ᑕᐃᒪᓕ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐃᓱᒪᔭᒃᓴᖃᖁᒋᕙᒃᑲ ᐃᒡᓗᓕᒑᕐᔪᒥᒃ ᑕᒪᒃᑯᐊ ᐊᑲᐅᙱᓕᐅᕈᑕᐅᔪᑦ ᐱᔾᔪᑎᒋᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒥᒃ ᑐᓴᙱᑦᑐᖓ, ᑭᓯᐊᓂᓕ 
ᒪᓕᒐᓕᐅᖅᑎᐅᔪᖅ ᐊᖏᖃᑎᒋᔭᕋ. ᐊᐅᔭᒃᑯᑦ ᐃᒡᓗᓕᒑᕐᔪᒻᒧᖃᑦᑕᕐᓯᒪᒐᒪ ᖃᐅᔨᑦᑎᐊᖅᑕᕋ ᑕᒪᓐᓇ 
ᐊᑲᐅᙱᓕᐅᕈᑕᐅᔪᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᑦ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 323 - 2(2): ᑐᐊᕕᕐᓇᖅᑐᒥᒃ ᐊᐳᑏᔭᐃᓂᕐᒧᑦ ᑮᓇᐅᔭᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᕐᓯᒪᒐᒪ ᑕᒪᒃᓱᒧᖓ ᐅᑕᖅᑭᔭᕆᐊᖃᕋᑦᑕ, ᐃᓕᒃᓯ ᐊᖓᔪᖅᑳᖑᒐᑦᓯ. 
ᐊᐱᕆᔪᒪᔪᖓ ᐊᖓᔪᖅᑳᒧᑦ ᑲᒪᒋᔭᖃᖅᑐᒧᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᐅᔪᓄᑦ. ᐅᑭᐅᖑᔪᒥ ᓯᓚ 
ᐊᓯᔾᔨᖅᓯᒪᓕᕐᒪᑦ ᐊᒻᒪᓗ ᐊᐳᑎ ᓄᐊᑕᐅᓗᐊᖃᑦᑕᕐᒪᑦ, ᐃᖃᓗᓐᓂ ᐱᓗᐊᖅᑐᖅ. 
 
ᐊᐳᑏᔭᐃᔨᐅᔪᑦ ᑳᓐᑐᕌᒃᑦ-ᑕᐅᕙᒃᑲᓗᐊᕐᒪᑕ ᐊᒻᒪᓗ ᓄᓇᓕᓐᓂ ᒐᕙᒪᒃᑯᑦ ᐊᑭᓖᕙᑦᑎᑦ, ᐊᒥᓲᓛᖏᑦ ᑮᓇᐅᔭᑦ 
ᐊᑐᖅᑕᐅᕙᑦᑐᑦ ᑕᐃᒃᑯᓇᙵᑦ ᐊᐳᑏᔭᐃᓪᓗᑎᑦ ᓴᓕᒎᑎᓄᑦ. ᐊᖅᑯᑎᓂᒃ ᐊᐳᑏᔭᐃᕙᑉᐳᑦ 
ᖃᖓᑕᓲᒃᑯᕕᒻᒨᕆᐊᖃᖅᐸᑦᑐᑎᑦ ᐊᒻᒪᓗ ᑐᐊᕕᕐᓇᖅᑐᓕᕆᔨᒃᑯᓪᓗ ᑕᐅᕙᓃᓲᖑᒻᒪᑕ ᐊᒻᒪᓗ ᐃᓄᓐᓄᑦ 
ᐅᐸᑦᑕᐅᔭᕆᐊᖃᓲᖑᓪᓗᓂᐅᒻᒪᑦ. ᑭᓯᐊᓂᓕ, ᒐᕙᒪᒃᑯᑦ ᑐᐊᕕᕐᓇᖅᑐᓄᑦ ᐊᑐᖅᑕᐅᒐᔭᖅᑐᓂᒃ ᑮᓇᐅᔭᓂᒃ 
ᓴᓂᕐᕙᐃᓯᒪᙱᒻᒪᑕ.  
 
ᓄᓇᓕᐅᔪᑦ ᐃᓚᖏᑦ ᑕᒪᒃᑯᓂᖓ ᐊᑲᐅᙱᓕᐅᕈᑎᖃᓕᑐᐃᓐᓇᕆᐊᖃᖅᑐᑎᓪᓗ. ᑮᓇᐅᔭᓂᖅᑲᐃ 
ᓴᓂᕐᕙᐃᓯᒪᒍᓐᓇᖅᐱᓯ ᑐᐊᕕᕐᓇᖅᑐᓄᑦ ᓴᓕᒍᖅᑕᐅᖃᑦᑕᕋᔭᖅᑐᓄᑦ, ᐅᑕᖅᑭᑐᐃᓐᓇᙱᖔᕐᓗᓯ ᒥᓂᔅᑕᒥᒃ 
ᑐᐊᕕᕐᓇᖅᑐᑕᖃᓕᖅᐸᑦ ᐊᑐᖅᑕᐅᒍᓐᓇᕋᔭᖅᑐᓂᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᖅᑏᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓄᐊᔅᓯᒪᓂᖏᓐᓄᑦ ᐊᐳᑏᑦ ᓴᓕᒍᖅᑕᒥᓃᑦ ᑕᒫᓂ 
ᐅᑭᐅᕐᒥ, ᑐᓴᖅᑎᑕᐅᓯᒪᓕᖅᑐᒍᑦ ᓄᓇᓕᓐᓄᑦ ᐊᑲᐅᙱᓕᐅᕈᑎᐅᓗᐊᖃᑦᑕᓕᕐᒪᑦ. ᖃᐅᔨᓯᖃᑦᑕᖅᓯᒪᓕᖅᑐᒍᑦ 
ᐃᑲᔪᖅᑕᐅᔪᒪᖃᑦᑕᖅᑐᓄᑦ ᐊᕕᑦᑐᖅᓯᒪᔪᓂᒃ ᐊᓪᓚᕝᕕᓂᒃ. ᑕᒫᓂ ᐅᑭᐅᕐᒥ ᐊᔾᔨᐅᖃᑦᑕᙱᒻᒪᑦ ᓄᓇᓕᐅᔪᑦ 
ᐊᒥᓲᓂᖅᓴᐃᑦ ᑮᓇᐅᔭᓂᒃ ᑐᒃᓯᕋᖃᑦᑕᖅᓯᒪᒻᒪᑕ ᐊᕕᑦᑐᖅᓯᒪᔪᓂᒃ ᐊᓪᓚᕕᑦᑎᓐᓂᒃ. ᑕᒪᓐᓇ ᕿᒥᕐᕈᒍᓐᓇᕋᔭᖅᑕᕗᑦ 
ᖃᐅᔨᒋᐊᕐᓗᑕ ᑲᒪᒋᓕᕐᓗᒍᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕋᓱᐊᖅᑐᖓ ᒐᕙᒪᒃᑯᑦ ᓴᓂᕐᕙᐃᓯᒪᓲᖑᒐᓗᐊᕐᒪᑕ ᑮᓇᐅᔭᓂᒃ 
ᑐᐊᕕᕐᓇᖅᑐᖅᑕᖃᓕᖅᐸᑦ ᐊᑐᖅᑕᐅᔪᓐᓇᕋᔭᖅᑐᓂᒃ ᐊᒻᒪᓗ ᑭᕙᓪᓕᕐᒥᒃ ᑐᐊᕕᕐᓇᖅᑐᖃᓕᕐᒪᑦ. ᐱᖅᓯᒃᑲᓐᓂᖅᐸᓪᓕ, 
ᑕᒪᒃᑯᐊ ᓴᓕᒍᖅᑕᐅᔪᓐᓇᐃᓕᓛᓕᕐᒪᑕ ᐊᖅᑯᑎᐅᔪᑦ. ᑳᓐᑐᕌᒃᑦ-ᓯᒪᔪᓪᓗ ᓄᖅᑲᖅᓯᒪᓕᖅᑐᑦ ᑕᒪᒃᑯᐊ 
ᐊᕕᑦᑐᖅᓯᒪᔪᓂᒃ ᐊᓪᓚᕕᐅᔪᑦ ᑮᓇᐅᔭᖃᕈᓐᓃᕐᓂᕋᖅᓯᒪᓂᖏᓐᓄᑦ. ᑕᒪᓐᓇ ᓄᓇᓕᐅᔪᓂᒃ 
ᑐᐊᕕᕐᓇᖅᑐᒦᑎᑦᑎᓕᕐᒪᑦ ᐊᒻᒪᓗ ᑕᒪᓐᓇ ᓈᒻᒪᒐᓂ. ᐋᓐᓂᐊᕕᒻᒧᑦ ᑐᐊᕕᕐᓇᖅᑐᖃᖃᑦᑕᖅᐸᒻᒪᑦ ᐊᒻᒪᓗ 
ᐃᓐᓇᖁᑎᕗᑦ ᓇᒧᙵᐅᔾᔭᐅᖃᑦᑕᕆᐊᖃᖅᐸᑦᑐᑎᒃ. ᒐᕙᒪᒃᑯᑦ ᐱᓕᕆᕝᕕᒋᔭᐃᓪᓗ ᖃᓄᐃᓕᐅᕆᐊᖃᓪᓚᕆᓕᕐᒪᑕ, 
ᑭᓯᐊᓂᓕ ᐃᓱᒫᓘᑎᒋᔭᐅᔪᑦ ᐅᕙᑦᑎᓐᓄ ᐅᖃᐅᑕᐅᖃᑦᑕᖅᐸᓕᖅᑐᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᕿᑎᕐᒥᐅᓂ, ᑭᕙᓪᓕᕐᒥ ᕿᑭᖅᑖᓗᒻᒥᓗ, ᑕᒪᓐᓇ 
ᐱᔾᔪᑎᐅᔪᖅ ᖃᐅᔨᒋᐊᕐᕕᒋᓂᐊᖅᐸᒃᑲ. ᐅᖃᖅᑲᐅᒐᒪᐃᓛᒃ, ᑕᒫᓂ ᐊᕐᕌᒍᒥ ᖃᓄᐃᓕᐅᖅᑐᖃᕐᓂᕐᒪᖔᖅ 
ᖃᐅᔨᖅᑳᓚᐅᕐᓗᑕ ᐊᒻᒪᓗ ᖃᐅᔨᓚᐅᕐᒥᓗᑕ ᑮᓇᐅᔭᖅᑖᒃᑲᓐᓂᕆᐊᖃᕐᒪᖔᑦᑕ ᑖᒃᑯᓄᖓ ᐊᑐᖅᑕᐅᒋᐊᖃᕐᒪᖔᑕ 
ᐊᒻᒪᓗ ᐊᖓᔪᖅᑲᐅᑎᓅᕋᔭᕆᕙᕋ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐᓕ ᑕᐃᒪ, ᑐᒃᓯᕋᕐᕕᐅᒐᓗᐊᕈᔅᓯᒃ ᐊᒻᒪᓗ ᒪᐃᔭᒃᑯᓐᓄᑦ 
ᕼᐊᒻᒪᓚᒃᑯᓐᓂ ᑲᑎᒪᔨᖏᓐᓄᓪᓗ, ᑳᓐᑐᕌᒃᑦ-ᓯᓲᖑᒻᒪᑕ ᓇᒻᒥᓂᖁᑎᓕᐅᔪᓂᒃ ᐊᒻᒪᓗ ᐊᓪᓚᕝᕕᑦᑎᓐᓄᑦ 
ᐅᖃᑦᑕᓕᖅᐳᑦ ᑮᓇᐅᔭᖃᕈᓐᓃᕐᒪᑕᒎᖅ ᐊᒻᒪᓗ ᐃᖅᑲᓇᐃᔭᖅᑐᖃᑦᑕᕈᓐᓃᖅᐳᖅ. ᑕᐃᒪᓐᓇᐃᓕᐅᖅᑐᖃᕐᓂᕈᓂᓕ? 
ᑕᒪᓐᓇ ᐃᓚᓕᐅᑎᒍᓐᓇᕋᔭᖅᐱᐅᒃ ᕿᒥᕐᕈᓂᒃᓯᖕᓂ. ᑮᓇᐅᔭᖃᕈᓐᓃᕋᐃᒻᒪᑕᓕ, ᐱᔪᓐᓇᓲᖑᕙᑦ ᑐᒃᓯᕋᕐᓗᑎᑦ 
ᐃᓕᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᕼᐊᒻᓚᒃᑯᑦ ᓄᓇᕘᒥ ᓴᓕᒍᖅᐸᒻᒪᑕ. ᑕᒫᓂ 
ᐊᕐᕌᒍᑦᑎᓐᓂ, ᑮᓇᐅᔭᓂᒃ ᑐᒃᓯᕋᖅᑐᓂᒃ ᖃᐅᔨᖃᑦᑕᖅᓯᒪᓕᖅᑐᒍᑦ ᒪᕐᕉᓐᓂ ᐱᖓᓱᓂᓪᓗᑭᐊᖅ ᓄᓇᓕᓐᓂ ᐊᒻᒪᓗ 
ᐅᕙᓐᓄᓪᓚᕆᒃ ᑐᒃᓯᕋᖃᑦᑕᖅᓯᒪᓪᓗᑎᑦ. ᑮᓇᐅᔭᖅᑎᒍᑦ ᐃᑲᔪᕈᓐᓇᖃᑦᑕᖅᓯᒪᔭᕗᑦ ᐊᒻᒪᓗ ᐅᖃᐅᓯᕆᖅᑲᐅᒻᒥᔭᕋ, 
ᑕᒪᓐᓇ ᖃᐅᔨᓴᕐᓂᐊᖅᐸᕋ ᐊᒻᒪᓗ ᖃᐅᔨᒪᑦᑎᐊᕐᓂᐊᖅᑐᖓ ᓄᓇᓕᐅᔪᑦ ᑐᐊᕕᕐᓇᖅᑐᒦᓐᓂᐅᓴᙱᒃᑲᓗᐊᕐᒪᖔᑕ. 
ᑐᐊᕕᕐᓇᖅᑐᖅᑕᖃᒃᑲᓐᓂᓕᕐᒥᑉᐸ, ᑕᒪᓐᓇ ᐅᕙᒍᑦ ᓇᒻᒥᓂᖅ ᑲᒪᒋᒐᔭᖅᑕᕗᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑲᑦᑐᒃ. 
 
ᐊᐱᖅᑯᑦ 324 - 2(2): ᐊᖏᓂᖏᑦ ᕿᓰᕈᑕᐅᕙᒃᑐᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᐱᖅᑯᑎᒋᓚᐅᕐᓯᒪᔭᕋ ᑲᑎᒪᓂᖅᐳᑦ ᐱᒋᐊᓚᐅᖅᑎᓐᓇᒍ 
ᐱᔾᔪᑎᖃᖅᑐᖅ ᕿᓯᓐᓄᑦ. ᐊᐱᕆᓂᐊᖅᑲᕋ ᐊᖓᔪᖅᑳᖑᔪᖅ ᐊᕙᑎᓕᕆᔨᒃᑯᓐᓄᑦ. 

ᐃᓄᒻᒧᑦ ᓄᓇᑦᑎᓐᓂᒃ ᐅᖃᐅᔾᔭᐅᖃᑦᑕᕐᓯᒪᒐᒪ ᑕᒪᒃᑯᐊ ᐃᓚᖏᑦ ᕿᓯᐅᔪᑦ ᒥᑭᓗᐊᕆᔭᐅᒻᒪᖅ 
ᐊᖏᓗᐊᕆᔭᐅᓪᓗᑎᓪᓗ ᐅᑎᖅᑎᑕᐅᖃᑦᑕᓲᖑᒻᒪᑕ. ᖃᓄᑎᒋ ᐊᖏᔪᔭᕆᐊᖃᖅᐸᑦ ᕿᓯᐅᔪᑦ ᓂᐅᕐᕈᑕᐅᓂᐊᕐᓗᑎᒃ 
ᐊᑭᑦᑐᕋᐅᑎᕕᐅᔪᓂ? ᖃᓄᖅ ᒥᑭᓂᖅᐹᖃᖅᐸᑦ ᐊᖏᓂᖅᐹᖃᖅᐸᑦ ᑕᒪᒃᑯᐊ ᕿᓯᐅᔪᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᕙᑎᓕᕆᔨᒃᑯᓐᓄᑦ. ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᓄᖓ ᕿᓯᓐᓄᑦ, ᒪᓕᒐᓕᐅᖅᑎᐅᔪᑦ 
ᑐᑭᓯᒋᐊᕈᒪᓚᐅᕐᓯᒪᒻᒪᑦ ᖃᓄᖅ ᑕᒪᒃᑯᐊ ᕿᓯᐅᔪᑦ ᓂᐅᕕᖅᑕᐅᕙᒻᒪᖔᑕ ᐊᑭᑦᑐᕋᐅᑎᔪᓂ. ᑕᐃᑦᓱᒪᓂᐅᑎᓪᓗᒍ, 
ᐊᖏᓚᐅᖅᑐᖓ ᓴᖅᑭᑎᑦᓯᒐᔭᕋᒪ ᓇᑦᓯᐅᑉ ᕿᓯᖏᑦ ᐊᑭᖏᓐᓂᑦ ᒪᓕᒃᑕᐅᕙᒃᑐᓂᒃ ᐊᑐᐊᒐᐅᔪᓂᒃ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᑕᒪᒃᑯᐊ ᐊᑐᐃᓐᓇᐅᑎᑕᐅᓚᖅᑐᑦ ᑭᓇᒃᑯᑐᐃᓐᓇᕐᓄᑦ. ᑕᒪᓐᓇ ᐃᓄᓐᓄᑦ ᖃᐅᔨᔭᐅᔪᓐᓇᓕᖅᐳᑦ 
ᖃᓄᖅ ᑕᒪᒃᑯᐊ ᕿᓯᐅᔪᑦ ᓂᐅᕕᖅᑕᐅᕙᒻᒪᖔᑕ ᑕᒪᒃᑯᓇᓂ ᐊᑭᑦᑐᕋᐅᑎᓂᐅᔪᓂ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᖁᔭᓐᓇᒦᕈᒪᔭᕋ ᑭᒡᒍᑎᖓᓄᑦ. ᐊᐱᖅᑯᑎᒋᖅᑲᐅᒐᒃᑯᑦ, 
ᖃᓄᑎᒋ ᐊᖏᔪᔭᕆᐊᖃᕐᒪᖔᑕ ᑕᒪᒃᑯᐊ ᕿᓯᐅᔪᑦ? ᖃᓄᖅ ᒥᑭᓂᖅᐹᖃᕆᐊᖃᖅᐸᑦ ᐊᒻᒪ ᖃᓄᖅ 
ᐊᖏᓂᖅᐹᖃᕆᐊᖃᖅᐸᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᕙᖓᓕ ᕿᓯᓐᓂᒃ ᓂᐅᕕᖅᐸᖏᓐᓇᒪ, ᑭᓯᐊᓂᓕ 
ᑕᒪᒃᑯᐊ ᓇᓗᓇᐃᖅᑕᐅᓯᒪᓚᖅᑐᑦ ᑕᐃᒃᑯᓇᓂ ᑐᑭᓯᒋᐊᕈᑎᒃᓴᐅᔪᓂᒃ ᓴᖅᑭᓛᖅᑕᕐᓂᒃ. ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓ ᑭᐅᔭᐅᓂᐊᖅᑐᖅ ᑐᑭᓯᒋᐊᕈᑕᐅᔪᓄᑦ ᐱᖃᓯᐅᔾᔭᐅᓯᒪᔪᓄᑦ. ᑕᐃᒃᑯᐊ ᓇᓗᓇᐃᕐᓯᒪᓚᖅᑐᑦ ᖃᓄᖅ 
ᕿᓯᐅᔪᑦ ᓂᐅᕕᐊᕆᔭᐅᕙᒻᒪᖔᑕ ᐊᒻᒪ ᖃᓄᖅ ᐃᓕᖅᑯᓯᖃᖅᐸᒻᒪᖔᑕ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐱᓯᒪᓂᕋᖅᑐᓂᒋᑦ. ᐊᒥᓱᐊᓗᐃᑦ ᑕᐃᒪᑦᑐᓂᒃ ᐅᖃᓕᒫᓱᖑᙱᒻᒪᑕ. ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ 
ᓴᖅᑮᓂᐊᕐᓂᕋᖅᑐᓂᒃ ᑐᑭᓯᒋᐊᕈᑎᒃᓴᔪᓂᒃ ᑭᓯᐊᓂᓕ ᐊᐱᖅᑯᑎᒐ ᓱᓕ ᖃᓄᖅ ᒥᑭᓂᖃᕆᐊᖃᖅᐸᑦ ᐊᒻᒪ 
ᐊᖏᓂᖅᐸᐅᔭᕆᐊᖃᖅᑐᑦ ᕿᓯᐅᔪᑦ ᓇᑦᑎᕐᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ, ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐱᓯᒪᙱᓐᓇᒃᑭᑦ. ᐅᕙᖓᓕ ᖃᐅᔨᒪᙱᑦᑐᖓ ᖃᓄᖅ ᒥᑭᓂᖅᐹᖃᕆᐊᖃᕐᒪᖔᑕ ᐊᒻᒪ 
ᐊᖏᓂᖅᐹᖃᕆᐊᖃᕐᒪᖔᑕ. ᒪᓕᒐᓕᐅᖅᑎᐅᔪᖅ ᐅᖃᐅᑎᒍᓐᓇᖅᐸᕋ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐊᑐᐃᓐᓇᐅᑎᑕᐅᓛᕐᒪᑕ. ᐊᔾᔨᒌᑦᑐᐃᓐᓇᐅᓛᖅᑐᑦ. ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᑎᑕᐅᓚᖅᑐᑦ ᑭᓇᒃᑯᑐᐃᓐᓇᕐᓄᑦ 
ᐊᒻᒪᓗ ᐊᑐᓂᑦ ᐆᒪᔪᕐᓂᐊᖅᑎᐅᔪᑦ ᒪᓕᖃᑦᑕᕐᓂᐊᖅᑐᑦ ᐊᔾᔨᒌᓂᒃ ᐊᑐᐊᒐᕐᓂᒃ ᒪᓕᒃᑕᐅᔭᕆᐊᖃᖅᑐᓂᓪᓗ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᑲᑦᑐᒃ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᑕᐃᒃᑯᐊᓕᑭᐊᖅ ᕿᓯᐅᔪᑦ ᕿᑦᑐᒃᑕᐅᓯᒪᓂᑯᐃᑦ ᓇᓄᕐᓄᑦ 
ᐊᓯᖏᓐᓄᓪᓗᓐᓂᑦ ᐆᒪᔪᕐᓄᑦ? ᑕᒪᒃᑯᐊ ᕿᓕᕈᖃᖅᑎᓪᓗᒋᑦ ᐊᑭᑭᓪᓕᒋᐊᕈᑕᐅᓲᖑᒋᕙᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. North Bay-ᒥ ᐋᓐᑎᐅᕆᔪᒥ ᐊᑭᑦᑐᕋᐅᑎᑎᓪᓗᒋᑦ, 
ᖃᐅᔨᒪᔪᐃᓐᓇᐅᔪᒍᑦ ᕿᓰᑦ ᓂᐅᕕᐊᑦᓴᕆᖃᑦᑕᓚᐅᖅᓯᒪᔭᕗᑦ $30-ᒧᑦ ᐊᒻᒪᓗ ᒫᓐᓇ ᓂᐅᕕᐊᑦᓴᐅᖃᑦᑕᓕᖅᑐᑦ 
$70-ᒧᑦ. ᐊᑭᑦᑐᕋᐅᑎᔪᓂᓪᓕ, ᐊᑭᑐᓂᖅᐹᓄᑦ ᓂᐅᕕᐊᕆᔭᐅᕙᔪᔪᑦ ᐊᒻᒪᓗ ᐱᐅᒋᔭᐅᓛᖑᕙᔪᔪᑦ ᑕᐃᒃᑯᐊ 
ᑕᒫᙶᕐᓂᑰᔪᑦ. ᓂᐅᕕᕋᓱᐊᖃᑦᑕᖅᐸᒃᑲᑦᑕ ᐱᐅᓛᓂᒃ ᕿᓯᕐᓂᒃ ᐅᐱᓐᓇᕋᓂ ᑖᒃᑯᐊ ᓂᐅᕕᖅᑕᐅᓂᖅᓴᐅᕙᒻᒪᑕ. 
ᐋᖅᑭᒃᑕᐅᓯᒪᔪᑦ ᖃᓄᐃᓕᖓᓂᕆᒋᐊᓕᖏᑦ ᐊᑭᑦᑐᕋᐅᑎᔾᔪᑕᒃᓴᐅᖁᓪᓗᒋᑦ ᒪᓕᑉᐸᑦᑐᑎᒍᑦ.  
 
ᖃᓄᐃᑦᑐᖅ ᐱᐅᒋᔭᐅᓛᖑᒻᒪᑕ ᖃᐅᔨᓴᕈᑎᒋᕙᑉᐸᕗᑦ ᕿᒥᕐᕈᓛᕆᕙᑦᑐᖏᑦ. ᒐᕙᒪᒃᑰᓪᓗᑕ ᐊᒻᒪᓗ 
ᐊᕙᑎᓕᕆᔨᒃᑯᑦ, ᑕᒪᒃᑯᓂᖓ ᓂᐅᕕᖅᐸᓪᓕᐊᔪᒪᕗᒍᑦ ᐱᐅᔪᓂᒃ ᕿᓯᕐᓂᒃ ᐊᒻᒪᓗ ᐆᒪᔪᕐᓂᐊᖅᑏᑦ ᐃᑲᔪᕈᓐᓇᖅᑐᑦ 
ᐅᐊᓴᑦᓯᐊᕐᓗᒋᑦ ᐊᒻᒪᓗ ᐱᓕᕆᑦᓯᐊᕐᓗᒋᑦ ᕿᓰᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 325 - 2(2): ᖃᑦᑎᐅᓂᖏᑦ ᐊᑭᑦᑐᕋᐅᑎᔪᒥᓃᑦ ᐅᖅᓱᐊᓗᒻᒧᑦ ᑳᓐᑐᕌᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᒥᓂᔅᑕᒧᑦ ᐅᖅᓱᐊᓗᓕᕆᔨᒃᑯᓐᓄᑦ. 
 
ᐅᖃᖅᑎ, ᑲᑎᒪᓂᖃᖅᑎᓪᓗᑕ ᐊᐱᖅᓱᕐᓂᖃᖅᑎᓪᓗᑕ, ᐊᐱᕆᓚᐅᕋᒃᑯ ᒥᓂᔅᑕᐅᔪᖅ ᖃᑦᑎᓂᒃ ᐊᑐᙲᓐᓇᕐᒪᖔᑕ 
ᑮᓇᐅᔭᓂᒃ ᓇᓚᐅᒃᑖᓚᐅᖅᑐᑎᑦ ᐊᑐᙲᓐᓇᕐᓂᐊᖅᑐᒋᔭᐅᔪᓂᒃ ᖁᒥᐅᑕᐅᒐᔭᖅᑐᓂᒃ ᐊᒻᒪᓗ ᑐᓴᖅᑎᑦᑎᔾᔪᑎᒃᑯᑦ 
ᓴᖅᑭᖅᑎᑕᐅᓚᐅᖅᑐᑎᒃ ᒐᕙᒪᒃᑯᓐᓄᑦ ᑕᒪᔅᓱᒧᖓ ᓄᑖᕐᒧᑦ ᐅᖅᓱᐊᓗᑖᖅᑎᑦᑎᓂᕐᒧᑦ ᐋᖅᑭᒃᓱᖅᑕᐅᓯᒪᔪᖅ ᐊᒻᒪᓗ 
ᑳᓐᑐᕌᒃᑦ-ᔾᔪᓯᖏᑦ ᐋᖅᑭᒃᓯᒪᔭᖏᑦ; ᐊᔾᔨᒌᙱᓐᓂᖃᖅᐸᑕ ᑕᒪᒃᑯᐊ ᓇᓚᐅᒃᑖᖅᑕᐅᓯᒪᔪᑦ ᑮᓇᐅᔭᑦ 
ᐊᑐᙱᓐᓂᐊᖅᑐᒋᔭᐅᔪᑦ ᐊᒥᐊᒃᑯᓂᖏᓐᓄᑦ ᑕᐃᔅᓱᒪᓂ ᑳᓐᑐᕌᒃᑦ-ᑖᓚᐅᖅᑎᓪᓗᒋᑦ, ᓇᓕᐊ 
ᐅᖅᓱᐊᓗᖃᖅᑎᑦᑎᓂᐅᓴᔪᖅ ᑳᓐᑐᕌᒃᑦ-ᑕᐅᔪᖅ, ᐊᒻᒪᓗ ᑳᓐᑐᕌᒃᑦ-ᒋᔭᐅᔪᔪᖅ, ᓂᐅᕕᕐᓂᐊᓚᐅᖅᓯᒪᓪᓗᑎᑦ ᐊᒻᒪᓗ 
ᑐᓂᓯᓂᐊᖅᑐᑎᑦ ᐅᖅᓱᐊᓗᒻᒥᒃ ᑳᓐᑐᕌᒃᑦ-ᖃᔪᓪᓗᑎᑦ. 
 
ᑐᑭᓯᒐᒪ ᒥᓂᔅᑕᐅᔪᖅ ᓇᓗᓇᐃᖅᓯᓯᒪᒻᒪᑦ $20-ᒥᓕᐊ ᐊᑐᖅᑕᐅᔾᔮᙱᓐᓂᐊᖅᑕᒥᓂᕆᓪᓗᓂᒋᑦ 
ᓇᓚᐅᒃᑖᖅᑕᒥᓂᖏᑎᒍᑦ ᑐᒪᒃᑯᐊ ᑐᙵᕕᖃᕋᔭᖅᑐᑦ ᐊᑭᖏᑦ ᐊᑭᓖᓗᑎᑦ ᑭᖑᓪᓕᖅᐹᒥᒃ ᐊᕐᕌᒍᒥ ᑳᓐᑐᕌᒃᑦ-
ᖑᓚᐅᖅᓯᒪᔪᖅ ᓄᖑᓐᓂᐊᓕᖅᑎᓪᓗᒍ, ᓂᐅᕕᕆᐊᖃᓚᐅᖅᓯᒪᓪᓗᑎᓪᓗ ᐅᖅᓱᐊᓗᒻᒥ ᑳᓐᑐᕌᒃᑦ ᐃᓚᒋᒪᐅᖅᓯᒪᒻᒪᒍ 
ᒫᓐᓇᓕ ᐊᑭᓕᖅᓱᕋᑦᑎᒍ ᓱᓕ ᑕᒪᒃᑯᐊ ᐅᖅᓱᐊᓗᖃᖅᑎᑦᑎᓂᖃᑐᐃᓐᓇᕐᓂᖏᓐᓄᑦ ᓱᓕ. ᐅᖃᖅᑎ, ᖃᐅᔨᒪᔪᖓ 
ᑕᐃᔅᓱᒪᓂ ᐃᓄᓐᓂᒃ ᐃᓱᒪᖃᓕᖅᑎᑦᑎᔪᒐᕕᑦ ᑳᓐᑐᕌᒃᑦ-ᑐᔪᖅ ᐊᑭᓕᖅᓱᖅᑕᐅᓱᒋᔭᐅᓪᓗᓂ $20-ᒥᓕᐊᓂᒃ 
ᐅᖓᑖᓅᖅᓯᒪᓱᒋᔭᐅᓪᓗᑎᑦ ᑕᒪᒃᑯᐊ ᐊᒥᓲᓂᖏᑦ ᐱᖓᓱᓄᑦ ᐅᖅᓱᐊᓗᖃᖅᑎᑦᑎᓂᐊᖅᑎᓪᓗᒍ ᑕᕝᕙᓂ ᑳᓐᑐᕌᒃᑦ 
ᒪᓕᓪᓗᒍ. 
 
ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᐸᑦ ᖃᑦᑎᑦ ᐃᓄᐃᑦ ᐊᑭᒃᑐᕋᐅᑎᖃᑕᐅᓐᓂᕐᒪᖔᑕ 
ᑳᓐᑐᕌᒃᑦ-ᑖᕋᓱᐊᖅᑐᑎᑦ, ᐊᒻᒪᓗ ᐊᔾᔨᒌᙱᓐᓂᕆᓐᓂᖅᐸᖏᑦ ᐊᑭᓕᖅᑕᐅᓂᐊᖅᑕᒥᓂᖏᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᖏᓐᓄᑦ, ᕿᓚᕝᕙᖅ. 
 



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1993

ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᐱᖅᑯᑎᑦᑎᐊᕙᒻᒪᕆᐅᕗᖅ. ᐅᒡᒍᕐᓇᖅᐳᖅ, 
ᐅᖃᖅᑎ, ᑐᑭᓯᒋᐊᕈᑎᖃᙱᓐᓇᒪ ᑕᒪᔅᓱᒥᖓ ᓵᓐᓂᑦ ᒫᓐᓇ, ᑭᓯᐊᓂᓕ ᑕᒪᓐᓇ ᕿᒥᕐᕈᒍᓐᓇᕋᔭᖅᑕᕋ 
ᒪᓕᒐᓕᐅᖅᑎᐅᖃᑎᒐᓗ ᐊᐃᑉᐸᕆᓗᒍ ᐱᔪᓐᓇᖅᓯᒍᓐᓄᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑐᑐ. 
 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᕿᒥᕐᕈᓕᖅᐸᒍ, ᖃᐅᔨᓇᓱᐊᕈᓐᓇᕋᔭᕆᕙᐅᒃ ᖃᑦᑎᓂᒃ ᑮᓇᐅᔭᓂᒃ 
ᐊᑐᙱᓐᓂᖅᓴᐅᒐᓗᐊᕐᒪᖔᕐᒥᒃ ᐊᕐᕌᒎᔪᔪᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐄ’, ᑕᐃᒪᐃᒍᓐᓇᕋᔭᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᒃ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᕋᑖᕋᒪ ᐊᒻᒪᓗ ᑭᒃᑯᓕᒫᓄᑦ ᖃᐅᔨᒪᔭᐅᓪᓗᓂᐅᒻᒪᑦ ᐃᓱᒫᓘᑎᒋᔭᐅᔪᑦ 
ᓴᖅᑭᑕᐅᖃᑦᑕᑐᑦ ᐊᒻᒪᓗ ᐅᖓᕙᕆᐊᖅᑕᐅᓂᖏᑦ ᐅᖅᓱᐊᓗᑖᖅᑎᑦᑎᓂᐊᕐᓂᕋᖃᑦᑕᖅᑐᑎᑦ, ᐅᖅᓱᐊᓗᒻᒥᒃ 
ᑯᕕᔪᖃᖅᑐᒥᓂᐅᓲᖑᒻᒪᑦ ᐊᒻᒪᓗ ᑕᒪᒃᑯᐊᕈᓘᔭᐃᑦ ᐅᕙᓐᓄᑦ ᐃᖅᑲᐃᑎᑦᑎᓂᖃᓲᖑᒻᒪᑕ ᐅᖃᐅᓯᑐᖃᕐᒥᒃ: 
“ᐱᕙᑉᐳᑎᑦ ᓂᐅᕕᐊᒥᓂᕐᓂᒃ”, ᐊᒻᒪᓗ ᖃᐅᔨᔪᒪᑐᐃᓐᓇᖅᑐᖓ, ᐊᕐᕌᒎᓕᖅᑐᓂᒃ ᐅᖅᓱᐊᓗᖃᖅᑎᑕᐅᕙᓐᓂᕗᑦ 
ᐃᓱᒪᒋᒋᐊᖅᑐᒍ, ᒥᓂᔅᑕᐅᔪᖅ ᕿᒥᕐᕈᓂᖃᕈᓐᓇᔭᖅᐸ ᐊᒻᒪᓗ ᖃᐅᔨᓴᕐᓗᓂᐅᒃ ᑕᒪᒃᑯᐊ ᐱᔪᓐᓇᕋᓗᐊᕐᒪᖔᑕ 
ᐱᔪᓐᓇᑦᑎᐊᙱᒻᒪᖔᑕᓘᓐᓃᑦᐋᓲᕐᓗᖃᐃ ᑕᒪᐃᓐᓂᓕᒫᖅ ᕿᒥᕐᕈᔭᐅᔭᕆᐊᖃᓕᖅᑐᖅ ᑕᒪᓐᓇ ᑳᓐᑐᕌᒃᑦ-ᓕᒫᖑᔪᖅ 
ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓗᓂ ᑕᒪᓐᓇ ᓴᖅᑭᔮᖅᑎᑕᐅᓗᓂ ᐊᑭᑦᑐᕋᐅᑎᔪᓂᒃ ᑐᒃᓯᕋᕈᑎᐅᔪᖅ, ᐊᒻᒪᓗ 
ᖃᐅᔨᓴᕐᓗᑎᑦ ᐊᒻᒪᓗ ᐃᓱᒪᒋᒋᐊᕐᓗᓂᐅᒃ ᑕᒪᓐᓇ “ᐱᕙᑉᐳᑎᑦ ᓂᐅᕕᐊᒥᓂᕐᓂᒃ” ᐅᖃᐅᓯᑐᖃᐅᔪᖅ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓈᒻᒪᓈᓪᓗᐊᖅᐳᖅ, ᑕᒪᒃᑯᐊ ᐱᔾᔪᑎᐅᔪᑦ 
ᓴᖅᑭᖅᑎᑕᐅᓚᐅᖅᓯᒪᕗᑦ ᐅᖅᓱᐊᓗᖃᖅᑎᑕᐅᒃᑲᓐᓂᕐᓂᐊᓕᕋᑦᑕ, ᐊᒥᓲᓂᖏᑦ ᐅᖅᓱᐊᓗᑉ ᑯᕕᖃᑦᑕᕐᓂᖏᑕ, 
ᐊᒻᒪᓗᑦᑕᐅᖅ, ᑕᒪᒃᑯᐊ ᐱᔾᔪᑎᐅᔪᑦ ᑲᒪᒋᖃᑦᑕᖅᓯᒪᒋᕙᕗᑦ. ᐃᓚᒋᐊᕐᓂᐊᕆᕙᕋ ᐅᖃᐅᓯᒃᑲ ᑲᓇᑕᒥ 
ᐃᖏᕐᕋᔪᓕᕆᔨᒃᑯᑦ ᐃᓚᐅᖃᑕᐅᕕᐅᑎᖃᑦᑕᖅᓯᒪᔪᑦ ᕿᒥᕐᕈᓂᐅᔪᓂᑦ, ᖃᐅᔨᓴᕐᓂᕐᒥᒃ ᑕᒪᒃᑯᓂᓐᖓ 
ᐊᑭᓕᕆᐊᓕᓐᓂᑦ ᐊᒻᒪᓗ ᓱᓕ ᐅᑕᖅᑭᔭᕗᑦ ᐅᓂᒃᑳᒃᓴᖓᓐᓂᒃ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᖃᓄᐃᓘᕐᓂᕆᓂᐊᖅᑕᖏᓐᓂᑦ. 
 
ᐄᓛᒃ, ᐊᒥᓱᑦ ᑕᒪᒃᑯᐊ ᐱᓕᕆᐊᖑᓯᒪᕗᑦ, ᑕᒪᒃᑯᓄᖓᓕ ᐊᑭᓕᕆᐊᓕᓐᓄᑦ ᐊᒻᒪᓗ ᐃᓚᒋᐊᖅᓯᔪᒪᓪᓗᖓ 
ᐅᒥᐊᖅᔪᑦ ᑎᑭᓐᓂᕆᓂᐊᖅᑕᖏᑦ ᐊᒻᒪ ᖃᑦᓯᐅᓂᖏᑦ ᐱᔭᕆᐊᖃᕐᓂᐊᖅᑐᐃᑦ ᑭᖑᕙᓐᖏᓂᖅᓴᒥᒃ 
ᑎᑭᑎᑦᓯᔪᖃᖃᑦᑕᖁᓪᓗᒍ ᑕᒪᕐᒥᓕᒫᖅ ᐃᓱᒪᖅᓴᖅᓯᐅᕈᑕᐅᔪᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 326 - 2(2): ᐊᑭᑦᑐᕐᓂᖏᑦ ᐅᖅᓱᐊᓗᒃᓴᐃᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᓄᓇᓕᓐᓄ ᒐᕙᒪᓄᓪᓗ ᐱᔨᑦᑎᖅᑎᐅᔪᓄᑦ ᐊᐱᕆᒍᒪᒋᕙᕋ 
ᐱᔾᔪᑎᖃᕐᓗᖓ ᐅᖅᓱᐊᓗᑖᖅᑎᑕᐅᒃᑲᓐᓂᕈᑎᒧᑦ. 

ᓄᓇᕐᔪᐊᒥ ᓂᐅᕕᐊᒃᓴᐅᔪᑦ ᐊᑭᖏᑦ $67-ᑖᓚᐅᒻᒪᑕ ᐅᖅᓱᐊᓗᒃᓴᕐᒧᑦ, ᐊᒻᒪᓗ ᑕᒪᓐᓇ 
ᐊᑭᑦᑐᕆᐊᕐᓂᐊᖅᑐᒋᓪᓗᒍᓗ. ᐅᖅᓱᐊᓗᑖᕈᑦᑕ ᓄᓇᓕᓐᓄᑦ ᐊᐅᔭᖅ, ᐊᑭᖃᕋᓗᔭᙳᐊᕋᔭᖅᑐᖅ ᐊᕝᕙᒃᑲᓐᓂᖏᓐᓂᒃ 
ᐊᑭᒋᔪᔭᖓᓂᒃ ᐊᕐᕌᓂ. ᑕᐃᒪ, ᐊᑦᑐᖅᑕᐅᓛᕐᒥᒐᑦᑕ ᑕᒪᔅᓱᒧᖓ ᐊᑭᑦᑐᕆᐊᕈᓂ, ᑕᒪᓐᓇ ᖃᐅᔨᓴᖅᑕᐅᓯᒪᕙ 
ᑮᓇᐅᔭᖁᑎᑦᑎᓐᓄᑦ ᖃᓄᐃᓕᑎᑦᑎᓂᖃᕋᔭᕐᒪᖔᖅ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᖏᓐᓄᑦ, ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᕿᒥᕐᕈᓗᒋᑦ ᓄᓇᕐᔪᐊᒥ ᐊᑭᖏᑦ ᐅᖅᓱᐊᓗᒻᒧᑦ, 
ᐃᓱᒫᓘᑎᒋᔭᐅᖃᑦᑕᖅᓯᒪᕗᖅ ᐊᑭᑦᑐᐸᓪᓕᐊᓂᖃᕐᓂᖏᓐᓄᑦ ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᖅ ᓱᓕᔪᒥᒃ ᐅᖃᖅᐳᖅ. 
ᕿᒥᕐᕈᓪᓗᒋᑦ ᐅᖅᓱᐊᓗᑦ ᐊᑭᑦᑐᕆᐊᖅᐸᓪᓕᐊᓂᖏᑦ, ᓯᕘᕋᓂᖃᒐᓚᑉᐳᒍᑦ ᐅᖅᓱᐊᓗᓕᕆᔨᒃᑰᓪᓗᑕ. 
ᐅᖅᓱᐊᓗᓕᕆᔨᒃᑯᑦ ᑕᒪᔅᓱᒥᖓ ᖃᐅᔨᒪᕗᑦ, ᖃᓄᖅ ᐊᑦᑐᖅᑕᐅᓂᖃᕋᔭᕐᒪᖔᖅ ᐅᑭᐅᖅᑕᖅᑐᕗᑦ 
ᖃᐅᔨᒪᓪᓚᕆᙱᑦᑐᒍᑦ ᒫᓐᓇ ᑕᒪᔅᓱᒥᖓ, ᖃᐅᔨᒪᓪᓚᕆᙱᓐᓂᑦᑎᓐᓄᑦ ᖃᑦᑎᐅᓛᕐᒪᖔᖅ ᐊᑭᖓᑦ 
ᐊᑭᑦᑐᕆᐊᖅᐸᑕ. ᑐᓴᑐᐊᕈᑦᑕᓕ ᑕᐃᒪ ᖃᓄᐃᓕᖓᓕᕐᒪᖔᑕ ᓄᓇᕐᔪᐊᕐᒥ ᐅᖅᓱᐊᓘᑉ ᐊᑭᖏᓐᓂᒃ, ᑕᒪᓐᓇ 
ᒪᓕᒐᓕᐅᖅᑎᐅᖃᑕᐅᔪᓄᑦ ᐅᖃᐅᓯᕆᒍᓐᓇᓕᕋᔭᖅᑕᕗᑦ ᑐᓴᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᕐᒥᒃ ᐃᓚᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓂᐅᕕᖅᐸᑦᑐᑦ ᖃᓪᓗᓈᓂ ᐅᖅᓱᐊᓗᓐᓄ ᐊᑭᑦᑐᕆᐊᕈᔾᔭᐅᓯᒪᓕᕐᒪᑕ, ᔫᑳᓐ-
ᒥᓗ. $1-ᑖᓚᓂᒃ ᐊᑭᓖᕙᒻᒪᑕ ᐊᑕᐅᓯᕐᒧᑦ ᓖᑕᒧᑦ, 99.9-ᓴᓐᔅ ᓖᑕᒧᑦ ᐊᑕᐅᓯᕐᒧᑦ. ᑕᐃᒪᓕ 
ᐅᖅᓱᐊᓗᒃᑖᖅᑎᑕᐅᓕᕈᑦᑕ ᓄᑖᕐᒥᒃ ᖃᐅᔨᒪᑦᑎᐊᖅᑐᖓ ᐊᑭᑐᓂᖅᓴᐅᒐᔭᕐᒪᑦ ᐅᖓᑖᓃᓪᓗᓂ 99.9-ᓴᓐᔅ-ᓂᒃ 
ᓖᑕᒧᑦ ᐊᑕᐅᓯᕐᒧᑦ. 
 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᒐᕙᒪᒃᑯᓐᓂ ᑮᓇᐅᔭᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ ᑲᑎᖃᑎᖃᕈᓐᓇᕐᒪᖔᖅ, 
ᖃᐅᔨᒪᔪᐃᓐᓇᐅᒐᑦᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖅᑖᖅᑎᑕᐅᕙᒻᒪᑕ, ᐃᑲᔫᓯᐊᖅᑖᖅᑎᑕᐅᓛᕐᒥᒐᑦᑕ 
ᓄᓇᖃᖅᑐᒍᑦ ᑕᒫᓂ ᐊᒻᒪᓗ ᐊᖑᓇᓱᒃᑎᐅᔪᒍᑦ. ᐱᒋᐊᕈᑎᒋᓗᒍ, ᑲᑎᖃᑎᒋᔪᓐᓇᕋᔭᖅᐱᒋᑦ ᒐᕙᒪᒃᑯᓐᓂ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑕᒪᒃᑯᐊ ᐊᑭᑦᑐᐸᓪᓕᐊᓂᖏᓐᓄᑦ ᐅᖅᓱᐊᓗᑉ ᐱᔾᔪᑎᒋᓗᒋᑦ? ᖁᔭᓐᓇᒦᒃ, ᐅᖃᖅᑎ.  
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ’, ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᕐᕕᒻᒥ 
ᐊᒻᒪᓗ ᐊᖓᔪᖅᑲᐅᑏᑦ ᑕᒪᒃᑯᓂᖓ ᖃᐅᔨᒪᔮᖃᑦᑎᐊᖅᑐᑦ ᐅᖅᓱᐊᓘᑉ ᐊᑭᑦᑐᐸᓪᓕᐊᓂᖓᓂᒃ. ᐃᓄᐃᑦ ᑕᖅᑲᒃᑯᐊ 
ᖃᐅᔨᒪᒋᓪᓗᑎᑦ ᒫᓐᓇᐅᔪᖅ $39 ᐅᕝᕙᓘᓐᓃᑦ $54-ᕌᕐᒪᑕ ᖃᑦᑕᐅᔭᕐᒧᑦ ᐊᑕᐅᓯᕐᒧᑦ ᐊᑭᖓᑦ ᐊᒻᒪᓗ ᐃᓄᐃᑦ 
ᐃᓱᒪᖃᑐᐃᓐᓇᓲᖑᖃᑦᑕᓚᐅᕐᒪᑕ ᐊᒻᒪᓗ ᖃᐅᔨᔪᒪᓪᓗᑎᑦ $39-ᑖᓚᕌᑐᐃᓐᓇᖅᑎᓪᓗᒍ ᐊᑕᐅᓯᖅ ᖃᑦᑕᐅᔭᖅ, 
ᓱᒻᒪᓪᓕ ᐊᒥᓱᒻᒪᕆᐊᓗᓐᓂᒃ ᑮᓇᐅᔭᓂᒃ ᐊᑐᑦᑕᕐᒪᖔᑦᑕ. ᑭᓯᐊᓂᓕ ᓇᓗᓇᐃᕐᕕᒋᑦᑎᐊᕈᒪᕙᕋ ᒪᓕᒐᓕᐅᖅᑎᒧᑦ 
ᑕᒪᒃᑯᐊ ᐅᖅᓱᐊᓗᑉ ᐊᑭᒋᒻᒪᒍ ᓴᓗᒻᒪᖅᓴᖅᑕᐅᓚᐅᖅᑎᓪᓗᒍ. ᐅᖃᖅᑎ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᑐᓴᐅᒪᑎᖃᑦᑕᙳᓱᑉᐸᒃᑲ ᐅᖅᓱᐊᓗᐃᑦ ᐊᑭᑦᑐᐸᓪᓕᐊᓂᖏᓐᓂᒃ ᐊᒻᒪᓗ ᐸᕐᓇᒍᑎᒋᕙᖅᑕᑎᓐᓂᒃ 
ᓂᐅᕕᕐᓂᐅᓴᓕᕋᐃᒐᑦᑕ ᐅᖅᓱᐊᓗᒻᒥᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᐅᖃᕐᒪᑦ ᑲᑎᒪᖃᑎᒋᓂᐊᕐᓂᕋᕐᒪᑦ ᐊᖓᔪᖅᑲᐅᑏᑦ. 
ᐃᑲᔫᓯᐊᖅᑎᑦᑎᖃᑦᑕᕇᕐᒪᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑎᒍᑦ, ᑭᓯᐊᓂᓕ ᐊᖑᓇᓱᒃᑎᐅᔪᑦ ᐊᒻᒪᓗ 
ᓄᓇᕘᒥᐅᑦ ᐃᑲᔫᓯᐊᖃᑦᑕᕆᐊᖃᕋᓗᐊᕐᒥᒻᒪᑕᑦᑕᐅᖅ. ᓲᕐᓗᖃᐃ $22 ᒥᓕᐊᓂᒃ ᑮᓇᐅᔭᓂᒃ 
ᐃᑲᔫᓯᐊᖅᑎᑦᑎᖃᑦᑕᕈᔅᓯᒃ ᐊᖑᓇᓱᒃᑎᓄᑦ ᐊᒻᒪᓗ ᓄᓇᕘᒥᐅᑕᐅᔪᓄᑦ, ᑕᒪᓐᓇ ᐃᑲᔪᕐᓂᖃᓪᓚᕆᒃᑲᔭᕐᒪᑦ ᐃᓄᓐᓄᑦ 
ᐃᖃᓪᓕᐊᐸᑦᑐᓄᑦ ᐊᖑᓇᓱᒃᐸᑦᑐᓄᓪᓗ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᒍᒪᕙᕋ ᒪᓕᒐᓕᐅᖅᑎᐅᖃᑕᐅᔪᖅ 
ᐅᕙᓂ ᒪᓕᒐᓕᐅᕐᕕᒻᒥ, ᐆᑦᑑᑎᒋᓗᒍ, ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᒥᓲᙱᒻᒪᕆᒻᒪᑕ. ᖃᑦᑏᓐᓇᕈᕆᐊᖅᓯᒪᒻᒪᑦ 1.6 
ᒥᓕᐊᓂᒃ ᑮᓇᐅᔭᓂᒃ, ᑭᓯᐊᓂᓕ ᐃᑲᔫᓯᐊᖅᑖᖅᑎᑦᑎᒋᐊᖃᕈᑦᑕ ᓄᓇᕘᒥᐅᑕᓂᒃ, ᑕᐃᒪᐃᒃᑲᔭᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖑᓇᓱᒃᑎᐅᔪᓪᓕ ᐊᒻᒪᓗ ᓄᓇᕘᒥᐅᑕᐃᑦ ᐅᖃᐅᑎᒍᓐᓇᖅᐸᒃᑲ 
ᐃᑲᔫᓯᐊᖅᑖᕈᓐᓇᖃᑦᑕᕐᓂᐊᓕᕐᒪᑕ ᐅᖅᓱᐊᓗᒃᑖᓕᕋᐃᒍᑎᑦ?  
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ ᐅᖃᖅᑐᐃᓐᓇᐅᒍᒪᒐᓗᐊᖅᑐᒍᑦ, 
ᐅᖃᖅᑎ, ᑭᓯᐊᓂᓕ ᖃᐅᔨᒪᒻᒪᕆᙱᓐᓇᑦᑕ ᖃᑦᑎᕌᓪᓚᑦᑖᕋᔭᕐᒪᖔᖅ. ᑕᒪᓐᓇ ᐱᔾᔪᑎᒋᓪᓗᒍ, ᖃᓄᖅ 
ᐅᖃᕆᐊᒃᓴᖅ ᓇᓗᓇᕐᒪᑦ, ᑭᓯᐊᓂᓕ ᑐᓴᖅᑎᒍᒪᕙᒃᑲ ᒪᓕᒐᓕᐅᖅᑎᐅᖃᑕᐅᔪᑦ ᑐᑭᓯᒋᐊᖅᑎᒃᑲᔭᕋᒃᑭᑦ ᓄᓇᓕᐅᔪᑦ 
ᖃᑦᑎᓂᒃ ᓂᕆᐅᓐᓂᖃᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᓱᕐᕕᒃᓴᖅ ᒫᓐᓇ ᐊᓂᒍᕐᒪᑦ. 
 
ᑲᑎᒪᔾᔪᑎᒃᓴᖅ 7. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 11. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑐᑐ. 
 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᑦ ᐅᓂᒃᑳᖏᑦ 
 

ᑲᑎᒪᔨᕋᓛᑦ ᐅᓂᒃᑳᖓᑦ 004 - 2(2): ᐱᕙᓪᓕᐊᓂᕆᓯᒪᓕᖅᑕᖏᑦ ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᓂᕐᒧᑦ 
ᑲᑎᒪᔨᖏᓐᓂᒃ ᓄᓇᕘᒥ ᐊᒻᒪᓗ ᓄᓇᑦᓯᐊᕐᒥ 

 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓴᖅᑮᑎᑦᑎᒍᓐᓇᕋᒪ  
ᓇᐃᓈᖅᓯᒪᔪᑦ ᐅᓂᒃᑳᓕᐊᖏᑦ ᑲᑎᒪᔨᖃᓛᑦ ᒐᕙᒪᒃᑯᑦ ᐊᐅᓚᔪᓐᓇᕐᓂᖏᓐᓄᑦ ᐊᒻᒪᓗ ᓵᑕᐅᓯᒪᔪᓐᓇᕐᓂᖏᓐᓄᑦ 
ᑕᒪᒃᑯᐊ ᐱᕙᓪᓕᐊᓂᖃᖅᑐᓄᑦ ᐱᔾᔪᑎᖃᖅᑐᑎᑦ ᐃᖅᑲᓇᐃᔭᖅᑏᑦ ᐋᓐᓂᖅᑐᓂᓕᕆᓂᕐᒧᑦ ᑲᑎᒪᔨᖏᑦ ᓄᓇᕘᒥ 
ᓄᓇᑦᓯᐊᕐᒥᓗ. 
 
ᒪᓕᒐᓕᐅᖅᑎᐅᖃᑕᐅᔪᑦ ᐅᕙᓂ ᒪᓕᒐᓕᐅᕐᕕᒻᒥ ᖃᐅᔨᒪᔪᐃᓐᓇᐅᒻᒪᑕ, ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 
ᑲᑎᒪᔨᖏᑦ ᑲᑐᔾᔭᐅᒻᒪᑕ ᑖᒃᑯᓇᙵᑦ ᓄᓇᕘᒧᑦ ᓄᓇᑦᓯᐊᕐᒧᓪᓗ. ᑕᒪᓐᓇ ᐊᔾᔨᐅᙱᑦᑐᖅ ᐃᓛᓐᓂᒃᑯᑦ 
ᐱᒡᒐᓇᖅᑐᓂᒃ ᓴᖅᑮᑎᑦᑎᓂᖃᓲᖑᕗᖅ ᐊᐅᓚᑎᑦᑎᓇᓱᐊᖅᑐᓂᒃ ᐱᓕᕆᐊᓂᒃ ᓲᕐᓗ ᐊᓯᔾᔨᖅᑕᐅᓂᖏᑦ 
ᐋᖅᑭᒋᐊᖅᑕᐅᓇᓱᐊᖅᑐᑎᑦ ᐱᔪᓐᓇᐅᑎᖏᑎᒍᑦ ᒪᓕᒐᖅᑎᒍᑦ ᓱᖅᑯᐃᓇᑦᑎᐊᖅᑎᑦᑎᕙᙱᒻᒪᑦ ᐃᖅᑲᓇᐃᔭᖅᑐᑦ 
ᐋᓐᓂᖅᑐᓕᕆᓂᕐᒧᑦ ᐱᖁᔭᖓᓂᒃ. ᓯᕗᓪᓕᖅᐹᒥ ᑲᑎᒪᕕᔾᔪᐊᕐᓂᖃᖅᑎᓪᓗᑕ ᒪᓕᒐᓕᐅᕐᕕᒻᒥ, ᑕᒪᒃᑯᐊ 
ᑲᑎᒪᔨᕋᓛᖑᖃᑕᐅᔪᑦ ᐊᑐᓂ ᒪᓕᒐᓕᐅᕐᕖᓐᓂᒃ ᐅᖃᖃᑎᒌᑦᑎᐊᖃᑦᑕᓚᐅᖅᓯᒪᒻᒪᑎᒃ ᐋᖅᑭᒋᐊᖅᑕᐅᔪᒪᔪᑦ 
ᐱᔾᔪᑎᒋᓪᓗᒋᑦ ᐱᖁᔭᕐᓂ. 
 
ᐅᖃᖅᑎ, ᖃᐅᔨᒪᒐᕕᑦ, ᒪᓕᒐᓕᐅᕐᕕᒻᒥ ᑲᑎᒪᔨᕋᓛᖏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᐅᓯᒪᔪᓐᓇᕐᓂᖏᓐᓄᓪᓗ 
ᑲᒪᒋᐊᖃᓲᖑᒻᒪᑕ ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ. ᑕᒪᒃᑯᐊ ᐊᓯᔾᔨᓗᐊᕐᓂᖅᐸᐅᓂᐅᓴᔪᑦ 
ᐱᖁᔭᕐᒧᑦ ᓴᖅᑭᖅᑎᑕᐅᒻᒪᑕ, ᑐᓂᔭᐅᓚᐅᖅᓯᒪᒻᒪᑕ ᑲᑎᒪᔨᕋᓛᓄᑦ ᕿᒥᕐᕈᔭᐅᖁᔭᐅᓪᓗᑎᑦ. ᑕᒪᒃᑯᐊ 
ᑲᑎᒪᔨᕋᓛᖑᖃᑕᐅᔪᑦ ᑎᒃᑯᐊᖅᑕᐅᓯᒪᔪᑦ ᑕᒪᒃᑮᓐᓂᒃ ᒪᓕᒐᓕᐅᕐᕖᓐᓂᒃ ᐱᓕᕆᖃᑎᒌᓐᓂᐊᖅᑐᒋᕚᒃᑲ, ᓈᒻᒪᒃᑐᒃᑯᑦ,  



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1996

ᑕᒪᒃᑯᓂᖓ ᐱᖁᔭᙳᖁᔭᐅᔪᓂᒃ ᖃᐅᔨᓴᖅᑎᐊᖁᓪᓗᒋᑦ ᐃᑲᔪᕐᓂᖃᕋᓗᐊᕐᒪᖔᑕ ᖃᐅᔨᑦᑎᐊᕋᓱᐊᕐᓗᑕ 
ᓂᕈᐊᖅᑎᖁᑎᑦᑎᓐᓄᑦ ᐊᒻᒪᓗ ᓄᓇᓕᑦᑎᓐᓄᑦ. 
 
ᐅᖃᖅᑎ, ᐱᓇᓱᐊᕈᓯᐅᓚᐅᖅᑎᒥᒃ ᐱᖁᔨᕗᖔᕈᑦ ᑲᔪᓯᓂᖃᓚᐅᖅᓯᒪᒻᒪᑦ ᓄᓇᑦᓯᐊᕐᒥ ᒪᓕᒐᓕᐅᕐᕕᖓᓂᒃ 
ᖃᐅᔨᓴᖅᑎᒻᒪᕆᒃ ᑕᒻᒪᖅᓯᒪᔪᕐᓂᐊᖅᑎᒥᒃ ᑲᓇᑕᒥ ᐱᓕᕆᖁᔭᐅᓪᓗᓂ ᑕᒪᒃᑯᐊ ᖃᐅᔨᓴᖅᑕᐅᓗᑎᑦ 
ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ. 
 
ᑕᒪᓐᓇ ᐱᖁᔨᕗᖔᕈᑎᐅᔪᖅ ᓈᒻᒪᒃᓴᖅᑐᐃᓐᓇᐅᓪᓗᑎᑦ ᐃᑲᔪᖅᓱᖅᑕᐅᓚᐅᖅᑐᖅ ᒪᓕᒐᓕᐅᖅᑎᑐᐃᓐᓇᕐᓄᑦ 
ᒪᓕᒐᓕᐅᕐᕕᒻᒥ. ᑲᑎᒪᔨᕋᓛᖑᖃᑕᐅᔪᑦ ᕕᐅᓪ ᕗᕋᐃᑕᓐᒥᒃ ᑎᑎᖅᑲᐅᓯᐊᖅᓯᒪᕗᑦ, ᓄᓇᑦᓯᐊᕐᒥ ᒪᓕᒐᓕᐅᖅᑎᐅᕐᓗ 
ᒪᓕᒐᓕᐅᕐᕕᒻᒥ Great Slave-ᒧᑦ. 
 
ᓈᒻᒪᒃᓯᒍᓂ ᐊᑲᐅᓈᓕᖅᐸᑦ, ᑖᓐᓇ ᑎᑎᖅᑲᓕᐊᕆᔭᐅᓯᒪᔪᖅ ᓴᖅᑭᖅᑎᓐᓂᐊᖅᐸᕋ ᒪᓕᒐᓕᐅᕐᕕᒻᒧᑦ, ᐊᒻᒪᓗ 
ᕗᕋᐃᑕᓐ ᐱᒋᐊᖅᑎᑦᑎᓚᐅᕐᒪᑦ ᐱᖁᔨᕗᖔᕈᒻᒥᒃ ᐊᒻᒪᓗ ᑕᒪᓐᓇ ᐊᑐᓕᖅᑎᑕᐅᑦᑎᐊᓚᐅᖅᑐᓂ. ᑎᑎᖅᑲᖓᓂᒃ 
ᑎᑎᕋᖅᓯᒪᕗᑦ, ᒪᓕᒐᓕᐅᖅᑎᐅᖃᑕᐅᔪᖅ ᓇᓗᓇᐃᔭᐃᓯᒪᕗᖅ ᑕᒪᔅᓱᒥᖓ ᓱᒻᒪᑦ ᐱᒋᐊᖅᑎᑦᑎᔾᔪᑎᖃᕐᓂᕐᒪᖔᕐᒥᒃ 
ᐱᖁᔨᕗᖔᕐᒥᒃ. 
 
ᐅᖃᖅᑏ, ᑲᑎᒪᔨᕋᓛᑦ ᕿᒥᕐᕈᓯᒪᕗᑦ ᑕᒪᑐᒥᓐᖓ ᐊᒻᒪ ᐅᖃᕈᒪᓪᓗᑎᑦ, ᐊᓪᓚᑕᐅᓯᒪᔪᑎᒍᑦ, ᐃᑲᔪᖅᑐᕈᒪᓪᓗᑎᑦ 
ᑕᒪᑐᒥᓐᖓ ᐱᖁᔨᕗᖔᕈᑎᒥᒃ. 
 
ᐅᖃᖅᑎ, ᑲᑎᒪᔨᕋᓛᑦ ᐃᓕᓴᖅᓯᓯᒪᒐᓗᐊᖅᑐᑎᑦ ᐃᓱᒫᓘᑎᒋᔭᐅᔪᓂᒃ ᓄᓇᑦᓯᐊᕐᒥᐅᑕᓄᑦ 
ᑐᕌᖓᓗᐊᑐᐃᓐᓇᕆᐊᓖᑦ ᑖᕙᒃᑯᐊ ᐊᐅᓚᓂᖏᓐᓄᑦ. ᒪᓕᒐᓕᐅᖅᑎᐅᖃᑕᐅᔪᑦ ᑕᐅᑐᓐᓂᖃᖅᐳᓪᓕ 
ᖃᐅᔨᓴᕐᓂᐅᔪᖅ ᑕᒻᒪᖅᓯᒪᔪᕐᓂᐊᖅᑎᒧᑦ ᑐᑭᓯᒋᐊᕈᑎᐅᔪᓂᒃ ᐊᑑᑎᖃᕈᓐᓇᕋᔭᖅᑐᓂᒃ ᑖᒃᑯᓄᖓ ᑕᒪᒃᑮᓐᓄᒃ 
ᒐᕙᒪᒃᑯᓐᓄᑦ ᐊᒻᒪᓗ ᒪᓕᒐᓕᐅᕐᕕᖏᓐᓄᑦ. 
 
ᐅᔭᕋᓐᓂᕐᓂᐅᔪᖅ ᑕᒫᓂ ᓄᓇᕘᒥ ᐱᕈᖅᐸᓪᓕᐊᓂᖓᓄᑦ, ᐃᖅᑲᓇᐃᔭᖅᑏᑦ ᐋᓐᓂᖅᑐᓄᑦ ᑲᑎᒪᔨᖏᑕ 
ᐱᓕᕆᐊᖏᑦ ᐊᒥᓱᕈᒃᑲᓐᓂᕐᓂᐊᖅᑐᒋᔭᐅᕗᑦ ᐅᔭᕋᓐᓂᐊᕐᓂᖅ ᐱᔾᔪᑎᒋᓗᒍ. 
 
ᖃᐅᔨᒪᒐᕕᑦ, ᐅᖃᖅᑎ, ᐃᓱᒫᓘᑎᖃᐃᓐᓇᐅᔭᕐᒪᑕ ᓄᓇᕘᒥ ᑕᒪᒃᑯᐊ ᐱᔾᔪᑎᐅᔪᑦ ᓇᓪᓕᐅᒃᑲᒫᕆᐊᖃᖁᔭᐅᓂᖏᑦ 
ᐊᖑᓇᓱᒃᑏᑦ ᐊᒻᒪᓗ ᓴᓇᙳᐊᖅᑏᑦ. ᐅᖃᖅᑎ, ᐅᓂᒃᑳᓕᐊᕆᒐᔭᖅᑕᖓᑦ ᖃᐅᔨᓴᖅᑎᒻᒪᕆᑉ ᑕᒻᒪᖅᓯᒪᔪᕐᓂᐊᖅᑎᑉ 
ᑕᕝᕗᖓ ᒪᓕᒐᓕᐅᕐᕕᒻᒧᑦ ᐃᓱᒪᒃᓴᖅᓯᐅᕈᑕᐅᒐᔭᕐᒪᑦ ᑲᑎᒪᔨᕋᓛᓄᑦ. 
 
ᒪᓕᒐᓕᐅᖅᑎᐅᖃᑕᐅᔪᑦ ᐱᕕᒃᓴᖃᕐᓂᖏᓐᓂᑦ ᑲᔪᖏᖅᓴᐃᒐᔭᖅᑐᑦ ᖃᐅᔨᓴᖅᑎᒻᒪᕆᑉ ᑕᒻᒪᖅᓯᒪᔪᕐᓂᐊᖅᑎᑉ 
ᐊᓪᓚᕝᕕᖓᓂᒃ ᖃᐅᔨᓴᖅᑎᐊᖁᔭᐅᓗᓂ ᐊᐅᓚᓂᖏᑦ ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ 
ᑐᕌᖓᓂᕆᔭᖓᓂᒃ ᓄᓇᕘᑉ. 
 
ᒪᓕᒐᓕᐅᖅᑎᐅᖃᑕᐅᔪᑦ ᐅᔾᔨᕈᓱᑉᐳᑦ ᖃᐅᔨᒪᔭᐅᑦᑎᐊᕆᐊᖃᕐᓂᐊᖓᓂᒃ ᓄᓇᕗᑦ ᐃᓱᒫᓘᑎᖏᑦ 
ᑐᓴᖅᑕᐅᑦᑎᐊᕈᓐᓇᕆᐊᖃᕋᓗᐊᕐᒪᑕ ᐊᐅᓚᓂᖏᓐᓂᒃ ᐊᒻᒪᓗ ᐊᐅᓚᑕᐅᓂᖏᓐᓂᒃ ᐃᖅᑲᓇᐃᔭᖅᑏᑦ 
ᐋᓐᓂᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᖃᐅᔨᓴᖅᑕᐅᑦᑎᐊᖁᔭᐅᕗᖅ ᑕᒪᓐᓇ ᐱᔾᔪᑎᐅᔪᖅ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᖅ 
12. ᑲᑎᒪᔾᔪᑎᒃᓴᖅ 13. ᓴᖅᑭᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᑦ. ᑐᑐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 105 - 2(2): ᑎᑎᖅᑲᓕᐊᒥᓂᖅ ᐱᐅᓪ ᕙᕋᐃᑕᓐᒧᑦ ᐱᔾᔪᑎᒋᓪᓗᓂᒋᑦ 

ᐱᓕᕆᖃᑦᑕᕐᓂᖏᓐᓄᑦ ᖃᐅᔨᓴᖅᑕᐅᓂᖏᑦ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ ᑲᑎᒪᔨᖏᑦ 
 

ᑐᑐ: ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᑎᒍᒪᕙᒃᑲ ᑎᑎᖅᑲᓕᐊᕆᔭᐅᓯᒪᔪᑦ ᒪᓕᒐᓕᐅᖅᑎᐅᖃᑕᐅᔪᒧᑦ ᒪᓕᒐᓕᐅᕐᕕᒻᒥ 
ᓂᕈᐊᕐᕕᐅᕕᖓᑦ (ᑭᕿᖑᑎ ᐳᓗᖑᑲᕿ ᓄᓇᑦᓯᐊᕐᒥ ᐃᖅᑲᓇᐃᔭᖅᑐᑦ ᐋᓐᓂᖅᑐᓕᕆᓂᕐᒧᑦ ᑲᑎᒪᔨᖏᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᒪᒃᑯᐊ ᐸᐃᑉᐹᑦ ᑐᓂᒃᑭᑦ ᑎᑎᕋᖅᑎᑎᓐᓄᑦ. ᓴᖅᑭᖅᑎᑕᐅᓂᖏᑦ ᐸᐃᑉᐹᑦ 
ᑎᑎᕋᖅᑕᐅᓯᒪᔪᑦ. ᓯᒪᐃᓚᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 106 - 2(2): ᓄᓇᕘᒥ ᐱᕙᓪᓕᐊᔾᔪᑎᒃᓴᓕᕆᓂᕐᒧᑦ ᑯᐊᐳᕇᓴᙱᑕ ᐊᕐᕌᒍᑕᒫᑦ 

ᐅᓂᒃᑳᓕᐊᖏᑦ ᐊᕐᕌᒍᒧᑦ ᑎᑭᑦᑐᒍ ᒫᑦᓯ 31, 2004 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᒃᑰᕈᓐᓃᖅᑐᖅ) ᓴᖅᑭᖅᑎᑦᑐᒪᕙᒃᑲ 
ᐸᐃᑉᐹᑦ ᑎᑎᕋᖅᑕᐅᓯᒪᔪᑦ ᐅᑯᐊ: ᓄᓇᕘᒥ ᐱᕙᓪᓕᐊᔾᔪᑎᒃᓴᓕᕆᓂᕐᒧᑦ ᑯᐊᐳᕇᓴᙱᑕ ᐊᕐᕌᒍᑕᒫᑦ 
ᐅᓂᒃᑳᓕᐊᖏᑦ ᐊᕐᕌᒍᒧᑦ ᑎᑭᑦᑐᒍ ᒫᑦᓯ 31, 2004. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᒪᒃᑯᐊ ᐸᐃᑉᐹᑦ ᑐᓂᒃᑭᑦ ᑎᑎᕋᖅᑎᑎᓐᓄᑦ. ᓴᖅᑭᖅᑎᑕᐅᓂᖏᑦ ᐸᐃᑉᐹᑦ 
ᑎᑎᕋᖅᑕᐅᓯᒪᔪᑦ. ᑰᓕ. 
 
ᓴᖅᑭᑕᐅᔪᖅ ᑎᑎᖅᑲᒃ 107 - 2(2): ᓂᕈᐊᖅᑏᑦ ᐃᓱᒫᓘᑎᖏᑦ ᒑᓯᕐᓘᑎᒧᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑦᑎᒍᒪᕗᖓ ᐸᐃᑉᐹᓂᒃ ᑎᑎᕋᖅᑕᐅᓯᒪᔪᓂᒃ, 23 ᐅᖓᑖᓃᒻᒪᑕ 
ᑕᒪᒃᑯᐊ ᐊᒻᒪᓗ ᑎᑭᑉᐸᓪᓕᐊᓪᓗᑎᑦ ᓱᓕ ᐃᓄᐃᑦ ᐃᖏᕐᕋᔾᔪᑎᖏᓐᓄᑦ ᓱᕋᑦᑐᒥᓂᐅᔪᑦ ᖃᒧᑕᐅᔭᖏᑦ, ᐅᒥᐊᕐᓄᑦ 
ᐊᐅᓚᐅᑎᖏᑦ, ᐱᓲᑎᖏᑦ ᐊᒻᒪᓗ ᓄᓇᓯᐅᑎᖏᑦ ᓱᕋᑦᑐᒥᓂᐅᔪᑦ. ᖃᐅᔨᒪᙱᓐᓇᒪ ᑭᓇᒧᑦ ᑐᓂᒋᐊᖃᕐᒪᖔᒃᑭᑦ. 
ᑕᐃᒪᐃᒻᒪᑦ ᑕᒪᒃᑯᐊ ᓴᖅᑭᖅᑎᑉᐸᒃᑲ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐅᖄᓚᐅᑎᖏᑦ ᑎᑎᕋᖅᓯᒪᓪᓗᑎᐅᒻᒪᑕ. ᓴᐃᒪᓐ 
ᑲᐅᒧᒃ, ᐊᒃᑑᕝᕙᐅᑎᓪᓗᒍ ᓯᕗᓪᓕᖅᐹᖑᕗᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 14.  
ᑲᑎᒪᔾᔪᑎᒃᓴᖅ 15. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 

ᐱᒋᐊᖅᑎᑕᖅ 013 - 2(2): 2004-ᒥ ᓅᑦᑕᐅᖁᔨᓂᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᑦ 
ᓂᕈᐊᖅᑐᓕᕆᔨᒻᒪᕆᒃᑯᓐᓂᒃ ᓄᓇᕘᒥ ᑲᑎᒪᑐᐃᓐᓇᖅᑎᓪᓗᒋᑦ - ᖃᐅᔨᒃᑲᐃᒍᑦ  

 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. 
 
ᐃᒪᐃᒻᒪᑦ ᑖᒃᑯᐊ 2004-ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᑦ ᓂᕈᐊᖅᑐᓕᕆᔨᒻᒪᕆᑉ ᓴᖅᑭᖅᑎᑕᐅᓚᐅᖅᑐᑦ 
ᒪᓕᒐᓕᐅᕐᕕᒻᒧᑦ ᕖᕝᕗᐊᕆ 22, 2005-ᖑᑎᓪᓗᒍ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᐅᖃᑕᐅᔪᑦ ᐃᓱᒪᖃᕐᒪᑕ ᑕᒪᔅᓱᒥᖓ ᐱᒻᒪᕆᐅᓱᒋᑦᑎᓪᓗᑎᑦ 
ᐅᓂᒃᑳᓕᐊᕆᔭᐅᓯᒪᔪᒥᒃ ᑐᙵᕕᒃᓴᖓᓂᒃ ᑎᑎᕋᖅᓯᒪᒻᒪᑕ ᓂᕈᐊᖅᑐᓕᕆᔨᒃᑯᑦ ᓄᓇᕘᒥ, ᑭᖑᓪᓕᕐᒥᒃ 
ᓂᕈᐊᕕᔾᔪᐊᖅᑐᖃᖅᑎᓪᓗᒍ ᑮᓇᐅᔭᑦ ᐊᑐᖅᑕᐅᒥᓂᐅᔪᓂᒃ ᐃᓗᓕᖃᕐᒪᑕ, ᓇᓗᓇᐃᔭᐃᓯᒪᓪᓗᓂᓗ ᐅᓂᒃᑳᓕᐊᖅ 
ᖃᓄᐃᓕᐅᕐᓂᐊᓂᕆᓕᖅᑕᖏᓐᓂᒃ ᑎᒥᐅᑉ ᐊᒻᒪᓗ 27-ᓂᒃ ᐊᑐᓕᖁᔨᓯᒪᓪᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓ; 

ᐊᒻᒪᓗ ᐃᒪᐃᒻᒪᑦ ᑭᖑᓪᓕᕐᒥᒃ ᑲᑎᒪᕕᔾᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᓄᓇᕘᒥ ᑲᔪᓯᒃᑲᓐᓂᓛᕐᒪᑦ 
ᐄᐳᕈᓪ 26, 2005-ᖑᓕᖅᐸᑦ; 
 
ᒫᓐᓇ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᐅᖃᑕᐅᔪᒧᑦ ᓇᑦᑎᓕᒻᒧᑦ, ᑖᒃᑯᐊ 
ᐊᕐᕌᒍᑕᒫᑦ ᐅᓂᒃᑳᓕᐊᖑᕙᑦᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᓄᓇᕘᒥ ᑐᓂᔭᐅᒐᔭᕐᓗᑎᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐊᒻᒪᓗ ᑖᓐᓇ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᖓᑦ ᖃᐃᖁᔭᐅᒐᔭᕐᓗᓂ 
ᑲᑎᒪᑐᐃᓐᓇᕐᓂᖃᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᒧᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᓯᕋᑖᕋᒪ ᐱᖁᔨᕗᖔᕈᑎᓐᓂᒃ 2004-ᒥ ᐊᕐᕌᒍᑕᒫᑦ 
ᐅᓂᒃᑳᓕᐊᕆᕙᑦᑕᖏᑦ ᓂᕈᐊᖅᑐᓕᕆᔨᓄᑦ ᐊᖓᔪᖅᑳᑉ ᐱᒻᒪᕆᐊᓘᒻᒪᑦ ᐸᐃᑉᐹᖅ ᑕᒪᒃᑯᓂᖓ ᑐᙵᕕᒋ.ᔭᐅᒻᒪᑦ 
ᓂᕈᐊᕐᓂᕐᒧᑦ ᓄᓇᕘᒥ, ᑮᓇᐅᔭᑦ ᐊᑐᖅᑕᒥᓃᑦ ᑭᖑᓪᓕᕐᒥᒃ ᓂᕈᐊᕕᔾᔪᐊᖅᑐᖃᖅᑎᓪᓗᒍ, ᓇᓗᓇᐃᔭᐃᓯᒪᓪᓗᑎᑦ 
ᖃᓄᐃᓕᐅᕐᓂᐊᕐᓂᕆᓕᖅᑕᖓᓂᒃ ᑎᒥᐅᑉ ᐊᒻᒪᓗ 27-ᓂᒃ ᐊᑐᓕᖁᔨᓯᒪᓪᓗᓂ ᑖᓐᓇ ᓂᕈᐊᖅᑐᓕᕆᔨᒃᑯᓐᓄᑦ 
ᐊᖓᔪᖅᑳᖅ. 
 
ᑕᒪᒃᑯᐊ ᓂᕈᐊᕐᓂᐅᔪᑦ ᓄᓇᕘᒥ ᐱᒻᒪᕆᐅᒻᒪᑕ ᓂᕈᐊᕐᕕᖃᕈᓐᓇᕐᓂᖏᓐᓄᑦ. ᖃᐅᔨᓴᑦᑎᐊᕆᐊᖃᕋᑦᑎᒍ 
ᐊᑐᓕᖁᓯᒪᔭᖏᑦ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᑉ ᐊᒻᒪᓗᑦᑕᐅᖅ ᐃᓄᐃᑦ ᑕᖅᑲᒃᑯᐊ ᐃᓕᓐᓂᐊᖅᑎᓪᓗᒋᑦ 
ᖃᓄᖅ ᑕᒪᒃᑯᐊ ᓂᕈᐊᖅᑎᑦᑎᓂᖃᓲᖑᒻᒪᖔᑕ ᓄᓇᕘᒥ ᐊᒻᒪᓗ ᖃᓄᖅ ᑕᒪᒃᑯᐊ ᐋᖅᑭᑦᑎᐊᖅᑕᐅᔪᓐᓇᕋᔭᕐᒪᖔᑕ 
ᓈᒻᒪᒃᓯᑎᖁᓪᓗᒋᑦ. 
 
ᐅᖃᖅᑎ, ᑲᔪᖏᖅᓴᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᒪᓐᓇ ᐱᖁᔨᕗᖔᕈᑎᐅᔪᖅ ᐃᑲᔪᖅᓱᖅᑕᐅᖁᓪᓗᒍ ᐊᒻᒪᓗ 
ᐊᖏᕐᕋᖅᓯᒪᓂᑦᑎᓐᓂᒃ ᐄᐳᕈᓪ 1-ᒥᒃ ᒪᓕᒐᓕᐅᖅᑎᐅᖃᑕᐅᔪᑦ ᐅᖃᖃᑎᖃᖁᒐᔭᖅᑕᒃᑲ ᓂᕈᐊᖅᑎᖁᑎᖏᓐᓄᑦ 
ᑕᒪᓐᓇ ᐱᔾᔪᑎᐅᔪᖅ ᐱᔾᔪᑎᒋᔭᐅᓗᓂ ᑕᒪᒃᑯᐊ ᐅᑎᖅᑎᒍᓐᓇᕋᔭᑦᑎᒍ ᑐᑭᓯᒋᐊᕈᑏᑦ ᑲᑎᒪᑐᐃᓐᓇᖅᑎᓪᓗᒋᑦ 
ᒪᓕᒐᓕᐅᖅᑎᐅᖃᑕᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᒧᑦ. ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᖁᔨᕗᖔᕈᑎᒧᑦ ᐊᐃᑉᐱᖅᑎᐅᓪᓗᖓ ᖁᕕᐊᑉᐳᖓ 
ᐅᓪᓗᒥ ᐅᖃᐅᓯᖃᑲᐃᓐᓇᕈᓐᓇᕋᒪ ᐱᖁᔨᕗᖔᕈᑎᒧᑦ ᒪᓕᒐᓕᐅᕐᕕᒻᒥ.  
 
ᐊᕐᕌᒍ ᓂᕈᐊᖅᑐᖃᖅᑎᓪᓗᒍ ᓯᕗᓪᓕᖅᐹᒥᒃ ᓂᕈᐊᕐᓂᖃᓚᐅᖅᓯᒪᒻᒪᑕ ᒪᓕᑦᑐᒋᑦ ᓄᓇᕘᒥ ᓂᕈᐊᕐᓂᕐᒧᑦ ᐱᖁᔭᖅ. 
19-ᓂᒃ ᒪᓕᒐᓕᐅᖅᑎᐅᖃᑕᐅᓪᓗᖓ ᒪᓕᒐᓕᐅᕐᕕᒻᒥ ᓂᕆᐅᓐᓂᖃᑦᑎᐊᖅᐳᖓ ᐱᕕᒃᓴᖃᓛᕐᒥᒐᑦᑕ 
ᖃᐅᔨᓴᖅᑕᒥᓂᕐᓂᒃ ᐅᕙᖓ ᐊᒻᒪᓗ ᐅᖃᐅᔾᔨᒋᐊᕋᔭᖅᑐᖓ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᖅ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᐅᓂᒃᑳᓕᐅᕆᐊᖃᖅᐸᑦᑐᓂ. 
 
ᑕᒪᓐᓇ ᐅᖃᖃᑎᖃᖁᓐᓇᓛᕐᓂᕗᑦ ᐱᕕᒃᓴᐅᒐᔭᕐᒪᑦ ᒪᓕᒐᓕᐅᖅᑎᓄᑦ ᑕᒪᒃᑮᓐᓄᒃ ᐊᖓᔪᖅᑳᕐᒧᑦ 
ᒪᓕᒐᓕᐅᖅᑎᐅᖃᑕᐅᔪᓄᓪᓗ ᒪᓕᒐᓕᕐᕕᒻᒥ ᐃᑲᔪᕐᓂᖃᑦᑎᐊᕋᔭᕐᓗᑕ ᐱᖃᓯᐅᔾᔭᐅᓗᓂ ᑖᓐᓇ ᐱᖁᔭᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑎᒧᑦ. ᐱᒋᐊᖅᑎᑦᑎᔪᒥᓂᖃᐃ ᐅᖃᐅᓯᖃᕐᖓᐅᑎᖃᕈᒪᕙ 
ᑭᖑᓪᓕᖅᐹᓂᒃ. ᓈᒻᒪᒃᓴᖅᑐᑦ ᐱᖁᔨᕗᖔᕈᑎᒧᑦ ᑕᓕᖏᑦ ᐃᓵᓪᓕ. ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᓇᑦᑎᖅ. 
 
ᐱᒋᐊᖅᑎᑕᖅ 014 - 2(2): ᐅᖓᕙᕆᐊᖅᑕᐅᓂᖅ ᓄᖅᑲᕐᓯᒪᓂᖅ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ (ᑐᓵᔨᒃᑯᑦ ᓄᖅᑲᖅᑯ): ᐱᒋᐊᖅᑎᑉᐸᕋ, ᐊᐃᑉᐱᑕᐅᓪᓗᓂ 
ᒪᓕᒐᓕᐅᖅᑎᒧᑦ ᓇᑦᑎᓕᒻᒧᑦ, ᐊᑐᖅᑎᖏᓪᓗᒍ ᒪᓕᒐᖅ 4, ᒪᓕᒐᓕᐅᕐᕕᑎᓐᓂ ᑲᑎᒪᓂᐅᔪᖅ ᐱᔭᕇᖅᑲᑕ  

ᐃᖃᓗᓐᓂ, ᓄᖅᑲᖓᓂᐊᖅᑯᑦ ᐊᐃᐳᕈᓪ 26, 2005-ᕈᕋᓱᓐᓂᖓᓂ ᐊᒻᒪᓗᑦᑕᐅᖅ, ᐅᖃᖅᑎ, ᖃᖓᑐᐃᓐᓇᒃᑯᑦ 
ᐊᐃᐳᕈᓪ 26, 2005, ᓇᒻᒪᒋᒍᕕᐅᒃ ᐅᖃᖅᑎᐅᓂᕐᓄᑦ, ᖃᐅᔨᒋᐊᕐᕕᒋᓚᐅᕐᓗᒋᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ 
ᐊᒻᒪᓗᑦᑕᐅᖅ ᒪᓕᒐᓕᐅᖅᑎᓄ ᐃᓄᓐᓂᑦ ᐱᔾᔪᑎᖃᕐᓗᑎ ᒪᓕᒐᓕᐅᕕᑎᓐᓂ ᑲᑎᒪᒋᐊᖃᕈᑦᑕ ᐃᖃᓗᓐᓂ 
ᓯᕗᓂᐋᒍᑦ ᓄᖅᑲᖓᑎᓪᓗᑕ, ᐅᖃᖅᑎ, ᐃᕝᕕᐅᕗᖅ, ᖃᐅᔨᒃᑲᐃᒐᔭᖅᑯᑎᑦ ᐊᒻᒪᓗ ᒪᓕᒐᓕᐅᖅᑎᐅᔪᑦ 
ᑲᑎᒪᒋᐊᖃᕋᔭᒃᑯᑦ ᐅᖃᐅᓯᒪᔭᓐᓄᑦ ᖃᐅᔨᒃᑲᐃᑎᓪᓗᑎ ᐊᒻᒪᓗ ᑲᑎᒪᓂᐅᔪᖅ ᑭᓯᐊᓂ ᐱᔭᕇᖅᑲᑦ ᑕᐃᔅᓱᒪᓂ 
(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔ ᓈᒻᒪᑦᑐᖅ. ᓈᒻᒪᓴᖅᑐᑦ ᐱᖁᔨᕗᖔᒥᑦ ᐊᒡᒐᓯ ᖁᒻᒧᐊᑎᔅᓯᐅᒃ. 
ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔ ᑲᔪᓯᔪᖅ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑕᐃᑦ. ᐲᑕᓴᓐ. 
 
ᐱᒋᐊᖅᑎᑕᖅ 015 - 2(2): ᐱᖁᓕᖁᔭᐅᔪᑦ ᓅᑦᑎᕆᓂᕐᒥᑦ $500,000 ᐲᖅᑕᐅᓯᒪᔪᓂᑦ 

ᑮᓇᐅᔭᖃᕐᑎᑦᑎᓂᖅ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. 
 
ᑕᐃᒪ ᒪᓕᒐᓕᐅᕐᑎᒃᑯᑦ ᖃᑦᑏᓐᓇᕈᕆᐊᖅᑎᔅᓯᒪᒻᒪᑕ 2005/06 ᑮᓇᐅᔭᐃᑦ ᐊᑐᖅᑐᔅᓴᓂᑦ ᑕᕝᕗᖓ ᐱᓕᕆᕕᒻᒧᑦ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ $500,000-ᓂᑦ; 
 
ᐊᒻᒪᓗ ᒪᓕᒐᓕᐅᖅᑏᑦ ᐃᓱᒪᒋᔭᖏᑎᒍᑦ ᑖᒃᑯᐊ ᑮᓇᐅᔭᐃᑦ ᐊᓯᐊᓄᑦ ᓅᑦᑕᐅᒋᐊᖃᕐᑐᒋᓪᓗᒋᑦ ᐊᓯᖏᓐᓄᑦ 
ᖃᓄᐃᓕᐅᕈᑎᐅᔪᓄᑦ ᐃᑲᔫᑎᖃᕐᓂᐊᖅᑐᓄᑦ ᓄᓇᑦᑎᓐᓂ ᐊᒻᒪᓗ ᑭᒡᒐᑐᕐᑕᑎᓐᓂ; 
 
ᐊᒻᒪᓗ ᓯᓚᑖᒍᑦ ᐃᓕᓐᓂᐊᑎᑦᑎᓂᐅᔪᑦ ᐃᑲᔪᖅᐸᑦᑐᓄᑦ ᐸᖅᓴᐃᔨᒃᑯᑦ ᑲᑐᔾᔨᖃᑎᖏᓐᓄᑦ ᐱᑕᖃᕐᑎᑕᐅᓚᐅᖅᑯ 
2001/02 ᑮᓇᐅᔭᐃᑦ ᐊᑐᖅᑐᔅᓴᓂᑦ; 
 
ᐊᒻᒪᓗ ᐸᖅᓴᐃᔨᒃᑯᑦ ᑲᑎᔾᔨᔨᐅᔪᑦ ᐱᒻᒪᕆᐅᔪᒥᑦ ᐃᖅᑲᓇᐃᔮᖃᕐᖓᑕ ᐊᑦᑕᓇᖏᑦᑐᒦᑎᑦᑎᓂᕐᒥᑦ ᐊᒻᒪᓗ 
ᐃᓅᓯᑦᑎᐊᕆᓂᕐᒥᑦ ᓄᓇᓕᐅᔪᓂᑦ; 
 
ᐊᒻᒪᓗ ᐸᖅᓴᐃᔨᒃᑯᑦ ᑲᑐᔾᔨᖃᑎᒌᖑᔪᑦ ᓄᓇᕗᒥ ᑮᓇᐅᔭᖃᙱᓗᐊᒻᒪᕆᑦᑐᑎᑦ; 
 
ᑕᐃᒪᓕ, ᐱᒋᐊᖅᑎᑉᐸᕋ, ᐊᐃᑉᐱᖅᑐᓂᐅᒃ ᒪᓕᒐᓕᐅᖅᑎᐅᑉ ᑲᖏᖅᖠᓂᑉ ᐅᐊᓐᓇᖓᓄᑦ, ᒪᓕᒐᓕᐅᕐᕕᒃᑯᑦ 
ᐱᖁᓕᖁᔨᓪᓗᑎ ᒐᕙᒪᒃᑯᓐᓂ ᓄᓇᓄᒻᒥ ᐊᖏᖅᑕᐅᓯᒪᔪᓂᑦ ᑮᓇᐅᔭᓂᑦ ᐱᖁᔭᖅ ᑕᕝᕙᓂ ᑲᑎᒪᑎᓪᓗᒋᑦ 
ᒪᓕᒐᓕᕐᕕᑎᓐᓂ ᓅᑎᖁᔨᓂᕐᒥᑦ $500,000 ᐲᖅᑕᐅᓯᒪᔪᒥᑦ ᑕᕝᕙᙵᑦ 2005/06 ᑮᓇᐅᔭᐃᑦ ᐊᑐᖅᑐᔅᓴᓂᑦ 
ᐱᓕᕆᕕᒻᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ; ᐊᒻᒪᓗ ᑖᒃᑯᐊ ᑮᓇᐅᔭᐃᑦ 
ᑐᓂᔭᐅᖁᓪᓗᒋᑦ ᓄᓇᓕᓐᓂ ᐸᖅᓴᐃᔨᑯᓐᓄᑦ ᐱᔭᕆᐊᓕᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔ ᓈᒻᒪᑉᐳᖅ. ᐱᖁᔨᕗᖔᒧᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᓇᓪᓕᒋᔭᕗᑦ ᔭᒐᑦᑎᓪᓗᒋᑦ ᓄᓇᒥ, ᐱᒡᒐᓇᖅᑯ ᓄᓇᓕᐅᔪᑦ ᐅᑕᖅᑭᓪᓗᑎ 
ᐃᑲᔪᖅᑎᐅᔪᑦ ᐸᖅᓴᐃᔨᒃᑯᑦ ᐱᒋᐊᖅᑎᑦᑎᓂᕐᒥᑦ ᕿᓂᕐᓂᕐᒥᑦ. 

ᐅᖃᖅᑎ, ᕿᓂᕐᑎᐅᔪᑦ ᑕᑯᔅᓴᒻᒪᕆᐅᕗᑦ ᐊᒻᒪᓗ ᑮᓇᐅᔭᖃᕐᑎᑕᐅᑦᑎᐊᕐᑐᑎᑦ. ᐃᓱᒪᙳᐊᕈᓐᓇᖅᑯᖓ ᐊᑭᖏᓐᓂ 
ᐱᓇᓱᐊᕈᓰᓐᓂ ᒪᕐᕉᓐᓂᒃ ᐃᓕᓐᓂᐊᑎᑦᑎᓂᕐᒥᑦ ᐱᖃᓯᐅᔾᔨᔪᓂᑦ ᕿᓂᕐᓂᕐᒥᑦ, ᓄᓇᕗᒻᒦᐅᑎᑕᐅᓛᖅᑐᖅ ᐊᐅᐳᕈᓪ-
ᓕᖅᑲᑦ. ᑕᑯᓐᓇᕐᓗᒋᓪᓕ, ᓄᓇᑦᑎᓐᓂ ᐸᕐᓴᐃᔨᒃᑯᑦ ᑲᑐᔾᔨᔨᐅᔪᑦ ᑮᓇᐅᔭᖃᙱᑐᒻᒪᕆᐅᕙᑉᐳᑦ. 
 
ᐅᖃᖅᑎ, ᐱᖃᑕᐅᕙᑦᑐᑦ ᓄᓇᓕᓐᓂ ᐸᖅᓴᐃᔨᒃᑯᓐᓂ ᐃᒻᒥᓂ ᐊᓐᓂᕆᒍᓐᓃᐸᑦᑐᑦ ᕿᓂᕆᐊᓕᕋᐃᒻᒪ 
ᐊᐅᓪᓚᓂᖅᑕᒫᑦ ᐊᑦᑕᓇᖅᑐᒥᐅᑕᐅᑎᓪᓗᑕ ᕿᓂᕆᐊᖅᑐᑎᑦ ᔭᒐᐅᖅᑲᔪᓂᑦ, ᐊᔪᓕᖅᑐᓂᑦ ᐅᕝᕙᓘᓐᓃᑦ 
ᐋᓐᓂᖅᓯᒪᔪᓂᑦ. ᑕᐃᒪᐃᒍᔪᒃᑭᕗᑦ ᐃᓄᐃᑦ ᓇᒻᒥᓂᖅ ᐱᖁᑎᖏᓐᓂ ᐊᑐᖅᐸᑉᐳᑦ ᕿᓂᕆᐊᖅᑎᓪᓗᒋᑦ. 
 
ᐅᖃᖅᑎ, ᓯᕗᓪᓕᖅᐹᒥ ᐅᓂᒃᑳᖃᕐᐸᑉᐳᑦ ᓄᓇᓕᓐᓂ ᐸᖅᓴᐃᔨᒃᑯᑦ ᔭᒐᐃᓂᕐᒥᑦ ᕿᓂᕈᓐᓇᑎᓪᓗᒋᑦ 
ᐊᑐᕆᐊᖃᕐᑎᓪᓗᒋᑦ ᑭᓱᑐᐃᓐᓇᕐᓂᑦ. ᐅᖃᖅᑎ, ᓄᓇᖁᑎᓐᓂᓕ, ᓇᒻᒥᓂᖃᕐᑐᑦ ᑐᓂᓯᕙᑦᑐᑎᑦ ᑮᓇᐅᔭᓂᑦ ᐊᒻᒪᓗ 
ᐊᔾᔨᖏᓐᓂ ᐃᑲᔫᑎᐅᔪᓂᑦ ᐃᑲᔪᖅᓱᐃᓪᓗᑎᑦ ᓄᓇᓕᓐᓂ ᐸᖅᓴᐃᔨᒃᑯᓐᓂ. 
 
ᐅᖃᖅᑎ, $500,000 ᐊᒥᓱᒻᒪᕆᐅᙱᓚᖅ ᐊᕕᑕᐅᑎᓪᓗᒋᑦ ᐊᒥᓱᓄᑦ ᓄᓇᓕᓐᓄ ᐸᖅᓴᐃᔨᒃᑯᓐᓂ ᑲᑐᔾᔨᔨᐅᔪᓂᑦ 
ᓄᓇᕗᒥ. 
 
ᑭᓯᐊᓂᓕ, ᐃᑲᔫᑎᖃᕐᓂᐊᖅᐳᖅ ᑕᒪᒃᑯᓄᖓ ᑲᑐᔾᔨᔨᐅᔪᓄᑦ ᐃᖅᑲᓇᐃᔮᖃᕋᓱᑦᑐᓄᑦ ᐱᔭᕆᐊᓕᖏᓐᓂ. 
ᖁᓚᙱᓚᖓ ᐃᓚᖏᑦ ᓂᐅᕕᕐᓂᐊᖅᑐᑦ ᓄᑖᓂᑦ ᐊᑐᖅᑐᒃᓴᓂᑦ ᐃᓕᓐᓂᐊᑎᑦᑎᓂᕐᒧᑦ. 
ᐱᕕᖃᕈᓐᓃᖅᓯᒪᒋᐊᖃᙱᑦᑐᑦ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ. 
 
ᐅᖃᖅᑎ, ᑕᕝᕗᖓ ᑐᕌᖅᑯ ᓯᕗᓪᓕᕐᒥ ᐅᖃᐅᓯᕆᖅᑲᐅᔭᓐᓂ: "ᑭᓇᑐᐃᓐᓇᖅ ᔭᒐᑉᐸᑦ, ᑮᓇᖃᙱᑦᑐᑎᑐᑦ ᐊᑎᖏᑦ; 
ᐱᖃᑎᖃᖅᑯᑦ ᐊᒻᒪᓗ ᐃᓚᖃᕐᑐᑎᑦ." ᐃᓄᐃᑦ ᕿᓂᖅᑯᑦ ᐱᖃᑎᖏᓐᓂ ᐊᒻᒪᓗ ᐃᓚᖏᓐᓂ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐊᐱᕆᕗᖓ ᐃᑲᔪᖅᓱᖅᑕᐅᔪᒪᓪᓗᖓ ᑕᒪᔅᓱᒧᖓ ᐱᖁᔨᕗᖔᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᐲᔪᖅ ᐱᖁᔨᕗᖔᒧᑦ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᓯᒪᔭᕗᑦ, ᐅᖃᖃᑦᑕᖅᑯᒍᑦ ᓄᓇᓕᓐᓂ ᐸᖅᓴᐃᔨᒃᑯᑦ 
ᐃᑲᔪᖅᓱᑕᐅᙱᓗᐊᕐᖓᑕ ᐊᒻᒪᓗ ᓇᒻᒥᓂᖅ ᐋᖅᑮᕙᑉᐳᑦ ᓇᒻᒥᓂᖅ ᓄᓇᖏᓐᓂ, ᐅᐱᕐᖔᒥ, ᐅᑭᐅᒃᑯᑦ, 
ᖃᖓᒃᑰᒐᓗᐊᕐᒪᖔᖅ ᐅᓪᓗᒃᑯᑦ. 
 
ᑕᐃᒃᑯᐊ ᑲᑎᒪᔨᕋᓛᖑᔪᑦ ᐊᒃᓱᕈᖅᐸᒻᒪᑕ ᖃᐅᔨᒪᓪᓗᑕ ᑕᐃᒃᑯᐊ ᐅᓇᑕᖅᑐᒃᓴᐃᑦ ᐊᒻᒪᓗ ᐸᓖᓯᒃᑯᑦ ᑭᓯᐊᓂᓕ 
ᑭᕙᓪᓕᕐᒥ ᕿᓂᖅᑐᖃᖅᑎᓪᓗᒍ ᑕᐅᕗᖓᒐᔪᙱᒻᒪᑕ ᑕᒪᐅᙵᓂᕐᓴᐅᒐᓗᐊᖅᑐᑎᒃ ᐅᑭᐅᖅᑕᖅᑑᑉ ᑲᓇᖕᓇᖓᓄᑦ. 
ᑕᒪᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ $500,000 ᐲᓚᐅᖅᑕᕗᑦ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᑎᐅᔪᓄᑦ 
ᑕᐃᒃᑯᐊᓕᖃᐃ ᑲᑎᔪᓐᓇᕐᓂᐊᖅᐳᑦ ᐊᒻᒪᓗ ᐅᖃᐅᔾᔨᖃᑦᑕᐅᑎᒋᐊᕐᓗᑎᒃ. 
 
ᓄᓇᓕᐅᔪᑦ ᐅᖃᐅᑎᔪᒪᔭᒃᑲ ᕿᓄᔫᒥᖁᓕᖅᑐᒋᑦ ᒐᕙᒪᒃᓯᓐᓄᑦ, ᒐᕙᒪᒋᔭᒃᓯᓐᓄᑦ ᕿᓄᓗᓯ ᐅᐱᓐᓇᕋᓂ 
ᒫᓂᖔᖅᑐᑦ ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᔪᑦ ᑕᒪᒃᓱᒥᖓ ᐊᒻᒪᓗ ᑕᐃᒃᑯᓂᐊ ᐊᑭᓕᖅᓱᖅᑕᐅᙱᑦᑐᓂᒃ 
ᐱᓕᕆᕙᒃᑐᓂᒃ, ᐃᓕᑕᕐᓯᔪᒪᔪᒍ ᑕᐃᒃᑯᐊ ᐊᒃᓱᕈᖅᐸᒻᒪᑕ, ᐅᓐᓄᐊᖑᒐᓗᐊᖅᑲᑦ ᐊᒻᒪ ᐊᒥᓱᐊᖅᑎᖅᑐᑎᒃ, 
ᐅᑭᐅᓪᓗᐊᒃᑯᑦ. 

ᓂᓪᓚᓱᓪᓚᕆᑦᑎᓪᓗᒍ, ᐃᒻᒥᓂᒃ ᐊᓐᓂᕆᓇᓯ ᐃᑲᔪᖅᐸᑐᓯ ᒐᕙᒪᒃᑯᓐᓄᑦ ᐃᓕᑕᕆᔭᐅᔭᕆᐊᖃᖅᑐᓯ ᐅᐱᒋᔭᐅᓗᓯᓗ 
ᐋᖅᑭᒃᓯᒪᑦᑎᐊᑲᓐᓂᖁᓪᓗᓯᓗ, ᐃᓕᓐᓂᐊᕐᓂᖃᑦᑎᐊᕐᓗᑎᒃ, ᖃᓪᓗᓈᑦ ᓄᓇᖓᑑᖏᑦᑐᖅ ᒫᓂᖃᑦᑕᖏᒻᒪᑕ. 
ᖃᐅᔨᒪᓂᓕᒻᒪᕆᐅᒻᒪᑕ ᐊᒻᒪ ᖃᐅᔨᒪᓂᕆᔭᒥᓂᒃ ᐅᖃᖃᑦᑕᐅᑎᖃᑦᑕᕆᐊᖃᖅᑐᑦ. 
 
ᑖᓐᓇ ᐱᖁᔨᕗᖓᕈᑕᐅᔪᖅ ᒪᓕᒐᓕᐅᖅᑎᓄᑦ ᐃᑲᔪᖅᑐᖅᑕᐅᖁᔭᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑕᒧᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᐃᑲᔪᖅᑐᕐᒥᔭᕋ ᐱᖁᔨᕗᖔᕈᑕᐅᔪᖅ. ᐅᖃᖅᑎ. 
 
ᓄᓇᓕᓐᓂᖔᕐᓯᒪᓪᓗᓂ ᒥᑭᔪᒥᒃ, ᕿᓂᖅᑎᑕᖃᖅᑎᓪᓗᒍ ᐊᖑᓇᓱᒃᑎᐅᔪᓂᒃ, ᐊᒃᓱᕈᕐᓇᕐᓯᕙᒻᒪᑦ ᐊᔪᕐᓇᕐᓯᕙᒃᑐᓂᒃ, 
ᐊᒃᓱᕈᕐᓇᕐᓯᕙᒃᑐᓂ ᓂᓪᓚᓱᒃᑎᓪᓗᒍ ᐅᑭᐅᒃᑯᑦ, ᐱᓗᐊᖅᑐᒥᒃ ᑕᒪᒃᑯᐊ ᐅᕕᒃᑲᐅᓂᕐᓴᐅᔪᑦ ᐊᖑᓇᓱᒋᐊᕋᐃᒻᒪᑕ 
ᖃᒧᑕᐅᔭᖏᓪᓗ ᓱᕋᐅᑎᔭᕋᐃᒻᒪᑕ, ᐊᒃᓱᐊᓗᒃ ᕿᓂᕋᓱᐊᕆᐊᒃᓴᖅ ᐊᔪᕐᓇᕐᓯᕙᒃᑐᖅ. 
 
ᕿᓂᖅᑎᐅᔪᑦ ᐃᓱᒪᓗᒍᑎᖃᕐᒪᑕ ᖃᐅᔨᒪᕙᙱᒻᒪᑕᓗ ᖃᓄᐃᓕᖓᔪᒥ ᓇᓂᓯᓂᐊᕆᐊᒃᓴᖅ. ᐃᓚᖏᑦ ᐃᓄᐃᑦ 
ᕿᓂᐊᖃᕆᐊᖃᖃᑦᑕᕐᒪᑕ ᑕᐃᒃᑯᐊ ᕿᓂᖅᑎᐅᔪᑦ ᕿᓂᕆᐊᓪᓚᕆᓚᐅᖅᑎᓐᓇᒋᑦ ᑕᐃᒪᐃᑦᑐᓪᓗ 
ᑮᓇᐅᔭᖃᖅᑎᑕᐅᔭᕆᐊᖃᖅᑐᑎᒃ ᐃᓛᓐᓂᑯᓪᓗ ᑕᒪᒃᑯᐊ ᐊᖑᓇᓱᒃᑎᐅᔪᑦ ᑮᓇᐅᔭᑭᕐᓱᐸᒻᒪᑕ. 
 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐱᖁᔨᕗᖔᕈᑦ ᐃᑲᔪᖅᑐᖅᑕᕋ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᓴᐃᑦ ᐱᖁᔨᕗᖔᕈᒻᒧᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ)ᑦ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐱᖁᔨᕗᖔᕈᑦ ᐱᙳᐊᖑᙱᑎᐊᖅᑐᖅ ᐊᒻᒪ ᑕᒪᒃᑯᐊ 
ᐊᖑᓇᓱᒍᑕᐅᔪᑦ ᐊᑐᖅᐸᒃᑕᕗᑦ ᐱᑐᖃᐅᓗᐊᓕᖅᑐᑦ.  
 
ᐊᕐᕕᐊᓂ ᕿᓂᖅᑐᖃᐃᓐᓇᓲᖑᒻᒪᑦ ᐅᖃᖃᑎᒋᖃᑦᑕᕐᓯᒪᓪᓗᒍ ᕿᓚᕝᕙᖅ ᑕᒪᒃᓱᒧᖓ ᕿᓂᖅᓂᕐᒧᑦ ᐅᕕᒃᑲᐅᔪᓄᑦ 
ᐊᐅᓪᓚᖃᑦᑕᖅᑐᓄᑦ. 
 
ᐃᑲᔪᖅᑐᕈᑎᒋᔭᕋ ᑖᔅᓱᒥᖓ ᐅᐱᓐᓇᕋᓂ ᑕᒪᒃᑯᐊ ᓄᑖᙳᖅᑎᒋᐊᕆᐊᖃᓕᕋᑦᑎᒍᑦ ᓱᓇᒃᑯᑖᖑᔪᑦ ᐊᑐᖅᑕᐅᕙᒃᑐᑦ 
ᕿᓂᖅᑎᓄᑦ. ᐊᐅᓚᐅᔾᔮᕐᓯᒪᔪᑦ ᒑᓴᓕᕐᓗᑎᒧᑦ, ᑕᐃᒪᓕ ᒪᓕᒐᓕᐅᖅᑎᓕᒫᓄᑦ ᕿᓄᔪᖓ ᐃᑲᔪᖅᑐᖁᓪᓗᒋᑦ 
ᐱᖁᔨᕗᖔᕈᒻᒥᒃ ᐅᐱᓐᓇᕋᓂ ᑕᒪᒃᑯᐊ ᕿᓂᖅᑎᐅᔪᑦ ᑮᓇᐅᔭᓂᒃ ᐊᒥᒐᕐᓯᓇᕐᒪᑕ ᐃᑲᔪᖅᑕᐅᔭᕆᐊᖃᓪᓚᕆᑦᑐᑎᓪᓗ. 
 
ᖃᓄᑐᐃᓐᓇᖅ ᐃᑲᔪᖅᑐᖅᑕᐅᓚᐅᕐᓯᙱᑦᑐᑦ ᐃᒻᒥᓂᒃ ᑮᓇᐅᔭᓕᐅᕋᓱᐊᖅᐸᒃᑐᑦ ᖃᐅᔨᒪᓪᓗᖓᓗ ᒪᓕᒐᓕᐅᖅᑎᐅᔪᑦ 
ᐃᑲᔪᖅᑐᐃᔪᑦ ᑖᓐᓇᓗ ᐱᖁᔨᕗᖔᕈᑦ ᐊᖏᖅᑕᐅᑉᐸᑦ, ᐊᒃᓱᐊᓗᒃ ᖁᕕᐊᓱᓐᓂᐊᖅᑐᖓ ᐊᓪᓛᑦ $500,000 
ᐃᓱᒋᒐᓗᐊᕐᒪᒍ, ᓂᕆᐅᓐᓂᖃᖅᑎᑦᑐᓐᓇᕐᓂᐊᓕᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᓴᐃᑦ ᐱᖁᔨᕗᖔᕈᒻᒧᑦ. ᐋᕆᐊᒃ. 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᑲᔪᖅᑐᕐᒥᔭᕋ ᐱᖁᔨᕗᖔᕈᑕᐅᔪᖅ ᐊᒻᒪ ᐃᓇᒃᑭᓪᓗᒋᑦ 
ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᖁᓪᓗᒋᑦ. 
 
ᐊᕐᕌᒍᓄᑦ ᐊᒥᓱᓗᐊᖅᑐᓄᑦ ᐃᖅᑲᓇᐃᔭᖃᑎᖃᕐᓯᒪᓕᕋᒪ ᕿᓂᖅᑎᐅᔪᓂᒃ ᐊᒻᒪ ᑮᓇᐅᔭᑭᕐᓱᐃᓇᖅᑐᑕ. 
ᕿᓂᖅᑎᐅᔪᑦ ᐊᑐᕆᐊᖃᖅᑐᑦ ᓇᒻᒥᓂᖅ ᐱᖁᑎᒋᔭᐅᔪᓂᒃ. ᐊᓪᓚᑦ ᑕᒪᒃᑯᐊ ᖃᒧᑕᐅᔭᖏᑦ ᓱᕋᒃᑲᓗᐊᕋᐃᒻᒪᑕ 
ᐊᑭᓕᖅᑕᐅᕙᙱᒻᒪᑕ. 
 
ᕿᓂᖅᑎᐅᔪᑦ ᐊᒥᓱᐊᓗᓐᓂ ᐃᓅᓕᒃᓯᓯᒪᓕᖅᑐᑦ ᓄᓇᓕᓕᒫᓂ ᐃᓕᑕᕆᕙᙱᒻᒥᔭᕗᑦ ᐃᒃᐱᒋᙱᓗᐊᖅᐸᒃᑕᕗᑦ 
ᐃᕿᐊᓱᒃᐸᖏᑦᑐᑦ ᕿᓂᕆᐊᕆᐊᒃᓴᖅ ᑲᔪᖏᑦᑎᐊᖅᑐᑦ ᐱᓕᕆᕙᒃᑐᑎᒃ ᐊᓯᒥᓂᒃ ᐱᐅᓕᒃᓯᔪᒪᓂᕐᒧᑦ 
ᕿᓂᖅᑕᐅᔭᕆᐊᖃᖅᑐᓂᒃ. 
 
ᐄ, ᑕᐃᒪᓕ ᒪᓕᒐᓕᐅᖅᑎᐅᔪᓕᒫᑦ ᐃᑲᔪᖅᑐᐃᖁᔭᒃᑲ ᑮᓇᐅᔭᖃᖅᑎᑕᐅᓗᑎᒃ ᕿᓂᖅᑎᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᓗᒍ ᐱᖁᔨᕗᖔᖅᑲᐅᔪᖅ ᑭᖑᓪᓕᖅᐹᒥᒃ ᐅᖃᐅᓯᒃᓴᖃᕐᒪᖔᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᖃᑦᑎᐊᕐᓂᖏᓐᓄᑦ ᐃᑲᔪᖅᑐᐃᓂᕐᒧᑦ 
ᕿᓂᖅᑎᐅᔪᓂᒃ ᓄᓇᕗᓕᒫᒥ. ᐊᒃᓱᐊᓗᒃ ᑕᒪᓐᓇ ᖁᕕᐊᒋᔭᐅᓂᐊᖅᐸᓪᓚᐃᔪᖅ ᕿᓂᖅᑎᐅᔪᓂᒃ ᓄᓇᑦᑎᓐᓂᒃ ᐊᒻᒪ 
ᐊᒃᑕᓇᖅᑐᒥᖏᓂᕐᓴᐅᖁᓪᓗᒋᑦ.  
 
ᐃᖅᑲᐅᒪᔭᕆᐊᖃᖅᑐᒍᑦ, ᒪᓕᒐᓕᐅᖅᑎᐅᓪᓗᑕ ᐱᐅᓯᕙᓪᓕᐊᑎᑦᑎᔭᕆᐊᖃᕋᑦᑕ ᓄᓇᑦᑎᓐᓂᒃ, ᐃᓚᑦᑎᓐᓂᒃ 
ᓴᓂᓪᓕᑎᓐᓂᓪᓗ ᐊᒻᒪ ᐳᓛᕆᐊᖅᐸᒃᑐᓂᒃ ᐅᑭᐅᖅᑕᖅᑐᒧᑦ. ᐊᒥᓱᐊᓗᓐᓄ ᐳᓛᕆᐊᖅᑕᐅᕙᒃᑲᑦᑕ ᑕᐃᒃᑯᐊᓗ 
ᕿᓂᖅᑕᐅᔭᕆᐊᖃᓕᓱᖑᓪᓗᑎᒃ. ᑐᑭᓯᐅᒪᙱᒻᒪᑕ ᖃᓄᖅ ᐱᔭᕆᐊᑐᓕᕈᓐᓇᕐᓂᖓᓂᒃ ᐃᓛᓐᓂᒃᑯᑦ. 
 
ᑕᐃᒪᓕ ᖁᔭᒋᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᓂᓪᓕᐊᔪᑦ, ᑕᑯᔪᒪᒐᓗᐊᖅᐳᖓ ᒪᓕᒐᓕᐅᖅᑎᓕᒫᖑᔪᓂᒃ 
ᐃᑲᔪᖅᑐᐃᔪᓂᒃ ᓂᕈᐊᕈᑎᒋᓕᕈᑦᑎᒍᑦ ᐊᒻᒪ ᓱᓕ ᐅᖃᖅᑎ, ᑎᑎᕋᖅᑕᐅᔪᓂᒃ ᓂᕈᐊᖁᔨᒐᓗᐊᖅᑐᖓ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᐊ ᐱᖁᔨᕗᖔᕈᒻᒥ ᓇᒻᒪᒃᓴᖅᑐᑦ ᓂᑯᕕᓪᓕᑦ. 
 
ᐲᑕᓴᓐ. 
 
ᑲᑦᑐᒃ. 
 
ᑐᑐ.  
 
ᐃᕝᔭᕈᑕᐃᓚᒃ. 
 
ᐹᓇᐸᔅ. 

ᑰᓕ.  
 
ᐋᕆᐊᒃ. 
 
ᓇᑦᑎᖅ. 
 
ᒪᑉᓴᓚᒃ. 
 
ᐊᓚᕋᓚᒃ. 
 
ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥ. ᓂᕈᐊᙱᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. 
 
ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 16. ᐱᖁᔨᕗᖔᕈᑎᑦ. ᑰᓕ. 
 
ᑰᓕ: ᐅᖃᖅᑎ, ᓇᓗᓇᐃᕐᓯᖏᒻᒪᑕ ᓇᓕᐊᓐᓄᒃ ᓂᕈᐊᕐᒪᖔᕐᒥᒃ ᐊᖓᔪᖅᑳᖑᔪᑦ; ᓂᕈᐊᙱᑦᑐᑦ. ᐊᑭᕋᖅᑐᖏᑦᑐᑦ? 
ᐊᓯᐊᒍᑦ ᓂᕈᐊᕐᕕᒃᓴᐅᕙᓪᓚᐃᖏᑦᑐᑦ ᓇᓗᓇᐃᕐᓯᒪᔪᒥᒃ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓂᕈᐊᙱᑦᑐᑦ ᓂᑯᕕᓪᓕᑦ. 
 
ᑕᐹᖅᔪᒃ. 
 
ᐊᑭᓱᒃ. 
 
ᐊᒡᓘᒃᑲᖅ. 
 
ᐅᑲᓕᖅ. 
 
ᐸᕋᐅᓐ. 
 
ᐲᑯ. 
 
ᐱᒋᐊᖅᑎᑕᖅ ᑲᔪᓯᔪᖅ. ᖁᔭᓐᓇᒦᒃ. ᑰᓕ. ᐱᒋᐊᖅᑎᑕᖅ ᑲᔪᓯᔪᖅ. ᓈᓴᐅᑎᓕᒃ 16. ᐱᒋᐊᕈᑎᑦ. ᑐᑐ. 
 
ᐱᒋᐊᖅᑎᑕᖅ 016 - 2(2): ᐅᑎᖅᑎᑕᐅᓂᖓ ᐊᖏᕐᕋᕆᔭᐅᔪᓂ ᑐᔪᕐᒥᔪᓄᑦ ᐊᑭᐅᑕᐅᕙᒃᑐᑦ ᓄᓇᕗᒥ 

ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. 
 
ᐃᒪᐃᒻᒪᑦ ᐱᐅᓂᖅᐸᐅᔪᒥ ᐋᓐᓂᐊᖅᑐᓕᕆᓂᕐᒥᒃ ᒪᓕᒐᓕᐅᖅᑎᐅᓪᓗᑕ ᓄᓇᕗᒥᐅᑦ ᐱᖃᖁᒐᑦᑎᒍᑦ; 
 
ᐊᒻᒪ ᐃᒪᐃᒻᒪᑦ ᑕᒪᒃᑯᐊ ᐊᖏᕋᕆᔭᐅᔪ ᑐᔪᕐᒥᕕᐅᕙᒃᑐᑦ ᐊᑭᖏᓐᓄᑦ ᐊᖓᔪᖅᑳᕆᔭᐅᔪᓄᑦ ᐊᐃᒃᐸᕆᔭᐅᔪᓄᑦ 
ᑐᔪᕐᒥᔭᕆᐊᖃᖅᑐᓄᑦ ᐋᓐᓂᐊᕐᕕᓕᐊᕆᐊᖃᖅᑎᓪᓗᒋᑦ ᖃᑦᑎᓐᓇᕈᕆᐊᖅᑕᐅᓚᐅᕐᒪᑦ ᐋᒃᑐᕙ 2004-ᒥ; 
 



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2004

ᐊᒻᒪ ᐃᒪᐃᒻᒪᑦ ᐅᒪᓇᓱᐊᕐᓂᖅ ᓄᓇᕗᒥ ᐊᑭᑐᓂᖅᐸᐅᒻᒪᑦ ᑲᓇᑕᓕᒫᒥ; 
 
ᐊᒻᒪ ᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᖏᓐᓂ ᐊᖏᖃᑎᒌᒍᑎᖏᓐᓂᒃ ᓄᓇᕗᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖑᔪᑦ 
ᐃᓕᑕᕐᓯᒪᑕ ᐊᑭᑐᔪᐊᓘᓂᖓᓂᒃ ᓄᓇᕗᒥ ᐃᓪᓗᒋᔭᐅᔪᓂ ᑐᔪᕐᒥᑎᓪᓗᒋᑦ ᐃᖅᑲᓇᐃᔮᖓᓄᑦ ᐊᐅᓪᓚᕐᓯᒪᑎᓪᓗᒋᑦ; 
 
ᑕᐃᒪᓕ ᑕᐃᒪᐃᒻᒪᑦ ᐱᖁᔨᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ ᑖᒃᑯᐊ ᒪᓕᒐᓕᐅᖅᑎᒃᑯᑦ 
ᐊᔭᐅᕆᒃᑲᓐᓂᖁᓪᓗᔭᖏᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒃᓱᕈᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᕐᖏᓐᓇᖅ 
ᐊᑐᓕᖅᑎᑕᐅᒋᐊᒃᑲᓂᕐᓂᖓᓂᒃ ᐃᓪᓗᒋᔭᐅᔪᓂ ᑐᔪᕐᒥᕙᒃᑐᓄᑦ ᐊᑭᐅᑕᐅᕙᒃᑐᖅ ᐊᑐᐃᓐᓇᐅᑎᑕᐅᔪᖅ ᓄᓇᕗᒥ 
ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᓄᑦ ᐃᕐᖏᓐᓇᖅ, ᑎᑭᓐᓇᓱᐊᕐᓂᖓᓄᑦ ᐊᒃᑐᕙ 2004. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓇᒻᒪᒃᑐᖅ. ᐊᐃᒃᐲᔪᖅ ᐱᖁᔨᕗᖔᕈᒻᒥᑦ. ᒪᒥᐊᓇᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥᒃ, ᖁᔭᓐᓇᒦᕈᒪᔭᕋ ᒫᓐᓇᐅᔪᖅ ᐊᖓᔪᖅᑳᖑᔪᖅ 
ᐊᓐᓂᐊᖅᑐᓕᕆᔨᒃᑯᓐᓄ ᐃᓄᓕᕆᔨᒃᑯᓄᓪᓗ ᐃᖅᑲᓇᐃᔭᖅᑎᖏᓪᓗ ᒪᑐᐃᖓᑦᑎᐊᖅᐸᒻᒪᑕ ᑕᒪᒃᑯᓄᖓ 
ᒪᓕᒐᓕᐅᖅᑎᐅᓄᑦ ᓴᖅᑭᑕᐅᔪᓄᑦ ᐱᔾᔪᑎᖃᖅᑐᓂᒃ ᐱᓕᕆᕕᖓᑕ ᐊᐅᓪᓚᖅᐸᒃᑐᓄᑦ ᐊᑐᐊᒐᖓᓐᓄᑦ 
ᓄᓇᕗᒥᐅᑕᐅᔪᓄᑦ ᐊᐅᓪᓚᕆᐊᖃᖅᐸᒃᑐᓄᑦ ᐋᓐᓂᐊᕐᕕᓕᐊᖅᑐᑎᒃ. 
 
ᐅᖃᖅᑎ, ᑕᒪᓐᓇ ᒪᑐᐃᖓᑦᑎᐊᕐᓂᐅᔪᖅ ᑕᑯᒃᓴᐅᑎᑦᑎᕗᖅ ᐃᓱᒫᓗᓪᓚᕆᓐᓂᖏᓐᓂᒃ ᓄᓇᕗᒥᐅᑕᐅᔪᓂᒃ. 
 
ᐅᖃᖅᑎ, ᐱᖁᔨᕗᖔᕈᑕᐅᔪᖅ ᓵᑦᑎᓃᑦᑐᖅ ᓯᓚᕐᔪᐊᒥ ᐊᓯᔾᔨᔮᖏᑦᑑᒐᓗᐊᖅ. ᑭᓯᐊᓂᓕ ᐃᓕᑕᕐᓯᓂᖃᑐᐃᓐᓇᖅᑐᖅ 
ᐃᑲᔪᖃᑦᑕᕐᓂᖏᓐᓂᒃ ᑕᒪᒃᑯᐊ ᐃᓄᑐᐃᓐᓇᐃᑦ ᐃᑲᔪᕐᓂᖏᓐᓄᑦ ᐊᑭᓕᖅᑕᐅᖁᓪᓗᒋᑦ. 
 
ᐅᖃᖅᑎ, ᐃᓚᖓᑦ ᖃᐅᔨᒪᓇᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕈᑕᐅᔪᖅ ᓄᓇᕗᒥ ᑕᒪᒃᑯᐊ ᓄᓇᓕᐅᔪᑦ 
ᓯᓚᑎᑦᑎᓐᓂ ᓄᓇᖏᓐᓂ ᐋᓐᓂᐊᕐᕕᐅᔪᓂ ᑲᒪᒋᔭᐅᖏᓐᓇᕈᓐᓇᖏᒻᒪᑕ. ᐊᐅᓪᓚᖃᑦᑕᕆᐊᖃᖅᐸᒻᒪᑕ ᓄᓇᓕᓐᓄ 
ᐊᖏᓂᕐᓴᐅᔪᓄᑦ ᓈᒪᓂᕐᓴᐅᔪᓄᑦ ᐃᖅᑲᓇᐃᔭᖅᑎᖃᑦᑎᐊᓂᕐᓴᐅᔪᓄᑦ ᑕᐃᒃᑯᐊ ᖃᐅᔨᓴᖅᑕᐅᔪᓐᓇᖁᓪᓗᒋᑦ. 
 
ᑕᒪᒃᑯᐊ ᑐᔪᕐᒥᕕᐅᕙᒃᑐᑦ ᑕᑕᒐᐃᒻᒪᑕ, ᑕᐃᒪᐃᒐᔪᒃᑐᑎᓪᓗ, ᑕᒪᒃᑯᐊ ᕿᑐᕐᖓᒥᓂᒃ ᒪᓕᒃᑐᑦ ᐊᐃᒃᐸᕆᔭᐅᔪᓪᓗ 
ᐃᓚᒥᓐᓂᒍᓐᓇᖅᐸᒻᒪᑕ ᐊᖏᕐᕋᓚᐅᙱᓐᓂᕐᒥᓂ. ᑕᐃᒪᓕ ᐊᑭᓕᖅᑕᐅᖃᑦᑕᕆᐊᖃᕋᓗᐊᕐᒪᑕ ᐃᓪᓕᖃᖅᑎᑦᑎᓂᕐᒧᑦ 
ᓂᕿᖃᖅᑎᑦᑎᓂᕐᒧᑦ ᐊᓪᓚᑦ ᐃᓛᓐᓂᒃᑯᑦ ᐋᓐᓂᐊᕕᓕᐊᕆᖃᖅᑎᓪᓗᒋᑦ ᐋᓐᓂᐊᕐᕕᓕᐊᕈᔾᔨᕙᒃᑐᑎᒃ. 
 
ᑕᐃᒃᑯᐊ ᐃᑲᔪᕐᓂᖏᑦ ᐊᒃᓱᐊᓗᒃ ᖁᔭᒋᔭᐅᕗᑦ ᒐᕙᒪᒋᔭᕗᑦ ᐱᖁᑎᖃᙱᓐᓂᖏᓐᓄᑦ ᑕᐃᒪᐃᑦᑐᓂᒃ. ᐅᖃᖅᑎ, 
ᑕᐃᒃᑯᐊ ᐃᓄᐃᑦ ᑐᔪᕐᒥᐊᖃᖅᑐᑦ ᑐᔪᕐᒥᕕᒻᒥ ᐊᐅᓚᑦᑎᔨᐅᙱᑦᑐᑦ. ᐊᐅᓚᑦᑎᖏᑦᑐᑦ ᓯᓂᑦᑕᕐᕕᐅᔪᒥᒃ. 
 
ᑭᓯᐊᓂᓕ ᐊᒃᓱᕈᖅᑐᑎᒃ ᐅᕙᑎᑎᑐᑦ ᐃᑲᔪᕋᓱᐊᖅᑐᑦ. ᐅᖃᖅᑎ, ᑐᙵᓱᑦᑎᑦᑎᔪᑦ ᐊᖏᕐᕋᒥᓄᑦ 
ᑕᐃᒪᐃᑦᑕᕆᐊᖃᕋᒥᒃ. ᐊᒻᒪ, ᐊᒥᓱᐊᖅᑎᖅᑐᑎᒃ, ᑕᒪᓐᓇ ᐋᓐᓂᐊᖅᑐᓕᓂᕆᔭᕗᑦ ᑐᕚᖃᖅᐸᒃᑐᖅ ᑕᒪᒃᑯᓂᖓ 
ᑐᔪᕐᒥᐊᖃᕈᓐᓇᐸᑦᑐᓂᒃ. 

ᒪᓕᒃᑐᒍ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ ᐊᐅᓪᓚᖃᑦᑕᕐᓂᕐᒧᑦ ᐊᑐᐊᒐᖓ, ᑕᐃᒃᑯᐊ ᐊᑭᓕᐅᑕᐅᔪᑦ 
ᐊᔾᔨᒌᔭᕆᐊᖃᖅᑕᖏᑦ ᐊᑭᓕᐅᑕᐅᕙᒃᑐᓂᒃ ᓄᓇᕗᒥ ᒐᕙᒪᒃᑯᑦ ᐊᑭᓕᐅᑎᒋᓱᖏᓐᓂᒃ ᐊᖏᕐᕋᕆᔭᐅᔪᓂ 
ᑐᔪᕐᒥᔪᖃᖅᑎᓪᓗᒍ. 
 
ᐅᖃᖅᑎ, ᓱᓕᒃᑲᓐᓂᖅ ᑕᐃᓐᓇ ᒪᓕᒐᓕᐅᖅᑎᐅᖃᑎᒋᕙᓚᐅᖅᑕᕗᑦ ᖃᒪᓂᑦᑐᐊᕐᒥ ᐅᖃᕋᔭᕐᒥᒻᒪᑦ, ᖃᐅᔨᒪᓇᕐᒪᑦ 
ᓄᓇᕗᒥ ᐃᓅᓇᓱᐊᕐᓂᖅ ᐊᑭᑐᓂᖅᐸᐅᒻᒪᑦ ᑲᓇᑕᓕᒫᒥ. ᓄᓇᕗᑦ ᒐᕙᒪᒃᑯᑕ ᐃᖅᑲᓇᐃᔭᖅᑎᓄᑦ ᑲᑐᑦᔨᖃᑎᒌᓄᑦ 
ᐊᖏᖃᑎᒋᒍᑎᖓ ᐃᓕᑕᕐᓯᑎᐊᖅᑐᖅ ᑕᒪᒃᓱᒥᖓ ᐊᒻᒪᓗ ᐱᕕᖃᖅᑎᑦᑎᓪᓗᑎᒃ ᓄᓇᕗᒥᐅᓂ ᐊᑭᓕᖅᑕᐅᕙᒃᑐᓂ 
ᒪᓕᒃᐸᒻᒪᑕ ᒫᓂ ᐊᑭᑐᓂᕐᓴᐅᓂᖏᓐᓂᒃ, ᐅᕝᕙᓗ ᐊᑭᑐᓂᖓᓂᒃ ᑐᔪᕐᒥᓂᕐᒧᑦ, ᓄᓇᕗᒥ. 
 
ᐅᖃᖅᑎ, ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᐊᖏᖃᑎᒌᒍᑕᐅᔪᖅ ᐋᖅᑭᒃᓯᓯᒪᔪᖅ ᓇᒻᒥᓂᖅ 
ᑐᔪᕐᒥᓂᕐᒧᑦ ᓄᓇᕗᑦ ᓯᓚᑖᓂ ᐊᒻᒪ ᓇᓗᓇᐃᕐᓯᓯᒪᓪᓗᓂ ᑕᒪᓐᓇ ᐋᖅᑭᒋᐊᕋᔭᕐᒥᒻᒪᑦ ᑲᓇᑕᒥ ᐊᑭᓕᐅᑕᐅᕙᒃᑐᑦ 
ᐊᓯᔾᔨᖅᑕᐅᑉᐸᑕ. 
 
ᑕᐃᒪᓕ ᑐᑭᖃᓗᐊᖅᑑᔭᙱᒻᒪᑦ, ᐅᖃᖅᑎ, ᒪᓕᓪᓗᒍ ᐊᖓᔪᖅᑳᕗᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ, 
ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ ᖃᑦᑎᓐᓇᕈᖅᑎᑦᑎᒋᐊᓚᐅᕐᒪᑕ ᐊᑭᓕᐅᑕᐅᕙᒃᑐᓂᒃ ᐊᖏᕐᕋᖏᓐᓂ 
ᐊᑭᓕᐅᔾᔭᐅᕙᒃᑐᓂᒃ ᓄᓇᕗᒥ, "ᐊᑭᓕᐅᔾᔭᐅᕙᒃᑐᑦ ᐊᔾᔨᒌᓕᖅᑎᔾᔪᒥᓇᓱᐊᖅᑐᒋᑦ ᑲᓇᑕᒥ". 
 
ᐅᖃᖅᑎ, ᐊᒃᓱᐊᓗᒃ ᓈᒻᒪᙱᒻᒪᑦ ᒪᑯᐊ ᓂᕿᐅᔪᑦ ᐊᑭᖏᑦ ᐊᒻᒪ ᐊᖏᕐᕋᖃᕐᓂᕐᒧᑦ ᐊᑭᖏᑦ ᐊᒻᒪ ᑭᓱᑐᐃᓐᓇᐃᑦ 
ᐊᑭᖏᑦ ᓄᓇᕗᒥ "ᒪᓕᙱᒻᒪᑕ" ᑲᓇᑕᒥᐅᑕᓕᒫᓄᑦ, ᑕᐃᒃᑯᐊ ᐊᑭᓕᐅᑕᐅᕙᒃᑐᑦ ᐃᓄᓐᓄᑦ ᑐᔪᕐᒥᐊᖃᖅᐸᒃᑐᓄᑦ 
ᓂᕿᖃᖅᑎᑦᑎᕙᒃᑐᓄᑦ ᓄᓇᕗᒥ ᐊᑭᑭᓪᓕᒋᐊᕆᐊᖃᕐᓂᖏᓐᓄᑦ ᒪᓕᓪᓗᒋᑦ ᖃᓪᓗᓈᑦ ᓄᓇᖓᓐᓄᑦ. 
 
ᒫᓐᓇᐅᔪᖅ ᒪᓕᒐᐅᔪᖅ ᐱᖃᕐᑎᑎᒻᒪ ᐊᔾᔨᒌᖏᓂᕐᒥᑦ ᐃᓚᒋᔭᐅᔪᓄᑦ ᐊᑐᐃᓐᓇᐅᑎᑦᑎᔪᓄᑦ 
ᐱᔭᐅᔭᕆᐊᖃᒻᒪᕆᑦᑐᒧᑦ. ᐅᖃᐅᑎᒋᐊᕈᒪᕙᒃᑐᑲ ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᖁᓗᒋᑦ ᐱᖁᔨᕗᖔᖑᔪᒥᑦ 
ᐋᖅᑭᑲᓐᓂᖅᑕᐅᖁᓪᓗᒍ ᑖᒃᑯᐊ ᐊᑭᐅᔪᑦ ᓄᓇᕗᒥ ᐊᑭᓪᓚᑦᑖᖏᓐᓄᑦ.  
 
ᐅᖃᐅᓯᕆᖅᑲᐅᒻᒥᔭᕋ, ᑕᒪᓐᓇ ᐱᖁᔨᕗᖔᖑᔪᖅ ᐊᓯᔾᔩᔮᙱᓚᖅ ᓯᓚᕐᔪᐊᕐᒥ ᑭᓯᐊᓂᓕ ᐊᔾᔨᒌᓕᖅᑎᑦᑎᓂᕐᒥᑦ 
ᑕᐃᒃᑯᓄᖓ ᒥᑭᔪᒥᐅᑕᐅᔪᓂᑦ ᓯᓚᕐᔪᐊᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐲᔪᖅ ᐱᖁᔨᕗᖔᒧᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᒋᕙᕋᑦᑕᐅᖅ ᐊᖓᔪᖅᑳᖑᔪᖅ ᓈᓚᒍᓐᓇᕐᓂᖓᓄᑦ 
ᐃᓱᒫᓘᑎᒋᔭᑦᑎᓐᓂ. ᖁᓚᙱᓚᖓ ᖃᐅᔨᒪᔪᐃᓐᓇᐅᒐᑦᑕ, ᐊᒻᒪᓗ ᐅᕙᒍᑦ ᐃᖃᓗᓐᓃᐸᑦᑐᒍᑦ 
ᓄᓇᓕᓐᓃᖔᖅᑐᓂᑦ, ᑕᑯᓪᓗᒍ ᑕᒻᒫᑕᕐᕕᒃ ᑕᑕᐃᓐᓇᕐᖓᑦ. ᑖᒃᑯᐊ ᐊᖏᕐᕋᐅᔪᑦ ᑐᙵᓇᖅᑐᒻᒪᕆᐅᕗᑦ ᐊᒻᒪᓗ 
ᐋᓐᓂᐊᕕᓕᐊᖅᑐᑦ ᑲᒪᒋᔭᐅᑦᑎᐊᐸᑉᐳᑦ. 
 
ᑕᒃᑯᐊ ᐃᓄᐃᑦ ᐊᖏᕐᕋᖓᓃᑎᑦᑎᕙᑦᑐᑦ ᕿᑐᕐᖓᖃᐅᑐᑎᑦ. ᓇᒻᒥᓂᖅ ᑮᓇᐅᔭᖏᓐᓂ ᐊᑐᖅᐸᑉᐳᑦ 
ᓂᕿᑖᕐᓂᐊᕐᓗᑎᑐᑦ ᐃᓚᖏᓐᓄᑦ ᐊᒻᒪᓗ ᑐᔪᕐᒥᐊᖏᓐᓄᑦ. ᑕᑯᓗᒍ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᔪᑦ 
ᐊᑐᖅᑕᐅᕙᒻᒪᑕ ᐅᓪᓗᑕᒫᖅ. ᐃᓚᖏᑦ ᐋᓐᓂᐊᕕᓕᐊᖅᑐᑦ ᑐᔪᕐᒥᕕᓪᓚᕆᒻᒦᐸᑦᑐᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᑕᒪᓐᓇ ᐃᑲᔪᖅᓱᑎᐊᖅᑲᕋ ᐱᖁᔨᕗᖔᖑᔪᖅ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓂᕈᐊᕈᒪᔪᖃᓕᖅᑐᖅ.ᓈᒻᒪᓴᖅᑐᑦ ᐱᖁᔨᕗᖔᒥᑦ. ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. 
ᐱᖁᔨᕗᖔ ᑲᔪᓯᕗᖅ. 
 
ᑲᑎᒪᔾᔪᑎᔅᓴᖅ 17. ᑲᑎᒪᔾᔪᑎᔅᓴᖅ 18. ᑲᑎᒪᔾᔪᑎᔅᓇᖅ 19. ᐃᓱᒪᔅᓴᓯᐅᕐᓂᖅ ᑲᑎᒪᑐᐃᓐᓇᕐᒧᑦ ᒪᓕᒐᒃᓴᓂᑦ 
ᐊᓯᖏᓐᓂᓪᓗ. ᓴᖅᑭᑎᑕᐅᓯᒪᔪᖅ ᑎᑎᕋᖅᓯᒪᔪᖅ 52-2(2), ᒪᓕᒐᒃᓴᖅ 8, ᒪᓕᒐᒃᓴᖅ 9, ᒪᓕᒐᒃᓴᖅ 10, ᒪᓕᒐᒃᓴᖅ 
11, ᒪᓕᒐᒃᓴᖅ 12, ᒪᓕᒐᒃᓴᖅ 13, ᐊᒻᒪᓗ ᒪᓕᒐᒃᓴᖅ 14 ᐃᕝᔭᒍᑕᐃᓚᒃ ᐃᒃᓯᕙᐅᑕᐅᓪᓗᓂ.  
 
ᒪᓕᓪᓗᒍ ᐱᔪᓐᓇᕐᑎᑕᐅᓂᕋ ᐱᖁᔨᕗᖔᒧᑦ 3-2(2), ᑲᑎᒪᑐᐃᓐᓇᕐᓂᖅ ᓄᖅᑲᕈᒪᓕᕈᑎ ᓄᖅᑲᓂᐊᖅᑯ. 
ᓄᖅᑲᖓᑲᐃᓐᓇᓂᐊᖅᑯᒍᑦ ᐊᒻᒪᓗ ᐱᒋᐊᒃᑲᓂᕐᓗᑕ 1:30. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 12:23 ᐊᒻᒪᓗ ᐱᒋᐊᒃᑲᓂᖅᑐᑎᑦ 13:34 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ): ᑲᑎᒪᑐᐃᓐᓇᕆᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᑐᒍ: 
ᓴᖅᑭᑕᐅᓯᒪᔪᖅ ᑎᑎᖅᑲᖅ 52-2(2), ᒪᓕᒐᒃᓴᖅ 8, ᒪᓕᒐᒃᓴᖅ 9, ᒪᓕᒐᒃᓴᖅ 10, ᒪᓕᒐᒃᓴᖅ 11, ᒪᓕᒐᒃᓴᖅ 12, 
ᒪᓕᒐᒃᓴᖅ 13 ᐊᒻᒪ ᒪᓕᒐᒃᓴᖅ 14. 
 
ᑲᑎᒪᔨᕋᓛᑦ ᖃᓄᐃᑦᑐᒪᕙ? ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᔪᒪᔪᒍ ᒪᓕᒐᒃᓴᖅ 8 ᐊᒻᒪ ᕿᒥᕐᕈᓗᒍ ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᓴᖅᑭᑕᐅᔪᖅ ᑎᑎᖅᑲᖅ 52-2(2) ᐊᒻᒪ ᑲᑎᒪᔾᔪᑎᒥᓂᐅᔪᑦ 
 
ᐱᔪᓐᓇᕐᓯᒍᑦᑕ, ᐱᒋᐊᕐᓂᐊᕐᓗᑕ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᕙᑎᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ: ᐊᖏᖅᐱᑕ ᑲᒪᓂᐊᕋᑦᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪ ᓴᖅᑭᑕᐅᓯᒪᔪᖅ ᑎᑎᖅᑲ 52-2(2). 
ᐊᖏᖅᐱᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᖅᔪᒃ. ᐅᑎᓚᐅᕐᒥᒋᑦ ᐊᐱᖅᓱᖅᑕᐅᕕᒻᒧᑦ. ᐃᑲᔪᖅᑎᑎᑦ ᓇᒃᑕᕐᓗᒋᑦ 
(ᑐᓵᔨᒃᑯᑎᒎᕈᓐᓃᖅᑐᖅ) ᐊᖓᔪᖅᑳᖅ ᑕᐹᖅᔪᒃ, ᑎᑎᕋᕐᓯᒪᓂᐊᕐᒪᑦ ᐅᖃᐅᓯᕆᓚᐅᒃᑭᒃ ᐃᑲᔪᖅᑎᒃᑭᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᓴᐅᒥᓐᓂᑦᑐᖅ ᑳᑎ ᐅᒃᐱᒃ, ᑐᖏᓕᕆᔭᕋ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᑕᓕᖅᐱᓐᓂ ᑖᒻ ᑖᒻᓴᓐ, ᑐᖏᓕᕐᒪ ᐃᑲᔪᖅᑎᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑐᙵᓱᒋᑦ ᐅᒃᐱᒃ ᐊᒻᒪ ᑖᒻᓴᓐ. ᐅᑎᕐᓂᐊᖅᐳᒍ ᒪᒃᐱᒐᖅ ᕈ%ᑦ. 
ᐊᐅᓚᑦᑎᔨᒃᑯᕕᒃ. ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕕᒃ ᓇᐃᓪᓕᒋᐊᕐᓯᒪᔪᖅ. ᐅᑎᕐᓂᐊᖅᐳᒍ ᑰᓕᐅᑉ 
ᐊᐱᖅᑯᑎᖓᓄᑦ. ᓱᓕ 5 ᒥᓂᓯ ᐅᖓᑖᓂ ᐱᕕᖃᕐᒪᑦ. 
 
ᑰᓕ (ᑐᓵᔨᒃᑯᑦ): ᑕᐃᒪᐃᓐᓂᐊᖅᐳᖓ 10 ᒥᓂᓯᖃᓕᕈᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᐅᓕᕐᓯᒪᔪᖁᑎᖃᕈᓐᓃᖅᑐᖓ. ᐱᓕᕆᕕᐅᔪᖅ ᓇᐃᓪᓕᒋᐊᕐᓯᒪᔪᑦ. ᐊᐅᓚᑦᑎᔨᒃᑯᕕᒃ. 
ᑲᑎᑦᑐᒋᑦ. ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. $2,067,000. ᐊᖏᖅᐱᓯ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐆᑕᖅ: ᖁᔭᓐᓇᒦᒃ. ᐃᖅᑲᓇᐃᔭᖅᑎᑦᑎᓂᖅ. ᑲᑎᑦᑐᒋᑦ. ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. $6,590,000. 
ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖃᖅᑐᖓ, ᐊᐱᖅᑯᑎᒃᓴᖃᓚᐅᖅᑐᖓ ᐊᒥᓱᓂᒃ, ᐊᐱᖅᑯᑎᒃᓴᖃᖅᑐᖓ. 
ᑕᐃᓐᓇᒃᓴᐃᓐᓇᖅ ᐊᐱᖅᑯᑎᒋᖃᑦᑕᕐᓯᒪᔭᕋ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ. 

ᐱᓇᓱᐊᖅᑐᖃᖅᐸᒍᓐᓂᕐᒪᑦ ᐃᓄᓐᓂᒃ ᐃᖅᑲᓇᐃᔭᕈᒪᔪᓂ ᒐᕙᒪᒃᑯᓐᓄᑦ. ᐊᐅᓪᓚᖅᑎᑦᑎᖃᑦᑕᕆᐊᖃᕐᒪᑕ 
ᐃᖅᑲᓇᐃᔭᖅᑖᕋᓱᐊᕈᑎᒥᓂᒃ ᒐᕙᒪᒃᑯᓐᓄᑦ. ᓱᓕ ᑕᐃᒪᐃᒃᐸ ᐃᓚᖏᓐᓄᑦ ᐃᓄᓐᓄᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕈᒪᔪᒐᓗᐊᓄᑦ ᑭᓯᐊᓂ ᐊᓪᓚᕝᕕᖃᙱᒻᒪᑕ, ᖃᕋᓴᐅᔭᖃᙱᒻᒪᑕ. ᐊᒃᓱᕈᖅᐸᒻᒪᑕ ᑎᑎᕋᑦᑎᐊᕐᓂᕐᒧᑦ 
ᑕᒪᒃᑯᓂᖓ ᐃᖅᑲᓇᐃᔭᖅᑖᕋᓱᐊᕈᑎᓂᒃ. 
 
ᐊᒥᓱᑦ ᑕᐃᒪᐃᑦᑑᒻᒪᑕ, ᖃᓄᐃᒻᒪᑦ ᑕᑕᑎᕆᐊᓕᑐᐃᓐᓇᕐᓂᒃ ᐱᖃᑦᑕᕈᓐᓃᖅᑭᓯ? ᐊᖓᔪᖅᑳᖑᔪᖅ ᑖᔅᓱᒥᖓ 
ᑭᐅᔪᓐᓇᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᓄᖓ ᑕᑕᑎᕆᐊᓕᓐᓄᑦ ᐃᖅᑲᓇᐃᔭᖅᑖᕋᓱᐊᕐᓂᕐᒧᑦ 
ᑕᐃᒃᑯᐊ ᓴᖅᑭᑎᒃᑲᓐᓂᓛᓕᕐᒥᔭᕗᑦ ᐄᐳᕈᓪ 1, 2005. ᑕᐃᒃᑯᐊ ᓴᖅᑭᑎᑕᐅᑲᓐᓂᓛᖅᑐᑦ ᐄᐳᕈᓪ 1, 2005. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᓐᓇᖅᐱᑦ ᖃᖓᐅᒻᒪᖔᖅ? ᖃᖓ ᐱᒋᐊᓛᖅᐸ? 
ᖃᓄᐃᓕᕋᑖᖅᑭᑦᒃ? ᐅᖃᒃᑲᓐᓂᕈᓐᓇᐱᐅᒃ? ᐅᖃᕋᑖᖅᐱᑦ ᑕᒪᒃᑯᐊ ᑕᑕᑎᕆᐊᖃᖅᑐᑦ ᐃᖅᑲᓇᐃᔭᖅᑖᕋᓱᐊᕐᓂᕐᒧᑦ 
ᐊᑐᖅᑕᐅᖃᑦᑕᑲᓐᓂᓛᓕᖅᑐᑦ. 
 
ᐊᐱᕆᔭᐅᓚᐅᕐᓯᒪᒻᒥᒐᒪ ᑎᑎᕋᕐᓯᒪᔪᓂᒃ ᐃᖅᑲᓇᐃᔭᖅᑖᕋᓱᐊᕈᑎᓐᓂᒃ ᑕᐃᓐᓇᓗ ᐅᓪᓗᒥᒧᑦ 
ᑎᑭᐅᒪᑎᓕᓚᐅᕐᓯᒪᓇᒍ. ᑭᐅᔭᐅᔪᒪᔪᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐅᖃᖅᑲᐅᒐᒪ ᑕᐃᒃᑯᐊ ᑕᑕᑎᕆᐊᖃᖅᑐᑦ ᐃᖅᑲᓇᐃᔮᖅᑖᕋᓱᐊᕐᓗᓂ 
ᐊᑐᓕᖅᑕᐅᑲᓐᓂᓛᖅᑐᑦ ᐄᐳᕈᓪ 1, 2005. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ 
 
ᑰᓕ (ᑐᓵᔨᒃᑯᑦ): ᑕᒪᒃᑯᐊ ᐃᑲᔪᖅᑐᑦᑎᐊᖅᑕᒃᑲ ᐊᐅᓪᓚᖅᑎᑦᑎᒋᐊᖃᖅᐸᒃᑐᑦ ᑎᑎᕋᕐᓯᒪᔪᓂ 
ᐃᖅᑲᓇᐃᔮᑖᕈᒪᔾᔪᑎᓂᒃ, ᑭᓯᐊᓂᓕ ᓇᓗᓇᐃᕐᓯᕕᐅᒋᐊᒃᑲᓐᓂᕈᒪᔪᖓ ᑕᒪᒃᑯᓄᖓ ᓄᓇᖃᖅᑳᕐᓯᒪᔪᓄᑦ. 
ᐊᒥᓲᓪᓗᑎᓪᓗ ᐃᓪᓗᒥ ᐊᑕᐅᓯᕐᒥᒃ ᐃᖅᑲᓇᐃᔭᖅᐸᒃᑐᑦ, ᒐᕙᒪᒃᑯᓄᑉᐸᑦ ᕼᐊᒻᓚᒃᑯᓄᑉᐸᓪᓗᓐᓂᑦ. ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ, ᑕᐃᒃᑯᐊᓗ ᐃᖅᑲᓇᐃᔭᖅᑎᑕᖑᕙᒃᑐᑦ ᓄᓇᓕᐅᔪᑦ ᓯᓚᑖᓂᑦ, ᐃᓪᓗᖃᖅᑎᑕᐅᕙᒻᒪᑕ 
ᑕᐃᒃᑯᐊᓗ ᐊᐃᒃᐸᕆᔭᖏᑦ ᐃᖅᑲᓇᐃᔮᖅᑖᑲᐅᑎᒋᓪᓗᑎᒃ. 
 
ᖃᐅᔨᒪᕕᓯ ᖃᑦᑎᐅᒻᒪᖔᑕ ᐊᐃᒃᐸᕆᔭᐅᔪᖅ ᐃᖅᑲᓇᐃᔭᕐᒪᖔᑕ ᒐᕙᒪᒃᑯᓐᓄᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐱᓯᒪᙱᑦᑐᒍ ᖃᑦᑎᐅᓂᖏᓐᓂᒃ; ᑕᐃᒪᐃᑦᑐᓂᒃ ᐱᓯᒪᙱᑦᑐᒍ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. ᑰᓕ. 

ᑰᓕ (ᑐᓵᔨᒃᑯᑦ): ᐃᓱᒪᒐᓗᐊᖅᑐᖓᓕ ᑕᐃᒪᐃᑦᑐᓂᒃ ᓇᓴᐃᓯᒪᔪᖃᕆᐊᖃᓪᓚᕆᑦᑐᖅ. ᐊᒃᓱᐊᓗᒃ 
ᐱᐅᔫᑎᑕᐅᓱᖑᒻᒪᑕ. ᖃᐅᔨᒪᓪᓗᑎᒃ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᒐᕙᒪᒃᑯᓐᓄᑦ ᐊᒃᓱᐊᓗᓪᓗ 
ᐱᐅᔪᑎᑕᐅᓱᖑᓪᓗᑎᒃ. ᑕᐃᒪᓕᖃᐃ ᐱᓕᕆᕕᒋᔭᓯ ᑕᒪᒃᓱᒥᖓ ᖃᐅᔨᒋᐊᒃᑲᓐᓂᕈᓐᓇᖅᐳᑦ, ᐅᐱᓐᓇᕋᓂ 
ᐊᒥᓱᐊᓗᐃᑦ ᐃᓚᒌᖑᔪᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ? ᐃᖅᑲᓇᐃᔭᖅᑖᕋᓱᐊᕈᑎᒥ, ᐊᐱᕆᓯᒪᔪᓐᓇᖅᐳᖅᑲᐃ 
ᐊᐃᒃᐸᖏᑦ ᐃᖅᑲᓇᐃᔭᕐᒪᖔᑕ ᒐᕙᒪᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐃᖅᑲᓇᐃᔭᒃᓴᒥ ᐊᑐᐃᓐᓇᕈᖅᑐᖃᕋᐃᒻᒪᑦ, ᑕᐃᒃᑯᐊ 
ᐃᖅᑲᓇᐃᔭᖅᑖᕋᓱᐊᖅᑐᑦ ᐊᑐᕆᐊᖃᖅᐸᒻᒥᔪᑦ ᒪᓕᒃᑕᐅᔭᕆᐊᓕᓐᓂ ᐊᑐᐊᒐᕐᓂᓪᓗ. ᐊᑑᑎᖃᕋᔭᙱᑦᑐ ᐊᐱᕆᓗᓂ 
ᐅᐃᖓ ᓄᓕᐊᖓᓘᓐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᒪᖔᖅ. ᑕᒪᓐᓇ ᐃᓚᓕᐅᔾᔭᐅᓯᒪᙱᑦᑐᖅ ᑕᒪᒃᑯᓄᖓ 
ᐃᖅᑲᓇᐃᔭᖅᑖᕋᓱᐊᖅᑐᓄᑦ. ᐃᓛᒃ ᒪᓕᑦᑕᕆᐊᖃᖅᐸᒻᒥᒐᑦᑕ ᐊᑐᐊᒐᐅᔪᓂᒃ ᐊᑲᐅᓂᕐᓴᐅᔪᓂᒃ. 
 
ᒪᓕᒃᑐᒍ ᐊᑐᐊᒐᖅᐳᑦ, ᑕᒪᓐᓇ ᐊᑲᐅᙱᓕᐅᕈᑕᐅᔪᓂᒃ ᓴᖅᑮᔪᓐᓇᕐᒪᑦ. ᐊᑲᐅᖏᓕᐅᕈᑕᐅᔪᒥ ᓴᖅᑮᑐᐃᓐᓇᕆᐊᓕᒃ; 
ᐃᖅᑲᓇᐃᔮᖅᑖᑎᑦᑎᖏᒍᓐᓇᖏᓐᓇᑦᑕ ᐱᔾᔪᑎᒋᑐᐃᓐᓇᕐᓗᖑ ᐅᐃᖓ ᓄᓕᐊᖓ ᐃᖅᑲᓇᐃᔭᖅᐸᑦ ᒐᕙᒪᒃᑯᓐᓄᑦ. 
ᒐᕙᒪᐅᓗᑕ ᐊᔾᔨᒋᑎᑦᑎᔭᕆᐊᖃᕋᑦᑕ ᐊᒻᒪᓗ ᐊᑲᐅᙱᓕᐅᕈᑕᐅᔪᓂᒃ ᓴᖅᑭᖅᑐᖃᑐᐃᓐᓇᕆᐊᖃᕐᒪᑦ 
ᑕᐃᒪᐃᙱᑯᑦᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᑐᓴᕈᒪᕗᖓ ᑐᖏᓕᖓᓂ ᒥᓂᔅᑕᐅᑉ ᐱᔾᔪᑎᒋᓪᓗᒍ ᑕᒪᓐᓇ ᐱᒋᐊᖅᑎᑦᑎᓂᐅᔪᖅ 
ᐊᑐᖅᑕᐅᓂᐊᖅᑐᖅ. ᐅᖃᙱᓚᖓᓕ ᑖᒃᑯᐊ ᐃᓄᐃᑦ ᐃᖅᑲᓇᐃᔮᖅᑖᕆᐊᖃᙱᑦᑐᑦ; ᐅᖃᑐᐃᓐᓇᖅᑯᖓᓕ ᑖᒃᑯᐊ 
ᑐᑭᓯᒋᐊᕈᑎᐅᔪᑦ ᐱᖃᓯᐅᑎᓗᒋᑦ ᐱᐅᓂᐊᖅᑯ. 
 
ᒪᓕᓪᓗᒍ ᒪᑐᐃᖓᑦᑎᐊᓂᕐᒧᑦ ᐱᖁᔭᖅ, ᐃᖅᑲᓇᐃᔭᖅᑎᑖᕈᓐᓇᙱᓚᒍᑦ ᐃᑲᔪᖅᑎᐅᓂᕐᒧᑦ ᒪᓕᒐᓕᐅᖅᑎᒧᑦ. 
ᐆᑦᑑᑎᒋᓗᒍ, ᐃᓚᔮᕆᒐᓗᐊᕐᓗᒍ, ᑭᓯᐊᓂᓕ ᐃᓚᓪᓚᑦᑖᕆᙱᓪᓗᒍ. ᖁᑦᑎᓂᖅᓴᓄᑦ ᐊᖏᔪᖅᑳᖑᔪᓄᑦ 
ᐃᖅᑲᓇᐃᔮᖑᔪᑦ, ᐃᓚᐃᓈᕐᓂᖅ ᑕᑯᔭᔅᓴᕈᖅᐸᓪᓕᐊᑐᐃᓐᓇᕐᖓᑦ ᒐᕙᒪᑎᓐᓂ. 
 
ᐊᐱᕆᒍᕕᖅᑲᐃ ᐊᐃᑉᐸᖓ ᒐᕙᒪᒃᑯᓐᓂ ᐃᖅᑲᓇᐃᔭᕐᒪᖔᖅ, ᐃᒻᒪᖃ ᑐᑭᓯᑎᑕᐅᒐᔭᖅᑐᓂᑦ ᐊᐱᖅᓱᑎᓪᓗᓯ 
ᐃᖅᑲᓇᐃᔮᔅᓴᓄᑦ ᐃᓄᓐᓂ ᐱᓇᓱᐊᖅᑎᓪᓗᓯ. ᑕᒪᓐᓇ ᑕᑯᔅᓴᕈᖅᐸᓪᓕᐊᑐᐃᓐᓇᕐᖓᑦ, ᐊᒻᒪᓗ ᑐᓴᖅᐸᓕᐊᓪᓗᓯ 
ᐃᓄᓐᓂ ᐅᖃᕐᑎᓪᓗᒋᑦ ᐃᓚᐃᓈᕋᔅᓯ ᑕᕝᕙᓂ ᒐᕙᒪᒥ. 
 
ᐱᓕᕆᕕᒋᔭᐃᑦ ᑕᐃᒪᐃᑦᑐᒥ ᐃᓱᒪᔅᓴᖅᓯᐅᖁᒐᓗᐊᖅᑲᕋ ᐊᒻᒪᓗᑦᑕᐅᖅ ᑭᐅᔭᐅᔪᒪᓪᓗᖓ ᑕᒪᔅᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐅᒃᐱᒃ 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ, ᐊᐱᕆᔪᓐᓇᙱᓚᒍᑦ ᐊᐱᖅᓱᑎᓪᓗᑕ ᐃᓄᓐᓂ 
ᐊᑦᑕᓇᕋᔭᖅᑯ ᐊᒻᒪᓗ ᑕᒪᓐᓇ ᒪᓕᓪᓗᒍ ᐱᓇᓱᐊᖅᑐᖅ ᐃᖅᑲᓇᐃᔮᒥᑦ ᐱᓐᓂᖏᑉᐸᑦ, ᐊᒻᒪᓗ 
ᐊᑲᐅᙱᓕᐅᕈᑎᖓᓂᑦ ᐅᖃᐅᓯᖃᕋᔭᖅᑯ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐃᖅᑲᓇᐃᔭᖅᑎᓄᑦ. ᑕᐃᒪᓐᓇ 
ᐱᔾᔪᑎᒋᓪᓗᒍ, ᑭᐅᔪᓐᓇᙱᓚᒍᑦ ᑕᒪᔅᓱᒥᖓ ᐊᐱᖅᑯᑎᐅᔪᒥᑦ ᐃᖅᑲᓇᐃᔮᓂᑦ ᐱᓇᓱᐊᖅᑐᓂᑦ. 

ᐃᖅᑲᓇᐃᔮᔅᓴᒧᑦ ᐱᓇᓱᐊᖅᑐᓄᑦ, ᒪᓕᑦᑕᐅᔪᔅᓴᓂᑦ ᐊᑐᖅᐸᑉᐳᒍᑦ, ᐊᒻᒪᓗ ᑖᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓃᑦᑐᑦ ᐊᒻᒪᓗᑦᑕᐅᖅ ᐊᕕᑦᑐᖅᓯᒪᔪᓂᑦ ᖃᐅᔨᒋᐊᖃᖅᑯᑦ ᑖᓐᓇ ᐃᖅᑲᓇᐃᔮᖅᑖᕋᓱᐊᖅᑕᖅ 
ᐃᓚᖃᕐᒪᖔᖅ ᐱᓕᕆᕕᖓᓐᓂ ᐅᕝᕙᓘᓐᓃᑦ ᒐᕙᒪᒃᑯᓐᓂ, ᐃᒻᒪᖃ ᑕᐃᒪᓐᓇ ᐊᑲᐅᓈᙱᑉᐸᑦ, 
ᐱᓇᓱᐊᕆᐊᖃᙱᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᒃᐱᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ. ᖁᔭᓐᓇᒦᒃ. ᑐᑭᓯᕗᖓ. ᐃᓱᒪᑐᐃᓐᓇᕋᑖᖅᑯᖓ ᐊᐱᖅᓱᖅᑎᐅᔪᑦ ᑲᑎᒪᔨᖏᑦ 
ᐊᐱᕆᔪᓐᓇᖅᑲᑕ. ᐊᐱᖅᑯᑎᒐᓕ ᑐᑭᓯᓯᒪᙱᓪᓚᕆᒃᑲᑦᑕ ᐃᒻᒥᒃᑯᑦ ᐊᕝᕕᐊᕈᑎᖃᕐᓂᕐᒧᑦ ᒪᓕᑦᑕᐅᔪᔅᓴᐅᔪᓂᑦ, 
ᑭᓯᐊᓂᓕ ᐊᑐᖅᐸᑦᑕᕗᑦ ᒪᑐᐃᖓᑦᑎᐊᕐᓂᒧᑦ ᑲᒥᓴᓇᐅᑉ ᒪᓕᑦᑕᐅᔪᔅᓴᐅᔪᖁᑎᖏᑦ ᐱᒻᒪᕆᐅᓂᖏᓐᓄᑦ 
ᓂᕈᐊᖅᑕᐅᓯᒪᔪᓄᑦ, ᑭᓯᐊᓂᓕ ᑕᒪᓐᓇ ᐱᑕᖃᕐᓂᐊᖅᑐᒋᕋᑖᖅᑲᕋ ᐊᕝᕕᐊᕈᑎᖃᕐᓂᕐᒧᑦ. 
 
ᒪᓕᑦᑕᐅᔪᔅᓴᓂᑦ ᖃᐃᑦᑎᑉᐸᑕ ᖃᐅᔨᓇᓱᐊᕐᓂᕐᒥᑦ ᐱᑕᖃᕐᒪᖔᖅ ᐊᕝᕕᐊᕈᑎᖃᕋᔭᕐᒪᖔᖅ ᑭᓇᑐᐃᓐᓇᕐᒧᑦ ᑕᕝᕙᓂ 
ᒐᕙᒪᒃᑯᓐᓂ. ᐃᖅᑲᓇᐃᔭᕆᐊᕈᓐᓇᖅᑯᑦ ᐊᓯᐊᓄᑦ ᐱᓕᕆᕕᐅᔪᒧᑦ ᑭᓯᐊᓂᓕ ᑕᕝᕙᓂᓪᓚᕆᒃ ᐃᖅᑲᓇᐃᔭᙱᓗᑎᑦ 
ᐱᓕᕆᕕᐅᔪᒥᑦ ᐊᐃᑉᐸᖏᑕ ᐃᖅᑲᓇᐃᔭᕐᕕᖏᓐᓂ. 
 
ᖃᐅᔨᒍᒪᕗᖓᓕ ᑐᑭᓯᑎᑕᐅᑦᑎᐊᕈᓐᓇᕐᒪᖔᖅ ᐃᓱᒫᓘᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᔾᔨᑐᐃᓐᓇᕐᓗᖓ ᐃᓄᐃᑦ ᐊᐱᖅᓱᐸᑦᑐᑦ ᐃᖅᑲᓇᐃᔮᔅᓴᓂᑦ 
ᐱᓇᓱᐊᖅᑐᓂᑦ, ᓇᒻᒥᓂᖅ ᐅᖃᐅᓯᖃᕆᐊᖃᖅᑯᑦ ᐊᕝᕕᐊᕈᑎᖃᕐᓂᕐᒥᑦ ᐊᐱᖅᓱᕐᓂᐅᓴᑉᐸᑕ ᐃᓚᖏᓐᓂ. ᑕᐃᒪᓐᓇ 
ᑕᐃᒪᐃᓕᖓᕗᖅ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᒃᐱᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᒃ. ᑕᒪᓐᓇ ᐊᐱᖅᑯᑎᒋᒃᑲᓐᓂᕆᐊᖃᖅᑕᕗᑦ ᖃᐅᔨᒪᑦᑎᐊᖅᑐᖓ 
ᐃᓚᐃᓐᓇᕐᓯᒋᐊᖃᙱᑦᑐᓯ ᑭᓯᐊᓂᓕ ᐊᑲᐅᙱᓕᐅᕈᑕᐅᔪᓂ ᓴᖅᑮᔪᓐᓇᕐᒪᑕᑦ ᑕᒪᒃᑯᐊ ᐊᐃᒃᐸᕇᖑᔪᑦ 
ᐃᖅᑲᓇᐃᔭᖃᑎᒌᑎᓪᓗᒋᑦ ᐊᒻᒪ ᐊᑲᐅᙱᓕᐅᕈᑎᖃᓱᖑᓪᓗᑎᒃ ᐊᓯᖏᑦ ᐃᓄᐃᑦ ᐃᖅᑲᓇᐃᔮᖅᑖᕋᓱᑦᑐᒥᓂᐅᒐᓗᐊᑦ 
ᐃᖅᑲᓇᐃᔭᕐᕕᒋᖃᑦᑕᕐᓂᑯᖏᓐᓄᑦ ᐱᐅᑎᑕᐅᙱᓂᕐᓴᐅᑎᓪᓗᒋᑦ. 
 
ᐅᕕᒃᑲᐅᓂᕐᓴᐅᔪᑦ ᐅᖃᐅᔾᔭᐅᖏᓐᓇᕐᒪᑕ ᐱᔪᓐᓇᕐᓯᔪᓐᓇᖅᑐᓯ. ᒐᕙᒪᒃᑯᑦ ᐅᖃᖃᑦᑕᓚᐅᕐᓯᒪᒻᒪᑕ ᑕᒪᒃᑯᐊ 
ᐅᕕᒃᑲᐅᔪᑦ ᐱᔪᓐᓇᕐᓯᔪᓐᓇᕐᒪᑕ ᐊᒻᒪᓗ ᐅᖃᕈᓐᓇᖅᑐᖓ ᑎᑎᕋᕐᓯᒪᔪᓂ, ᒪᓕᒃᑕᐅᔭᕆᐊᖃᖅᑐᓂᒃ ᐊᑐᖅᑕᐅᕙᒃᑐᓂ 
ᒐᕙᒪᒃᑯᑦ ᐅᖃᐅᔾᔨᖃᑦᑕᕆᐊᖃᙱᑦᑐᒐᓗᐊᑦ ᐃᓄᒻᒥ ᐱᔪᓐᓇᕐᓯᔪᓐᓇᕐᓂᕋᐃᓗᑎᑦ. 
 
ᐱᔪᓐᓇᕐᓯᔪᓐᓇᖅᐸᑕ, ᐅᖃᐅᑎᙱᓪᓗᒋᑦ. ᑎᒍᑐᐃᓐᓇᕐᓗᒋᑦ ᐃᓛᓂᒃᑯᑦ ᑕᖃᓇᕐᓯᓱᖑᒻᒪᑦ 
ᐅᖃᐅᔾᔭᐅᖃᑦᑕᑐᐃᓐᓇᖅᑐᓂ ᐱᔪᓐᓇᕐᓯᔪᓐᓇᖅᑐᑎᒃ. ᐃᖅᑲᓇᐃᔮᖅᑖᑎᒻᒥᓇᒋᓪᓗ. 
ᐃᖅᑲᓇᐃᔭᖅᑎᑖᖑᑦᑕᐅᑎᒋᔭᕆᐊᖃᖅᑐᑦ ᐱᑎᙱᓪᓗᒋᓪᓗ ᐱᔪᓐᓇᕐᓯᔪᓐᓇᕐᓂᕋᑦᑕᕋᓗᐊ. ᑕᐃᒪᐃᑎᓪᓗᒋᑦ 
ᐅᕕᒃᑲᐅᔪᑦ ᐱᓇᓱᐊᙱᑎᐊᒻᒪᕆᓕᖅᐸᒃᑐᑦ. 

ᑲᖏᖅᖠᓂᕐᒥᐅᑕᐅᔪᑦ ᐅᕙᓐᓂᒃ ᐅᖃᐅᔾᔨᖃᑦᑕᕐᓯᒪᒻᒪᑕ ᐊᒥᓱᐊᓗᐃᑦ ᖃᓪᓗᓈᑦ ᐃᖅᑲᓇᐃᔮᖅᑖᐸᒻᒪᑕ 
ᑕᕝᕙᓴᐃᓐᓇᖅ ᑎᑭᓯᒪᓕᑐᐃᓐᓇᕋᐃᒐᒥᒃ ᖃᓪᓗᓈᓂᑦ; ᐃᖅᑲᓇᐃᔮᑦᑖᑦᑕᐅᑎᒋᕙᒃᑐᑦ ᒐᕙᒪᒃᑯᓐᓄᑦ. 
 
ᐊᑲᐅᙱᓕᐅᕈᑎᑕᖃᕐᒪᑦ ᑕᕝᕙᓂ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᓄᑦ ᐱᖁᔭᕐᔪᐊᒥ. ᑕᐃᒪᓕ ᑕᒪᒃᓱᒧᖓ 
ᐃᓱᒫᓗᒍᑎᒋᔭᕐᓄᑦ ᐊᐱᕐᓱᑲᓐᓂᓂᐊᖅᑐᖓ ᐅᐊᑦᑎᐊᕈ. ᖁᔭᓐᓇᒦᒃ. ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᖅᑯᑕᐅᙱᑦᑐᖅ. ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, ᑰᓕ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓚᖓᑦ ᑕᕝᕙᓂ ᒪᒃᐱᒐᕐᒦᑦᑐᖅ ᑲᒪᒋᔭᐅᖃᓯᐅᔾᔭᐅᕙᒃᑐᖅ ᐊᐅᔭᒃᑯᑦ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ. ᐅᖃᖅᑲᐅᒐᒪ ᐅᐊᑦᑎᐊᕈ ᒪᑐᐃᕐᓯᓂᕐᒧᑦ ᐅᖃᖅᑎᓪᓗᖓ, 
ᐃᓱᒪᓗᒍᑕᐅᔪᓂ ᐅᖃᖅᑐᖃᓲᖑᒻᒪᑦ ᐱᔾᔪᑎᖃᖅᑐᓂᒃ ᐊᔾᔨᒌᑎᑕᐅᒋᐊᖃᕐᓂᖏᓐᓂᒃ ᑲᒪᒋᔭᐅᑎᓪᓗᒋᑦ 
ᐃᓕᓐᓂᐊᖅᑎᐅᔪᑦ ᑕᕝᕙᓂ ᐱᓕᕆᐊᒥ. ᖃᐅᔨᒍᒪᑐᐃᓐᓇᖅᑐᖓ ᖃᐅᔨᒪᓪᓗᖓᓗ ᐊᓯᔾᔨᕆᐊᖅᑕᐅᓚᐅᖅᑐᑦ. 
ᖃᐅᔨᒍᒪᔪᖓ ᐊᖓᔪᖅᑳᖑᔪᒥᒃ ᐃᑲᔪᖅᑎᖏᓐᓂᓘᓐᓃᑦ ᑐᓴᖅᑎᑦᑎᒋᐊᕈᓐᓇᕐᒪᖔᖅ ᑕᐃᒃᑯᓂᖓ 
ᐊᓯᔾᔨᕆᐊᕈᑕᐅᓚᐅᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᓂ ᐊᑲᐃᓪᓕᐅᕈᑎᖃᓚᐅᕋᑦᑕ ᑕᕝᕙᓂ 
ᐱᓕᕆᐊᒥᒃ. ᑕᐃᒪᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᓕᓚᐅᖅᐳᑦ ᐊᖓᔪᖅᑲᐅᑕᐅᔪᓂᒃ 
ᐊᒻᒪᓗ ᐃᓕᓐᓂᐊᖅᑎᑦᑎᕙᒃᑐᓂᒃ, ᐃᓱᒪᓕᐅᖅᑐᑎᓪᓗ ᐊᓯᔾᔨᕆᐊᕈᑎᒃᓴᐅᔪᓂᒃ.  
 
ᐊᓯᔾᔨᕈᑕᐅᔪᑦ ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᒧᑦ ᐊᓯᔾᔨᕐᓯᒪᓕᖅᑐᑦ ᐃᒪᐃᓕᖓᓕᖅᑐᓂ ᐊᐅᔭᒃᑯᑦ 
ᐃᓕᓐᓂᐊᖅᑎᓄᑦ ᐊᔾᔨᒌᑎᑦᑎᓂᕐᒧᑦ ᐱᓕᕆᐊᒧᑦ; ᐊᔾᔨᒌᑎᑦᑎᓂᖅ ᑐᑭᖃᖅᑐᓂ ᒐᕙᒪᒃᑯᑦ 
ᐃᓕᓐᓂᐊᖅᑎᑦᑎᔪᓐᓇᕈᒪᒻᒪᑕ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓐᓂᐊᖅᑎᐅᔪᓂᒃ ᐅᐱᓐᓇᕋᓂ ᐊᑐᖅᐸᒻᒪᑕ ᑮᓇᐅᔭᓂᒃ 
ᐃᓕᓐᓂᐊᕆᐊᖅᑐᑎᒃ. ᐃᓕᓐᓂᐊᖅᑎᑦᑎᑲᓐᓂᕐᓂᖅ ᐊᓯᔾᔨᖅᑐᖅ ᐊᒻᒪᓗ ᐊᓯᐊ ᐃᓄᒻᒥ ᐃᓕᓐᓂᐊᖅᑎᑕᐅᔪᖃᖅᐸᑦ 
ᐅᑎᕐᓗᑎᒃ, ᑕᐃᒃᑯᐊ ᐃᖅᑲᓇᐃᔭᖅᓯᓐᓇᑦ ᐃᓕᓐᓂᐊᖅᑎᑕᐅᕙᒃᑐᑦ. ᑕᒪᓐᓇ ᐊᓯᔾᔨᕆᐊᒃᑲᓂᓚᐅᕐᒥᔭᕗᑦ. 
 
ᑕᐃᒪᓕ ᑭᓇᒃᑯᑦ ᐃᓚᒋᔭᐅᔪᕐᓇᖏᓐᓄᑦ ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᓂᕐᒧᑦ, ᑕᐃᒃᑯᐊ ᓄᓇᑖᖃᑕᐅᓯᒪᔪᑦ 
ᓯᕗᓪᓕᐅᔾᔭᐅᕙᒃᑐᑦ, ᑕᕝᕙᙵᑦ ᑕᐃᒃᑯᐊ ᑕᒫᓂ ᐊᑯᓂᒃ ᓄᓇᖃᕐᓯᒪᔪᑦ. ᑕᒪᒃᑯᐊ ᓯᕗᓪᓕᐅᔾᔭᐅᑎᑕᐅᕙᒃᑐᑦ. 30-
ᐅᕙᓪᓚᐃᓚᐅᕐᓯᒪᔪᑦ ᐊᕐᕌᓂ ᐃᖅᑲᓇᐃᔮᒃᓴᐅᔪᑦ ᒪᑐᐃᙵᓚᐅᖅᑐᑦ ᐱᓕᕆᕕᐅᔪᒥᒃ. ᒫᓐᓇᐅᔪᖅ 40-ᐅᓕᖅᑐᑦ. 
 
ᑮᓇᐅᔭᓂᒃ ᐃᒪᓐᓇᓂ $250,000 ᓴᓂᕐᕙᐃᓯᒪᔪᒍ. ᖁᓕᒃᑲᓐᓂᐅᓛᕐᒥᔪᑦ ᐊᐅᔭᖅ. ᑕᒪᒃᑯᐊ 
ᐃᖅᑲᓇᐃᔮᖅᑖᕋᓱᐊᖅᑐᑦ ᐱᔭᐅᙱᓪᓗᑎᒃ, ᐱᓇᓱᐊᒃᑲᓐᓂᕈᓐᓇᕐᓂᐊᖅᑐᑦ ᐅᖃᐅᔾᔨᔪᓐᓇᑐᐊᕈᑎᒃ ᑕᒪᒃᑯᓂᖓ 
ᖃᐅᔨᒪᓂᕆᔭᒥᓂᒃ ᐃᖅᑲᓇᐃᔭᕐᓯᒪᓂᕆᔭᒥᓂᒃ. 
 
ᑲᑎᒪᔨᕋᓛᖑᔪᓪᓗ ᕿᒥᕐᕈᑎᓐᓂᐊᕐᒥᔭᕗᑦ ᑕᒪᒃᑯᓂᖓ ᐃᓄᓐᓂᒃ ᐃᖅᑲᓇᐃᔮᖅᑖᓂᙱᑦᑐᓂᒃ ᖃᓄᐃᑦᑐᓂᒃ 
ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᐃᓕᓯᒪᓕᕐᒪᖔᑕ ᑕᒪᓐᓇ ᑲᑎᒪᔨᕋᓛᖑᔪᓄᑦ ᕿᒥᕐᕈᔭᐅᑲᓂᕐᓂᐊᕐᒥᔪᖅ. ᑕᒪᒃᑯᐊ  

ᐊᓯᔾᔨᕆᐊᕐᓯᒪᔭᕗᑦ ᐃᓕᓐᓂᐊᕐᓂᖏᑦ ᖁᕝᕙᓯᓐᓂᖃᖅᑐᑦ ᒍᕆᑦ 10 ᐊᒻᒪ 11 ᑕᒪᒃᑯᐊ ᐊᓯᔾᔨᕐᓯᒪᙱᑦᑐᑦ 
ᐃᓱᒪᒋᒋᐊᕐᓂᐊᕐᒥᔭᕗᑦ. 
 
ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕆᐊᖅᐸᒃᑐᑦ ᖃᓪᓗᓈᑦ ᓄᓇᖓᓐᓄᑦ ᓄᓇᕗᒥᐅᑕᐅᔪᑦ, 
ᐃᖅᑲᓇᐃᔮᖅᑖᕋᓱᐊᕈᓐᓇᖃᑦᑕᓂᐊᖅᑐᑦ ᐱᒋᐊᕐᓗᒍ ᒪᐃ 1. ᑕᒪᔾᔭ ᐊᓯᔾᔨᕆᐊᕐᓯᒪᔪᑦ ᐊᕐᕌᓂᓂᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐊᖓᔪᖅᑳᖅ ᖃᖓ ᑭᐅᓂᐊᕋᓗᐊᖅᑭᑦ ᐊᐱᖅᑯᒧᑦ, ᑭᒡᒍᓯᕆᔭᑎᒃ 
ᓇᐃᓈᕐᔪᒥᔪᓐᓇᖅᑭᒋᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑭᒡᒍᑎᒃᑲ ᓇᐃᓇᕋᓱᐊᕐᓂᐊᖅᐸᒃᑲ ᓇᓗᓇᐃᕐᓗᒋᓪᓗ. 
 
ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᑕᒪᒃᑯᓂᖓ ᐊᓯᔾᔨᕆᐊᕈᑕᐅᔪᓂᒃ. ᖃᐅᔨᒪᔪᖓ ᑕᒪᓐᓇ ᐃᓚᖓᑦ ᐅᕙᓐᓄ 
ᐅᖃᐅᓯᕆᔭᐅᓯᒪᒧᖅ ᐊᒥᓱᐊᖅᑎᖅᑐᓂ ᐊᕐᕌᓂ ᑕᐃᒃᑯᐊ ᓄᓇᑖᖃᑕᐅᓯᒪᙱᑦᑐᑦ ᑭᓯᐊᓂ ᑕᒫᓂ 
ᓄᓇᖃᐃᓐᓇᓕᒫᖅᑐᑦ ᐅᖃᐅᔾᔭᐅᖃᑦᑕᕐᓯᒪᔪᑦ ᐃᖅᑲᓇᐃᔭᖅᑎᑕᐅᔪᓐᓇᖏᑦᑐᑦ ᐃᓅᙱᒻᒪᑕᒍᖅ. 
 
ᖃᐅᔨᒍᒪᑐᐃᓐᓇᖅᑐᖓ ᑕᐃᒃᑯᐊ ᐊᓯᔾᔨᕆᐊᕈᑕᐅᔪᑦ ᑕᒫᓂ ᐊᕐᕌᒍᒥ ᐊᓯᔾᔨᕐᓯᒪᕙ ᑕᒫᓂ ᐊᕐᕌᒍᒥ ᑕᒪᒃᓱᒧᖓ 
ᐱᔾᔪᑎᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᓄᓇᑖᖃᑕᐅᓯᒪᔪᑦ 
ᓯᕗᓪᓕᐅᔾᔭᐅᓂᐊᖅᑐᑦ ᐊᒻᒪ ᑕᒪᒃᑯᐊ ᐃᓕᓐᓂᐊᕆᐊᖅᐸᒃᑐᑦ ᓄᓇᕗᒥ, ᑕᐃᒃᑯᐊ ᓇᓗᓇᐃᖅᑕᐅᓯᒪᔪᓐᓇᖅᑐᑦ 
ᓄᓇᑖᖃᑕᐅᓯᒪᔪᑦ ᑕᐃᒃᑯᐊ ᐊᖓᔪᖅᑳᖏᑦ ᐸᖅᑭᔨᖏᑦ ᓄᓇᕗᒥᐅᑕᐅᑐᐊᖅᐸᑕ. ᐱᔪᓐᓇᕐᓂᐊᕐᓗᓂ 
ᓄᓇᕗᒥᐅᑕᔭᕆᐊᖃᖅᑐᖅ ᑕᖅᑭᓂᒃ 12-ᓂᒃ. ᓄᓇᕗᒥ ᐋᓐᓂᐊᕐᕕᓕᐊᖅᑐᕐᓯᐅᑎᖃᕆᐊᖃᖅᑐᖅ 
ᐃᓱᒪᒋᔭᐅᓂᐊᖅᐸᑦ ᓄᓇᕗᒥᐅᑕᐅᔭᕆᐊᖓᓂᒃ, ᐅᕝᕙᓘᓐᓃᑦ ᐃᓄᒃ 21-ᖑᕐᓯᒪᒍᓂ ᓄᓇᕗᒥᐅᑕᐅᒍᓂ ᐅᑭᐅᒥᒃ 
ᐊᑕᐅᓯᕐᒥᒃ. ᐋᓐᓂᐊᕐᕕᓕᐊᖅᑐᕐᓯᐅᑎᖃᖅᐸᑕ ᐃᓱᒪᒋᔭᐅᔪᓐᓇᖅᑐᑦ ᓄᓇᕗᒥᐅᑕᐅᔭᕆᐊᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᕈᒪᑐᐃᓐᓇᖅᑐᖓ ᐊᒻᒪ ᐊᖓᔪᖅᑳᖑᔪᖅ ᐅᖃᖅᐸᓪᓚᐃᖅᑲᐅᒻᒪᑦ ᑕᐃᒃᑯᐊ 
ᐊᖓᔪᖅᑳᖏᑦ ᐸᖅᑭᔨᖏᑦ ᑕᒫᓂ ᓄᓇᖃᕐᓯᒪᒃᐸᑕ ᑭᓯᐊᓂ ᐋᖅᑭᒃᑕᐅᓯᒪᓕᖅᑐᖅ ᑕᖅᑭᓄᑦ 12-ᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᐃᓱᒪᒋᔭᐅᔪᓐᓇᕐᓯᔪᓐᓇᖅᑐᖅ 
ᓄᓇᕗᒥᐅᑕᐅᒋᐊᖏᓐᓂᒃ ᑕᒫᓂᓯᒪᓂᖃᑐᐊᖅᐸᑕ ᑕᖅᑭᓂᒃ 12-ᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐅᖃᖅᑲᐅᒥᒻᒪᑦ ᑕᒪᓐᓇ ᐱᒋᐊᕐᓂᐊᕐᓂᕋᖅᑐᓂᐅᒃ ᒪᐃ 1. ᐊᕐᕌᓂ 
ᐅᖃᐅᔾᔭᐅᓚᐅᕐᓯᒪᒻᒥᒐᒪ ᑎᐅᑎᓚᐅᕋᑦᑕ ᔫᓂᒧᑦ ᐊᒻᒪ ᐃᓕᓐᓂᐊᖅᑎᐅᔪᑦ ᐅᖃᐅᔾᔭᐅᖃᑦᑕᓚᐅᖅᑐᑎᒃ ᓱᓕ 
ᐃᖅᑲᓇᐃᔭᕈᓐᓇᖏᓐᓂᕋᖅᑕᐅᓪᓗᑎᒃ, ᐅᑕᖅᑭᔭᕆᐊᖃᕐᓂᕋᖅᑕᐅᓪᓗᑎᒃ. ᓄᓇᑖᖃᑕᐅᓯᒪᙱᑦᑐᑦ 
ᐃᓕᓐᓂᐊᖅᑦᑎᐅᔪᑦ ᑭᓯᐊᓂᓕ ᐱᕈᕐᓂᑰᔪᑦ ᓄᓇᖃᐃᓐᓇᖅᑐᑦ ᑕᒫᓂ. 
 
ᓱᓕ ᐅᑕᖅᑭᑲᑕᑐᐃᓐᓇᕐᓂᐊᕆᕙᑦ ᑕᒫᓂ ᐊᕐᕌᒍᒥ ᑭᖑᓂᐊᓂ ᒪᐃ 1 ᑕᐃᓐᓇ ᐃᓕᓐᓂᐊᖅᑎᐅᔪᖅ 
ᐃᖅᑲᓇᐃᔮᖅᑖᕋᓱᐊᖅᐸᑦ. ᑕᐃᒪᓕ ᖃᓄᐃᓕᐅᕐᓂᐊᖅᐸᑦ? ᐊᕐᕌᓂᐅᔪᖅ ᐋᖅᑭᒃᓯᓯᒪᔪᖃᓚᐅᕐᒪᑦ ᐊᒥᓲᓂᖏᓐᓂᒃ 
ᑐᕌᖓᑎᑕᐅᔪᓂᒃ ᓄᓇᑖᖃᑕᐅᓯᒪᔪᓄᑦ. 
 
ᓱᓕ ᑕᒫᓂ ᐊᕐᕌᒍᒥ ᑕᐃᒪᐃᓐᓂᐊᕆᕙ? ᐃᓱᒪᒋᓪᓗᒋᑦ ᑕᒪᒃᑯᐊ ᐊᒥᓲᓂᖏᑦ ᐃᖅᑲᓇᐃᔭᖑᔪᑦ ᐊᑐᐃᓐᓇᐅᔪᑦ 
ᓄᓇᑖᖃᑕᐅᓯᒪᙱᑦᑐᓄᑦ ᐅᑭᐅᖅᑕᖅᑐᒥᐅᑕᐅᔪᓄᑦ ᑕᐃᒃᑯᐊᖃᐃ ᐃᓐᓄᑲᐅᖅᑐᖃᑦᑕᕐᓂᐊᖅᐳᖅ 
ᐱᓇᓱᒃᑐᖃᓕᑐᐊᕋᐃᒃᐸᑦ? ᑕᐃᒃᑯᐊ ᐅᑕᖅᑭᑲᑕᒋᐊᖃᕐᓂᐊᕆᕙᑦ ᖃᐅᔨᓇᓱᐊᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒃᑲ ᐅᑕᖅᑭᔭᕆᐊᖃᔾᔮᖏᑦᑐᑦ. 
ᓇᓗᓇᐃᑦᑎᐊᑲᓐᓂᕐᓗᒍ ᐅᖃᑦᑎᐊᓂᖏᑯᒃᑯ. ᑕᒪᓐᓇ ᐱᒋᐊᕐᓂᐊᖅᑐᖅ ᐄᐳᕈᓪ 1 ᑕᒪᓐᓇ ᒐᕙᒪᒃᑯᑦ ᑮᓇᐅᔭᓄᑦ 
ᐊᕐᕌᒍᒋᒻᒪᔾᔪᒃ. ᑎᑭᓪᓗᒍ ᒪᐃ 1, ᑕᐃᒃᑯᐊ ᐃᖅᑲᓇᐃᔭᖅᑖᕈᒪᔾᔪᑕᐅᔪᑦ, ᐱᔭᐅᕙᓪᓕᐊᓯᒋᐊᕐᓂᐊᖅᑐᑦ 
ᑕᐃᒃᓱᒪᓂᐅᓕᖅᐸᑦ. 
 
ᓴᖅᑭᔮᖅᑎᑦᑎᕙᓪᓕᐊᓕᖅᑐᒍᑦ ᑕᒪᒃᑯᓂᖓ ᐊᐅᔭᒃᑯᑦ ᐃᖅᑲᓇᐃᔮᒃᓴᐅᔪᓂᒃ ᐱᓇᓱᒃᐸᓪᓕᐊᓂᐊᓕᕐᒪᑕ. 
ᐱᔭᐅᕙᓪᓕᐊᓯᒋᐊᓛᖅᑐᑦ ᐃᖅᑲᓇᐃᔭᖅᑖᕈᒪᔾᔪᑕᐅᔪᑦ ᐄᐳᕈᓪᒥ ᒪᐃᒧᑦ ᑎᑭᓪᓗᒍ. ᑕᕝᕙᓂᐅᓕᖅᐸᑦ, ᒪᐃ 1-ᒥ, 
ᑮᓇᐅᔭᓂᒃ ᐊᒥᐊᒃᑯᖃᕈᑦᑕ ᑕᐃᒃᓱᒪᓂᐅᓕᖅᐸᑦ ᑕᒪᓐᓇ ᕿᒥᕐᕈᑲᓐᓂᕈᓐᓇᖅᑕᕗᑦ ᐊᔾᔨᒌᙱᑦᑐᑦ ᐱᓕᕆᕕᐅᔪᑦ 
ᐊᒻᒪ ᖃᑦᑎᓂᒃ ᐊᐅᔭᒃᑯᑦ ᐃᖅᑲᓇᐃᔮᒃᓴᖅᑕᖃᓛᕐᒪᖔᑕ ᑕᐃᒃᑯᓄᖓ ᐃᓕᓐᓂᐊᖅᑎᐅᔪᓄᑦ. ᐱᒋᐊᕐᓴᕋᐃᑉᐸᑕ, 
ᑲᒪᒋᔭᐅᓴᕋᐃᒍᓐᓇᕐᓂᕐᓴᐅᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐱᓕᕆᕕᐅᔪᑦ ᖃᐅᔨᒪᕈᔪᒃᐸᑦ ᖃᑦᑎᐸᓗᓐᓂᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔮᒃᓴᐅᔪᓂ ᐊᑐᐃᓐᓇᖅᑕᖃᓛᕐᒪᖔᖅ ᐊᐅᔭᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᑮᓇᐅᔭᐃᑦ ᓇᓗᓇᐃᕐᓯᒪᔭᕗᑦ 
ᐅᖃᖅᐸᓪᓚᐃᖅᑲᐅᔪᖓ $250,000 ᐃᖅᑲᓇᐃᔮᒃᓴᓄᑦ. ᑕᐃᒃᑯᐊ ᐃᖅᑲᓇᐃᔮᒃᓴᐅᔪᑦ ᐊᑐᐃᓐᓇᐅᔪᑦ ᖁᓕᓂᑦ 
ᐊᒥᓲᓂᕐᓴᐅᔪᑦ ᐊᕐᕌᓂᓂᑦ, ᑭᓯᐊᓂᓕ ᐅᑕᖅᑭᔭᕆᐊᖃᕐᒥᔪᒍᑦ ᐋᓐᓂᐊᖅᑐᓕᕆᔨᒃᑯᓐᓂᑦ, ᐱᕙᓪᓕᐊᔪᓕᕆᔨᒃᑯᓐᓂᑦ 
ᐊᒻᒪᓗ ᐊᓯᖏᓐᓂ ᐱᓕᕆᕕᐅᔪᓂᒃ ᖃᑦᑎᓂᒃ ᐃᓕᓐᓂᐊᖅᑎᐅᔪᓂᒃ ᐃᖅᑲᓇᐃᔭᖅᑎᑦᑎᔪᒪᒻᒪᖔᑕ. 
 
ᑕᐃᒃᑯᐊ ᑐᓴᕐᕕᒋᓯᒪᓕᑐᐊᕈᑦᑎᒍᑦ, ᐊᒻᒪ ᓇᓗᓇᐃᕐᓯᔪᓐᓇᕈᑦᑕ ᖃᑦᑎᐅᓂᐊᕐᒪᖔᑕ ᐃᖅᑲᓇᐃᔮᒃᓴᐅᔪᑦ; 
ᒥᒃᓴᐅᓴᒃᓯᔪᓐᓇᖅᑐᒍᑦ 140-ᓂᒃ ᐃᖅᑲᓇᐃᔮᒃᓴᓂᒃ ᒪᓕᓪᓗᒋᑦ ᐊᑐᓂᑦ ᐱᓕᕆᕕᐅᔪᑦ 
ᐃᖅᑲᓇᐃᔭᖅᑎᖃᕐᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᖅᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᐅᔪᖅ ᐃᓱᒪᓕᕝᕕᖃᖅᐸ ᖃᐅᔨᒪᑎᑕᐅᔭᕆᐊᖃᕐᓂᖏᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᖃᑦᑎᐅᓂᐊᕐᒪᖔᑕ ᐃᓕᓐᓂᐊᖅᑎᐅᔪᑦ ᐃᖅᑲᓇᐃᔭᖅᑎᑖᖑᓂᐊᖅᑐᑦ, ᐊᒻᒪ, ᑭᓲᕙ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕐᓯᕙᓪᓕᐊᔭᕆᐊᖃᖅᑐᑦ ᐅᐱᓐᓇᕋᓂ 
ᑐᕌᕋᓱᐊᖅᑐᒍᑦ ᒪᐃ 1 ᐊᒻᒪ ᑕᒪᒃᑯᐊ ᐱᔭᕇᕐᓯᒪᖁᒐᑦᑎᒍᑦ ᒪᐃ 1 ᓇᓗᓇᐃᕐᓯᔪᓐᓇᕐᓂᐊᕋᑕ 
ᖃᑦᑎᓪᓚᕆᐅᓂᐊᕐᒪᖔᑕ ᐊᐅᔭᒃᑯᑦ ᐃᖅᑲᓇᐃᔮᖑᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᖅᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᑦᑕᓯᓐᓇᓕᖅᑲᑕ ᖃᑦᑎᐅᓂᐊᕐᒪᖔᑕ ᐃᖅᑲᓇᐃᔮᖑᔪᑦ ᐊᑐᐃᓐᓇᐅᓂᐊᖅᑐᑦ; 
ᐱᑕᖃᕐᓂᐊᖅᐸ ᑕᐃᒪᐃᑦᑐᓂᒃ ᓴᓂᕐᕙᖅᑕᐅᓯᒪᓂᐊᖅᑐᑦ ᓄᓇᑖᖃᑕᐅᓯᒪᔪᓄᑦ ᐊᒻᒪ ᑕᐃᒃᑯᓄᖓ 
ᓄᓇᑖᖃᑕᐅᓯᒪᙱᑦᑐᓄᑦ? ᑕᐃᒪᐃᒃᐸᑦ; ᖃᓄᕐᓕ ᑕᐃᒪ ᑕᒪᓐᓇ ᖃᐅᔨᓂᐊᖅᐸᑦ ᑭᓲᓂᖓᓂᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖑᔪᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᑐᖏᓕᕋ ᑭᐅᔪᓐᓇᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᓄᖓ ᐊᐅᔭᒃᑯᑦ ᐃᖅᑲᓇᐃᔭᖅᑎᓄᑦ, ᓯᕗᓪᓕᐅᔾᔨᕙᒃᑐᒍᑦ 
ᓄᓇᑖᖃᑕᐅᓯᒪᔪᓄᑦ ᐊᒻᒪ ᕿᒥᕐᕈᓇᒃᑐᒋᑦ ᑕᒪᒃᑯᐊ ᐃᖅᑲᓇᐃᔮᖅᑖᕈᑕᐅᓇᓱᐊᖅᑐᑦ ᐊᔪᙱᑦᑐᑦ, ᐱᓗᐊᖅᑐᒥᒃ 
ᓇᓗᓇᐃᖅᑕᐅᓯᒪᒃᐸᑕ ᐱᓕᕆᕕᐅᔪᒥᑦ. 
 
ᑕᐃᒃᑯᐊ ᐃᖅᑲᓇᐃᔭᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓇᓗᓇᐃᕐᓯᖁᓪᓗᒋᑦ ᓂᕈᐊᖅᐸᒃᑐᑦ ᑕᓪᓕᒪᓂᖃᐃ 
ᐊᐱᖅᓱᖅᑕᐅᔪᒃᓴᐅᔪᓂᒃ ᐊᒻᒪ ᓇᓕᐊᒃ ᓯᕗᓪᓕᐅᔾᔭᐅᖁᔭᐅᔪᑦ ᐊᔪᙱᓚᖑᒐᔭᖅᑐᑦ ᑕᐃᒫᒃ ᕿᒥᕐᕈᓂᐊᖅᑕᕗᑦ 
ᑕᒫᓂ ᐊᕐᕌᒍᒥ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᒃᐱᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕋᓱᐊᕐᓂᐊᖅᐸᕋ ᐊᐱᖅᑯᑎᒐ. ᒫᓐᓇᐅᔪᖅ ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ 
140 ᒥᒃᓵᓂᓐᓂᕋᖅᑐᒋᑦ ᐃᖅᑲᓇᐃᔮᖑᔪᑦ ᐊᑐᐃᓐᓇᐅᔪᑦ ᐊᐅᔭᒃᑯᑦ ᐃᖅᑲᓇᐃᔭᖅᑎᒃᓴᓄᑦ. ᓇᓗᓇᐃᕐᓯᖃᐅᓪᓗᓂᓗ 
ᓱᓕ ᐅᑕᖅᑭᓂᕋᖅᑐᓂᒃ ᐱᓕᕆᕕᐅᔪᓂᒃ ᖃᑦᑎᓂᒃ ᐱᔭᕆᐊᖃᕐᓂᐊᕐᒪᖔᑕ. 
 
ᑕᐃᒪᓕ ᖃᐅᔨᒪᓇᕐᓯᒃᐸᑦ ᖃᑦᑎᐅᒻᒪᖔᑕ ᐃᖅᑲᓇᐃᔭᖑᔪᑦ ᐊᑐᐃᓐᓇᐅᓂᐊᖅᑐᑦ; ᐃᒪᐃᑦᑐᑉᐸᑕ 140 ᐆᒃᑐᑎᒋᓗᒍ,  

ᖃᑦᑎᐅᔪᑦ ᑕᐃᒃᑯᐊ ᓴᓂᕐᕙᖅᑕᐅᓯᒪᕙᑦ ᓄᓇᑖᖃᑕᐅᓯᒪᔪᓄᑦ ᐊᒻᒪᓗ ᑕᐃᒃᑯᐊ ᖃᑦᑎᐅᔪᑦ ᓴᓂᕐᕙᖅᑕᐅᓯᒪᕙ 
ᓄᓇᑖᖃᑕᐅᓯᒪᙱᑦᑐᓄᑦ. ᖃᓄᖅ ᐱᓕᕆᕕᐅᔪᖅ ᖃᐅᔨᓱᖑᕙ ᖃᓄᐃᑦᑑᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᒃᐱᒃ ᑭᐅᑎᓐᓂᐊᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᐅᖃᕈᓐᓇᖏᑲᓚᐅᖅᑐᖓ ᖃᑦᑎᐅᓂᐊᕐᒪᖔᑕ 
ᐃᖅᑲᓇᐃᔭᖅᑎᑕᐅᓂᐊᖅᑐᑦ ᐱᓕᕆᕕᐅᔪᓂᒃ ᐅᐱᓐᓇᕋᓂ ᑕᒪᒃᑯᐊ ᐃᖅᑲᓇᐃᔭᖅᑖᕈᒪᔾᔪᑕᐅᔪᑦ 
ᐱᔭᐅᕙᓪᓕᐊᑎᓪᓗᒋᑦ, ᓴᓂᕐᕙᐃᓂᐊᖅᑐᒍᑦ ᐃᒪᓐᓇᓂ ᒪᑐᐃᕋᔭᙱᒻᒪᑕ ᐊᑕᐅᑦᑎᒃᑯᑦ. ᐃᒪᐃᓕᖓᒐᔭᕐᖓᑕᓕ 
ᐃᖅᑲᓇᐃᔮᔅᓴᐃᑦ ᒪᑐᐃᕋᐃᑉᐸᑕ ᐱᓕᕆᕕᓐᓂᒃ ᑕᐃᒪ ᑕᕝᕗᖓ ᓴᖅᑭᖃᑦᑕᕋᔭᕋᑦᑎᒍ ᐱᓇᓱᐊᕈᑏᑦ. ᒫᓐᓇᓗ 
ᐅᖃᑦᑕᐅᑎᒋᒐᓗᐊᕈᑦᑕ ᐱᓴᕋᐃᓗᐊᕋᔭᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑉᐱᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᐊᕐᕌᓂ 17-ᖑᕙᓪᓚᐃᔪᒻᒪᑕ ᐃᖅᑲᓇᐃᔮᔅᓴᐃᑦ ᐊᑐᐃᓐᓇᐅᔪᔪᑦ 
ᐊᑎᖃᖃᑕᐅᙱᑦᑐᓄᑦ ᐃᓕᓐᓂᐊᖅᑎᓄᑦ. ᐅᖃᙱᑦᑐᖓ ᐊᑐᓂᑦ ᐊᑐᓂᑦ ᐊᑐᐃᓐᓇᖅᑕᖃᓕᕋᐃᑉᐸᑕ ᐊᑕᖏᕐᓗᑎᒃ 
ᐃᖅᑲᓇᐃᔮᔅᓴᐃᑦ ᐊᑐᐃᓐᓇᐅᓂᐊᕆᐊᖏᓐᓂᒃ. ᐱᓕᕆᕕᒃ ᖃᓄᖅ ᖃᐅᔨᕙᑉᐸ ᖃᑦᑎᓂᒃ 
ᐃᓐᓄᑎᑦᑎᔭᕆᐊᖃᕐᒪᖔᑕ ᐊᑎᖃᖃᑕᐅᔪᓂᒃ ᐊᒻᒪᓗ ᖃᓄᖅ ᐃᓐᓄᑎᑦᑎᔪᒪᓂᐊᖅᑲᑦ ᐊᑎᖃᖃᑕᐅᙱᑦᑐᓄᑦ 
ᒪᑐᐃᖓᔪᖃᕋᓗᐊᖅᑲᑦ ᐃᖅᑲᓇᐃᔮᔅᓴᓂᒃ, ᐅᕝᕙᓘᓐᓃᑦ ᓇᓪᓕᐊᓐᓂᒃ ᐱᓕᕆᕕᒻᒦᒃᑲᓗᐊᖅᑎᓪᓗᒋᑦ.  
 
ᐋᖅᑭᓯᒪᔪᖃᖅᑳ ᐊᑐᖅᑕᐅᕙᑦᑐᒥᒃ ᐅᕝᕙᓘᓐᓃᑦ ᐊᑐᖅᑕᐅᕙᑦᑐᒥᒃ ᐱᑕᖃᖅᑲ ᖃᐅᔨᔾᔪᑕᐅᓂᐊᖅᑐᒥᒃ ᑕᒪᑐᒥᖓ? 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓯᒪᙱᑦᑐᒍᑦ 
ᐃᖅᑲᓇᐃᔭᓕᖅᑎᑦᑎᓛᕐᓂᑎᓐᓂᒃ ᐃᓄᓐᓂᒃ ᐊᒥᓱᓂᒃ ᐅᕝᕙᓘᓐᓂᑦ ᐃᓅᙱᑦᑐᓂᓪᓘᓐᓃᑦ. ᐊᔾᔨᒌᙱᓐᓂᖏᑦ ᓱᓕ 
ᖃᐅᔨᓚᐅᙱᓇᑦᑎᒍ ᒪᓕᓐᓂᐊᖅᑐᒍᓪᓕ ᑭᒃᑯᑦ ᐃᓱᒪᒋᔭᐅᓂᐊᕐᒪᖔᑕ ᓯᕗᓪᓕᐅᔾᔭᐅᒋᐊᖃᕐᓂᖏᓐᓂᒃ 
ᐃᖅᑲᓇᐃᔮᔅᓴᒧᑦ. ᐅᖃᕈᓐᓇᖅᑐᖓ ᐊᕐᕌᓂ 82 ᐸᓴᓐᑦ ᐃᓅᔪᒻᒪᑕ ᐊᒻᒪᓗ ᐊᒥᐊᒃᑯᖏᑦ 18 ᐳᓴᓐᑦ ᐃᓅᔪᒐᑎᒃ. 
ᑲᑎᑦᑐᒋᑦ, 105 ᐃᓄᐃᑦ ᐊᒻᒪ 25 ᐃᓅᙱᑦᑐᑦ. ᑕᐃᒪᐃᑦᑑᔪᔪᖅ ᐊᕐᕌᓂ.  
 
ᐃᓱᒪᔪᖓ ᐳᓴᓐᑦᖏᑦ ᐊᔾᔨᓴᐃᓐᓇᐸᓗᒋᓂᐊᕐᒪᖔᒋᑦ ᑭᓯᐊᓂ ᐱᓕᕆᔪᓐᓇᕐᓂᖏᓐᓂᒃ ᒪᓕᒃᑲᔭᖅᑐᒍᑦ. 
ᐊᔾᔨᒌᙱᓐᓂᖓᓕ ᑕᒫᓂ ᐊᕐᕌᒍᒥ ᐊᑐᕈᓐᓇᙳᓱᒻᒪᑕ ᐊᔪᐃᓐᓇᕆᐊᒃᑲᓐᓂᕈᒻᒥᒃ ᐃᑉᐱᒍᓱᒃᑯᑎᒃ 
ᐱᓕᕆᔪᓐᓇᖅᑐᒋᓗᑎᒃ ᐊᒻᒪᓗ ᐃᖅᑲᓇᐃᔮᖅᑖᕐᓂᖏᒃᑯᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᐅᒪᑦᑎᐊᕈᒃᑯ, ᓈᓴᐅᑎᑕᖃᔪᒻᒪᑦ ᐊᕐᕌᓂ ᓇᓗᓇᐃᖅᑕᐅᔪᓪᓗᑎᒃ ᐃᓅᙱᑦᑐᑦ 
ᐊᒻᒪᓗ ᐊᓯᖏᑦ ᐱᓕᕆᕕᒻᒧᑦ ᐃᓐᓄᑦᑎᑕᐅᒐᓱᐊᔪᒻᒪᑕ ᐊᑎᖃᖃᑕᐅᔪᓂᒃ. ᑕᒪᓐᓇ ᖃᓄᐃᒋᙱᑎᐊᖅᑕᕋ.  
 



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2016

ᖃᐅᔨᓇᓱᑐᐃᓐᓇᖅᑐᖓᓕ 140-ᓂᒃ ᐃᖅᑲᓇᐃᔮᔅᓴᖅᑕᖃᕐᓂᐊᕐᒪᖔᖅ. ᖃᐅᔨᒪᔪᖓ ᐱᔭᕇᕈᑦᑕ ᐅᕙᓂ 
ᐊᖏᔪᖅᑳᕆᔭᐅᔪᑦ ᐃᓕᓐᓂᐊᖅᑎᓄᑦ ᐅᕙᓐᓂᒃ ᐊᐱᕐᓱᖃᑦᑕᙳᓱᒻᒥᒻᒪᑕ ᐊᒻᒪᓗ ᐊᓯᖏᓐᓂᒃ ᒪᓕᒐᓕᐅᖅᑎᐅᔪᓂᒃ 
ᒪᓕᒐᓕᐅᕐᕕᒻᒧᑦ, ᖃᑦᑎᑦ ᐃᖅᑲᓇᐃᔮᔅᓴᐃᑦ ᐊᑐᐃᓐᓇᐅᓂᐊᕐᒪᖔᑕ ᕿᑐᕐᖓᑎᓐᓄᑦ ᐱᔭᐅᓇᓱᐊᕈᓐᓇᓂᐊᖅᑐᑦ.  
 
ᓈᓴᐅᑎᑕᖃᔪᒐᓗᐊᕐᖓᑦ ᐊᕐᕌᓂ. ᐃᓱᒪᑐᐃᓐᓇᖅᑐᖓ ᖃᐅᔨᒪᑦᑕᕐᒪᖔᖅᐱᑦ ᖃᑦᑎᐅᓂᐊᕐᒪᖔᑕ ᑕᒫᓂ ᐊᕐᕌᒍᒥ. 
18 ᐳᓴᓐᑦᑐᐃᓐᓇᐅᓂᐊᖅᑑᑦ ᓱᓕ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓯᒪᙱᑦᑐᒍᑦ ᖃᑦᑎᐅᓂᐊᕐᒪᖔᑕ 
ᐃᓄᓐᓄᑦ ᐊᒻᒪᓗ ᖃᑦᑎᐅᓂᐊᕐᒪᖔᑕ ᐃᓅᙱᑦᑐᓄᑦ. ᐅᖃᕆᐊᒃᑲᓐᓂᑐᐃᓐᓇᖃᑦᑕᖅᑐᖓ ᒪᓕᖃᑦᑕᕋᑦᑕ 
ᐊᑐᐊᒐᑦᑎᓐᓂᒃ. ᐊᑐᕆᐊᖃᖅᐸᑲᑦᑕ ᒪᓕᑦᑐᒋᑦ ᑭᒃᑯᑦ ᐱᓕᕆᔪᓐᓇᕐᓂᖏᑦ.  
 
ᐅᖃᕈᒪᔪᖓ ᐃᓚᓕᐅᑎᔪᒐᑦᑎᒍ ᖁᕝᕙᓯᓐᓂᓖᑦ 10, 11 ᐊᒻᒪ 12 ᐃᓕᓐᓂᐊᖅᑏᑦ. ᔮᓄᐊᕆ 20-ᒥ 
ᑲᑎᒪᔨᕋᓛᖑᐃᓐᓇᖅᑐᑦ ᐅᕙᖓᓗ ᐊᐱᕆᔭᐅᔪᒐᑦᑕ ᑲᑎᒪᔨᕋᓛᖑᐃᓐᓇᖅᑐᓄᑦ ᐅᖃᐅᔾᔭᒥᓂᐅᓪᓗᑕ 
ᐱᒋᐊᕆᐊᕐᕕᖃᕆᐊᖃᕐᓂᖓᓂᒃ ᖁᕝᕙᓯᓐᓂᓖᑦ 10-ᒥᒃ ᐱᖃᓯᐅᔾᔨᓯᓐᓈᕈᓐᓇᕐᓂᐊᕋᑦᑕ ᓄᓇᓕᓐᓂᑦ ᓯᓚᑖᓃᑦᑐᓂᒃ. 
ᑕᒪᓐᓇ ᐅᕙᑦᑎᓐᓄᑦ ᐅᖃᐅᓯᐅᓯᒪᔪᔪᖅ. 
 
ᑖᓐᓇ ᐊᓯᔾᔨᕐᓯᒪᒍᑕᐅᔪᖅ ᐱᖃᓯᐅᑎᓯᒪᔭᕗᑦ ᐊᒻᒪᓗ ᒪᓕᒐᓱᒃᑲᓗᐊᖅᑐᒍᑦ ᑲᑎᒪᔨᕋᓛᖑᐃᓐᓇᖅᑐᑦ ᐅᕙᑦᑎᓐᓄᑦ 
ᐅᖃᐅᓯᕆᔪᔭᖓᑦ ᔮᓄᐊᕆ 20-ᑎᓪᓗᒍ. ᐅᖃᙱᑦᑐᒍᑦ ᐳᓴᙱᑎᒍᑦ ᐊᒥᓱᓂᒃ ᐃᓅᓂᐊᕐᓂᖏᓐᓂᒃ 
ᐃᓅᔾᔮᖏᓐᓂᖏᓐᓂᒃ. ᒪᓕᑐᐃᓐᓇᖅᑐᒍᑦ ᐊᑐᐊᒐᑦᑎᓐᓂᒃ ᐊᒻᒪᓗ ᑖᒃᑯᐊ ᒪᓕᓐᓂᐊᖅᑐᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓂᐊᕋᒪ ᑲᑎᒪᔾᔪᑎᒥᓂᕐᓂᒃ ᐊᕐᕌᓂ ᐊᒻᒪᓗ ᓇᓗᓇᙱᑦᑐᖅ ᐊᖓᔪᖅᑳᖅ 
ᑕᐃᒫᑦᑕᐅᖅ ᐱᓂᐊᕐᒥᒻᒪᑦ, ᑭᓯᐊᓂ ᓇᓗᓇᙱᑦᑐᖅ ᐋᖅᑭᓯᒪᔪᒥᒃ ᓈᓴᐅᒻᒥᒃ ᐱᑕᖃᔪᒻᒪᑦ ᐊᕐᕌᓂ.  
 
ᐃᓚᖓᑦ ᐃᓱᒫᓘᑕᐅᓯᒪᔪᖅ ᐅᕙᓐᓄᑦ ᐅᖃᐅᓯᐅᓯᒪᔪᖅ ᐊᕐᕌᓂ ᐊᒥᓱᓄᑦ ᐃᓕᓐᓂᐊᖅᑎᓄᑦ 
ᐊᐅᓚᑕᐅᓕᕆᐊᓲᖑᒻᒪᑕ ᒪᐃᖑᓕᕋᐃᒻᒪᑦ. ᐊᐃᐳᕈᓪᒥ, ᑭᒃᑯᑐᐃᓐᓇᐃᑦ ᑐᔪᐃᖃᑦᑕᕈᓐᓇᕐᓯᓲᖑᓪᓗᑎᒃ 
ᐱᓇᓱᐊᕈᑎᖏᓐᓂᒃ ᖃᖓᑐᐃᓐᓇᒃᑯᑦ, ᐊᒻᒪᓗ ᐃᓕᓐᓂᐊᖅᑎᑕᖃᐅᕐᓯᒪᒻᒪᑦ ᐱᓇᓱᐊᕐᓯᒪᑦᑕᐅᑎᒋᔪᒥᓂᕐᓂᒃ 
ᐱᒋᐊᙵᕐᓂᖓᓂ, ᐊᒻᒪᓗ ᐊᒥᓱᑦ, ᐅᖃᐅᔾᔭᒥᓃᑦ, "ᐃᖅᑲᓇᐃᔭᓕᖅᑎᑦᑎᔪᓐᓇᖏᑦᑐᒍᑦ ᓱᓕ ᐱᔾᔪᑎᒋᓪᓗᒍ 
ᐃᓕᖕᓄᑦ ᐱᑕᖃᙱᓇᑦᑕ." ᐊᒥᓱᐊᖅᑎᖅᑐᑎᒃ, ᐃᓚᖏᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᐸᑦᑐᑦ, ᐊᐅᔭᒃᑯᑦ 
ᑮᓇᐅᔾᔭᑲᓐᓂᕋᓱᐊᖅᑐᑎᒃ ᐊᑐᕐᓂᐊᖅᑕᖏᓐᓂᒃ ᐊᕐᕌᒎᓂᐊᖅᑐᒥᒃ ᐃᓕᓐᓂᐊᑲᓐᓂᓂᐊᖅᑎᓪᓗᒋᑦ.  
 
ᐃᓚᖏᓐᓂ ᐊᕐᕌᓂ, ᖃᐅᔨᒪᔪᖓ ᐃᓕᓐᓂᐊᖅᑎᒥᒃ ᐅᑕᖅᑮᓇᖅᑐᒥᓂᖅ ᑕᖅᑮᓐᓂᒃ ᒪᕐᕉᓐᓂᒃ. ᑕᐃᒪ 
ᐃᖅᑲᓇᐃᔭᕐᕕᒋᒐᔭᙳᐊᖅᑕᖓᑕ ᐊᕝᕙᖓ ᐊᓯᐅᑐᐃᓐᓇᕐᓯᒪᔪᖅ ᑮᓇᐅᔾᔭᔅᓴᕕᒋᒐᔭᖅᑕᒥᓂᕋᓗᐊᖓ 
ᐅᖃᐅᔾᔭᐅᓐᓂᕋᒥᒃ: "ᐃᓕᓐᓂᒃ ᒫᓐᓇ ᓱᓕ ᐃᖅᑲᓇᐃᔭᓕᖅᑎᑦᑎᔪᓐᓇᖏᑦᑐᒍᑦ."  
 
ᐃᓱᒪᑐᐃᓐᓇᖅᑐᖓ ᖃᓄᖅ ᐱᓕᕆᕕᒃ ᑲᒪᒋᔭᖃᕐᓂᐊᕐᒪᖔᖅ ᑕᒪᑐᒥᖓ ᐱᔾᔪᑕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ.  

ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᓂ, ᑕᒪᕐᒥᖅᑲᐃ ᐊᑎᖃᖃᑕᐅᔪᑦ 
ᐊᑎᖃᖃᑦᑕᐅᙱᑐᓪᓗ ᐅᑕᖅᑭᔭᕆᐊᖃᖅᑐᐃᓐᓇᐅᔪᔪᑦ ᐃᖅᑲᓇᐃᔮᔅᓴᓄᑦ ᐱᔾᔪᑎᒋᓪᓗᒍ 
ᐋᖅᑭᓱᖅᑕᐅᕙᓪᓕᐊᓕᑕᐃᓐᓇᔪᒻᒪᑦ ᑕᐃᔅᓱᒪᓂ.  
 
ᑕᒪᓐᓇ ᐋᖅᑭᒋᐊᓛᕐᐸᓪᓚᐃᔪᖅ ᐃᓱᓕᕝᕕᔅᓴᖓ ᒪᐃ 1-ᒧᑦ ᐊᓯᔾᔨᓛᕐᖓᑦ ᐃᓕᓐᓂᐊᖅᑏᑦ ᐱᓇᓱᐊᕐᓯᒪᔪᑦ 
ᐅᕙᑦᑎᓐᓄᑦ ᑐᓂᓯᓯᒪᔮᕈᓐᓇᕋᔭᕐᖓᑕ ᐃᓱᓕᓚᐅᖅᑎᓐᓇᒍ. ᐊᕐᕌᓂ, ᐋᖅᑭᓯᒪᔪᙱᓇᑦᑎᒍ ᓄᖅᑲᑎᑦᑎᕕᔅᓴᕗᑦ, 
ᑭᓯᓂᐊ ᑕᒫᓂ ᐊᕐᕌᒍᒥ; ᐅᖃᕐᓯᒪᔪᒍᑦ ᒪᐃ 1-ᒥ ᐃᓱᒪᔅᓴᕐᓯᐅᕈᑎᖃᖃᑦᑕᕆᐊᓯᓂᐊᕐᓂᑎᓐᓂᒃ.  
 
ᐊᕐᕌᓂ, ᐊᑲᐅᙱᓕᐅᕈᑕᐅᔪᔪᑦ; ᑲᑎᖃᑎᒋᔪᔭᕗᑦ ᐊᖏᔪᖅᑳᕆᔭᐅᔪᑦ ᐊᒻᒪᓗ ᑐᓴᖅᑐᒋᑦ ᐃᓱᒫᓘᑎᖏᑦ ᐊᒻᒪᓗ 
ᐅᖃᐅᓯᕆᔪᔭᖏᑦ. ᑲᑎᖃᑎᒋᔪᒐᑦᑎᒍ ᐃᓱᒫᓗᑦᑐᑦ ᐊᖏᔪᖅᑳᕆᔭᐅᔪᑦ ᐊᑲᐅᙱᓕᐅᕈᑕᐅᔪᑦ ᐱᓪᓗᒋᑦ ᐊᕐᕌᓂ. 
ᑲᑎᖃᑎᒋᓚᐅᖅᑐᑎᒍ ᐊᖏᔪᖅᑳᕆᔭᐅᔪᑦ, ᑕᐃᒪ ᐋᖅᑮᓕᔪᕗᒍᑦ ᐊᔪᐃᓐᓇᕆᐊᒃᑲᓂᕐᕕᔅᓴᓂᒃ ᑲᑎᒪᔨᕋᓛᕐᓂᒃ 
ᐃᓕᓐᓂᐊᖅᑎᓄᑦ ᐅᐸᑦᑕᐅᖃᑦᑕᓂᐊᖅᑐᓂᒃ.  
 
ᐊᑲᐅᙱᓕᐅᕈᑕᐅᔪᔪᑦ ᐊᕐᕌᓂ ᐊᑐᖅᑐᒍ, ᐅᑉᐱᕈᓱᑦᑐᖓ ᐃᖏᕐᕋᑎᐊᕐᓂᕐᓴᐅᓂᐊᖅᑐᒍᑦ ᑕᒫᓂ ᐊᕐᕌᒍᒥ ᑕᐃᒫᖔᖅ 
ᐱᓕᕆᐊᕆᒍᑦᑎᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖅ ᐅᖃᖅᑲᐅᒻᒪᑦ ᒪᐃ 1 ᐃᓱᒋᓂᐊᕐᖓᒍ ᐱᓇᓱᐊᕈᑎᓄᑦ ᐊᒻᒪᓗ ᑕᐃᒪ 
ᑐᑭᖃᖅᑲ ᑭᓇᑐᐃᓐᓇᖅ ᐱᓇᓱᐊᖅᑐᖅ ᒪᐃ 1-ᖑᓚᐅᑎᓐᓇᒍ ᓯᕗᓪᓕᐅᔾᔭᐅᖃᑦᑕᓂᐊᖅᑐᑦ ᐊᑎᖃᖃᑕᐅᒐᓗᐊᕈᑎᒃ 
ᐊᑎᖃᖃᑕᐅᙱᒃᑲᓗᐊᕈᑎᓪᓘᓐᓃᑦ ᐱᓇᓱᐊᖅᑐᑦ ᒪᐃ 1 ᑭᖑᓂᐊᓂ ᓴᓂᐊᓂ? ᐊᒻᒪᓗ ᐊᖏᖃᑦᑕᕐᓂᐊᕆᕙ 
ᐱᓇᓱᐊᕈᑕᐅᔪᓂᒃ ᒪᐃ 1-ᖑᒌᕐᓯᒪᓕᕋᓗᐊᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓄᐊᑦᑎᕙᓪᓕᐊᙳᓱᓕᖅᑐᒍᑦ 
ᐱᓇᓱᐊᕈᑎᓂᒃ ᐊᒻᒪᓗ ᓴᖅᑭᔮᖅᑎᑦᑎᓕᕇᖅᑐᑕ ᐱᓇᓱᐊᕈᒪᒐᔭᖅᑐᓄᑦ ᐊᐅᔭᒃᑯᑦ ᐃᖅᑲᓇᐃᔮᔅᓴᓄᑦ. ᒪᐃ 1-
ᖑᒌᕐᓯᒪᓕᖅᑎᓪᓗᒍ, ᖃᐅᔨᓴᕐᓂᖃᖅᑎᓪᓗᑕ, ᑕᐃᒫᒃ ᐅᖃᕋᓱᐃᓐᓇᖅᑲᐅᒐᒪ ᓯᕗᓪᓕᐅᑎᒋᐊᓕᕗᑦ.  
 
ᓯᕗᓪᓕᐅᑎᒋᐊᓕᓐᓄᑦ ᐊᑐᐊᒐᖃᖅᑐᒍᑦ ᑭᒃᑯᓐᓂᒃ ᐃᖅᑲᓇᐃᔭᖅᑎᑖᕆᐊᖃᕐᒪᖔᑦᑕ. ᐅᖃᕐᓯᒪᔪᖅ ᐊᑎᖃᖃᑕᐅᔪᑦ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓄᑦ ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ ᐃᓱᒪᒋᔭᐅᓂᕐᒥᒃ ᐃᖅᑲᓇᐃᔮᔅᓴᓄᑦ 
ᐱᓇᓱᐊᕈᑕᐅᓯᒪᔪᓄᑦ ᓄᓇᕗᑦ ᒐᕙᒪᒃᑯᖏᓐᓂᒃ. ᑖᓐᓇ ᓱᓕ ᐊᑐᐊᒐᕆᒐᑦᑎᒍ ᐊᐅᔭᒃᑯᑦ 
ᐃᓕᓐᓂᐊᖅᑎᖁᑎᒋᕙᑦᑕᑎᓐᓄᑦ ᐊᒻᒪᓗ ᐊᑐᖃᑦᑕᓂᐊᖅᑐᑎᒍ ᐊᑐᐊᒐᖅ.  
 
ᑭᖑᓂᐊᓂ ᒪᐃ 1 ᓇᓗᓇᕈᓐᓃᓛᖅᑐᖅ ᖃᑦᑎᐅᔪᑦ ᐱᓕᕆᕕᐅᔪᑦ ᖃᑦᑎᓂᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑎᖃᓛᕐᒪᖔᑕ ᐊᒻᒪ ᖃᑦᑎᐅᓛᕐᒪᖔᑕ ᑕᐃᒃᑯᐊ ᐃᖅᑲᓇᐃᔮᖅᑖᕋᓱᐊᖅᑐᑦ. ᑕᐃᒪᓕ ᐊᒥᐊᒃᑯᒍᑦᑕ 
ᑕᐃᒃᑯᐊ ᐃᓱᒪᒋᔭᕆᐊᖃᕐᓂᐊᕐᒥᔭᕗᑦ ᐃᖅᑲᓇᐃᔭᖅᑕᕋᓱᐊᖅᑐᑦ ᐅᐱᓐᓇᕋᓂ ᐃᓚᖏᑦ ᐃᓕᓐᓂᐊᕐᕕᐅᔪᑦ ᓱᓕ 
ᐃᓕᓐᓂᐊᓛᕐᒪᑕ. ᐃᓚᖏᑦ ᐃᓕᓐᓂᐊᕐᕕᐅᔪᑦ ᒪᑐᕙᒻᒪᑕ ᑭᓯᐊᓂᓕ ᔫᓂᐅᓕᖅᑎᓪᓗᒍ. 
 
ᑕᐃᒃᑯᐊᑦᑕᐅᖅ ᐃᓕᓐᓂᐊᖅᑎᐅᔪᑦ ᐃᓱᒪᒋᔭᕆᐊᖃᕐᒥᔭᕗᑦ. ᑕᒪᓐᓇ ᐱᔾᔪᑎᒋᓪᓗᒍ, ᑕᒪᓐᓇ ᐋᖅᑭᒃᓯᒪᓂᐅᔪᖅ, 
ᐊᐅᔭᒃᑯᑦ, ᐊᕐᕌᓂᓂᑦ ᐱᐅᓂᕐᓴᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐊᕐᕌᓂᐅᔪᓂᒃ ᓇᓗᓕᕈᑕᐅᓚᐅᖅᑐᖅ ᐊᔾᔨᒌᙱᑦᑐᓂᒃ 
ᑐᓴᖃᑦᑕᑐᐃᓐᓇᕋᑦᑕ ᐊᔾᔨᒌᙱᑦᑐᓂᒃ ᐃᓄᓐᓂᒃ. ᒪᓕᒃᑲᔭᖅᐳᖅ ᑕᐃᒃᑯᓂᖓ ᑭᒃᑯᓐᓂᑦ ᐅᖄᓚᕕᒋᔭᐅᔪᒥᓂᕐᓂᒃ 
ᐅᖃᖃᑎᒋᔭᐅᓪᓗᑎᒃ, ᖃᓄᑭᐊᖅ. 
 
ᑕᒪᒃᑯᐊ ᐊᑲᐅᙱᓕᐅᕈᑕᐅᔪᖅ ᓴᖅᑭᑲᓐᓂᓂᐊᙱᒻᒪᑕ ᑕᒫᓂ ᐊᕐᕌᒍᒥ, ᐊᖓᔪᖅᑳᖑᔪᖅ ᑐᓴᖅᑎᑦᑎᔪᓐᓇᖅᐸ, 
ᑕᐃᒃᑯᐊ ᑐᓴᒐᒃᓴᑎᒍᑦ ᑕᑯᒃᓴᐅᖃᑦᑕᓛᕐᒪᖔᑕ, ᓇᓗᓇᐃᕐᓯᔪᓂᒃ ᐊᐅᔭᒃᑯᑦ ᐃᓕᓐᓂᐊᖅᑎᐅᔪᓄᑦ 
ᐃᖅᑲᓇᐃᔭᒃᓴᐅᔪᓂᒃ ᐊᒻᒪᓗ ᖃᓄᖅ ᐊᐅᓚᓂᖃᕐᒪᖔᖅ ᐊᐱᕐᓱᕈᓗᔭᖅᑐᖃᓛᙱᒻᒪᑦ 
ᓇᓗᓕᐅᖅᑲᕈᓗᔭᖅᑐᖃᙱᓪᓗᓂᓗ ᑕᒫᓂ ᐊᕐᕌᒍᔪᒥ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᓴᖅᑭᔮᖅᑎᑕᐅᓯᒪᓕᕆᖅᑐᖅ 
ᑐᓴᒐᒃᓴᐅᔪᓂᒃ, ᓂᐅᔅ ᓄᐊᑦ ᐊᒻᒪᓗ ᓄᓇᕗᑦ ᑐᓴᒐᒃᓴᑦ. ᓴᖅᑮᔭᖅᑎᑕᐅᔪᑦ. ᑕᐃᑲᓂᓗ ᓇᓗᓇᐃᕐᓯᒪᓪᓗᓂ 
ᑐᑭᓯᒋᐊᒃᑲᓂᕈᒪᒍᑦᓯ ᑕᒪᒃᑯᐊ ᖃᕋᓴᐅᔭᒃᑯᑦ ᑐᑭᓯᒋᐊᒃᑲᓐᓂᕐᕕᒃᓴᐅᔪᖅ. ᖃᕋᓴᐅᔭᒃᑯᑦ ᑐᑭᓯᒋᐊᒃᑲᓂᕐᕕᒃᓴᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒃᓴᐅᔪᖅ ᒫᓐᓇᒧᑦ ᑎᑭᐅᒪᔪᓂ ᐊᑐᐊᒐᕐᓂᒃ 
ᐱᑕᖃᖅᐸ ᖃᓄᐃᓕᖓᓂᐊᕐᒪᖔᑦ? ᖃᐅᔨᒪᔪᖓ ᐃᓚᖏᓐᓂ ᐱᓕᕆᕕᐅᔪᓂ, ᐅᖃᐅᔾᔭᐅᖃᑦᑕᕐᓯᒪᓪᓗᖓᓗ 
ᐃᓄᓐᓄᑦ ᖃᕋᓴᐅᔭᒧᑦ ᑐᑭᓯᒋᐊᕋᓱᒃᑲᓗᐊᕐᒪᑕᒍ ᐱᑕᖃᖅᐸᖏᑦᑐᖅ. ᖃᐅᔨᑦᑎᐊᕈᒪᑐᐃᓐᓇᖅᑐᖓ ᑕᐃᒃᑯᐊ ᐃᓄᐃᑦ 
ᖃᐅᔨᒋᐊᖃᑦᑕᕐᓂᐊᖅᑐᑦ ᑐᑭᓯᒋᐊᕐᕕᒃᓴᖃᑦᑎᐊᕐᓂᐊᕋᓗᐊᕐᒪᖔᑕ ᐅᓪᓗᒥᒧᑦ ᑎᑭᐅᒪᔪᓂ ᑐᑭᓯᒋᐊᕈᑎᒃᓴᐅᔪᓂᒃ 
ᐱᑕᖃᕐᓗᓂ. 
 
ᐊᒻᒪ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᑳᓐᑐᕋᒃᑕᐅᔪᓐᓇᖅᑐᑦ ᐱᓕᕆᕕᐅᔪᒥ, ᐊᓯᖏᓐᓂᓪᓗᓐᓂᑦ ᐱᓕᕆᕕᐅᔪᒥᒃ 
ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑐᓄᑦ ᐊᐅᔭᒃᑯᑦ ᐊᔾᔨᒌᒃᓴᐃᓐᓇᕐᒥᒃ ᑐᑭᓯᒋᐊᕈᓐᓇᕐᓗᑎᒃ ᐊᕐᕌᓂᑎᑐᑦ 
ᓇᓗᓕᕐᓯᒪᖃᑦᑕᓛᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕐᒪ ᐃᑲᔪᖅᑎᖓ, ᑖᒻ ᑖᒻᓴᓐ 
ᓇᓗᓇᐃᕐᓯᒋᐊᒃᑲᓂᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑕᒪᓐᓇ ᐊᐅᓚᓕᖅᑐᖅ. ᐅᖃᖅᑭᓕᖅᑐᒍ ᓇᓗᓇᙱᑦᑐᖅ ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᐊᖏᖅᑕᐅᓂᖏᓐᓄᑦ ᑕᐃᒃᑯᐊ ᑮᓇᐅᔭᓂᒃ ᓴᓂᕐᕙᐃᒋᔪᓐᓇᕐᓂᐊᓕᕋᑦᑎᒍᑦ. ᑕᒪᓐᓇ 
ᓴᖅᑭᔮᖅᑎᑕᐅᓯᒪᓕᖅᑐᖅ ᑐᓴᒐᒃᓴᐅᔪᓂᒃ ᐱᒋᐊᓚᐅᖅᑐᖅ ᐱᓇᓱᐊᕈᓯᐅᓚᐅᖅᑐᒥᒃ ᐊᒻᒪᓗ ᓴᖅᑭᔮᕐᓂᐊᖅᑐᖅ 
ᑕᖅᑭᒥᒃ. ᑕᐃᒃᑯᐊ ᐃᖅᑲᓇᐃᔭᖅᑖᕋᓱᐊᕈᑕᐅᔪᑦ ᐊᒻᒪᓗ ᓄᑖᖑᔪᑦ ᒪᓕᒃᑕᐅᔭᕆᐊᖃᖅᑐᑦ ᑕᑯᒃᓴᐅᑎᑕᐅᔪᑦ 
ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒃᓴᐅᔪᒧᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᖃᕋᓴᐅᔭᒃᑰᖅᑎᑕᖏᓐᓂᒃ ᐊᒻᒪ 
ᐃᖅᑲᓇᐃᔮᖅᑕᕋᓱᐊᕈᑎᐅᔪᑦ. 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐅᓚᑦᑎᔨᐅᒧᑦ ᐊᑐᓂᓗ ᐱᓕᕆᕕᐅᔪᑦ ᑐᓴᐅᒪᑎᑕᐅᓕᖅᑐᑦ ᑕᒪᒃᓱᒥᖓ ᐊᒻᒪ 
ᑕᐃᒃᑯᐊ ᐃᖅᑲᓇᐃᔭᖅᑎᑦᑎᓂᕐᒧᑦ ᑲᒪᓂᐊᖅᑐᑦ ᐊᕕᒃᑐᕐᓯᒪᔪᓂᒃ. ᑕᐃᒪᐃᓕᐅᕋᑖᓚᐅᖅᑐᒍ ᑲᖏᖅᖠᓂᕐᒥ 
ᐃᖅᑲᓇᐃᔭᖅᑎᑖᖅᑎᑦᑎᓂᕐᒧᑦ ᑲᑎᒪᓂᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᒃᓱᐊᓗᒃ ᐱᐅᔪᖅ. ᑕᐃᒃᑯᐊ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᐅᔪᑦ 
ᐊᑲᐅᙱᓕᐅᕈᑎᖃᖅᑎᑦᑎᔾᔭᖏᑦᑐᑦ ᐊᕐᕌᓂ ᑕᐃᒪᐃᓚᐅᕋᑦᑕ. ᑕᕝᕙᖓᒃᓴᐃᓐᓇᖅ ᑕᑯᔭᐅᖃᑦᑕᕐᓗᑎᒃ. 
 
ᐊᐱᖅᑯᑎᒋᔭᕋ ᑭᖑᓪᓕᖅ ᐅᑯᓂᖓ ᓈᓴᐅᑎᐅᔪᓂᒃ D-6. ᖃᐅᔨᒍᒪᔪᖓ ᐊᖓᔪᖅᑳᖅ ᐃᑲᔪᖅᑎᖏᓪᓗ 
ᓴᓗᓇᐃᕐᓯᒋᐊᕈᓐᓇᕐᒪᖔᑕ ᖃᓄᐃᒻᒪᑦ ᐃᒪᓐᓇᑲᓴᐅᔪᑦ $3.5 ᒥᓕᐊᓐ ᓄᒃᑎᖅᑕᐅᓚᐅᕐᒪᖔᑕ ᖃᖓᑦᑕᐅᑎᒃᓴᓄᑦ 
ᐊᒻᒪ ᓂᐅᕕᕈᑕᐅᔪᓄᑦ ᑕᕝᕗᖓᖔᖅ ᐊᑭᓕᐅᖅᑕᐅᔪᓄᑦ ᐃᑲᔪᕈᑕᐅᔪᓄᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕋ ᑖᔅᓱᒥᖓ ᑭᐅᓂᐊᖅᑐᖅ, ᐅᒃᐱᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐅᒃᐱᒃ. 
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒥᓱᐊᓗᓐᓂᒃ ᐊᓯᕈᕈᑎᑕᓕᒃ ᑮᓇᐅᔭᖅᑑᑎᑦᓴᓂ. ᐊᒥᓱᐊᓘᔮᕐᒪᑕ 
ᐊᓯᕈᕈᑎᖏᑦ ᑖᒃᑯᐊ, ᐅᐱᓐᓇᕋᓂ ᓄᑦᑎᕋᑖᑦᓯᐊᖅᑕᕗᑦ ᑮᓇᐅᔭᖅᑑᑎᑦᓴᐃᑦ. 
 
(ᑐᓵᔨ ᓄᖅᑲᖅᐳᖅ): ᓄᑦᑐᖅᑕᐅᓂᖏᑦ ᑮᓇᐅᔭᖅᑑᑎᑦᓴᐃᑦ ᐃᖅᑲᓇᐃᔭᖅᑎᓅᖓᔪᑦ ᐱᒋᐊᕐᕕᒋᑦᓱᒍ ᐊᕐᕌᒍᖓ 
2005/06, ᓄᑦᑎᖅᑕᐅᓂᖏᑦ ᑮᓇᐅᔭᐃᑦ ᐊᑐᖅᑐᑦᓴᑦ ᓇᓕᖅᑲᓖᑦ $4-ᒥᓕᐊᓐ ᐊᒻᒪᓗ ᑮᓇᐅᔭᐃᑦ 
ᐊᑭᓕᖅᑑᑎᔪᒫᕐᓂᐊᖅᑐᑦ ᐊᕐᕌᒎᓂᐊᖅᑐᒥ ᓇᓗᓇᐃᔭᖅᑕᐅᓯᒪᓛᖅᑐᑦ ᑎᑎᕋᖅᑕᐅᓯᒪᓗᑎᒃ ᐃᖅᑲᓇᐃᔭᖅᑎᓅᖓᔪᓂ 
ᓄᑖᓂ ᐃᑲᔪᖅᑕᐅᔾᔪᑎᒃᑲᓐᓂᖏᓐᓂ ᐋᖅᑭᑦᓱᖅᑕᐅᓯᒪᕕᖏᓐᓂ ᑲᐅᖅᓯᖅᑕᐅᒍᑎᑦᓴᐃᑦ 
ᐃᑲᔪᖅᑕᐅᑲᓐᓂᕈᑎᑦᓴᐃᓪᓗ. 
 
ᐊᕐᕌᒍᓂ ᐊᓂᒍᖅᓯᒪᓕᖅᑐᓂ, ᓄᑦᑎᖅᑕᐅᓂᖏᑦ ᑮᓇᐅᔭᐃᑦ ᑎᑎᕋᖅᑕᐅᓯᒪᕕᖃᓚᐅᖅᓯᒪᔪᑦ ᐊᓯᖏᓐᓂ 
ᐊᑭᓕᕆᐊᓖᑦ ᐋᖅᑭᑦᓱᑦᑕᐅᓯᒪᕕᖏᓐᓂ ᒪᑯᓄᙵᖓᔪᒐᓚᓐᓂ ᐃᖏᕐᕋᔾᔪᑎᓂ ᐃᖏᕐᕋᔫᓕᕆᔨᓅᖓᔪᓂᓗ, 
ᓂᐅᕕᖃᑦᑕᐅᑎᓂ, ᐊᑭᓕᕆᐊᓕᓐᓂ ᐊᑭᓕᖅᑐᒐᕐᓂᓗ ᐊᓯᖏᓐᓂᓗ ᐊᑭᓕᖅᑐᐊᒐᕐᓂ. ᑭᓯᐊᓂᓕ, ᐊᑭᓕᕆᐊᓖᑦ 
ᐊᕐᕌᒍᑕᒫᑦ ᐱᕈᖅᓯᒪᔪᓂ ᐲᔭᖅᑕᐅᓂᖏᓐᓂᓗ ᐊᑮᑦ ᑎᑎ?ᖅᑕᐅᖃᑦᑕᖅᓯᒪᔪᕕᓃᑦ ᑕᐅᖅᓯᖅᑕᐅᔾᔪᑎᓂ 
ᐃᑲᔪᖅᑕᐅᒃᑲᓐᓂᕈᑎᓂᓗ ᐋᖅᑭᑦᓱᖅᓯᒪᓂᖏᓐᓂ ᑕᐃᔭᐅᑦᓱᑎᒃ ᐃᖅᑲᓇᐃᔭᖅᑎᓄᑦ ᐃᑲᔪᖅᑕᐅᑲᓐᓂᕈᑏᑦ. 
 
ᑕᒪᓐᓇ ᓇᓕᖅᑭᑦᑕᐅᓯᒪᖃᑦᑕᖅᓯᒪᙱᒻᒪᑦ ᑮᓇᐅᔭᓂ ᐊᑐᖅᑐᑦᓴᓂ ᐊᑭᓕᖅᑑᑎᒋᒋᐊᓕᓐᓃᑦᑐᓂ. 
ᑕᐃᒪᐃᓐᓂᑯᖓᓄᑦ ᑕᒪᓐᓇ, ᖃᖓᐅᓕᕋᐃᒻᒪᑦ ᐊᑭᓕᖅᑐᐊᒐᐅᓯᒪᔪᓄᑦ ᐊᐅᓚᑕᐅᓂᖏᑦ ᐅᓂᒃᑳᓕᐊᖑᒐᐃᒻᒪᑕ 
ᐊᔾᔨᖃᖃᑦᑕᖅᓯᒪᙱᑦᑐᑦ ᑮᓇᐅᔭᓂ ᐊᑭᓕᖅᑑᑕᐅᓯᒪᔪᓂ ᐅᓂᒃᑳᓕᐊᓂ ᓇᓪᓕᐊᒃ ᐊᑭᓕᖅᑐᑦᓴᑦ 
ᖄᖏᐅᑎᓯᒪᑦᑕᕐᒪᖔᑕ ᐊᑐᙱᓗᐊᖅᓯᒪᑦᑕᕐᒪᖔᑕᓘᓐᓃᑦ ᓱᑐᓂᐅᖅᑲᖅᑕᐅᒥᒪᔪᑦ ᑮᓇᐅᔭᐃᑦ ᐊᑐᖅᑐᑦᓴᑦ. 
 
ᓄᑦᑎᕆᓂᖅ ᓄᑦᑎᑐᐃᓐᓇᖅᓱᒋᑦ ᑮᓇᐅᔭᐃᑦ ᐊᑐᖅᑐᑦᓴᑦ ᑎᑎᕋᖅᓯᒪᕕᖏᓐᓃᖔᕐᓂᐊᕐᒪᑕ ᑕᐅᖅᓯᐅᑎᔪᑦᓴᒫᑦ 
ᐃᑲᔪᖅᑕᐅᑲᓐᓂᕈᑎᑦᓴᒫᓪᓗ ᐃᖅᑲᓇᐃᔭᖅᑎᓅᖓᔪᓂ, ᑕᐃᒪ ᑕᒪᓐᓇ ᓄᑦᑎᕆᓂᐅᕗᖅ ᑕᐃᒪᐃᓕᖓᖁᔨᓯᒪᓂᖓᒍᑦ 
ᓈᓴᐃᔩᑦ ᑕᒻᒪᖅᓯᒪᔪᖅᓯᐅᖅᑏᑦ ᐊᖓᔪᖅᑳᖓᓄᑦ, ᑕᐃᒪ ᒪᓕᑐᐃᓐᓇᖅᐳᒍᑦ ᐃᓚᖓᓐᓂᒃ ᐊᑐᓕᖁᓯᒪᔭᖓᑕ 
ᓈᓴᐃᔩᑦ ᑕᒻᒪᖅᓯᒪᔪᖅᓯᐅᖅᑏᑦ ᐊᖓᔪᖅᑳᖓᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑉᐲᒃ. ᐅᖃᓕᒪᕕᑦᓴᐃᑦ ᐃᓱᓕᑉᐳᖅ, ᑐᑐ. ᐊᑎᖅᓯᓯᒪᙱᑦᑐᖓ ᐅᖃᖅᑐᑦᓴᓂ 
ᑎᑎᖅᑲᓐᓂ. ᐃᖅᑲᓇᐃᔮᖅᑖᖅᑎᑦᓯᔩᑦ. ᐱᓕᕆᕕᒻᒥ ᓇᐃᓵᖅᓯᒪᔪᑦ. ᐃᖅᑲᓇᐃᔮᖅᑖᖅᑎᑦᓯᔩᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᖃᐃᒍᓐᓇᖅᑲᐅᒻᒪᑕ ᐅᓪᓗᒥ. 
ᐊᐱᖅᑯᑎᑦᓴᑲᖅᐅᔪᖓ, ᐊᐱᕆᒋᐊᕈᑎᒐ ᐃᑉᐸᑦᓵᓂᓂᑕᕐᒧᑦ ᑕᐃᓐᓇ ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔩᑦ 
ᐃᓄᓕᕆᔩᓪᓗ ᓯᕗᕋᑦᑎᓐᓃᒍᑖᓂ. 
 
ᐅᖃᓕᒪᐅᑎᖃᔪᔪᖓ ᐋᓐᓂᐊᓯᐅᖅᑎᓂᒃ ᖃᓄᕐᓗ ᐃᖅᑲᓇᐃᔮᖅᑖᖅᑎᐅᕙᒻᒪᖔᑕ, ᐋᓐᓂᐊᕐᕕᐅᑉ 
ᐋᓪᓂᐊᓯᐅᖅᑎᖏᓐᓂᒃ, ᑳᓐᑐᕌᑦᑎᒍᑦ ᐋᓐᓂᐊᓯᐅᖅᑎᓂᒃ ᐊᒻᒪᓗ ᐋᓐᓂᐊᓯᐅᖅᑎᑐᐃᓐᓇᕐᓂᒃ. ᓄᑖᒥᒃ 
ᑐᓴᓕᒪᓇᖅᑐᒥᒃ ᑐᓴᔪᒐᒪ ᑕᐃᑦᓱᒪᓂ ᐃᑉᐸᑦᓵᓂ ᑐᖓᓕᖓᓂᒃ ᒥᓂᔅᑕᐅᑉ ᐅᓐᓄᒃᑯᑦ, ᐅᖃᓕᒪᐅᑎᖃᔪᒻᒪᑦ 
ᑎᓕᔭᐅᓂᒃᑯᑦ ᐃᖅᑲᓇᐃᔮᖅᑖᖅᑎᑦᓯᓂᕐᓂᒃ. ᐅᖃᐅᓯᑦᓴᔭᖓ ᐋᓐᓂᐊᓯᐅᖅᑏᑦ, ᐅᖃᖅᓯᒪᑦᓱᑎᓪᓗ ᐱᓕᕆᕕᖓᒎᖅ 
ᐃᖅᑲᓇᐃᔮᖅᑖᖅᑎᑦᓯᔩᑦ ᑎᓕᓯᔪᒥᓂᐅᒻᒪᑕ ᐱᔪᓐᓇᖅᓯᑎᑦᓱᓂᒋᑦ ᐃᖅᑲᓇᐃᔮᖅᑖᖅᑎᑦᓯᓂᕐᓂᒃ ᐋᓐᓂᐊᓯᐅᖅᑎᓂᒃ 
ᐃᖅᑲᓇᐃᔭᖅᑎᕈᐃᓗᑎᒃ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ.  
 
ᒥᓂᔅᑕ ᐅᕝᕙᓗ ᐃᖅᑲᓇᐃᔭᖅᑎᖏᑦ ᐅᓂᒃᑳᑦᓯᐊᕈᓐᓇᖅᑐᑦᓴᐅᔪᑦ ᖃᓄᖅ ᑎᓕᔭᐅᔾᔪᑎᖃᑦᑕᓕᕐᓂᕐᒪᖔᕐᒥᒃ 
ᐃᖅᑲᓇᐃᔭᖅᑎᑖᕈᓐᓇᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑖ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒍᑎᒐ ᒪᓕᓐᓂᑯ ᐃᓄᓐᓂᒃ ᐱᔨᑦᓯᓂᕐᓄᑦ 
ᒪᓕᒐᕐᒥᒃ. ᒥᓂᔅᑕᖓ ᐃᖅᑲᓇᐃᔮᖅᑖᖅᑎᑦᓯᔩᑦ ᓵᙵᔭᑦᓴᐅᒻᒪᑦ ᐃᖅᑲᓇᐃᔭᖅᑎᖃᕐᓂᑎᓐᓄᑦ ᒐᕙᒪᖓᓂ ᓄᓇᕗᑦ. 
ᒥᓂᔅᑕ ᐱᔪᓐᓇᕐᓂᖃᖅᑎᑕᐅᒻᒪᑦ ᑎᓕᓯᔪᓐᓇᕐᓗᓂ ᐃᖅᑲᓇᐃᔭᖅᑎᑖᕈᑎᒋᓗᒋᑦ ᑕᒪᒃᑯᐊ ᐃᓚᖏᑦ 
ᐱᓕᕆᐊᕆᒋᐊᓖᑦ ᑐᓂᔭᐅᓯᒪᑦᓱᓂ ᑐᖓᓕᖓᓄᑦ ᒥᓂᔅᑕᐅᑉ. ᑐᓂᓯᓯᒪᒻᒥᔪᒍᑦ ᐃᓚᖓᓂᒃ ᐱᓕᕆᐊᕆᒋᐊᓕᖓᑕ 
ᐱᓕᕆᕕᖓᓐᓄᑦ ᐃᓕᓐᓂᐊᖅᑐᓕᕆᔩᑦ ᐊᒻᒪᓗ ᐱᓕᕆᕕᖓᓄᖅ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ. 
ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ ᑐᓂᔭᐅᓯᒪᒻᒥᔪᑦ ᐱᔪᓐᓇᓂᖅᑖᖅᑕᐅᓯᒪᑦᓱᑎᒃ ᐊᒻᒪᓗ, 
ᐅᖃᓕᒫᒃᑲᓐᓂᑐᐃᓐᓇᖅᑕᒃᑲ ᐅᖃᐅᓯᕆᓚᐅᖅᑕᒃᑲ ᐃᑉᐸᑦᓴᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᒪᓕᒐᓕᐅᕐᕕᒻᒦᓚᐅᙱᑦᑐᖓ ᐃᑉᐸᑦᓴᖅ ᐊᒻᒪᓗ ᐱᑕᐃᓐᓇᖅᑲᐅᑦᓱᑎᒍ 
ᒪᓕᒐᓕᐅᖅᑏᑦ ᑲᑎᒻᒪᐅᑎᒥᓂᖏᑦ, ᑕᐃᒪᐃᒻᒪᑦ ᑭᓄᐃᓵᕐᕕᒋᙵ. ᖃᓄᖅ ᑎᓕᐅᕆᓗᓂ ᐃᖅᑲᓇᐃᔭᖅᑎᑖᖅᑐᕐᓂᖅ 
ᐊᑑᑎᖃᖅᑎᒋᕙ ᒐᕙᒪᖓᓄᑦ ᓄᓇᕗᑦ? ᖃᓄᖅ ᐃᑲᔪᕐᓂᖃᖅᑎᒋᕙ ᐱᓕᕆᕕᒻᒥᒃ? ᖃᓄᖅ ᓇᓗᓇᐃᖅᓯᑦᓯᐊᓲᖑᕙ 
ᑐᓂᐅᖅᑲᖅᑕᐅᑦᓯᐊᕋᓗᐊᕐᒪᖔᑕ ᐱᓕᕆᐊᑦᓴᐃᑦ ᐱᔨᑦᓯᐅᑏᓪᓗ ᓄᓇᕗᒥᐅᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻ ᑖᒻᓴᓐᖃᖅᑐᒍᑦ ᓵᙵᔭᑦᓴᒥᒃ, 
ᑭᐅᑎᓐᓂᐊᖅᐸᕋ ᐊᐱᖅᑯᑎᓐᓃᕕᑦ. 
 
ᐃᒃᓯᕙᐅᑕᖅ: ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒪᓕᒐᓕᐅᖅᑎᐅᔪᖅ ᓱᓕᔪᖅ, ᐊᖓᔪᖅᑳᖅ ᐅᖃᖅᑲᐅᒻᒪᑦ, ᐊᖏᖃᑎᒌᒍᑕᐅᔪᑦ 
ᓴᖅᑭᑕᐅᓚᐅᖅᑐᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᐃᒃᓱᒪᓂ 
ᐲᔭᖅᑕᐅᒻᒪᑦ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᕐᔪᐊᖑᔪᑦ. 

ᑐᓂᓯᓚᐅᖅᑐᒍ ᐃᖅᑲᓇᐃᔭᖅᑎᑖᖅᑎᑦᑎᔪᓐᓇᕐᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᒃᑯᓄᖓ ᐃᓕᓴᐃᔨᓄᑦ 
ᐊᖓᔪᖅᑳᖏᓐᓄᓪᓗ ᑖᒃᑯᓄᖓ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐋᓐᓂᐊᓯᐅᖅᑎᑖᕐᓂᕐᒧᑦ 
ᓘᒃᑖᑕᕐᓂᕐᒧᑦ ᐊᓯᖏᓪᓗ ᐋᓐᓂᐊᕐᕕᐅᔪᓂ ᐃᖅᑲᓇᐃᔭᖅᑎᐅᔪᑦ. ᑕᐃᒪᐃᓚᐅᖅᑐᑦ ᑕᐃᒃᑯᐊ ᐱᓕᕆᕕᐅᔪᑦ 
ᖃᐅᔨᒪᓂᖅᐸᐅᓂᖏᓐᓄᑦ ᖃᓄᐃᒋᐊᖃᕐᓂᖏᓐᓂᒃ ᑕᒪᒃᑯᓂᖓ ᐃᖅᑲᓇᐃᔭᖅᑎᑖᕐᓂᕐᒧᑦ. 
 
ᐃᖅᑲᓇᐃᖅᑐᓕᕆᔨᒃᑯᑦ, ᐊᖓᔪᖅᑳᖑᓚᐅᕐᓯᒪᔪᖅ ᑕᐃᒃᓱᒪᓂ, ᐊᖏᖃᑎᒌᓚᐅᖅᑐᒍ ᑕᒪᒃᑯᐊ ᐋᓐᓂᐊᕐᕕᐅᔪᓂ 
ᐃᖅᑲᓇᐃᔭᖑᔪᑦ ᐊᒻᒪᓗ ᐃᓕᓴᐃᔨᐅᔪᑦ ᐊᖓᔪᖅᑳᖏᓪᓗ ᖃᐅᔨᒪᔭᐅᓂᖅᐸᐅᒻᒪᑕ ᑲᒪᒋᔭᐅᔭᕆᐊᖃᖅᑐᑦ 
ᑕᐃᒃᑯᓄᖓ ᐱᓕᕆᕕᐅᔪᒧᑦ. ᑕᐃᒪᓕ, ᐊᖏᖃᑎᒌᒍᑕᐅᔪᖅ ᐊᖏᖅᑕᐅᓕᓚᐅᖅᐳᖅ ᐊᑎᓕᐅᖅᑕᐅᓪᓗᓂᓗ ᑕᐃᒃᑯᐊ 
ᓇᒻᒥᓂᖅ ᐃᖅᑲᓇᐃᔭᖅᑎᑖᕈᓐᓇᓂᐊᕐᓕᕐᓗᑎᒃ ᒪᕐᕈᔪᒃ ᐱᓕᕆᕕᐅᔪᒃ ᑕᐃᒃᑯᓄᖓ ᓇᓗᓇᐃᖅᑕᐅᓯᒪᔪᓄᑦ 
ᐃᖅᑲᓇᐃᔭᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᒻᓴᓐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸᑦ, ᑲᒪᑎᑦᑎᓕᕐᒪᑕ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐋᓐᓂᐊᓯᐅᖅᑎᓄᑦ, ᑕᐃᒃᑯᐊ ᑳᓐᑐᕌᖑᕙᑦ, ᓇᓪᓕᒃᑭᑕᐅᑎᕙᒃᑐᑦ ᐅᕝᕙᓗ 
ᐃᖅᑲᓇᐃᔭᐃᓐᓇᖅᑐᑦ ᐋᓐᓂᐊᓯᐅᖅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᐃᑦᑐᖅ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳᖅ. ᑕᐃᒪᓕ ᑕᐃᒃᑯᐊ ᐃᖅᑲᓇᐃᔭᐃᓐᓇᖅᑐᑦ 
ᐋᓐᓂᐊᓯᐅᖅᑎᐅᔪᑦ ᐱᖃᓯᐅᑎᓯᒪᕙᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒋᒍᑕᐅᔪᒥᒃ ᑭᓯᐊᓂᓕ ᑕᐃᒃᑯᐊ 
ᓇᓪᓕᑭᑕᐅᑎᕙᒃᑐᑦ ᑳᓐᑐᕌᒃᑕᐅᓯᒪᔪᓪᓗ ᐋᓐᓂᐊᓯᐅᖅᑎᐅᔪᑦ ᐊᓯᐊᒍᖓᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒃᓱᐊᓗᒃ ᑕᒪᓐᓇ ᐊᐱᖅᑯᑎᑦᑎᐊᕙᐅᔪᖅ ᑭᓯᐊᓂ 
ᖃᐅᔨᒪᙱᑕᕗᑦ ᖃᓄᖅ ᑭᐅᒋᐊᖓ ᐱᓯᒪᓕᑐᐊᕈᑦᑎᒍᑦ ᑭᐅᓛᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳᖅ. ᑕᐃᓐᓇ ᕿᓚᓈᕆᕙᕋ ᑐᓴᕐᓂᐊᕆᐊᖓ. 
ᑐᓴᕋᔪᖃᑦᑕᓕᕐᒥᔭᕋ ᕿᑎᕐᒥᐅᓂᒃ ᑕᐃᒃᑯᐊ ᐃᖅᑲᓇᐃᔭᐃᓐᓇᖅᑐᑦ ᐋᓐᓂᐊᓯᐅᖅᑎᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑐᑦ ᑕᐃᒃᑯᐊᖑᓪᓗᑎᓪᓗ ᓇᓪᓕᑭᑕᐅᑎᖃᑦᑕᖅᑐᑦ ᓄᓇᓕᓐᓂᐸᒃᑐᑎᒃ ᐱᓇᓱᐊᕈᓯᕐᓂᒃ 6-ᓂᒃ 
ᑐᖔᓂᓗᓐᓂᑦ. ᑕᒪᒃᑯᐊ ᓇᓪᓕᑭᑕᐅᑎᖃᑦᑕᖅᑐᑦ ᐊᖓᔪᖅᑳᕆᔭᐅᑲᐃᓐᓇᖅᐸᒃᐳᑦ ᑕᒪᒃᑯᓄᖓ 
ᐃᖅᑲᓇᐃᔭᐃᓐᓇᖅᑐᓄᑦ ᐋᓐᓂᐊᓯᐅᖅᑎᓄᑦ. 
 
ᐃᒪᐃᑦᑑᔭᕐᒪᑦ ᐊᑲᐅᙱᓕᐅᕈᑎᖃᓕᕈᓐᓇᕐᒪᑦ ᑕᒪᒃᑯᐊ ᓇᓕᐊᓂᒃ ᐊᖓᔪᖅᑳᖃᕐᓂᖏᑦ ᑕᐃᒪᐃᑎᓪᓗᒍ 
ᓄᖅᑲᖅᑐᖃᑐᐃᓐᓇᕆᐊᖃᖅᑐᓂᒃ ᐊᔪᐃᓐᓇᑲᓐᓂᕈᑎᓂᒃ ᐱᑕᖃᑐᐃᓐᓇᕆᐊᖃᖅᑐᓂᒃ. ᐊᒃᓱᐊᓗᒃ ᐃᓕᒃᓯ 
ᐱᓕᕆᕕᖓᓐᓄᑦ ᐱᔭᕆᐊᑦᑑᔾᔨᔪᓐᓇᖅᑦᑐᖅ. ᖃᐅᔨᒍᒪᔪᖓ ᐃᖅᑲᓇᐃᔮᖅᑖᑎᑦᑎᖃᑦᑕᕐᓂᐊᖅᐸᑕ  

ᐋᓐᓂᐊᖅᑐᓕᕆᔨᒃᑯᑦ ᐋᓐᓂᐊᓯᐅᖅᑎᓂᒃ, ᑕᐃᒪᓕ ᖃᓄᖅ ᑲᒪᒋᔭᐅᔪᓐᓇᖅᐸ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᔨᑦᑎᕐᓂᕆᕙᒃᑕᖏᑦ ᑕᒪᐅᖓ ᐃᖅᑲᓇᐃᔭᖅᑎᑖᖅᑎᑦᑎᓂᕐᒧᑦ ᑲᔪᓯᑦᑎᐊᖏᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᓂᐊᖅᐳᖅ ᑐᖏᓕᕐᒪᑦ ᐃᑲᔪᖅᑎᖓ ᐃᕝᕕᑦ 
ᐊᐱᖅᑯᑎᖓᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒪᓕ ᐅᒃᐱᕈᓱᒃᑐᖓ ᒪᓕᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᒪᓕᒐᖅ, ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ ᑲᒪᒋᔭᐅᓗᑎᒃ ᐊᖏᖃᑎᒌᒍᑎᒃᑯᑦ ᐊᒻᒪ ᐃᖅᑲᓇᐃᔭᖅᑦᑐᓄᑦ ᒪᓕᒐᕐᒧᑦ, 
ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᓇᐅᒻᒪᑕ. 
 
ᑳᓐᑐᕌᒃᑕᐅᓯᒪᔪᑦ ᐋᓐᓂᐊᓯᐅᖅᑎᐅᔪᑦ ᐊᔾᔨᒋᙱᐊᔪᒃᑕᖏᑦ. ᐅᖃᖅᑲᐅᒐᒪ, ᖃᐅᔨᒪᓪᓗᑕ ᖃᓄᐃᒻᒪᖔᑕ. ᕿᓂᕐᓗᑕ 
ᓇᓂᓇᓱᐊᕐᓂᐊᖅᑕᕗᑦ. ᑭᓯᐊᓂᓕ ᐃᖅᑲᓇᐃᔭᕐᓂᖏᑦ ᐃᓱᓕᑦᑕᕐᕕᖃᕋᔭᖅᑐᑦ ᐅᐱᓐᓇᕋᓂ ᑳᓐᑐᕌᒥᒻᒪᑕ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᑭᓯᐊᓂ ᐱᓕᕆᐊᖃᕐᒥᔪᑦ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐋᓐᓂᐊᖅᑐᓕᕆᔨᒃᑯᓐᓂᓪᓗ ᐃᓄᓕᕆᔨᒃᑯᓐᓂᑦ ᐱᔾᔪᑎᖃᖅᑐᓂᒃ ᐊᖏᖃᑎᒌᒍᑕᐅᔪᓄᑦ ᑕᒪᒃᑯᐊ 
ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓕᖅᑯᓯᐅᔪᑦ ᒪᓕᒃᑲᓗᐊᕐᒪᖔᑕ ᐱᔨᑦᓯᕈᑕᐅᔪᓂ ᐊᒻᒪ ᒪᓕᒃᑲᓗᐊᕐᒪᖔᑕ 
ᓯᕗᓪᓕᐅᔾᔭᐅᖁᔭᐅᔪᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᒻᓴᓐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳᖅ. ᑖᒻᓴᓐ. ᐊᕐᕌᓂ ᐃᖃᓗᑦᑑᑦᑎᐊᕐᒥ, 
ᐃᒪᐃᑦᑐᖃᓚᐅᕐᒥᒻᒪᑦ 7-8-ᖑᔪᑦ ᐋᓐᓂᐊᓯᐅᖅᑎᐅᔪᑦ ᖁᕕᐊᓱᓚᐅᙱᒻᒪᑕ ᐸᕝᕕᓴᒃᑕᐅᓂᕐᒧᑦ ᑖᓐᓇ ᐅᖃᐅᓯᖅ 
ᐊᑐᕈᓐᓇᕈᒃᑯᑦ ᐸᕝᕕᓴᒃᑕᐅᓂᕐᒧᑦ ᐋᓐᓂᐊᖅᑐᓕᕆᔨᒃᑯᑦ ᑲᒪᔨᖏᓐᓂᒃ. ᐃᓱᒪᓗᒍᑎᖃᓚᐅᕐᒪᑕ ᑎᑎᕋᓕᓚᐅᖅᑐᑦ 7-
ᓗᑭᐊ 8-ᓗᑭᐊ ᐊᑎᓕᐅᖅᑐᑎᒃ, ᓴᐳᑎᔭᐅᓯᒪᔪᒪᓪᓗᑎᖅᑲᐃ. 
 
ᑕᐃᒃᑯᐊ ᑲᑎᑦᑐᒋᑦ ᑳᓐᑐᕌᒃᑕᐅᓯᒪᔪᑦ, ᓇᓪᓕᑭᑕᖅᐸᒃᑐᑦ, ᐃᖅᑲᓇᐃᔭᐃᓐᓇᖅᑐᓪᓗ ᐋᓐᓂᐊᓯᐅᖅᑎᐅᔪᑦ. 
ᑐᑭᓯᐅᒪᔭᒃᑯᑦ ᐃᓱᒫᓗᒍᑎᖃᓚᐅᕐᒪᑕ ᐃᖅᑲᓇᐃᔭᕐᕕᒋᔭᕆᐊᖃᖅᑕᒥᓂᒃ. ᑕᒪᓐᓇ ᖃᓄᖅ ᐅᖃᐅᓯᕆᔭᕆᐊᖓ 
ᐃᖅᑲᓇᐃᔭᕐᕕᒻᒥᓄᑦ ᓇᓗᓚᐅᕐᒪᑕ ᓴᖅᑭᕆᐊᖓᓂᒃ. ᐱᓕᕆᕕᒋᔭᓯ ᑎᓕᓯᓯᒪᒻᒪᑕ ᐋᓐᓂᐊᖅᑐᓕᕆᔨᒃᑯᓐᓂᑦ 
ᐃᖅᑲᓇᐃᔭᖅᑎᑖᖃᑦᑕᕐᓗᑎᒃ. 
 
ᑕᐃᒪᓕ ᑕᐃᒃᑯᐊ ᐋᓐᓂᐊᓯᐅᖅᑎᐅᔪᑦ, ᖁᕕᐊᓱᓚᐅᙱᑦᑐᑦ ᐃᖅᑲᓇᐃᔭᕐᕕᒋᔭᒥᓂᒃ, ᐅᐱᓐᓇᕋᓗᐊᕋᓂ 
ᖃᐅᔨᒪᓇᑎᑦ ᖃᓄᐃᓕᐅᕆᐊᖃᕐᒪᖔᕐᒥ ᐊᔾᔨᒌᙱᕈᓗᔭᖅᑑᓪᓗᑎᒃ ᐋᓐᓂᐊᓯᐅᖅᑎᐅᔪᑦ ᓴᖅᑮᔪᓐᓇᖅᐸᑦ 
ᖁᕕᐊᓱᙱᒍᑎᒋᔭᒥᓂᒃ ᐊᒻᒪᓗ ᑲᒪᒋᔭᐅᓂᐊᕐᓗᑎᒃ ᓇᒻᒪᒃᑐᒥ, ᖃᓄᐃᓕᔭᐅᑦᑕᐃᓕᒪᓗᑎᒃ 
ᐱᐅᓯᑎᑦᑎᑲᓐᓂᕋᓱᐊᖅᑎᓪᓗᒋᑦ ᐃᖅᑲᓇᐃᔭᕐᕕᒋᔭᕆᐊᖃᖅᑕᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑐᓂᓂᐊᖅᐸᕋ ᑐᖏᓕᕐᓄᑦ. ᒫᓐᓇᐅᔪᖅ 
ᑕᒪᒃᑯᓂᖓ ᐱᓕᕆᓪᓗᐊᑕᕐᓂᕐᓴᐅᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐹᖅᔪᒃ. ᐅᒃᐱᒃ. 

ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᕆᓪᓚᕆᒍᓐᓇᖏᑕᕋ ᑐᓴᓚᐅᕐᓯᒪᙱᓐᓇᑦᑎᒍᑦ. 
ᑕᐃᒃᑯᐊᓕ ᐋᓐᓂᐊᓯᐅᖅᑎᐅᔪᑦ, ᑲᑐᔾᔨᖃᑎᒌᓄᕈᓐᓇᖅᑐᑦ ᐃᓱᒪᓗᒍᑎᒋᔭᒥᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᒃᐱᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᓪᓗᖓ ᐅᖃᕈᓐᓇᖅᑐᖓ ᑕᐃᒪᐃᓪᓚᕆᓚᐅᖅᑐᖅ ᐊᓪᓛᑦ ᑎᑎᖅᑲᐅᑉ 
ᐊᔾᔨᖓᓂᒃ ᐱᓚᐅᖅᑐᖓ. ᐊᑎᓕᐅᖅᑕᐅᓯᒪᓚᐅᖅᑐᖅ 7-ᓄᑦ 8-ᓄᑦ ᐋᓐᓂᐊᓯᐅᖅᑎᐅᔪᓄᑦ. 
 
ᓄᓇᑦᑎᓐᓂ ᐋᓐᓂᐊᖅᑐᓕᕆᓂᐅᔪᖅ ᓯᕗᓪᓕᐅᔾᔭᐅᑎᑕᐅᒻᒪᑦ ᖃᐅᔨᒪᑦᑎᐊᕈᒪᓪᓗᑕᓗ ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ, 
ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑎᖁᑎᕗᑦ ᖁᕕᐊᓱᑦᑎᐊᖁᒐᑦᑎᒍᑦ. ᑕᐃᒪᓕ ᑕᐃᒪᐃᒃᑐᖃᖅᑎᓪᓗᒍ, 
ᐃᓱᒫᓗᓇᕐᓯᓱᖑᒻᒪᑦ ᐊᒻᒪ ᐊᑲᐅᒋᖃᑦᑕᐅᑎᒍᓐᓂᖅᑐᓂᒃ ᑕᐃᒃᑯᐊ ᐃᓄᖏᑦ ᐋᓐᓂᐊᓯᐅᖅᑎᐅᔪᑦ ᐱᔾᔪᑎᒋᓪᓗᒋ. 
 
ᐱᑕᖃᑐᐃᓐᓇᕆᐊᓕᒃ ᒪᕐᕈᓐᓂᒃ ᐱᖓᓱᓂᓪᓘᓐᓃᑦ ᐋᓐᓂᐊᓯᐅᖅᑎᑦᑎᐊᕙᐅᔪᓂᒃ ᐊᓯᐊᓄᖔ ᓄᓇᓕᓐᓄ 
ᐊᐅᓪᓚᕈᒪᑐᐃᓐᓇᕆᐊᖃᖅᑐᓂᒃ, ᐊᐅᓪᓚᖅᑐᑎᒃ. ᑕᒪᒃᑯᐊ ᐊᓯᔾᔨᑲᑕᐃᓐᓇᖅᑐᐊᓗᕙᒃᑐᑎᒃ, ᓄᓇᕗᓕᒫᒥ ᓄᓇᓕᓐᓂ 
ᐋᓐᓂᐊᓯᐅᖅᑎᖃᕈᒪᒐᓗᐊᕋᑦᑕ ᐊᑯᓂᐅᓂᐊᖅᑐᓂᒃ ᓄᓇᑦᑎᓐᓂ ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ ᖃᐅᔨᒪᓕᓲᖑᒻᒪᑕ 
ᑕᑯᕙᒃᑕᒥᓂᒃ ᐸᐃᒃᐸᖏᓐᓂᓪᓗ, ᑐᕚᖃᓗᐊᕆᐊᖃᕋᑎᒃ ᓇᓪᓕᒃᑭᑕᐅᑎᔪᓂᒃ ᑳᓐᑐᕌᒃᑕᐅᓯᒪᔪᓂᒃ 
ᐋᓐᓂᐊᓯᐅᖅᑎᓂᒃ. ᑕᐃᒪᐃᑦᑐᖃᓚᐅᖖᒋᑦᑐᖅ. 
 
ᑕᒪᔾᔭ ᐃᓱᒪᓗᒍᑎᒋᔭᕋ. ᐃᖅᑲᓇᐃᔭᖅᑎᑖᖅᑎᑦᑎᔪᓐᓇᖅᑐᑎᒃ ᑭᓯᐊᓂᓕ ᐃᓕᒃᓯ ᐱᓕᕆᕕᒋᔭᓯ 
ᑲᒪᔭᕆᐊᖃᖅᑑᒐᓗᐊᑦ ᖃᐅᔨᒪᑦᑎᐊᕐᓗᒋᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ, ᐋᓐᓂᐊᓯᐅᖅᑎᐅᑉᐸᑕ, ᓘᒃᑖᖑᑉᐸᑕ, 
ᑎᑎᕋᐅᔭᖅᑎᐅᑉᐸᑕ ᐃᓕᓴᐃᔨᐅᑉᐸᑕ ᐊᔾᔨᒋᒥᒃ ᑲᒪᒋᔭᐅᕙᓪᓗᑎᒃ ᐊᔾᔨᒌᑎᑕᐅᓗᑎᒃ ᐃᖅᑲᓇᐃᔭᖅᑎᑦᑎᔪᓄᑦ. 
 
ᖃᐅᔨᒍᒪᒐᓗᐊᖅᑐᖓ ᖃᓄᖅ ᐊᔾᔨᒌᖏᓐᓇᕈᓐᓇᕐᒪᖔᖅ ᐃᖅᑲᓇᐃᔭᖅᑎᑖᕋᓱᐊᕐᓂᐅᕙᒃᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᑲᒪᑦᑎᐊᕐᓂᐊᖅᐳᑦ ᐃᓕᒃᓯ ᐃᓱᒪᓗᒍᑎᒋᔭᖓᓐᓂᒃ ᐊᒻᒪᓗ ᐊᑲᐅᙱᓕᐅᕈᑎᑕᖃᒃᑲᓂᖅᐸᑦ ᑕᒪᒃᑯᐊ 
ᑕᐃᒪᐃᑦᑕᐃᓕᑎᒃᑲᓂᕐᓂᐊᖅᑕᕗᑦ. 
 
ᑐᑭᓯᒃᑲᓐᓂᖁᓪᓗᑎᒃ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓄᑦ ᒪᓕᒐᖅ ᓴᓇᔭᐅᓚᐅᙱᒻᒪᑦ ᓄᓇᕗᒥ. ᐱᔭᐅᓯᒪᒻᒪᑦ 
ᓄᓇᑦᓯᐊᕐᒥ. ᕿᒥᕐᕈᑲᓐᓂᓂᐊᖅᑕᕗᑦ ᐱᖁᔭᕐᔪᐊᖅ ᐋᖅᑭᒋᐊᕐᓗᒍᓗ. ᐋᖅᑭᒋᐊᕐᓗᒍ ᑕᒪᒃᑯᐊ ᐊᑲᐅᙱᓕᐅᕈᑕᐅᔪᑦ 
ᑲᒪᒋᔭᐅᑦᑎᐊᕈᓐᓇᖃᑦᑕᕐᓂᐊᕐᒪᑖ. 
 
ᑕᐃᒪᖏᓐᓇᖅ ᑭᐅᔪᓐᓇᕆᒃᑭᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳᖅ. ᕿᓚᓈᖅᐳᖓ ᑖᔅᓱᒥᖓ ᑕᑯᓂᐊᕆᐊᒃᓴᖅ ᐊᒻᒪ 
ᐊᔾᔨᖏᑦ ᖃᐅᔨᔭᒥᓂᕐᓯ, ᐅᖃᖃᑎᒋᒍᑎᒋᖃᑦᑕᖅᑕᓯ ᐋᓐᓂᐊᖅᑐᓕᕆᔨᒃᑯᓪᓗ. 

ᑭᖑᓪᓕᖅ ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ ᐃᖅᑲᓇᐃᔭᖅᑖᖏᑦᑐᓄᑦ ᐊᔪᐃᓐᓇᑲᓐᓂᕐᓂᐅᔪᖅ. ᑭᒡᒐᑐᖅᑕᖃᕋᒪ, 
ᖃᐅᔨᒪᔭᐅᓕᖅᑐᖅ ᐊᖓᔪᖅᑳᒧᑦ. ᐊᑎᕐᓂ ᐅᖃᔾᔮᖏᑦᑐᖓ, ᐃᖅᑲᓇᐃᔮᖅᑖᕋᓱᐊᖏᓐᓇᖅᑐᖅ, ᒐᕙᒪᒃᑯᓐᓄᑦ. 
ᐃᓕᓐᓂᐊᕐᓯᒪᓪᓗᓂ ᓄᓇᕗᒥ ᓯᓚᑦᑐᓴᕐᕕᒻᒥ, ᓇᓗᓇᐃᒃᑯᑕᖃᖅᑐᖅ. ᖃᐅᔨᒪᓂᖃᑦᑎᐊᖅᑐᓂ 
ᐃᖅᑲᓇᐃᔭᖃᑦᑕᕐᓯᒪᓪᓗᓂ ᑕᒪᒃᓱᒪᓂ ᐱᓇᓱᐊᖅᑕᒥᓂ. 
 
ᐃᓕᒃᓯᓐᓄ ᐃᖅᑲᓇᐃᔮᖅᑖᕋᓱᐊᕐᓯᒪᒻᒥᔪᖅ ᑎᓴᒪᐃᕋᖅᑐᓂ ᑕᓪᓕᒪᐃᕋᖅᑐᓂ. ᑭᓱᑭᐊᖅ ᐱᔾᔪᑎᒋᓪᓗᒍ ᐊᓪᓚᑦ 
ᐊᐱᖅᓱᖅᑕᐅᔪᓐᓇᕐᓯᕙᙱᑦᑐᖅ, ᖃᐅᔨᒪᔪᐃᓐᓇᐅᒐᓗᐊᖅᑎᓪᓗᑕ ᑕᐃᓐᓇ ᐊᔪᙱᒻᒪᑦ. ᐱᔪᓐᓇᖏᑦᑕᖓ ᑕᐃᓐᓇ 
ᒥᑭᓂᖅᐸᐅᒋᐊᓕᒃ 60 ᓈᓴᐅᑎ ᐊᔪᑦᑕᖅᓯᒪᒋᐊᓕᖓ. ᖃᐅᔨᒪᔪᑎᑦ ᖃᓄᐃᓲᖑᒻᒪᖔᑕ ᐊᐱᖅᓱᖅᑕᐅᔪᖃᖅᑎᓪᓗᒍ 
ᐃᖅᑲᓇᐃᔮᖅᑖᕋᓱᐊᖅᑐᓂᒃ, ᑕᖅᑲᒧᖓ ᐃᑎᑐᐃᓐᓇᕐᓗᑎᑕ ᐊᐱᖅᓱᕐᑏᑦ ᓯᑕᒪᐃᑦ ᐃᓕᓐᓂᑦ ᐊᐱᖅᓱᕐᑐᑎᑦ, 
ᓴᔪᕈᔪᓕᕐᓗᑎᓪᓗ ᖁᓪᓗᐊᓴᕋᐃᓕᖅᓱᑎᑦ ᐊᓱᐃᓪᓛᒃ ᐃᓱᒪᔪᓐᓇᐃᓕᕋᑕᖅᓱᑎᑦ. 
 
ᑕᐃᒪᐃᑉᐸᒻᒥᔪᖅ ᐅᕙᓂ ᒪᓕᒐᓕᐅᕐᕕᒻᒥ ᑕᐃᒪᙵᓕᒫᖅ. ᑕᐃᒪ, ᖃᐅᔨᒪᕗᑎᑦ ᖃᓄᐃᓲᖑᒻᒪᖔᖅ. ᑲᖐᓱᑉᐳᖓ 
ᖃᓄᖅ ᐃᓄᒃ ᓇᓗᓇᕋᓂ ᐃᓕᓐᓂᐊᖅᓯᒪᑦᓯᐊᖅᑐᖅ ᐱᔪᓐᓇᖅᓯᓯᒪᑦᓯᐊᖅᓱᓂ, ᐃᖅᑲᓇᐃᔭᖃᑦᑕᖅᓯᒪᑦᓱᓂ 
ᐃᖅᑕᓇᐃᔮᖅᑖᕈᓐᓇᔾᔭᖏᒻᒪᖔᖅ ᒐᕙᒪᖓᓂ ᓄᓇᕗᑦ, ᐱᓕᕆᕕᒻᒥ ᐃᖅᑲᓇᐃᔮᖅᑖᖅᕕᒋᓇᓱᐊᖅᑕᖓᓐᓂ. 
ᐅᖓᑖᓅᕐᓗᒍ 60 ᓈᓴᐅᑏᑦ ᐊᔫᑦᑕᖅᓯᒪᓂᖏᑦ? 
 
ᖃᐅᔨᒪᔪᐹᓘᔪᖓ ᐊᔪᑦᑕᐅᕈᓯᕆᓂᕐᒥᒃ, ᐱᓴᓱᐊᓕᑐᐊᕈᕕᐅᒃ ᑎᑭᐅᑎᓇᓱᐊᕐᓗᒍ ᑕᐃᓐᓇ 60-ᐳᓴ 
ᐱᖁᔭᑐᐃᓐᓇᕐᒨᖓᒋᐊᖓᔪᖅ. ᑕᐃᒪ, ᓈᓴᐅᓯᖅᑕᐅᑕᕐᓂᕈᕕᑦ 80-ᓂᒃ ᑭᓇᑐᐃᓐᓇᕐᒧᑦ ᐊᓱᐃᓪᓛᒃ ᐊᓯᐊᓄᑦ 
ᐃᓄᖅᑕᐸᕈᓘᓯᒍᓐᓇᕐᒥᑦᓱᓂ. ᖃᓄᕐᓕ ᐱᔪᓐᓇᖅᓯᒍᓐᓇᐸᑉᐱᓯ ᑖᑦᓱᒥᖖᒐᑦ ᐃᓄᐃᑦ ᐃᓕᓐᓂᐊᓂᐊᕐᓂᖅᐸᑕ 
ᓄᓇᕗᑦ ᓯᓚᑦᑐᓴᕐᕕᖓᓂ, ᐱᔭᕇᕐᓗᑎᓪᓘᓐᓃᑦ ᖃᐅᔨᒪᔭᐅᒍᑎᑖᕐᓗᑎᒃ ᐃᖅᑲᓇᐃᔮᖃᒍᓐᓇᖅᓯᒍᑎᒥᒃ, 
ᐱᔪᓐᓇᕐᓂᖃᕋᔭᖅᐳᑎᑦ ᐱᓕᕆᓯᒪᓂᕐᒥᒃ ᐊᕐᕌᒍᓂᒃ. ᖃᓄᖅ ᐃᑲᔪᕈᓐᓇᖅᐱᓯᐅᒃ ᐃᖅᑲᓇᐃᔮᖅᑖᖅᑎᓪᓗᒍ 
ᒐᕙᒪᖓᓂ ᓄᓇᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᑭᐅᔭᐅᒃᖃᓐᓂᐊᖅᐸᕋ ᐊᐱᖅᑯᑎᖓ ᑏᒻ ᑏᒻᓴᓐᒧᑦ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᑦᓯᐊᖅᑕᕋ ᑕᒪᓐᓇ ᖃᓄᐃᓕᖓᒻᒪᖔᖅ, ᐲᑕᓴᓐ, ᐊᒻᒪᓗ 
ᐃᑉᐱᒍᓱᑦᓯᐊᔨᕗᖓ, ᖃᐅᔨᒪᒐᕕᑦ, ᑐᓴᖅᑕᐅᒃᑲᑦᑕᐃᓕᓗᒋᑦ ᐊᑎᖏᑦ ᐃᖅᑲᓇᐃᔮᖅᑖᕋᓱᐊᖅᑐᑦ. ᖃᐅᔨᒪᒻᒥᔪᖓ 
ᓇᓪᓕᐊᓐᓂᒃ ᐅᖃᐅᓯᖃᕐᒪᖔᖅᐱᑦ, ᐃᓱᒪᔪᖓ ᑕᒪᒃᑯᐊ ᓈᒻᒪᓈᖅᑕᐅᒪᔾᔪᑎᒋᒋᐊᖏᑦ ᒫᓐᓇ. ᑭᓯᐊᓂ, 
ᓇᓗᓇᐃᕐᕕᒋᑦᓯᐊᕈᓐᓇᖅᑕᒋᑦ ᑕᒪᒃᑯᐊ ᑕᐃᒪᐃᓕᖓᓕᕋᐃᒻᒪᑕ ᐃᖅᑲᓴᐃᔮᖅᑖᕋᓱᐊᖅᑐᑦ 
ᐃᖅᑲᓇᐃᔮᖅᑖᙱᒐᐃᒻᒪᑕ, ᐱᔪᓐᓇᕐᓂᖃᖅᑎᑕᐅᓲᑦ ᐃᓐᓂᓪᓘᑎᖃᕈᒪᑐᐊᕈᑎᒃ ᐅᓐᓂᓪᓗᒍᓐᓇᕐᓗᑎᒃ. 
 
ᐊᓯᓕᒫᖏᒍᑦ ᕿᒥᕐᕈᓯᒪᔭᑦᑎᓐᓂ ᐅᓐᓂᓪᓘᑏᑦ ᐃᐱᕋᐃᓐᓇᓚᐅᖅᓯᒪᙱᑕᕗᑦ. ᑕᒪᓐᓇ ᑐᕌᕐᕕᖃᓐᓂᖏᑦᑐᖅ 
ᐃᖅᑲᓇᐃᔮᖅᑖᓚᕿᒋᐊᖃᕐᓂᖓᓂᒃ, ᑭᓯᐊᓂ ᐃᒪᐃᓯᒪᔪᑦ, ᐊᒻᒪᓗ ᐊᒥᓱᐊᖅᑎᐊᓗᑦᓱᒍ ᐆᖃᖃᑎᒋᓯᒪᔭᕗᑦ ᑕᓐᓇ 
ᐃᓄᒃ ᖃᐃᖅᑯᑦᓱᑎᒍ ᒐᕙᒪᐅᑉ ᐊᓪᓚᕝᕕᖓᓄᑦ, ᐅᖃᖃᑎᒋᓇᓱᐊᖅᓱᒍ ᐱᐅᓈᕐᓂᖅᓴᓂᒃ ᑭᐅᖃᑦᑕᖁᑦᓱᒍ 
ᐊᐱᖅᓱᖅᑕᐅᓕᕋᐃᒍᓂ, ᐸᕐᓇᑦᓯᐊᖅᓯᒪᓂᖅᓴᐅᓗᓂ, ᑕᒪᒃᑯᐊᓕᒫᑦ ᐃᑲᔪᖅᑕᐅᒍᑎᒋᔪᓐᓇᕋᔭᖅᑕᖏᑦ 
ᐃᖅᑲᓇᐃᔮᒥᓄᑦ ᐱᑦᓯᐊᓂᖅᓴᐅᓂᕐᒥᒃ ᐊᐱᖅᓱᖅᑕᐅᒍᑖᓂ ᐃᖅᑲᓇᐃᔮᖅᑖᕋᓱᐊᖅᑎᓪᓗᒍ. 
 
ᐊᐱᖅᓱᖅᑕᐅᕙᓪᓕᐊᒍᓐᓇᕐᒥᔪᖅ ᐱᓕᕆᕕᖓᑎᒍᑦ ᐃᓕᓐᓂᐊᖅᑐᓕᐱᔨᒃᑯᑦ, ᐃᖅᑲᓇᖕᔭᑦᓴᐅᓛᖅᑐᓂᒃ ᐃᓕᓐᓂᐊᕐᕖᑦ 
ᐊᓪᓚᕝᕕᖓᑎᒍᑦ ᓇᒥᑐᐃᓐᓇᖅ ᓄᓇᓕᓕᖃᐅᖅᑐᓃᑦᑐᓂ. ᐅᖃᖃᑎᖃᖃᑦᑕᖅᓯᒪᔪᒍᑦ ᐱᓕᕆᕕᒻᒥᒃ 
ᐅᖃᓕᒪᐅᑎᒋᑦᓱᒋᑦ ᑎᒃᑯᐊᖅᓯᒍᓐᓇᑐᐃᓐᓇᕆᐊᖃᕋᔭᕐᓃᑦ ᒪᓕᓪᓗᒋᑦ ᖃᓄᐃᑦᑑᓂᖏᑦ ᐃᖅᑲᓇᐃᔭᖅᑏᑦ  

ᐱᔭᕆᐊᑐᑦᓴᓗᐊᖅᓯᒪᑐᐊᖅᐸᑕ ᐊᐱᖅᓱᖅᑕᐅᓂᒃᑰᕆᐊᖅ. ᐊᒻᒪᓗ ᑕᒪᐅᓇ ᑲᔪᓯᓂᖃᑦᓯᐊᖃᑦᑕᖅᓯᒪᒻᒥᔪᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᒻᓴᓐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐊᒻᒪ ᑖᒻᓴᓐ. ᑕᒪᓐᓇ ᐱᐅᔪᖅ ᖃᐅᔨᒋᐊᖓ ᐊᒻᒪᓗ 
ᐱᔨᑦᓯᐅᑎᑕᖃᓕᕐᒪᑦ ᒫᓐᓇ, ᐃᑲᔪᕐᑕᐅᒍᑎᒋᓂᐊᖅᑕᖏᓐᓂᒃ ᐃᓄᐃᑦ ᐱᒃᑲᓐᓂᕈᓐᓇᕐᓗᑎᒃ 
ᐱᔪᓐᓇᕐᓂᕆᒋᐊᓕᒻᒥᓐᓂᒃ ᐊᖅᑯᓵᕆᓂᐊᖅᑎᓪᓗᒋᑦ ᐊᐱᖅᓱᖅᑕᐅᓂᕐᓂᒃ ᐃᖅᑲᓇᐃᔮᑦᓴᒧᑦ. ᖃᐅᔨᒪᔪᖓ ᑖᓐᓇ 
ᐃᓄᒃ ᖃᐅᔨᓯᒪᒋᐊᖓ. ᖁᔭᓐᓇᒦᖅᑕᒃᑲ ᐃᖅᑲᓇᐃᔭᖅᑏᑦ ᕿᓂᐃᓵᕐᕕᖃᖅᓯᒪᒻᒪᑕ ᑖᑦᓱᒥᖓ ᐱᓕᕆᐊᖃᖅᓱᑎᒃ. 
ᑭᓯᐊᓂ, ᐃᒪᐃᓪᓚᕆᑦᑐᖅ ᓱᓕ ᐱᔪᓐᓇᖅᓯᔫᔮᙱᒋᐊᖓ ᓱᓕ ᐃᖅᑲᓇᐃᔮᑦᓴᒥᒃ. 
 
ᖃᐅᔨᒪᔭᕋ ᐃᖅᑲᓇᐃᔭᖅᑎᐅᖃᑦᑕᖅᓯᒪᓂᖓ, ᐃᖅᑲᓇᐃᔭᖃᑦᑕᖅᒻᓯᒪᔪᖅ ᓇᒥᑐᐃᓐᓈᓗᒃ ᑲᓇᑕᒥ ᐃᓄᓕᕆᔨᒃᑯᓐᓂ, 
ᐊᒻᒪᓗ ᐃᕐᕈᑎᒍᓐᓇᑦᑕᑐᐊᕈᓂᐅᒃ ᓂᐅᓂ ᐊᐃᑉᐸᖓ ᒪᑐᒃᑯᑦ, ᐃᖅᑲᓇᐃᔭᖅᑎᑦᓯᐊᖑᒐᔭᖅᐸᓪᓚᐃᔪᖅ. ᐊᑦᓱᐊᓗᒃ 
ᐊᑭᑭᓈᕐᓂᖅᓴᐅᒐᔭᖅᑐᖅ ᐅᐱᓐᓇᕋᓂ ᓄᑦᑎᖅᑎᕆᓂᖅ ᖃᓪᓗᓈᓃᙶᖅᑐᓂᒃ ᐊᑭᑐᔪᕖᙶᓘᒻᒪᑦ ᐅᑎᒧᓪᓗ 
ᓄᑦᑎᖅᑎᒋᐊᖃᕋᔭᕐᒥᒻᒪᑕ. ᓂᕆᐅᓐᓇᕐᓂᐊᕈᒪᒐᓗᐊᖅᐳᖅ ᑖᓐᓇ ᐃᓄᒃ ᐊᓯᖏᓪᓗ 
ᐱᕕᖃᑦᓯᖃᖅᑎᑕᐅᕙᓐᓂᐊᕋᓗᐊᕆᐊᖏᖅ ᓄᓇᕗᒥᐅᑦ, ᓇᒦᑦᑕᕋᓗᐊᖅᐸᑕ. 
 
ᐊᐃᑉᐸᖓ ᐊᐱᖅᑯᑎᒪ ᑐᕌᖓᔪᖅ ᐃᖅᑲᓇᐃᔭᖅᑎᑐᐅᓐᓇᕐᓄᑦ, ᐃᖅᑲᓇᐃᔭᖅᑎᑐᐃᓐᓇᖅᑖᐸᓐᓂᖅ ᐃᑲᕐᕋᖏᓪᓗ 
ᖄᖏᑎᔭᕐᓂᖏᑦ, ᐊᒻᒪᓗ ᐅᖃᐅᓯᕆᓗᐊᕈᒪᔭᕋ ᐊᑕᐅᓯᖅ ᐱᓕᕆᕕᒃ, ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔩᑦ. 
ᓄᓇᕗᓕᒫᖅᑎᒍᑦ, ᐊᕐᕌᓂᖓᓂ ᑮᓇᐅᔭᐃᑦ ᐊᕐᕌᒍᐊᑕ, ᐊᑭᓕᐅᑎᖃᖅᓯᒪᔪᑦ ᐅᖓᑖᓃᑦᑐᓂᒃ $5-ᒥᓕᐊᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕᔅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᑐᖓᓕᕐᓅᕙᖓ ᑭᐅᔭᐅᒃᑲᕐᓂᐊᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ, ᐅᑉᐱᒃ. 
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᐊᓗᐃᑦ ᐃᖅᑲᓇᐃᔭᖅᑎᑐᐃᓐᓇᐃᑦ ᐱᓕᕆᕕᖓᓂ 
ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ. ᑕᐅᑐᓪᓗᒋᑦ ᐃᓘᓐᓈᒍᑦ ᐃᖅᑲᓇᐃᔭᖅᑏᑦ ᐱᓕᕆᕕᖓᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᑦ, ᖃᐅᔨᒪᓂᖃᕆᐊᓖᑦ ᐋᓐᓂᐊᖅᑐᓕᕆᓂᕐᒥᒃ ᐊᒻᒪ ᑕᐃᒃᑯᐊ ᐋᓐᓂᐊᓯᐅᖅᑎᐅᔪᑦ 
ᕿᑲᕆᐊᕋᐃᒻᒪᑕ ᑭᖑᕝᕕᖅᑕᐅᖃᑦᑕᕆᐊᖃᕐᒪᑕ ᐊᓯᖏᓐᓄ ᐋᓐᓂᐊᓯᐅᖅᑎᓄᑦ, ᑕᑯᓐᓇᖅᑐᒋᑦ 
ᐃᖅᑲᓇᐃᔭᕆᕙᒃᑕᖏᑦ, ᑭᖑᕝᕕᖅᑎᒃᓴᖃᐃᓐᓇᕆᐊᖃᕐᒪᑕ. 
 
ᐅᖃᕈᓐᓇᖅᑐᖓ, ᒫᓐᓇᐅᔪᖅ, ᐱᓕᕆᖃᑎᖃᖅᑐᒍᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᖏᖃᑎᒌᒍᒻᒥ ᐋᖅᑭᒃᓯᓇᓱᐊᖅᑐᑕ 
ᐱᔾᔪᑎᖃᖅᑐᓂᒃ ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᒃ ᐊᒻᒪ ᐅᖃᖃᑎᖃᕆᐊᖃᕐᒥᔪᒍ ᓄᓇᕗᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ ᑕᒪᒃᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᕙᕋ ᐊᖓᔪᖅᑳᖑᔪᖅ ᐊᒻᒪᓗ ᑐᖏᓕᖓᑕ ᐃᑲᔪᖅᑎᖓ ᑭᒡᒍᑎᖓᓄᑦ. 
 
ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖅᑐᓕᒫᑦ ᑭᖑᕝᕕᑐᐃᓐᓇᖏᒻᒪᑕ ᐋᓐᓂᐊᓯᐅᖅᑎᓂᒃ. ᖃᐅᔨᒪᔪᖓ ᐊᒥᓱᓂᒃ ᐃᓄᓐᓂᒃ 
ᓄᓇᑦᑎᓐᓂ ᐊᓯᖏᓐᓂᓪᓗ ᓄᓇᓕᐅᔪᓂ ᕿᑎᕐᒥᐅᓂᒃ; ᓄᓇᓕᐅᔪᓂ ᑕᐃᒃᑯᐊ ᐃᓚᖏᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᕐᓯᒪᓂᖃᙱᑦᑐᑦ, ᓇᓗᓇᐃᒃᑯᑕᖃᙱᑦᑐᑦ, ᑕᒪᓐᓇ ᖃᐅᔨᒪᔭᕋ ᑕᐃᒃᑯᐊ ᐊᒥᓱᑦ  

ᐃᖅᑲᓇᐃᔭᖃᑦᑕᕐᓯᒪᓕᕐᒪᑕ ᐊᑯᓂᒃ ᐋᓐᓂᐊᖅᑐᓕᕆᔨᒃᑯᓐᓂᑦ, ᑕᐃᒪᓕ ᐃᓱᒪᕙᒃᐳᖓ ᖃᑦᑎᐅᔪᑦ 
ᐊᔪᙱᓐᓂᖃᕐᒪᖔᑕ ᐃᖅᑲᓇᐃᔭᕈᓐᓇᕐᓯᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐋᓐᓂᐊᖅᑐᓕᕆᔨᒃᑯᓐᓄᓪᓗ. 
 
ᖃᐅᔨᒍᒪᒐᓗᐊᖅᑐᖓ, ᐃᒃᓯᕙᐅᑕᖅ, ᐊᖓᔪᖅᑳᖑᔪᖅ ᐃᑲᔪᖅᑎᖏᓪᓘᓐᓃᑦ ᐅᖃᕆᐊᒃᑲᓐᓂᕈᓐᓇᕐᒪᖔᖅ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᑦᑎᐊᖅᐸᒻᒪᖔᑕ ᐱᓕᕆᕕᐅᔪᒥ ᐊᓯᖏᓐᓂᓪᓗ ᒐᕙᒪᒃᑯᓐᓂᑦ 
ᐱᓕᕆᕕᐅᔪᒥᒃ ᖃᐅᔨᓇᓱᐊᖅᑐᑎᒃ ᑕᒪᒃᑯᐊ ᐊᑐᓂᑦ ᐃᖅᑲᓇᐃᔮᖑᔪᑦ ᐃᓐᓄᒃᑕᐅᑲᐃᓐᓇᖅᐸᒃᑐᑦ 
ᐃᖅᑲᓇᐃᔭᑕᑲᐃᓐᓇᖅᑐᓄᑦ ᑕᐃᒃᑯᐊ ᐃᖅᑲᓇᐃᔮᖑᓐᓇᐃᓕᕈᓐᓇᕐᒪᖔᑕ ᐃᖅᑲᓇᐃᔮᖑᑲᐃᓐᓇᑐᐃᓐᓇᖏᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕋ ᑖᔅᓱᒥᖓ 
ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐱᓕᕆᖃᑎᒋᔪᓐᓇᖅᑕᕗᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᐅᔨᒋᐊᖁᓗᒋᑦ ᑕᒪᒃᑯᓂᖓ ᐃᓱᒪᓗᒍᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᒃᐱᒃ. (ᑐᓵᔨᒃᑯᑎᒎᕈᓐᓃᖅᑐᖅ) ᐲᑕᓴᓐ, ᐅᖃᕐᕕᒋᔪᓐᓇᖅᑕᐃᑦ ᐃᓱᓕᑦᑐᖅ. 
ᒪᕐᕈᑲᓐᓃᓐᓂᒃ ᐊᑎᓕᐅᕐᓯᒪᔪᖁᑎᖃᖅᑐᖓ. ᑐᑐ ᒪᒃᐱᒐᖅ E-6 ᐊᐱᖅᑯᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖓᑦ ᑕᕝᕙᓃᑦᑐᖅ ᐃᖅᑲᓇᐃᔮᖅᑖᑎᑦᑎᓂᕐᒧᑦ ᐊᒻᒪ ᐃᓚᖓ ᐃᓱᒪᓗᒍᑕᐅᔪᖅ 
ᐅᕙᓐᓄ ᐅᖃᐅᑕᐅᓯᒪᔪᖅ ᐅᑭᐅᓂᒃ ᒪᕐᕈᓐᓂ ᐱᖓᓱᓂᑦ ᐊᑯᓂᐊᓗᒃ ᑕᒪᒃᑯᐊ ᐃᖅᑲᓇᐃᔮᖑᔪᑦ 
ᐃᓐᓄᒃᑕᐅᓇᓱᐊᖃᑦᑕᕐᓂᖏᓐᓄᑦ, ᐱᓕᕆᕕᐅᔪᖅ ᐊᖏᖅᐸᑕ ᐃᖅᑲᓇᐃᔮᒃᓴᒥᒃ ᓴᖅᑮᖁᔨᓗᑎᒃ, ᐱᓇᓱᐊᕈᓯᑦ 
ᐱᖓᓱᑦ ᐊᓂᒍᕋᐃᒻᒪᑕ ᓴᖅᑭᑦᑕᓯᓐᓇᓕᖅᐸᒃᑐᑦ ᑐᓴᒐᒃᓴᐅᔪᒥᒃ, ᐊᒻᒪ ᓱᓕ ᐱᖓᓱᑦ ᑎᓴᒪᑦ ᐱᓇᓱᐊᕈᓯᒃᑲᓐᓃᑦ 
ᑕᖅᑮᓗᓐᓃᑦ ᑐᓴᖅᑕᐅᒃᑕᓯᓐᓇᓕᖅᑐᓂ ᐱᔭᐅᓇᓱᐊᓕᖅᑐᓂ. 
 
ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᐃᖅᑲᓇᐃᖅᑎᖏᓪᓗᓐᓂ ᓇᓗᓇᐃᕐᓯᒋᐊᕈᓐᓇᕐᒪᖔᑦ 
ᖃᓄᐃᓕᐅᓪᓚᕆᒃᐸᒻᒪᖔᑕ ᐊᒻᒪ ᓱᒻᒪᑦ ᐊᑯᓂᐊᓗᖅᐸᒃᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒻ ᑖᒻᓴᓐ ᑭᐅᑎᓐᓂᐊᕋᒃᑯᑦ ᑕᒃᓱᒥᖓ 
ᐊᐱᖅᑯᑕᐅᔪᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᐅᖃᐅᓯᕆᔭᐅᓚᐅᕐᓯᒪᒻᒥᔪᖅ ᐊᕐᕌᓂᐅᓕᖅᑐᖃᐃ ᐃᓱᒫᓗᒋᔭᐅᓪᓗᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. 

ᐊᒃᓱᕈᑦᑎᐊᖃᑦᑕᕐᓯᒪᔪᒍ ᐅᑭᐅᒥᒃ ᐊᓂᒍᖅᑐᒥ ᑕᒪᒃᑯᐊ ᑲᒪᒋᓇᓱᐊᖅᑐᒋᑦ ᐊᕐᕋᓂ, ᐋᖅᑭᒃᓯᓚᐅᕐᓯᒪᒻᒥᔪᒍ 
ᒪᓕᒃᑕᐅᔭᕆᐊᖃᖅᑐᓂᒃ ᑕᒪᒃᑯᐊ ᑲᒪᒋᓇᓱᐊᖅᑐᒋᑦ ᑐᓂᔭᐅᕙᒃᑐᑦ ᑎᑎᖅᑲᐅᔪᑦ ᐱᓕᕆᕕᐅᔪᒥᒃ ᐱᔾᔪᑎᖃᖅᑐᑦ 
ᐃᖅᑲᓇᐃᔮᖑᔪᑦ ᖃᐅᔨᓴᖅᑕᐅᓂᖏᓐᓄᑦ, ᐃᖅᑲᓇᐃᔭᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐱᔾᔪᑎᖃᖅᑐᓄᑦ 
ᐃᖅᑲᓇᐃᔭᖅᑎᑖᕐᓂᕐᒧᑦ. 
 
ᒪᓕᒋᐊᖃᖅᑕᑎᓐᓂᒃ ᐋᖅᑭᒃᓯᓯᒪᔪᒍ ᐱᔾᔪᑎᖃᖅᑐᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ 
ᐊᑐᕋᓱᐊᖅᐸᓕᖅᑕᕗᑦ, 8 ᐱᓇᓱᐊᕈᓯᑦ ᓴᖅᑭᑕᐅᓂᖏᓐᓂᒃ ᒪᑐᓂᖓᓄᑦ ᐃᖅᑲᓇᐃᔭᒃᓴᐅᔪᑦ, ᐃᖅᑲᓇᐃᔭᖅᑎᐅᔪᖅ 
ᓇᓗᓇᐃᖅᑕᐅᓗᓂ ᐱᒋᐊᕐᕕᒃᓴᖓᓗ.  
 
ᒪᓕᒋᐊᖃᕋᔭᖅᑐᖅ ᐊᒥᓱᑲᓪᓚᓐᓂᒃ ᐃᓛᓐᓂᒃᑯᑦ ᓯᓚᑖᓃᑦᑐᑦ ᐊᐅᓚᑕᑦᑕ. ᐃᓪᓗᓕᕆᓂᖅ ᐃᓛᓐᓂᒃᑯᑦ 
ᐊᒃᑐᐃᓂᖃᑉᐸᑦᑐᖅ, ᑕᒪᓐᓇᓗ ᐱᔪᓐᓇᕐᓂᖓ ᐱᓕᕆᕕᒃᑯ ᑭᒡᒐᖅᑐᐃᔪᑦ ᐊᑐᐃᓐᓇᐅᔪᓐᓇᕐᓗᑎᒃ. 
 
ᐊᑕᐅᓯᖅ ᐆᑦᑐᑎᑐᐃᓐᓇᖅ, ᐃᖅᑲᓇᐃᔮᒃᓴᖓᒥ ᐃᑲᔪᖅᑎᖓᓄᑦ ᑐᒡᓕᐅᑉ ᒥᓂᔅᑕᐅᑉ ᓴᖅᑭᔮᖅᑎᑎᓪᓗᑕ 
ᐋᓐᓂᐊᖅᑐᓕᕆᓂᕐᒧᑦ, ᑎᓴᒪᓂᒃ ᐊᖓᔪᖅᑲᐅᑎᓂᒃ ᓂᕈᐊᖅᑐᒃᓴᖁᑎᖃᓚᐅᖅᑐᒍᑦ ᐊᒻᒪᓗ ᐊᐅᔭᐊᑎᓪᓗᒎᔪᒻᒪᑦ 
ᐊᒻᒪᓗ ᐊᔪᓐᓇᑲᓴᓪᓚᕆᓚᐅᖅᑐᖅ ᑕᐃᒃᑯᐊ ᑎᓴᒪᐅᔪᑦ ᑲᑎᑎᒋᐊᖏᓐᓂᒃ ᒪᕐᕉᓄᖅᑲᐃ ᑕᖅᑮᓐᓄᑦ, 
ᐱᔭᒃᓴᖃᓂᑯᖏᓐᓄᑦ ᐊᓯᖏᓐᓂᒃ. 
 
ᑭᓱᓕᒫᑦ ᐊᑦᔨᒌᑎᓪᓗᒋᑦ ᐊᒻᒪᓗ ᐃᓘᓇᑎᒃ ᐊᑐᐃᓐᓇᐅᑉᐸᑕ, ᐱᓕᕆᕕᖓ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐋᖅᑭᒃᓯᓇᓱᐊᖅᑎᐊᖅᑐᖅ ᒪᓕᒃᑕᐅᔭᕆᐊᖃᑉᐸᑦᑐᓂᒃ ᐃᖅᑲᓇᐃᔭᖅᑎᓄᑦ ᐱᓇᓱᐊᕈᓯᕐᓂᒃ 8-ᓂᑦ ᑕᐃᑲᖓᑦ 
ᐅᓪᓗᖓᓂᒃ ᓴᖅᑭᑕᐅᒪᑎᑕᐅᔫᑉ ᒪᑐᕕᖓᓂᒃ, ᐃᖅᑲᓇᐃᔭᖅᑎᖃᕋᓱᐊᕐᓂᐊᖅᑯᒍᑦ ᐃᓂᐅᔪᒧᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᓪᓕᑭᐊᖅ ᓴᖅᑭᑕᐅᓚᖏᑎᓪᓗᒍ ᐊᑕᐅᓯᕐᒧᑦ ᐱᓕᕆᕕᒻᒧᑦ, ᐃᓛᒃ, 
ᐊᖏᖅᑕᐅᓯᒪᔭᕆᐊᖃᑦᑐᒍᑦ ᑲᔪᓯᓚᐅᖏᓂᑦᑎᓐᓂᒃ ᐊᒻᒪᓗ ᓴᖅᑭᖅᓯᓚᐅᖏᓂᑦᑎᓐᓂ. ᖃᐅᔨᒪᓪᓗᖓ 
ᓄᖅᑲᖓᑎᑕᐅᖃᑦᑕᖅᓯᒪᔪᑦ. ᓇᓗᓇᐃᖅᓯᒍᓐᓇᕿᖃᐃ ᓱᓇᒧᑦ ᓄᖅᑲᖓᑎᑕᐅᓯᒪᒻᒪᖔᑕ ᐊᒻᒪᓗ ᖃᓄᖅ 
ᑲᒪᒋᔭᐊᓯᒪᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒃᑯᐊ ᒪᓕᒃᑕᐅᔭᕆᐊᖃᑉᐸᑦᑐᑦ ᑐᕌᖓᒥᔪᑦᑕᐅᖅ ᐊᓯᖏᓐᓄᑦ 
ᐊᕕᒃᑐᖅᓯᒪᔪᓄᑦ ᐃᓗᐊᓂ ᐱᓕᕆᕕᐅᑉ. ᓲᕐᓗ, ᐃᖅᑲᓇᐃᔮᒧᑦ ᖃᐅᔨᓴᕐᓂᕐᒧᑦ ᐱᓕᕆᕕᒃ ᐅᓪᓗᓂ ᑕᓪᓕᒪᓄᑦ 
ᐱᕕᒃᓴᖃᑦᑐᖅ ᓇᓕᐊᓐᓄᑐᐃᓐᓇᖅ ᐃᖅᑲᓇᔮᒧᑦ ᖃᐅᔨᓴᕐᓂᕐᒧᑦ ᖃᐅᔨᓴᖅᑕᐅᑎᑦᑎᓂᐊᖅᑐᑦ 
 
ᑕᐃᒪ ᐃᖅᑲᓇᐃᔮᖅ ᖃᐅᔨᓴᖅᑕᐅᑉᐸᑦ, ᐅᑯᓄᖓᖃᑦᑕᖅᑐᖅ ᐃᖅᑲᓇᐃᔭᖅᑏᑦ ᐱᓕᕆᕕᐊᓄᑦ ᐊᒻᒪᓗ 
ᑎᑎᕋᕆᐊᖓᓯᑦᑕᖅᑯᑦ ᐃᖅᑲᓇᐃᔮᒃᓴᒥᒃ ᐅᕝᕙᓘᓐᓃᑦ ᐱᑕᖃᑉᐸᒌᖅᑐᒥᒃ ᐊᑐᖅᑐᑎᒃ ᐃᖅᑲᓇᐃᔮᒃᓴᒧᑦ 
ᓴᖅᑭᐅᒪᑎᑕᐅᔪᒥᒃ. ᐃᓛᓐᓂᒃᑯᑦ, ᓄᖅᑲᖓᒍᑎᐅᔪᑦ ᑕᐃᒃᑯᐊ ᐱᓕᕆᕕᒃᑯᑦ ᑭᒡᒐᑐᖅᑎᖏᑦ ᐃᖅᑲᓇᐃᖅᔭᑎᑖᕐᓂᕐᒧᑦ 
ᐊᑐᐃᓐᓇᐅᑎᓐᓇᒋᑦ ᐅᕝᕙᓘᓐᓃᑦ ᐅᑎᓚᐅᖏᑉᐸᑕ ᐊᖏᖅᑕᐅᓂᖓᓄᑦ ᓴᖅᑭᔮᖅᑐᔅᓴᐅᑉ ᐊᒻᒪᓗ 
ᐃᓕᔭᐅᒋᐊᖃᕐᓗᓂ ᐃᖅᑲᓇᐃᔮᒃᓴᖅ ᓄᐃᑕᐅᓂᖓ ᑭᒃᑯᑐᐃᓐᓇᕐᓄᑦ. ᑕᐃᒪᐃᑕᐅᖃᑦᑕᖅᑐᑦ ᐃᓱᓕᒃᕕᖃᑦᑐᒃᑯᑦ, 
ᐱᓇᓱᐊᕈᓯᐅᑉ ᕿᑎᐊᓂᐅᒐᔪᒃᑐᖅ ᐊᒻᒪᓗ ᑖᓐᓇ ᑕᑯᒃᓴᐅᑎᑕᐅᓕᖅᑐᓂ ᐸᐃᑉᐹᒃᑯᑦ ᑭᖑᓂᐊᒍᑦ ᐱᓇᓱᐊᕈᓯᐅᑉ. 

ᐱᕕᒃᓴᖃᕆᐊᖃᑦᑐᖅ ᐱᓕᕆᐊᖑᓂᖓ, ᓯᓚᑖᓃᑦᑐᑦ ᑲᒪᒋᔭᑦᑕ. ᑭᓯᐊᓂᓕ, ᒪᓕᒃᑕᐅᔭᕆᐊᓕᖁᑎᕗᑦ, 
ᐊᓕᐊᓇᐃᒍᓱᑦᑐᖓ, ᐱᓕᕆᕕᑦᑕ ᐱᓕᕆᐊᕐᕆᔭᖏᑦ. ᐃᓛᓐᓂᒃᑯᑦ ᐅᕙᒍᑦ ᐊᔪᖅᑕᖏᑦᑐᒍᑦ ᐱᑕᖃᑉᐸᒥᒻᒪᑦ, 
ᑭᓯᐊᓂᓕ ᓄᖑᑎᓯᒪᕚᓕᕋᓱᑉᐸᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᕕᑦ ᐊᑯᓂᐅᑎᒋᔪᒥᒃ ᐃᖅᑲᓇᐃᔮᒃᓴᖅ ᓴᖅᑭᔮᖅᑎᑕᐅᖃᑦᑕᕐᓂᖓᓂᒃ 
ᑕᑯᒃᓴᐅᑎᑕᐅᓗᓂ? ᑕᒪᓐᓇ ᐊᑦᔨᐸᓗᒋᕚ ᐊᑭᑦᑐᕋᐅᑎᔪᓄᑦ ᓴᖅᑭᐅᒪᑎᑕᐅᕙᑦᑐᑦ ᐅᕝᕙᓘᓐᓃᑦ 
ᐊᑯᓂᐅᕕᒋᓂᐊᖅᑕᖓ ᐋᖅᑭᒃᑕᐅᓯᒪᓪᓗᓂ, ᖃᓄᑎᒋᐅᓂᐊᕐᒪᖔᖅ ᐊᒻᒪᓗ ᑕᒪᒃᑯᐊᕈᓗᐃᔭᐃᑦ, ᓱᓇᐅᕙᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑕᒻᓴᓐ. 
 
ᑖᒻᓴᓐ: ᐃᒃᓯᕙᐅᑕᖅ, ᐄ, ᑕᒪᒃᑯᐊᓕ ᓴᖅᑭᔮᖅᑎᑕᐅᓲᑦ ᐊᒻᒪᓗ ᒪᑐᔭᐅᓯᒪᓕᖅᑐᑎᒃ ᐱᓇᓱᐊᕈᓰᓐᓄᑦ ᒪᕐᕉᓐᓄᑦ. 
ᑕᒪᓐᓇᓕ ᐱᕕᖃᑦᑎᑦᑎᑦᑎᔪᖅ ᓴᖅᑭᔮᖅᑎᑕᐅᔪᒥᒃ ᐱᕕᖃᑦᑎᑦᑎᓇᓱᐊᖅᑐᓂᒃ ᐃᓄᐃᑦ ᑐᓂᓯᒍᓐᓇᓂᐊᕐᒪᑕ 
ᐱᓇᓱᐊᕈᑎᒥᓂᒃ ᐊᒻᒪᓗᖃᐃ ᐃᖅᑲᓇᐃᔮᒧᑦ ᐱᓇᓱᐊᕈᑎᖏᑦ ᐊᒻᒪᓗ ᓈᒻᒪᑎᐊᖅᑐᒥᒃ ᐱᓇᓱᒃᑐᖃᕈᓐᓇᓂᐊᕐᒪᑦ 
ᓇᑭᑐᐃᓐᓇᖅ. 
 
ᐃᒪᐃᖃᑦᑕᖅᓯᒪᒻᒥᔪᑦ ᑕᒪᒃᑯᐊ ᐱᓕᕆᕕᐅᔪᑦ, ᐃᒃᓯᕙᐅᑕᖅ, ᐃᖅᑲᓇᐃᔭᖅᑎᒥᒃ ᐅᕝᕙᓘᓐᓃᑦ ᐃᖅᑲᓇᐃᔮᒥᒃ 
ᕿᓚᒥᐅᓂᔅᓴᒃᑯᑦ ᐃᓐᓄᒃᑕᐅᓗᓂ. ᕿᓚᒥᐅᓂᖅᓴᖅ ᒪᑐᕕᓕᓐᓂᒃ ᓴᖅᑭᔮᖅᑎᑦᑎᓲᖑᒻᒥᔪᒍᑦ ᐱᓇᓱᐊᕈᓯᕐᒥᒃ 
ᐊᑕᐅᓯᕐᒥᒃ. ᐊᒻᒪᓗ ᑕᐃᒪᐃᓯᒪᔪᖅ, ᑭᓯᐊᓂᓕ ᐱᓕᕆᕕᒃᑯᑦ ᒪᓕᒃᑕᐅᔭᕆᐊᓕᖏᑦ ᒪᕐᕉᔫᒃ ᐱᓇᓱᐊᕈᓰᒃ ᐱᒋᐊᕐᓗᓂ 
ᐅᓪᓗᖓᓂᒃ ᓴᖅᑭᑕᐅᕕᖓᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᒃᑯᑦ ᖃᐅᔨᒪᓇᓱᑉᐸᑉᐸᑦ ᑕᐃᒃᑯᓂᖓ ᕿᓚᒥᒃᑯᑦ ᐱᔭᐅᕙᑦᑐᓂᒃ ᐊᒻᒪᓗ 
ᓇᓗᓇᐃᖅᓯᓯᒪᔪᖃᑉᐸ ᓱᒻᒪᑦ ᑕᐃᒪᐃᑉᐸᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᐃᒃᓯᕙᐅᑕᖅ, ᓈᓴᐃᓯᒪᖃᑦᑕᖏᑦᑐᒍᑦ ᕿᓚᒥᒃᑰᖅᑐᓂᒃ 
ᓴᖅᑭᐅᒪᑎᑕᐅᔪᓂᒃ. ᐱᔭᕆᐊᖃᑦᑐᒃᑯᐃᓇᖅ ᓴᖅᑭᔮᖅᑎᑕᐅᕙᒻᒪᑕ ᐅᖃᕈᑎᐅᓯᒪᔪᒃ ᐱᓕᕆᕕᒃᑯᑎᒍᑦ ᐊᒻᒪᓗ 
ᐱᔭᕆᐊᖃᓪᓚᕆᑦᑎᓪᓗᒋᑦ ᑭᓯᐊᓂ. ᓇᓗᓇᐃᖅᓯᓇᓱᐊᖃᑦᑕᖅᑐᒍᑦ ᐱᓕᕆᕕᒃᑯᓐᓄᑦ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ 
ᐱᓕᕆᕕᒃᑯᑦ ᒪᓕᒃᑕᐅᔭᕆᐊᖃᑉᐸᒻᒪᑎᒃ ᐱᕕᖃᑦᑎᑦᑎᓂᖅᓴᐅᒻᒪᑕ ᐱᓇᓱᐊᖅᑐᓂᒃ ᓴᖅᑭᐅᒪᑎᑕᐅᑎᓪᓗᒍ. 
 
ᐱᓇᓱᐊᕈᓯᖅ ᐊᑕᐅᓯᖅ ᐱᕕᑭᓗᐊᖅᑐᐊᓘᒻᒪᑦ ᐃᓄᓐᓄᑦ. ᐅᖃᖅᑲᐅᒐᒪᐃᓛᒃ, ᓴᖅᑭᔮᕐᓄᕆᖃᑦᑕᖅᑕᖓ 
ᒪᑐᕕᓕᐅᒐᓗᐊᖅ, ᐃᖅᑲᓇᐃᔮᖅᑖᕋᓱᐊᖅᑐᓂᒃ ᐱᔪᓐᓇᖅᑐᒍᑦ ᑎᑭᓪᓗᒍ ᐃᖅᑲᓇᐃᔮᖅᑖᕈᑕᐅᓇᓱᐊᖅᑐᑦ 
ᕿᒥᕐᕈᔭᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᒃᑯᑦ ᖃᐅᔨᒪᓇᓱᐊᖃᑦᑕᖅᑲᑦ ᒪᓕᖃᑕᐅᔭᕆᐊᖃᑉᐸᑦᑐᓂᒃ 
ᐅᖃᐅᓯᕆᕋᑖᖅᑕᓐᓂᒃ, ᐅᓪᓗᓄᑦ ᑕᓪᓕᒪᓄᑦ ᐃᖅᑲᓇᐃᔭᕐᓇᓄᑦ ᐊᒻᒪᓗ ᐱᓇᓱᐊᕈᓰᑦ 8, ᖃᐅᔨᒪᓇᓱᐊᖃᑦᑕᖅᑭᓯ  



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑖᒃᑯᐊ ᒪᓕᒃᑕᐅᒐᓗᐊᕐᒪᖔᑕ ᐋᒡᒐᓘᓐᓃᑦ, ᖃᑦᑎᐅᓪᓗᓯ. ᖃᐅᔨᒪᒍᒪᓪᓗᖓᓗ ᐅᖃᖅᑲᐅᒐᕕᑦ 
ᐱᑦᔪᑎᑕᖃᕐᓂᕋᑦᑐᒍᑦ, ᑭᓯᐊᓂᓕ ᖃᐅᔨᒪᓇᓱᐊᖃᑦᑕᖅᑲᑦ ᑐᑭᓯᒋᐊᕈᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐊᑐᓂᑦ ᐃᖅᑲᓇᐃᔮᑦᓴᐃᑦ ᐃᒋᕐᕋᓂᖃᓲᑦ, ᖃᐅᔨᒪᔾᔪᑎᑕᖃᖅᓱᑎᒃ ᓇᒥ 
ᖃᖓᓗ ᐱᔪᒐᖅᓴᐅᑎᒍᑕᐅᒻᒪᖔᑕ ᖃᖓᒃᑯᓪᓗ ᒪᑐᑦᑕᓂᕐᒪᖔᑕ, ᐊᐱᖅᓱᕐᓃᑦ ᕿᒥᕐᕈᓃᓪᓗ ᐱᔭᕇᕋᐃᒻᒪᑕ, 
ᐊᐱᖅᓱᖅᑐᖃᕇᓚᐅᖅᑎᓪᓗᒍ, ᐃᖅᑲᓇᐃᔮᖅ ᑐᓂᔭᐅᒋᐊᕇᖅᓯᒪᓕᖅᑎᓪᓗᒍ, ᐱᖅᑲᓇᐃᔮᖅᑖᖅᑐᕐᓗ ᖃᖓᒃᑯᑦ 
ᐱᒋᐊᑦᑕᓂᕐᒪᖔᖅ. 
 
ᓴᓇᔪᔪᒍᑦ ᐊᑐᐊᕋᕐᓂᒃ ᐱᔨᑦᓯᐅᑎᓄᑦ ᐊᐅᔭᐅᔪᔪᖅ ᐱᓇᓱᐊᒐᑦᓴᑎᓐᓂᒃ ᐸᕐᓈᖃᕈᑎᑦᑎᓐᓂ ᑲᑎᒻᒪᓂᒃᑯᑦ 
ᕿᒥᕐᕈᒍᑎᑦᑎᓐᓂᓗ ᐃᖅᑲᓇᐃᔭᑦᓯᐊᕐᓂᖅᓯᐅᕆᓂᑦᑎᓐᓂ ᐅᕙᓂ ᐊᕐᕌᒍᒥ ᐃᖅᑲᓇᐃᔭᖅᑎᓂᒃ 
ᕿᒥᕐᕈᐊᓂᐊᖅᑕᑎᓐᓂᒃ, ᖃᖓᑐᐃᓐᓇᒃᑯᑦ, ᐃᓚᖏᑦ ᑎᑎᖅᑲᑦ ᑐᖅᑯᑦᑎᒪᔪᑦ ᐱᓕᕆᕕᓐᓂ 
ᓇᓗᓇᐃᖅᓯᒍᑎᒋᓂᐊᖅᑕᕗᑦ ᖃᓄᑎᒋ ᐃᖅᑲᓇᐃᔮᒥᓐᓂᒃ ᒪᓕᑦᓯᐊᖅᑎᒋᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒻᓴᓐ. ᑐᑐ:  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᖁᑐᐃᓐᓇᕐᓗᒍ, ᕙᓪᓚᐃᔪᖅ, ᐊᒻᒪᓗ ᖃᐅᔨᒪᔪᖓ ᓇᓗᓇᐃᖅᓯᓪᓗᖓᓗ 
ᑐᑭᓯᒋᐊᒃᑭᑦ ᒥᓂᔅᑕᐅᑉ ᐅᖃᐅᓯᖏᑦ ᑕᐃᒫᑦᓴᐃᓐᓇᓕᓕᒫᖅᑐᑦ ᐱᔾᔪᑎᓖᑦ ᒐᕙᒪᐅᑉ ᐱᓕᕆᐊᕆᒋᐊᓕᓪᓚᕆᖏᓐᓂᒃ 
ᑲᓱᕆᐊᕐᓂᐊᕐᓗᒋᑦ ᐱᔭᕇᖅᓯᒪᒋᐊᓕᓂ ᐊᖏᖃᑎᒌᒍᑕᐅᓯᒪᔪᓃᑦᑐᑦ ᒪᓕᒐᕐᒥ 23 ᐊᒻᒪᓗ ᑖᒃᑯᐊ 
ᖃᓄᐃᒋᙱᑦᑕᒃᑲ. ᐱᐅᔪᐹᓘᕙᓪᓚᐃᒻᒪᑦ ᑕᐃᒪᐃᓕᖓᒍᓯᖏᑦ ᑕᕝᕙᓃᓪᓗᑎᒃ. 
 
ᐅᖃᐅᓯᕆᓗᒍ ᓯᕗᓪᓕᐅᑎᒋᐊᓕᓐᓂᒃ ᐃᖅᑲᓇᐃᔭᖅᑎᑖᖅᑐᕆᐊᖃᕐᓂᕗᑦ ᐊᒻᒪᓗ ᐃᖅᑲᓇᐃᔮᑦᓴᐃᑦ 
ᒪᑐᐃᖓᑎᑕᐅᓕᕋᐃᒻᒪᑕ, ᐃᓱᒪᑐᐃᓐᓇᖅᑐᖓ ᐅᖃᐅᔾᔭᐅᒍᓐᓇᕐᒪᖔᕐᒪ ᒥᓂᔅᑕᒧᑦ ᐃᖅᑲᓇᐃᔭᖅᑎᖓᓄᓪᓘᓐᓃᑦ 
ᐊᑐᐊᑦᓯᐊᕐᓗᓂᒋᑦ ᐃᒻᒥᒃᑯᐊᖅᑎᖅᑐᒥᒃ ᒪᑐᐃᖓᑦᓯᓕᑐᐊᕈᑎᒃ. ᖃᐅᔨᒪᔪᖓ ᑕᖅᑲᐅᖓᖃᑦᑕᕆᐊᖃᕆᐊᖏᑦ 
ᐅᖃᖃᑦᑕᖅᓱᑎᓪᓗ ᓯᕗᓪᓕᐅᔾᔨᖃᑦᑕᕐᓂᕋᖅᓱᑎᒃ ᓄᓇᑖᖃᑕᐅᓯᒪᔪᓂᒃ ᐊᒻᒪᓗ ᑕᐃᓐᓇ ᓇᒻᒥᓂᖅ ᐃᓄᒃ 
ᓇᓗᓇᐃᖅᓯᒋᐊᖃᓲᖑᑦᓱᓂ ᓄᓇᑖᖃᑕᐅᓯᒪᒻᒪᖔᕐᒥ ᐃᖅᑲᓇᐃᔭᕋᓱᐊᓕᕋᐃᒐᒥ. 
 
ᑭᓯᐊᓂ ᐊᑐᐊᑦᓯᐊᐸᓪᓗᒋᑦ ᐊᒻᒥᒃᑯᐊᖅᑎᑦᓯᐊᖅᑐᒥᒃ ᑕᐃᑲᙵᓂᑦ ᐱᔭᐅᓐᓂᕐᒪᓂᑦ ᐃᖅᑲᓇᐃᔮᖅᑖᕋᓱᐊᕈᑎ, 
ᑎᑎᖅᑲᐃᑦ ᐊᐅᓪᓚᖅᑎᑕᐅᕙᓪᓗᑎᒃ ᐃᒪᐃᓕᖓᔪᑦ ᐅᖃᖅᑐᑦ ᓇᓗᓇᑦᓯᐊᖅᐸᕗᑦ ᐱᓇᓱᐊᕈᑏᑦ ᐊᑐᓂᑦ 
ᑭᐅᔭᑦᓯᐊᕐᓗᒋᑦ ᐃᖅᑲᓇᐃᔮᖅᑖᖅᑎᑦᓯᒋᐊᕐᓃᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᐅᒃᑲᕐᓂᐊᖅᐸᕋ ᑖᒻᓴᓐᒧᑦ ᑖᓐᓇ ᐊᐱᖅᑯᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑕᐹᖅᔪᒃ. ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓕᕆᕖᑦ ᓇᓗᓇᐃᖅᓯᓲᑦ ᐃᖅᑲᓇᐃᔮᑦᓴᐅᒋᐊᓕᓐᓂᒃ ᐱᓕᕆᕕᒻᒥᓐᓂ 
ᐃᖅᑲᓇᐃᔭᕐᕕᑯᑎᒥᓐᓂᓘᓐᓃᑦ, ᑎᑎᕋᕐᕕᖃᓲᑦ ᑎᑎᕋᕐᕕᒋᒋᐊᓕᓐᓂ ᐃᖅᑲᓇᐃᔭᖅᑎᑖᕈᒪᓕᕋᒥᒃ ᑐᓂᓂᐊᖅᓱᒍ 
ᐃᖅᑲᓇᐃᔮᖅᑖᖅᑐᑎᑦᓯᔨᓄᑦ ᐃᖅᑲᓇᐃᔮᕐᓗ ᖃᓄᖅ ᐃᖅᑲᓇᐃᔮᖑᒋᐊᖃᕐᒪᖔᖅ; ᐃᖅᑲᓇᐃᔮᑉ 
ᐃᖅᑲᓇᐃᔮᖑᒋᐊᖃᕐᓂᖏᑦ ᕿᒥᕐᕈᔭᐅᓲᑦ ᖃᓄᖅ ᐱᓕᕆᐊᕆᒋᐊᓕᑦᑕᓴᖃᕐᒪᖔᑕ ᑎᓕᓯᒍᑎᒋᑦᓱᒍᓗ 
ᐅᓂᒃᑳᖅᑕᐅᒋᐊᖃᕐᓂᖓ ᖃᓄᖅ ᐱᔪᓐᓇᖅᑎᒋᒻᒪᖔᖅ ᖃᐅᔨᓴᖅᑕᐅᓗᓂ ᖃᕆᓴᐅᔭᖅᑎᒍ5 ᐊᑐᖅᐸᑦᑕᑦᑎᒍᑦ 
ᐃᖅᑲᓇᐃᔮᓂᒃ ᕿᒥᕐᕈᓕᕋᐃᒐᑦᑕ. ᐱᓕᕆᕕᒃ ᓇᓗᓇᐃᖅᓯᓲᖑᒻᒥᔪᖅ ᐃᖅᑲᓇᐃᔭᖅᑎᑖᖅᑐᕐᓂᐅᓯᒪᔪᑦ  

ᐊᑎᓕᐅᕐᕕᐅᓗᑎᒃ ᑕᐃᒃᑯᓄᖓᑦᓯᐊᖅ ᐱᔪᓐᓇᖅᑎᑕᐅᓯᒪᔪᓄᑦ ᐊᒻᒪᓗ ᐅᖃᖅᑲᐅᒻᒪᑦ ᐊᑐᐊᒐᐅᓂᖏᑦ ᐱᔨᑦᓯᐅᑏᑦ 
ᑕᒪᑐᒧᖓ ᐅᓪᓗᐃᑦ ᑕᓪᓕᒪᐅᒋᐊᖏᑦ. 
 
ᐃᖅᑲᓇᐃᔮᑦᓴᖅ ᕿᒥᕐᕈᔭᐅᒌᑐᐊᕋᐃᒻᒪᑦ, ᑕᐃᒪ ᑐᓂᔭᐅᓯᓲᖑᕗᖅ ᒪᑐᐃᖅᑕᐅᒍᓐᓇᖅᓯᓂᐊᓕᖅᑎᓪᓗ. 
ᐃᖅᑲᓇᐃᔮᖅᑖᖅᑎᑦᓯᕕᒻᒥ; ᑎᓕᔭᐅᓯᒪᓲᑦ ᐊᔾᔨᒌᙱᑦᑐᓂᒃ ᖃᐅᔨᒋᐊᕈᓐᓇᕐᓗᑎᒃ ᐱᓪᓗᒋᑦ 
ᐃᖅᑲᓇᐃᔮᖅᑖᕋᓱᐊᖅᑐᑦ ᑐᙵᕕᒋ;ᒋᑦ ᐃᖅᑲᓇᐃᔭᕐᕕᒋᓇᔭᖅᑕᖏᑦ. 
 
ᑕᒪᒃᑯᐊ ᖃᐅᔨᒋᐊᕈᑎᖃᕐᓃᑦ ᐊᓱᓲᑦ ᐃᖅᑲᓇᐃᔮᖅᑖᖅᑎᑦᓯᕕᒻᒧᑦ, ᑐᓂᓯᓲᖅ ᐱᓕᕆᕕᒃ ᓇᓗᓇᔭᕐᓂᐊᕐᓗᒍ 
ᑲᔪᓯᑦᓯᐊᕈᓐᓇᕐᒪᖔᖅ ᐱᔪᒐᖅᓴᐅᑎᒋᑦᓯᐊᕈᓐᓇᕐᒪᖔᕐᓘᓐᓃᑦ ᐃᖅᑲᓇᐃᔮᑦᓴᖅ, ᑖᓐᓇ ᐃᖅᑲᓇᐃᔮᑦᓴᖅ 
ᑐᓂᔭᐅᑦᑕᕆᕗᖅ ᑲᔪᓯᑦᑕᑎᑦᓯᔨᑦᑎᓐᓄᑦ, ᒪᑐᐃᖓᓯᑦᑕᖅᑯᖅ ᐱᕙᓪᓕᐊᔪᓂ ᑕᐃᒪᐃᑦᓴᕆᐊᖃᕐᓂᖓᒍᑦ 
ᐱᓇᓱᐊᕈᓰᓐᓄᑦ ᒪᕐᕉᓐᓄᑦ. 
 
ᒪᑐᔭᐅᓕᖅᑎᓪᓗᒍ ᐃᖅᑲᓇᐃᔮᑦᓴᖅ, ᐃᖅᑲᓇᐃᔮᓂᒃ ᖃᐅᔨᓇᓱᐊᖅᑎ ᐅᖃᖃᑎᖃᖅᓯᒪᑦᑕᕆᕗᖅ 
ᐃᖅᑲᓇᐃᔮᖅᑖᖅᑎᑦᓯᔨᓂᒃ ᑲᑎᒻᒪᖃᑎᖃᕐᕕᑦᓴᓕᐅᓕᖅᓱᓂ ᑕᐃᒃᑯᐊ ᐱᓇᓱᐊᖅᑐᑦ ᑎᑎᖅᑲᖏᑦ 
ᕿᒥᕐᕈᑦᓯᐊᓂᐊᕐᓗᒋᑦ, ᐊᒻᒪ ᑕᐃᒫᒃ ᐅᖃᖅᑲᐅᒐᒪ, ᐱᕕᖃᖅᑎᑦᓯᓲᖑᔪᒍᑦ ᒪᑕᐃᖓᑏᓐᓇᖅᓱᒍ ᕿᒥᕐᕈᓐᓇᖅ 
ᑎᑭᙱᓐᓂᖓᓂ. ᐃᖅᑲᓇᐃᔮᖅᑖᕋᓱᐊᕈᑏᑦ ᕿᒥᕐᕈᐊᖅᑕᐅᓯᑦᑕᖅᑯᑦ, ᐊᓱᐃᓪᓛᒃ ᓇᓗᓇᐃᖅᑕᐅᓯᑦᑕᕆᕗᑦ 
ᐃᖅᑲᓇᐃᔮᖅᑖᕋᓱᐊᖅᑐᑦ ᑭᓇᒃᑰᒻᒪᖔᑕ ᐊᐱᖅᓱᖅᑕᐅᓗᑎᒃ ᒪᓕᑦᑕᐅᓗᓂᓗ ᐃᖅᑲᓇᐃᔮᖅᑖᖅᑳᕆᐊᓕᓐᓄᑦ 
ᒪᓕᒐᖅ, ᐃᖅᑲᓇᐃᔭᕐᕕᒋᓯᒪᔭᖏᑦ ᐊᐱᕆᔭᐅᓗᑎᒃ, ᐊᓱᐃᓪᓛᒃ ᐃᖅᑲᓇᐃᔮᖅᑖᖅᑎᑦᓯᓯᑦᑕᖅᑯᑦ, ᐊᓱᐃᓪᓛᒃ 
ᐃᖅᑲᓇᐃᔮᖅᑖᕐᓂᖅᐸᑕ, ᑕᐃᒪ ᐱᓕᕆᕕᕗᑦ ᐱᓕᕆᐊᖃᓯᒻᒥᑦᓱᓂ ᐃᖅᑲᓇᐃᔮᖅᑖᖅᑐᖅ ᓄᑦᑎᓯᑦᓱᒍ 
ᐃᖅᑲᓇᐃᔭᕐᕕᒋᓂᐊᖅᑕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔮᖅᑖᕋᓱᐊᕈᑏᑦ ᐱᔭᐅᑐᐊᖅᐸᑕ, ᑎᑎᕋᖅᑐᖃᓲᖑᕚ ᐊᓯᖏᓐᓄᑦ 
ᐃᖅᑲᓇᐃᔮᖅᑖᕋᓱᐊᖅᑐᒥᓂᕐᓄᑦ ᓇᓗᓇᐃᖅᓯᓂᕋᖅᑐᓂᒃ ᐱᓐᓂᕋᓗᐊᕆᐊᑦᓴᖅ ᐃᖅᑲᓇᐃᔮᖅᑖᕋᓱᐊᕈᑎᖏᓐᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᑖᒻᓴᓐ. 
 
ᑖᒻᓴᓐ: ᑖᓐᓇ ᐊᐱᖅᑯᑦ ᑭᐅᒋᐊᖓ ᐱᔭᕆᐊᑐᔪᐹᓗᒃ ᑕᐃᒪ ᐅᓂᒃᑳᕐᓂᐊᖅᐳᖓ ᖃᓄᖅ 
ᐃᖏᕐᕋᕙᓪᓕᐊᖃᑦᑕᑕᕐᒪᖔᖅ. ᑭᐅᓂᐅᓂᐊᖅᑐᖅ ᖃᐅᔨᓗᒍ. ᑕᐃᒃᑯᐊ ᐃᓄᐃᑦ ᖃᐅᔨᑎᑕᑐᐊᕆᓲᕗᑦ 
ᐊᐱᖅᓱᒫᕐᓂᐊᖅᑕᕗᑦ ᑭᓯᐊᓂ. 
 
ᑭᓯᐊᓂᓕ, ᐊᒥᓱᙳᐸᓪᓕᐊᑐᐃᓐᓇᕐᓂᖏᓐᓄᑦ ᐃᖅᑲᓇᐃᔮᖅᑖᕋᓱᐊᕈᑏᑦ ᖃᕆᑕᐅᔭᖅᑎᒎᖅᑐᑦ, ᑭᐅᕙᑦᑕᕗᑦ 
ᐱᓂᕋᖅᓱᑎᒍ ᐃᖅᑲᓇᐃᔮᖅᑖᕋᓱᐊᕈᑎᖏᑦ ᐅᐱᓐᓇᕋᓂᑦᑕᐅᖅ ᑖᒃᑯᐊ ᐊᒥᓱᑦ ᑐᑦᓯᕋᕕᐅᕙᒻᒥᒻᒪᑕ ᖃᓄᐃᑦᑐᒥᒃ 
ᐃᖅᑲᓇᐃᔮᖅᑖᕋᓱᐊᕐᒪᖔᑕ, ᑭᓯᐊᓂ ᐃᓘᓐᓇᑎᒃ ᐃᖅᑲᓇᐃᔮᖅᑖᕋᓱᐊᖅᑐᑦ ᐅᓐᓂᓪᓗᒍᓐᓇᖅᓯᓯᒪᑐᐊᕋᐃᒻᒪᑕ 
ᐅᖃᐅᔾᔭᐅᕙᒻᒥᔪᑦ ᓇᓕᐊᓐᓄᑐᐃᓐᓇᖅ ᐃᖅᑲᓇᐃᔮᑦᓴᒨᖓᔪᒥᒃ, ᐊᒻᒪᓗ ᓄᓇᑖᖅᓯᒪᖃᑕᐅᑐᐊᕐᒪᑦ ᐅᕝᕙᓗ ᒐᕙᒪᒧᑦ 
ᐃᖅᑲᓇᐃᔭᖅᑎᐅᑦᓴᐅᑎᒋᑐᐊᕋᐃᒻᒪᑦ, ᐅᓐᓂᓪᓘᑎᖃᕈᓐᓇᑦᓯᐊᖅᑐᑦ ᐱᙱᓕᖏᐊᒃᑯᑎᒃ. 
 
ᑕᐃᒪ ᑭᓇᑐᐃᓐᓇᖅ ᐃᖅᑲᓇᐃᔮᖅᑖᕋᓱᐊᕐᓯᒪᔪᖅ, ᐊᔪᐃᓐᓇᕆᐊᒃᑲᓐᓂᕈᓐᓇᖅᑐᖅ, ᖃᐅᔨᒃᑲᖅᑕᐅᓪᓗᓂ ᑭᓇ 
ᐃᖅᑲᓇᐃᔮᖅᑖᓂᕐᒪᖔᖅ. ᐊᒻᒪ, ᑕᐃᒃᑯᐊ ᐃᖅᑲᓇᐃᔮᖅᑖᕋᓱᐊᓚᐅᖅᑐᓕᒫᑦ ᐊᐱᖅᓱᖅᑕᐅᓚᐅᖅᑐᑦ 
ᑎᑎᕋᕐᕕᐅᓪᓗᑎᒃ ᐅᖃᐅᔾᔭᐅᓪᓗᑎᓪᓘᓐᓃᑦ ᐅᖃᕐᓯᒪᔪᓂ ᒪᒥᐊᑦᑐᓂᒃ ᐊᒻᒪ ᑕᐃᓐᓇ ᐃᖅᑲᓇᐃᔮᖅᑖᖅᑐᖅ 
ᐅᖃᐅᔾᔭᐅᓪᓗᓂ. 
 
ᑎᑎᖅᑲᐅᔪᓂ ᐊᐅᓪᓚᖅᑎᑦᑎᕙᙱᑦᑐᒍ ᐃᖅᑲᓇᐃᔮᖅᑕᕋᓱᒃᑐᓕᒫᓄᑦ, ᐃᖅᑲᓇᐃᔭᖅᑎᓂᒃ ᐊᒥᒐᕐᓯᓗᐊᕋᑦᑕ 
ᑕᐃᒪᐃᒐᓱᒃᑲᓗᐊᕈᑦᑕ. ᐃᓚᖏᑦ ᐃᖅᑲᓇᐃᔮᒃᓴᐅᔪᑦ ᐱᓇᓱᒃᑕᐅᕙᒃᑐᑦ ᐊᒥᓱᐊᓗᓐᓄᑦ 100-ᖏᓐᓃᑦᑐᓄᑦ. ᑕᐃᒪᓕ  

ᓂᕆᐅᒃᐳᒍ ᐱᕙᓪᓕᐊᔭᐅᓂᖓ ᐊᑐᓕᖅᑕᐅᓂᖓ P2K ᖃᖓᒃᑯᒃᑭᐊᖅ ᐃᕐᖏᓐᓇᖅ ᐱᔪᓐᓇᖅᑎᑦᑎᓚᖅᑐᒃᓴᐅᕗᖅ 
ᑕᐃᒃᑯᐊ ᑭᐅᔭᐅᔪᐃᓐᓇᐅᔪᓐᓇᕐᓗᑎᒃ ᐃᖅᑲᓇᐃᔮᖅᑖᕋᓱᐊᖅᑐᓕᒫᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᓈᓴᐅᑎᓂᒃ ᐅᖃᑐᐃᓐᓇᕐᓗᑕ, ᐊᑐᕐᓗᒍ ᓴᖅᑭᑕᐅᓯᒪᔪᖅ 
ᑭᐅᔾᔪᑕᐅᔪᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ ᑕᐃᓐᓇ ᐊᖓᔪᖅᑳᖑᔪᖅ ᐅᖃᐅᓯᕆᓚᐅᖅᑕᖓ ᑰᓕᒧᑦ, ᒪᓕᑐᐃᓐᓇᕐᓗᒍ, 
ᑕᕝᕙᓂ ᓈᓴᐅᑎᓂᒃ ᐊᑐᕐᓗᑕ ᑕᒪᓐᓇ ᐊᑐᖅᑕᐅᕙᒃᑐᖅ ᐊᑐᕐᓗᒍ. ᑕᕝᕙᓂ ᐃᖅᑲᓇᐃᔮᒃᓴᐅᔪᒧᑦ, 48-ᖑᓚᐅᕐᒪᑕ 
ᐱᓇᓱᐊᖅᑐᑦ, 19 ᓄᓇᑖᖃᑕᐅᓯᒪᔪᑦ. 29 ᓄᓇᑖᖃᑕᐅᓯᒪᙱᑦᑐᑦ ᐊᒻᒪᓗ ᑕᐃᒃᑯᐊ ᓂᕈᐊᕐᓂᐅᖅᑐᑦ 
ᑲᑎᒪᔨᕋᓛᖏᑦ, ᐃᓱᒪᕗᖓᓕ, ᑕᐃᒃᑯᐊ ᐊᐱᖅᓱᖅᑕᐅᓂᐊᕐᓗᑎᒃ ᑕᓪᓕᒪᐅᔪᑦ ᓄᓇᑖᖃᑕᐅᓯᒪᔪᑦ. 
 
ᑕᐃᒪᓕ ᑕᐃᒃᑯᐊ ᐊᓯᖏᑦ ᐱᓇᓱᐊᓚᐅᖅᑐᒐᓗᐊᑦ ᐃᖅᑲᓇᐃᔮᒧᑦ ᖁᔭᓇᖅᑕᐅᓚᐅᖅᐸᑦ ᐱᔪᓐᓇᓚᐅᙱᒻᒪᑕ 
ᐃᖅᑲᓇᐃᔮᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐃᖅᑲᓇᐃᔮᒃᓴᐅᔪᖅ ᑕᐃᒃᑯᐊᓗ ᐱᓯᒪᓪᓗᒋᑦ ᑎᑎᕋᕐᓯᒪᔪᑦ. ᑭᐅᓗᒍ ᐄ. 
ᑕᐃᒃᑯᐊ ᑲᓪᓕᒪᐅᔪᑦ ᐃᓄᐃᑦ ᐃᖅᑲᓇᐃᔮᖅᑖᕋᓱᐊᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᐊᐱᖅᓱᖅᑕᐅᔪᒃᓴᐅᓂᐊᕐᓗᑎᒃ. 
ᑐᑭᓯᐅᒪᔪᖓ ᑕᐃᒃᓱᒪᙵ ᐃᖅᑲᓇᐃᔮᒃᓴᐅᔪᒥᒃ ᑕᐃᒃᑯᐊ ᐊᐱᖅᓱᖅᑕᐅᔪᓐᓇᓚᐅᙱᑦᑐᑦ. 
 
ᑕᐃᒪᐃᑎᓪᓗᒍ, ᐱᓕᕆᕕᐅᔪᑦ ᑲᑎᒪᖃᑎᖃᓕᓚᐅᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪᓗ ᕿᒥᕐᕈᓪᓗᑎᒃ 
ᒪᕐᕈᓐᓂᒃ ᐱᐅᓂᖅᐸᐅᒐᔭᖅᑑᓂᒃ ᐃᖅᑲᓇᐃᔭᖅᑎᑕᐅᑲᐃᓐᓇᕐᓂᐊᖅᑐᓐᓂᒃ, ᐃᑲᔪᕋᓱᐊᕐᓗᒋᑦ ᐊᔪᕈᓐᓂᖅᓴᕐᓂᕐᒧᑦ 
ᐊᔪᙱᒋᐊᖃᖅᑕᖏᓐᓂᒃ ᑖᒃᓱᒧᖓ ᐃᖅᑲᓇᐃᔮᒧᑦ. 
 
ᓇᓕᐊᑐᐃᓐᓇᖅ ᐃᖅᑲᓇᐃᔮᖅᑖᕋᓱᐊᖅᑐᖅ, ᐅᖃᖅᑲᐅᒐᒪ, ᐊᔪᐃᓐᓇᑲᓐᓂᕐᓯᒪᔪᑦ, ᐱᖃᓯᐅᔾᔨᒐᔭᖅᑐᖅ ᑕᐃᒃᑯᓂᖓ 
ᓄᓇᑖᖃᑕᐅᓯᒪᔪᓂᒃ, ᐊᒻᒪ ᒫᓐᓇᐅᔪᖅ ᓄᓇᕗᑦ ᒐᕙᒃᒪᑯᖏᓐᓄᑦ ᐃᖅᑲᓇᐃᔭᖅᑐᓂᒃ, ᑐᓴᖅᑎᑕᐅᓯᒪᔭᕆᐊᖃᕐᓯᒪᔪᑦ 
ᐊᔪᐃᓐᓇᑲᓐᓂᕈᓐᓇᕐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᓇᙵᑦ 29-ᖑᔪᓂᑦ ᓄᓇᑖᖃᑕᐅᓯᒪᙱᑦᑐᓂᒃ ᐱᓇᓱᐊᓚᐅᖅᑐᓂᒃ 
ᐃᖅᑲᓇᐃᔮᒧᑦ, ᑕᐃᒪᓕ ᓇᓗᓇᐃᖅᑕᐅᒐᔭᖅᐳᑦ ᐱᔪᓐᓇᖅᑐᖃᓚᐅᙱᒻᒪᑕ ᑕᐃᒃᓱᒧᖓ ᐃᖅᑲᓇᐃᔮᒧᑦ. ᑕᐃᒃᑯᐊ 
ᐊᐱᕐᓱᕋᖅᓴᕈᓚᐅᙱᑦᑐᑦ, ᑕᒪᓐᓇ ᓱᓕᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. ᑖᒻᓴᓐ. 
 
ᑖᒻᓴᓐ: ᑕᐃᒫᓪᓚᕆᐅᙱᑦᑐᖅ. ᑕᐃᒃᑯᐊ ᐃᖅᑲᓇᐃᔮᖅᑖᑎᑦᑎᔨᐅᔪᑦ ᕿᒥᕐᕈᓕᕋᐃᒻᒪᑕ ᐸᐃᒃᐹᖑᔪᓂᒃ, 
ᓇᓗᓇᐃᕐᓯᖄᕆᐊᖃᕐᒪᑕ ᓄᓇᕗᒥ ᓄᓇᑖᖃᑕᐅᓯᒪᔪᓂᒃ ᓯᕗᓪᓕᐅᔾᔭᐅᓗᑎᒃ. ᑕᐃᒪᐃᓐᓂᕈᑦᑕ, ᑕᓪᓕᒪᐅᔪᑦ 
ᓄᓇᕗᒥ ᓄᓇᑖᖃᑕᐅᓯᒪᔪᑦ ᐊᔪᙱᑉᐸᑕ, ᐊᓯᖏᓐᓂᒃ ᕿᒥᕐᕈᓇᔭᙱᒻᒪᕆᑦᑐᒍᑦ. 

ᑕᐃᒃᑯᐊ ᕿᒥᕐᕈᓇᔭᖅᑕᕗᑦ ᐱᔾᔪᑎᒋᓪᓗᒍ ᓯᕗᓪᓕᐅᔾᔭᐅᔭᕆᐊᖃᖅᑐᓂᒃ ᐃᖅᑲᓇᐃᔭᖅᑖᕈᓐᓇᖅᑐᓂᒃ ᐊᑐᐊᒐᕐᒧᑦ. 
ᓇᓂᓯᔪᓐᓇᖏᒃᑯᑕ ᓄᓇᑖᖃᑕᐅᓯᒪᔪᒥᒃ, ᑕᐃᒪᓕ ᐱᓕᕆᕕᐅᔪᑦ ᕿᒥᕐᕈᓇᒍᓐᓇᕐᒥᔪᑦ ᓄᓇᑖᖃᑕᐅᓯᒪᙱᑦᑐᓂᒃ. 
 
ᐅᐊᑦᑎᐊᕈ ᐅᖃᖅᑲᐅᒐᒪ, ᑖᒃᑯᐊ ᑮᓇᐅᔭᓕᕆᔨᒃᑯᓚᐅᕐᒪᑕ, ᐊᒃᓱᐊᓗᒃ ᐃᑲᔪᕈᒪᓚᐅᖅᑐᑦ ᐊᒻᒪᓗ 
ᓄᓇᑖᖃᑕᐅᓯᒪᔪᒥᒃ ᐃᖅᑲᓇᐃᔭᖅᑎᑖᕈᒪᓪᓚᕆᓚᐅᖅᑐᑦ, ᑕᐃᒪᓕ ᐅᒃᑐᕈᒪᓕᓚᐅᖅᐳᑦ ᑕᐃᒃᑯᓂᖓ ᒪᕐᕈᓐᓂᒃ 
ᐊᔪᙱᓚᖑᓚᐅᖅᑐᓐᓂᒃ ᐃᖅᑲᓇᐃᔭᑲᐃᓐᓇᕐᓂᐊᕐᓗᑎᒃ, ᐊᑕᐅᓯᕐᒥᒃ ᐱᒐᒥ ᑭᓯᐊᓂ ᑕᐃᓐᓇ 
ᑲᔪᓯᑦᑎᐊᓚᐅᙱᑦᑐᖅ. ᐊᐃᒃᐸᖓᓂ ᐃᖅᑲᓇᐃᔭᖅᑎᑦᑎᓕᑉᓗᒥᔪᑦ ᑐᓴᐅᒪᔭᒃᑯᑦ ᑕᐃᓐᓇ ᐃᖅᑲᓇᐃᔭᑦᑎᐊᖅᑐᖅ. 
ᑭᓯᐊᓂᓕ, ᑕᐃᒃᑯᐊ ᓄᓇᑖᖃᑕᐅᓯᒪᔪᑦ. 
 
ᑕᐃᒪᓕ, ᐃᒪᐃᓕᙱᑦᑐᒍ ᑕᐃᒃᑯᐊ ᐊᓯᖏᑦ ᐱᓇᓱᐊᓚᐅᖅᑐᑦ ᐊᔪᓚᐅᕐᒪᑕ. ᑐᑭᖃᑐᐃᓐᓇᖅᑐᕐᓕ 
ᐱᓇᓱᖃᑕᐅᓚᐅᖅᑐᓂᒃ ᐱᔭᐅᔪᓐᓇᖅᑐᒥ ᓯᕗᓪᓕᐅᔾᔨᔭᕆᐊᖃᕐᓂᕐᒧᑦ ᐊᑐᐊᒐᒃᑎᓐᓄᑦ ᒪᓕᒃᑐᒥᒃ, ᐊᒻᒪᓗ 
ᐊᐱᖅᓱᖅᑕᐅᖃᓯᐅᔾᔭᐅᔪᓐᓇᖅᑐᑎᒃ. ᑕᐃᒃᑯᐊ ᓯᕗᓪᓕᐅᑎᓚᐅᕋᑦᑎᒍᑦ, ᑕᒪᓐᓇᓗ ᐱᔭᕇᕐᒪᑦ, ᐊᓯᖏᓐᓄᑦ 
ᕿᒥᕐᕈᒋᐊᕈᓐᓇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᓕ ᒪᓕᒋᐊᖃᖅᑐᖅ ᒪᓕᓪᓗᒍ, ᑐᑭᓯᕙᓪᓚᐃᔪᖓ ᖃᓄᖅ ᑕᒪᓐᓇ 
ᓯᕗᓪᓕᐅᔾᔨᔭᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᐅᔪᖅ ᐊᐅᓚᓂᖃᕐᒪᖔᖅ ᑕᒪᒃᑯᐊ ᓄᓇᑖᖃᑕᐅᓯᒪᔪᑦ 
ᐊᐱᖅᓱᖅᑕᐅᔪᓐᓇᖅᑐᑦ ᓇᓴᐅᑎᑎᒍᑦ 60 ᐅᖓᑖᓂᓗᓐᓂᑦ ᓇᓗᓇᐃᖅᑕᐅᑉᐸᑕ, ᖃᓄᐃᙱᑦᑐᖅ ᑕᐃᒃᑯᐊ 
ᖁᑦᑎᓂᕐᓴᐅᓐᓂᕋᓗᐊᖅᐸᑕ ᓄᓇᑖᖃᑕᐅᓯᒪᙱᑦᑐᑦ. 
 
ᑕᐃᒪᓕ ᓄᓇᑖᖃᑕᐅᓯᒪᔪᖅ ᓯᕗᓪᓕᐅᔾᔭᐅᒐᔭᖅᐳᖅ. ᐅᖃᖅᑲᐅᒐᒪ, ᑕᒪᓐᓇ ᖃᓄᐃᒋᙱᑦᑎᐊᖅᑕᕋ, ᐲᑕᓴᓐ 
ᐅᖃᖅᑲᐅᒥᒻᒪᑦ ᐅᐊᑦᑎᐊᕈ ᐅᖃᐅᓯᖃᖅᑐᓂᓗ ᐃᓄᒻᒥᒃ ᖃᐅᔨᒪᓪᓗᓯᐅᓪᓗ ᑕᐃᓐᓇ ᐃᓄᒃ ᐊᔪᙱᑦᑐᖅ, ᑭᓯᐊᓂᓕ 
ᐊᐱᖅᓱᖅᑕᐅᖃᓯᐅᔾᔭᐅᔪᓐᓇᖏᑦᑐᖅ.  
 
ᑕᐃᒪᐃᑦᑐᖃᑦᑎᓪᓗᒍ, ᐅᖃᐅᓯᖃᕈᕕᑦ ᐃᓚᖓ ᐊᓂᒍᕆᐊᓕᑉᐱᑦ ᐊᑐᕈᓐᓇᕐᓗᒋᑦ ᓈᒻᒪᒋᔭᐅᓯᒪᔪᒥᒃ 
ᓯᕗᓪᓕᐅᔾᔭᕆᐊᓕᓐᓂᒃ ᐃᖅᑲᓇᐃᔭᖅᑎᑖᕐᓗᓂ ᐊᑐᐊᒐᖅ 60-ᐳᓴᓐᒥᒃ ᐊᐱᖅᓱᖅᑕᐅᓂᒃᑯᑦ, ᐊᒻᒪᓗ 
ᑕᐃᒪᐃᓐᓂᖏᑉᐸᑕ, ᐊᒻᒪᓗ ᐅᖃᕋᕕᑦ ᑕᐃᓐᓇ ᐊᑐᐊᒐᖅ, ᑕᒪᒃᑯᓄᖓᖃᑦᑕᕋᕕᑦ ᓄᓇᑖᖃᑕᐅᓯᒪᖏᑦᑐᓄᑦ 
ᐃᖅᑲᓇᐃᔮᖅᑖᕋᓱᐊᖅᓯᒪᔪᓄᑦ ᐃᖅᑲᓇᐃᔮᒃᓴᒧᑦ. 
 
ᐅᖃᓕᒫᕈᓐᓇᕈᒪ ᐅᑯᓂᖓ ᐊᒻᒪᓗ ᐅᓇ ᐱᑦᔪᑎᖃᑦᑐᖅ ᑖᒃᑯᐊ, ᐱᓕᕆᕕᒃᑯᑦ ᐊᒻᒪᓗ ᒐᕙᒪᒃᑯᑦ 
ᑕᑯᓇᓚᐅᖏᑐᓪᓘᓐᓃᑦ ᐃᖅᑲᓇᐃᔮᖅᑖᕋᓱᐊᖅᑐᓂᒃ ᑖᒃᓱᒧᖓ ᐃᖅᑲᓇᐃᔮᒃᓴᒧᑦ ᐱᓗᐊᖅᑐᒥᒃ, ᑭᓯᐊᓂᓕ 
ᓈᓴᐅᑎᖏᑦ ᑎᑎᕋᖅᓯᒪᔪᑦ ᐱᔪᓐᓇᓚᐅᖅᑐᑦ ᐊᒻᒪᓗ ᑖᒃᑯᐊ ᓄᓇᑖᖃᑕᐅᓯᒪᖏᑦᑐᑎᒃ. 
 
ᐱᓇᓱᓚᐅᕐᕋᓗᐊᖅᑎᓪᓗᒋᑦ, ᓯᕗᓪᓕᐅᔾᔭᐅᓂᒃᑯᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ ᐊᒻᒪᓗ ᕿᒥᕐᕈᔭᐅᓂᖅ ᐊᒻᒪᓗ 
ᐊᐱᖅᓱᖅᑕᐅᓂᖅ ᑐᕌᖓᔪᖅ ᓄᓇᑖᖃᑕᐅᓯᒪᔪᓄᑦ ᐱᓇᓱᐊᖅᑐᓄᑦ, ᐃᓘᓇᑎᒃ ᐊᔪᓚᐅᖅᑐᑦ, ᓱᓕ ᖁᔭᓈᖅᑕᐅᓂᑯᑦ 
ᓄᓇᑖᖃᑕᐅᓯᒪᖏᑦᑐᑦ ᐱᔪᓐᓇᓚᐅᖅᑐᑦ ᐃᖅᑲᓇᐃᔮᒃᓴᒧᑦ ᐱᓇᓱᓚᐅᖅᑐᑦ, ᑕᒪᓐᓇ ᓱᓕᕙ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑖᒻᓴᓐ. 
 
ᑖᒻᓴᓐ: ᐄ, ᐃᒃᓯᕙᐅᑕᖅ. ᑐᑭᓯᓇᖅᑎᒐᓱᐊᖅᑕᕋᓕ ᐅᓇ ᐱᓕᕆᕕᒃᑯᑦ ᓄᓇᕗᑦ ᒐᕙᒪᒃᑯᓂᓕᒫᖅ ᐃᓱᒪᒋᔭᒃᑯᓪᓕ 
ᒪᓕᒃᑎᐊᖅᑐᑎᒃ ᐊᒻᒪᓗ ᐱᑦᑎᐊᖅᑐᑎᒃ ᓇᓂᓯᒐᓱᐊᕐᒪᑕ ᓄᓇᑖᖃᑕᐅᓯᒪᔪᓂᒃ ᐃᖅᑲᓇᐃᔮᓄᑦ  



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᓕᐅᖅᑲᐃᓇᓱᐊᖅᑐᑎᒃ, ᐱᓗᐊᖅᑐᒥᒃ ᑕᒪᒃᑯᓄᖓ ᐃᖅᑲᓇᐃᔮᓄᒃ ᐃᓱᒪᒋᔭᐅᔪᓄᑦ ᐃᓯᕈᓐᓇᐅᑎᖃᕆᐊᓕᓐᓄᑦ 
ᐅᕝᕙᓘᓐᓃᑦ ᕿᑎᐊᓃᑦᑐᓄᑦ. 
 
ᑕᒃᓱᒧᖓᓕ ᐱᓗᐊᖅᑐᒥᒃ, ᒪᓕᒐᓕᐅᖅᑎ ᓱᓕᔪᖅ, ᑕᓪᓕᒪ ᐱᓇᓱᐊᖅᓯᒪᔪᑦ ᓄᓇᑖᖃᑕᐅᓯᒪᔪᑦ ᐱᔪᓐᓇᓚᐅᖏᑦᑐᑦ, 
ᐊᐱᖅᓱᓂᐊᖅᑕᕗᑦ, ᐊᐱᖅᓱᖅᑕᐅᑎᓪᓗᒋᑦ ᑲᔪᓯᓚᐅᖏᑦᑐᑦ, ᐊᑐᖅᑕᐅᓲᖑᔪᖅ ᓇᓗᓇᐃᖅᓯᔪᖅ ᑕᑯᓇᓕᕋᔭᕋᕕᑦ 
ᑎᑎᖅᑲᖏᓐᓂᒃ ᐊᒻᒪᓗ ᓇᓗᓇᐃᖅᓯᓗᑎᒃ ᐃᒻᒪᖃ ᓄᓇᑖᖃᑕᐅᓯᒪᖏᑦᑐᑦ ᐱᓇᓱᐊᖅᑐᑦ ᐱᔪᓐᓇᕆᐊᓕᖏᓐᓂᒃ 
ᐱᔪᓐᓇᑎᐊᖅᑐᑦ, ᖃᐅᔨᓴᕐᓂᕐᒧᑦ ᐱᔪᓐᓇᕐᓂᐅᒋᐊᓖᑦ ᐊᒻᒪᓗ ᐊᐱᖅᓱᖅᑕᐅᓂᖏᓐᓄᑦ. 
 
ᑕᒪᓐᓇᓗ ᐱᓕᕆᐊᖑᒐᔭᓚᐅᖅᑐᓂᒃ ᓄᓇᑖᖃᑕᐅᓯᒪᖏᑦᑐᑦ ᑐᓂᔭᐅᑎᓪᓗᒋᑦ ᐃᖅᑲᓇᐃᔮᓂᒃ 
ᐃᓱᒪᒋᖅᑲᐅᔭᑦᑎᓐᓄᑦ ᐱᓕᕆᐊᖑᑦᑎᐊᕈᓐᓇᓂᐊᖅᓴᐅᔭᕆᐊᖓᓂᒃ ᓄᓇᑖᖃᑕᐅᓯᒪᔪᒧᑦ. ᑕᐃᒪᓕ, ᐱᓕᕆᕕᒃᑯᑦ 
ᒫᓐᓇᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᑖᖅᓯᒪᖏᑦᑐᑦ ᑖᒃᓱᒧᖓ ᐃᖅᑲᓇᐃᔮᒃᓴᒧᑦ, ᓴᖅᑭᑕᐅᓂᒃᑯᑦ, 
ᑲᑎᒪᖃᑎᖃᓚᐅᖅᑐᑦ ᐱᓕᕆᕕᑦᑎᓐᓂᒃ ᐊᒻᒪᓗ ᓇᓗᓇᐃᖅᓯᓪᓗᑎᒃ ᐱᕕᖃᕈᒪᓪᓗᑎᒃ ᐃᖅᑲᓇᐃᔮᖅᑖᕋᓱᐊᖅᑐᖅ 
ᐊᐱᖅᓱᖅᑕᐅᓗᓂ ᖁᑦᑎᓂᖅᐹᒃᑯᑦ ᑎᑎᖅᑕᐅᓯᒪᔪᒻᖅ, ᓈᒻᒪᑦᑐᒋᔭᐅᓚᐅᖏᒃᑲᓗᐊᖅᑎᓪᓗᒋᑦ, ᑭᓯᐊᓂᓕ 
ᖁᑦᑎᓂᖅᐹᒥᒃ ᓈᓴᐅᑎᖃᑦᑐᑦ ᐊᒻᒪᓗ ᐃᓱᒪᒋᔭᐅᓗᑎᒃ, ᐃᖅᑲᓇᐃᔭᓕᕈᑎᒃ, ᐊᒻᒪᓗ ᐃᓕᓐᓂᐊᖅᑎᑕᐅᓯᒪᓕᕐᓗᑎᒃ, 
ᐃᓕᑉᐸᓪᓕᐊᓂᐊᖅᑐᑦ ᐱᔪᓐᓇᕆᐊᓕᖏᓐᓂᒃ ᐱᓕᕆᑦᑎᐊᕈᓐᓇᕐᓂᐊᕐᓗᓂ. ᑐᑭᓯᔪᖓ ᓯᕗᓪᓕᖅ 
ᐊᑐᖅᑕᐅᓇᓱᓚᐅᖅᑐᑦ ᑲᔪᓯᑦᑎᐊᓚᐅᖏᒻᒪᑦ. 
 
ᑕᐃᒪᓗ ᐊᓯᐊᓅᖃᑦᑕᖅᑐᑦ ᑐᒡᓕᐊᓄᑦ ᐱᓇᓱᐊᖅᑐᒥᓂᕐᒧᑦ ᐱᓕᕆᑦᑎᐊᓂᖅᓴᐅᓯᒪᔪᖅ ᐱᓕᕆᕕᒻᒧᑦ ᐊᒻᒪᓗ 
ᑐᓴᖅᐸᑦᑐᖓ ᑖᒃᑯᓇᙵᑦ ᑎᓕᓯᒍᒪᓂᕋᖅᑎᓪᓗᒋᑦ ᐃᓕᓯᓗᑎᒃ ᐃᖅᑲᓇᐃᔮᒧᑦ ᐃᓕᓯᒐᔭᖅᑐᑎᓪᓗ 
ᓄᓇᑖᖃᑕᐅᓯᒪᔪᒥᒃ ᐃᖅᑲᓇᐃᔮᒧᑦ, ᑕᒪᓐᓇᓗ ᐱᓇᓱᐊᖅᑕᐃᓐᓇᕆᓪᓗᑎᒍ. 
 
ᐃᓕᑕᕆᕙᕋ ᓯᓚᑖᓂ ᐊᑐᖅᑕᐅᖃᑦᑕᖅᑑᑉ ᐃᖅᑲᓇᐃᔮᖅᑖᕋᓱᐊᖅᑐᓄᑦ, ᑭᓯᐊᓂᓗ ᖁᕕᐊᓱᓪᓚᕆᑦᑐᒍᑦ ᑖᒃᑯᐊ 
ᐱᓕᕆᕕᒃᑯᑦ ᐅᕙᑦᑎᓐᓅᓚᐅᕐᒪᑕ ᑐᒃᓯᕋᐅᑎᖃᑦᑐᑎᒃ ᐊᒻᒪᓗ ᐱᓕᕆᖃᑎᒋᓪᓗᑎᒍ ᓇᓗᓇᐃᖅᑎᕆᓪᓗᑕ ᐊᒻᒪᓗ 
ᐃᑲᔪᖅᑐᒋᑦ ᐋᖅᑭᒃᓱᐃᑎᓪᓗᒋ ᓄᓇᑖᖃᑕᐅᓯᒪᔪᒥᒃ ᐱᓕᕆᐊᖑᒋᐊᓕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᑖᖅ, ᐊᖓᔪᖅᑳᑉ ᐅᖃᐅᓯᙵᐅᑎᖏᓐᓂ ᐊᒻᒪᓗ ᑲᑎᒪᔾᔪᑎᒥᓂᕐᓂ ᑎᓯᐱᕆ 
1, ᐊᑕᐅᓯᐊᖏᑦᑐᓂ ᐅᖃᖅᑐᖃᑦᑎᓪᓗᒍ ᑕᒪᕐᒥᒃ ᐃᖅᑲᓇᐃᔭᖅᑎᑖᖑᔪᑦ ᓄᓇᕗᑦ ᒐᕙᒪᒃᑯᓐᓄᑦ 
ᑐᑭᒧᐊᑦᑎᑕᐅᓯᒪᔪᑦ ᓯᕗᓪᓕᐅᔾᔭᐅᔭᕆᐊᓖᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ ᐊᒻᒪᓗ ᐊᑐᐊᖅᓯᔾᔪᑎᑦ 
ᓴᓇᔭᐅᓗᑎᒃ ᐊᒻᒪᓗ ᐊᑐᓕᖅᑎᑕᐅᓗᑎᒃ ᐱᑕᖃᐃᓐᓇᖁᓪᓗᒍ ᐊᒻᒪᓗ ᓈᒻᒪᑎᐊᖅᑐᒥᒃ ᐊᒻᒪᓗ ᐱᓕᕆᕖᑦ 
ᒪᓕᒋᐊᖃᑦᑐᑎᒃ ᑖᔅᓱᒥᖓ. 
 
ᐃᓱᒪᓇᕐᒪᑦ ᐃᑲᔪᖅᑎ ᑐᒡᓕᐊᓄᑦ ᐅᖃᕋᑖᕐᒪᑦ ᒪᓕᒃᑐᖃᖏᑦᑐᒥᓂᐅᑎᓪᓗᒍ ᐊᑐᐊᖅᓯᔾᔪᑎᓂᒃ ᐊᒻᒪᓗ 
ᐅᖃᖏᑦᑐᖓ, ᑕᑯᓯᒪᒐᒪ ᐊᒥᓱᓂᒃ ᑕᐃᒪᓐᓇᐃᓯᒪᔪᓂᒃ ᐊᕐᕌᒍᓂᑦ ᐊᒻᒪᓗ ᐊᒥᓱᐊᖅᑎ ᐱᓕᕆᕕᒃᑯᑦ 
ᐃᒪᐃᓕᐅᓲᖑᔪᑦ ᑐᓂᓯᓲᑦ ᓄᓇᑖᖃᑕᐅᓯᒪᖏᑦᑐᒧᑦ ᐃᖅᑲᓇᐃᔮᖑᑲᐃᓐᓇᓂᐊᖅᑐᒥᒃ ᐊᒻᒪᓗ ᐱᓕᕆᖃᑎᖃᕐᓗᑎᒃ 
ᓄᓇᑖᖃᑕᐅᓯᒪᔪᒥᒃ ᐱᓇᓱᐊᖅᓯᒪᔪᒥᒃ ᐃᓕᓐᓂᐊᖅᑎᑕᐅᓗᓂ, ᐱᐊᓂᒃᐸᑦ ᐃᖅᑲᓇᐃᔭᖅᕕᒋᑲᐃᓐᓇᖅᑕᖓᓂ 
ᑕᐃᓐᓇ ᓄᓇᑖᖃᑕᐅᓯᒪᔪᖅ ᐃᖅᑲᓇᐃᔭᕈᓐᓇᓂᐊᕐᒪᑦ ᐊᒻᒪᓗ ᐱᔪᓐᓇᑦᑎᐊᓕᕐᓗᓂ ᐊᒻᒪᓗ ᐃᖅᑲᓇᐃᔭᕈᓐᓇᕐᓗᓂ. 
 
ᑭᓯᐊᓂᓕ ᐃᓱᒫᓘᑎᒋᔭᕋ ᑕᒪᑐᒧᖓ ᐊᒻᒪᓗ ᓱᓕᒍᒪ ᐃᓚᖓ ᑲᒪᒋᔭᐅᔫᑉ ᐱᓕᕆᕕᖓᑕ ᐃᖅᑲᓇᐃᔭᖅᑐᓕᕆᔨᒃᑯᑦ 
ᖃᐅᔨᒪᓇᓱᐊᖅᑐᑎᒃ ᐊᑦᔨᒌᑎᑦᑎᓂᕐᒥᒃ ᐊᒻᒪᓗ ᓈᒻᒪᓂᕐᒥᒃ ᐊᒻᒪᓗ ᖃᐅᔨᒪᓇᓱᐊᕐᓗᑎᒃ ᐊᑐᐊᒐᐃᑦ ᐊᒻᒪᓗ 
ᐊᑐᐊᖅᓯᔾᔪᑎᑦ ᒪᓕᒃᑕᐅᒐᓗᐊᕐᒪᖔᑕ ᐊᒻᒪᓗ ᐱᑕᖃᑦᑎᑕᐅᒻᒪᑕ ᐱᑦᔪᑎᖃᑦᑐᑎᒃ, 
ᐃᖅᑲᑦᑐᕋᔅᓴᐅᓕᖅᑎᑕᓂᐊᕐᖏᒻᒪᑕ. 

ᐃᓱᒪᑐᐃᓐᓇᖅᑐᖓ ᐃᖅᑲᓇᐃᔮᑦᓴᖅ ᐅᖃᖅᓯᒪᓐᓂᙱᑐᐊᖅᐸᑦ ᓄᓇᑖᖅᓯᒪᔪᓄᑦ ᑭᓯᐊᓂ ᒪᑐᐃᖓᒋᐊᖓ; ᑕᒪᓐᓇ 
ᒪᑐᐃᕈᔾᔨᕙ ᐱᔾᔪᑎᒋᓗᒍ ᖃᓄᐃᓐᓂᕆᓯᒪᔭᖓ ᑕᒪᑐᒪ ᐊᒻᒪᓗ ᓵᑕᐅᒪᒍᑎᒋᔪᓐᓇᕋᔭᕆᐊᑦᑎᒍ ᐅᕝᕙᓗ 
ᐱᑦᓯᐊᖏᓐᓂᕋᑦᑕᐅᒍᑎᒋᔪᓐᓇᕋᔭᕋᑦᑎᒍ ᒐᕙᒪᑎᒍᑦ, ᐊᒻᒪᓗ ᑕᒪᓐᓇ ᐊᑦᓱᐊᓗᒃ ᐃᑉᐱᒋᑦᓯᐊᕆᐊᓕᕗᑦ 
ᐅᐳᒍᑎᑦᑕᐅᓕᒪᓗᒍ ᑕᐃᒫᓪᓗ ᒪᓕᒐᖃᕈᑎᒋᒐᑦᑎᒍ ᐊᑐᐊᒐᖃᕈᑎᒋᑦᓱᒍᓗ. 
 
ᐃᒪᐃᑦᑐᕐᒨᔪᔭᖅᑐᖅ ᑕᕝᕘᓇ ᒪᑐᐃᖅᓯᒍᔾᔨᔫᔮᕋᑦᓯ ᐊᒥᓱᐊᓘᑐᐃᓐᓇᕆᐊᓕᓐᓂᒃ, ᐅᖃᙱᒃᑲᓗᐊᖅᑐᖓ 
ᑕᐃᒪᐃᓛᓕᕆᐊᖓ, ᑭᓯᐊᓂ ᒪᓕᑦᑕᐅᒋᐊᑐᐊᕈᓂ, ᓱᓖᓛᒃ, ᑕᐃᒪᐃᒍᓐᓇᑐᐃᓐᓇᕆᐊᖃᖅᐳᖅ. ᐃᓱᒪᒋᔭᕋᓗ 
ᐃᑉᐱᒍᓱᑦᓯᐊᙱᑐᐃᓐᓇᕆᐊᖃᖅᑐᒍᑦ ᓇᓗᓇᐃᖅᓯᒪᓇᓱᐊᙱᑐᐊᕈᑦᑎᒍ ᐃᓱᒫᓗᓐᓇᖅᑑᑏᑦ ᑕᒪᒃᑯᐊ, 
ᒐᕙᒪᐅᓂᑦᑎᒍᑦ, ᓵᑕᐅᒍᓐᓇᕈᑎᒋᑐᐃᓐᓇᕆᐊᓕᕗᑦ ᐱᑦᓯᐊᖏᓐᓂᕐᒧᑦ ᐃᓄᓐᓂᒃ ᒪᓕᓪᓗᒋᑦ ᒪᓕᒐᕗᑦ ᐊᑐᐊᒐᕗᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑐᖅ ᐅᖃᐅᓰᑦ ᖃᐅᔨᒪᔭᕗᓪᓗ ᓇᓗᓇᕈᓐᓇᕐᓂᖓ ᑕᒪᐅᖓ 
ᐃᖅᑲᓇᐃᔭᖅᑎᑖᖅᑐᕋᓱᐊᕐᓂᕐᓅᖓᔪᑦ ᐱᓇᓱᐊᖅᑐᕋᓴᐅᖃᑦᑕᕐᒪᑕ ᐃᖅᑲᓇᐃᔭᕆᐊᖃᓕᖅᓱᑎᓪᓘᕐᒪᑕ ᐃᓄᐃᑦ 
ᐊᑦᓱᕈᕐᓂᓕᒫᑦᑎᒍᑦ ᐃᓄᓐᓂᒃ ᐃᖅᑲᓇᐃᔭᖅᑎᑖᖅᑐᕋᓱᐊᕋᑦᑕ. ᐱᑦᓯᐊᕋᓱᐊᕐᒥᔪᒍᑦ ᓄᓇᑖᖅᓯᒪᙱᑦᑐᓂᒃ 
ᐃᖅᑲᓇᐃᔮᖅᑖᕋᓱᐊᖅᐸᑦᑐᓂᒃ. ᑭᐅᔭᑦᓯᐊᐸᑦᑕᕗᑦ ᑕᐃᒫᒃ ᐅᖃᖅᑲᐅᒐᒪ. 
 
ᑕᒪᓐᓇ ᐃᓱᓕᙱᑦᑐᖅ, ᐅᖃᖅᑐᖓ ᑖᓐᓇ ᐃᖅᑲᓇᐃᔭᖅᑎ ᒫᓐᓇᒧᑦ ᐃᖅᑲᓇᐃᔭᖅᑎᑐᐃᓐᓇᐅᒋᐊᖓ, 
ᐃᖅᑲᓇᐃᔮᓪᓗ ᐃᖅᑲᓇᐃᔮᖑᒌᕆᐊᖃᕐᒪᑕ. ᑕᐃᒪ ᑕᐃᓐᓇ ᐃᓄᒃ ᐃᖅᑲᓇᐃᔭᖅᑎᑐᐃᓐᓇᐅᕗᖅ. ᑕᐃᒪ 
ᐱᔭᕆᐊᑭᑦᑐᐅᐱᐅᕗᖅ ᐊᓪᓚᕝᕕᑎᓐᓄᑦ ᐅᑎᕈᑎᓗᒍ ᑲᖏᖅᓯᓂᕐᒦᑦᑐᒧᑦ ᑲᑎᖃᑎᒋᓗᒋᑦ ᑕᐃᑲᓂ ᐱᓕᕆᕕᒻᒦᑦᑐᑦ 
ᐊᐱᕆᓗᒋᑦ: "ᐊᓄᖅ ᑖᓐᓇ ᐱᓕᕆᐊᕆᔪᒪᕙᕗᑦ?" 
 
ᖃᐅᔨᒋᐊᕈᓐᓇᖅᑕᕗᑦ ᑎᑎᖅᑲᑯᑏᑦ ᐆᒪᔪᑦ, ᑕᑯᓂᐊᕈᓐᓇᖅᑕᕗᑦ ᓄᓇᑖᖅᑲᑕᐅᓯᒪᙱᑦᑐᑦ ᑎᑎᕋᖅᓯᒪᔪᑦ 
ᐃᖅᑲᓇᐃᔮᖅᑖᕋᓱᐊᕐᓂᑯᐃᑦ, ᕼᓗᓇᐃᖅᓯᔪᓐᓇᖅᑐᒍᑦ ᐃᖅᑲᓇᐃᔭᕈᓐᓇᖅᑐᒥᒃ, ᐃᖅᑲᓇᐃᔭᖅᑎᓪᓗᒍ ᑕᐃᓐᓇ 
ᐃᓕᓐᓂᐊᑎᑦᓯᓂᐊᖅᑎᓪᓗᒍ ᐃᖅᑲᓇᐃᔭᖅᑎᑐᐃᓐᓇᕐᒥᒃ ᐃᖅᑲᓇᐃᔭᑦᓯᐊᖅᑑᔮᖅᑐᒥᒃ, ᑕᐃᒪ ᑕᒪᓐᓇ 
ᐋᖅᑭᒍᑎᑦᓯᐊᖑᔪᓐᓇᖅᐳᖅ. 
 
ᑐᓴᑦᓯᐊᖅᑕᕋ ᐊᑦᓱᐊᓗᒃ ᒪᓕᒐᖠᐅᖅᑎᐅᑉ ᐅᖃᐅᓯᖓ; ᐱᒻᒪᕆᐊᓘᒻᒪᑦ ᐃᑉᐱᒍᓱᑦᓯᐊᕋᓗᐊᕐᒪᖔᑦᑕ ᖃᐅᔨᒪᓗᑕ 
ᐊᒻᒪᓗ ᓇᓗᓇᐃᖅᒪᑦᓯᐊᕋᓱᐊᓚᖓᔭᕗᑦ ᑕᒪᒃᑯᐊ ᐱᕙᓪᓕᐊᓃᑦ ᒪᓕᑦᑕᐅᑦᓯᐊᕋᓗᐊᕐᒪᖔᑕ ᐊᑕᕕᐅᑦᓯᐊᕐᓗᑎᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᑦᑐᖃᖅᑎᓪᓗᒍ, ᐃᒪᐃᑉᐸᓪᓚᐃᒻᒪᑦ, ᐊᐅᓚᓂᖓᕐᓗᓂ ᐅᖃᑲᐃᓐᓇᖅᑕᖓᓂᒃ 
ᒥᓂᔅᑕᐅᑉ, ᐱᓕᕆᕕᒃ ᑕᐃᒫᒃ ᑐᑦᓯᕋᖅᓯᒪᔪᖅ. 
 
ᐱᓕᕆᕕᐅᓪᓖ ᐅᖃᐅᑎᒋᐊᖃᕋᔭᙱᓪᓚᖏᑦ ᓯᓚᑎᖅᑯᑦᓯᓐᓂᙱᒋᐊᖏᑦ ᐊᑐᐊᒐᕐᓂᒃ, ᐊᓱᐃᓪᓛᒃ ᖃᓄᑐᐃᓐᓇᖅ 
ᐋᖅᑭᓐᓇᓱᐊᓯᑦᑕᖅᑯᖅ, ᐊᒻᒪᓗ ᑕᒪᓐᓇ ᖃᓄᐃᒋᐊᕐᓂᖓ ᑕᐃᒫᒐᓚᒃ ᒪᑐᐃᖅᓯᒍᑎᒋᑐᐃᓐᓇᕆᐊᖃᕐᒥᓗᒍ 
ᖃᓄᑐᐃᓐᓇᖅ ᖃᓄᐃᖃᒻᒪᑦᓯᒪᓂᕋᖅᑕᐅᒍᑎᒋᓚᕿᓗᒍ ᐱᑦᓯᐊᖅᓯᒪᙱᓐᓂᕋᖅᑕᐅᓗᑎᒃ ᓱᕕᐅᒋᐊᓚᕿᓗᑎᒃ? 
 
ᑕᐃᒪ ᐱᓕᕆᕕᒃ ᐱᓕᕆᐊᖃᖅᓯᒪᕙ ᐱᓕᕆᕕᖓᓂ ᑮᓇᐅᔭᓕᕆᔩᑦ? ᐅᖃᐅᑎᓐᓂᖅᑲᖐᑦ ᑕᐃᒫᒃ ᐊᐅᓚᓕᖃᕐᓗᑎᒃ 
ᑕᐃᒪᐃᖃᑦᑕᓪᓚᕆᓐᓂᐊᓕᕐᒪᖔᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᑖᒻᓴᓐ. 
 
ᑖᒻᓴᓐ: ᐋᒡᒐ ᐃᑦᓯᕙᐅᑖᖅ. ᐅᖃᐅᓯᕆᔪᒪᔭᕋ ᐅᓇ ᐱᓕᕆᕕᒃ ᑕᐃᒪᐃᑦᑐᒥᒃ ᐃᖅᑲᓇᐃᔭᖅᑏᓕᕿᓯᒪᒻᒪᑦ 
ᐃᖅᑲᓇᐃᔭᖅᑎᑖᖅᑐᒥᓂᐅᓂᕋᖅᓯᒪᕗᑦ ᐃᖅᑲᓇᐃᔮᖅᑖᕋᒪᓱᐊᖅᑐᑦ ᑐᖔᓃᑦᑐᕕᓂᕐᒥᒃ 
ᐃᖅᑲᓇᐃᔭᖅᑎᑐᐃᓐᓇᐅᓗᓂ. ᐃᖅᑲᓇᐃᔮᑦᓴᖅ ᐃᓗᓪᓕᖅᓯᒪᙱᑦᑐᖅ; ᑕᐃᓐᓇ ᐃᖅᑲᓇᐃᔮᖅ ᓱᓕ 
ᒪᑐᐃᖓᐃᓐᓇᖅᑐᖅ. 
 
ᐅᑎᕐᓗᑕ ᐱᓕᕆᕕᒻᒧᑦ ᐅᖃᓕᒪᖃᑎᒋᓗᒋᑦ ᑕᒪᒃᑯᓂᖓᓪᓗᐊᑦᓯᐊᖅ ᒪᓕᒐᓕᐅᖅᑎᐅᑉ ᐊᐱᖅᓲᑎᒋᔭᖏᓐᓂᒃ 
ᐊᑐᐊᒐᕐᓂᒃ ᒪᓕᓐᓂᐊᕈᒪᑐᐊᕈᑎᒃ, ᐋᕼᐊᓘᓇ ᐅᖃᐅᑎᒐᔭᖅᑕᕗᑦ ᐅᑎᕐᕕᖃᑯᓗᒋᑦ ᑎᑎᕋᖅᓯᒪᔪᖁᑎᓂᒃ, 
ᕿᒥᕐᕈ;ᓗᒋᑦ ᓇᓪᓕᐊᒃ ᓄᓇᑖᖃᑕᐅᓯᒪᙱᑦᑑᒻᒪᖔᑕ, ᓇᐃᐱᑦᓯᓗᑎᒃ ᓈᒻᒪᑦᑐᒥᒃ ᐱᔪᓐᓇᕐᓂᖃᑐᐃᓐᓇᕆᐊᓕᒻᒥᒃ 
ᐃᖅᑲᓇᐃᔮᖃᕈᓐᓇᓂᕐᒧᑦ ᐃᖅᑲᓇᐃᔮᒥᒃ, ᐃᖅᑲᓇᐃᔭᖅᑎᑖᕆᑲᐃᓐᓇᕐᓗᒍ ᐃᓱᓕᕝᕕᓕᒻᒥᒃ ᑕᐃᓐᓇ 
ᐃᓕᓐᓂᐊᑎᑦᓯᓂᐊᖅᑎᓪᓗᒍ ᐃᖅᑲᓇᐃᔭᖅᑐᑦᓴᒥᒃ ᐃᓕᓐᓂᐊᑐᐊᕈᓂ ᐱᔪᓐᓇᖅᓯᑐᐃᓐᓇᕆᖃᕈᓇᕐᒥᒃ. 
 
ᑕᐃᒪ ᐅᖃᕈᓐᓇᖅᐳᖓ ᑕᒪᑐᒪ ᖃᓄᐃᓕᖓᓂᖓ ᐱᔭᕇᖅᑕᐅᓯᒪᙱᒋᐊᖓ, ᒪᑐᐃᖓᐃᓐᓇᖅᑐᖅ 
ᐱᔾᔪᑎᑐᐊᕆᑦᓱᒍ ᑕᐃᓐᓇ ᐃᖅᑲᓇᐃᔭᖅᑎᖓ ᐃᖅᑲᓇᐃᔭᖅᑎᑐᐃᓐᓇᐅᓂᑯᖓᓄᑦ ᐅᖃᐅᔾᔭᐅᓯᒪᙱᒪᓪᓗ 
ᐃᓗᐃᒃᑲᕐᒥᒃ ᑕᐃᒪᙵᓕᒫᖅᑐᒥᒃ ᐃᖅᑲᓇᐃᔭᕐᓂᐊᓕᕆᐊᖓ. 
 
ᐱᓕᕆᕕᒃ ᐅᖃᖅᓯᒪᔪᖅ ᐅᕙᑦᑎᓐᓄᑦ ᑎᒃᑯᐊᖅᓯᑐᐃᓐᓇᕈᓐᓇᑐᐃᓐᓇᕆᐊᖃᕆᐊᒥᒃ. ᐅᖃᐅᔾᔨᒋᐊᕈᑎᒋᒐᔭᖅᐸᕗᑦ 
ᑕᐃᒃᑯᓄᖓ ᑕᐃᒪᓐᓇ ᑐᑑᑉ ᐅᖃᐅᓯᕆᑲᐃᓐᓇᖅᑕᖓᑎᑐᑦ ᓯᓚᑐᓈᕐᓂᖅᓴᐅᒐᔭᕐᓂᖓᓂᑦ, ᐊᑐᐊᕐᓗᒋᑦ ᐊᑐᐊᒐᐃᑦ, 
ᐃᖅᑲᓇᐃᔭᖅᑎᑖᕐᓗᑕ ᓄᓇᑖᖃᑕᐅᓯᒪᙱᑦᑐᒥᒃ ᐊᔪᕐᓇᖅᓯᓯᒪᓐᓂᖅᐸᑕ ᑕᐃᒪᙵᓕᒫᙱᑦᑐᒥᒃ 
ᐃᓕᓐᓂᐊᖅᑎᓐᓂᐊᕐᓗᒍ ᓄᓇᑖᖃᑕᐅᓯᒪᔪᖅ ᐃᖅᑲᓇᐃᔭᖅᑎᑦᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑐᑐ. ᐅᖃᓕᒪᕕᑦᓴᐃᑦ ᐃᓱᓕᑉᐳᖅ. ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᐃᒃᓯᕙᐅᑕᖅ, ᕿᒥᕐᕈᔪᖓ ᓈᓴᐅᑎᖏᓐᓂᒃ, ᑕᑯᒃᓴᐅᔪᒃᑯᑦ ᐱᑦᑎᐊᕐᓂᖅᓴᐅᕌᖅᔪᒃᑐᑎᒃ 
ᐊᕐᕌᓂᐅᓚᐅᖅᑐᓂᒃ ᑐᑭᓯᐅᒪᔾᔪᑎᒋᔭᕋ ᑕᒪᑐᒧᖓ ᑭᒃᑯᑐᐃᓐᓇᕐᓄᑦ ᐱᔨᑦᑎᓂᕐᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᓱᓕᔪᖅ ᐱᑕᖃᓕᖅᑐᒍᑦ ᐅᕝᕙᓘᓐᓃᑦ ᒫᓂ 45-ᐳᓴᓐ ᐃᓄᐃᑦ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑐᑦ ᓄᓇᕗᑦ 
ᒐᕙᒪᒃᑯᓐᓄᑦ. ᓱᓕᕗᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐄ, ᑎᑭᐅᑎᓯᒪᓕᖅᑐᖅ 46-ᐳᓴᓐᒧᑦ ᐃᓄᐃᑦ ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ: ᓱᓕ ᐅᖃᐅᔾᔨᔪᖅ ᐅᕙᓐᓂᒃ ᑖᒃᑯᐊ ᓈᓴᐅᑎᑦ ᓇᓗᓇᐃᖅᓯᑐᐃᓐᓇᖅᑐᑦ ᐃᓄᐃᑦ ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᖅᑐᐃᑦ ᓈᓴᐅᑎᖏᓐᓂᒃ. ᐅᖃᐅᔾᔨᖏᑦᑐᖅ ᓄᓇᑖᖃᑕᐅᓯᒪᖏᑦᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, 
ᓇᓗᓇᐃᖅᓯᒐᓱᓐᓂᐊᖅᑯᖓ ᑕᕝᕙᓂ ᒫᓃᑦᑐᖅᑲᐃ 64-ᐳᓴᓐ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᐃᑦ 
ᓄᓇᑖᖃᑕᐅᓯᒪᖏᑦᑐᑦ, ᐅᖃᐅᓯᖃᖅᑲᐅᒐᕕᑦ ᑎᑭᑕᐅᓇᓱᐊᖅᑐᖁᑎᓐᓂᒃ, ᑎᑭᓐᓇᓱᐊᖅᑕᓯ, ᓱᓇᐅᕙ ᐊᑯᓂᒧᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᑎᑭᓐᓇᓱᐊᖅᑕᕗᑦ ᐃᖅᑲᓇᐃᔭᖅᑎᑖᕐᓗᑕ ᓄᓇᓄᒻᒥ ᐃᓄᐃᑦ 
ᓄᓇᑖᖃᑕᐅᓯᒪᔪᓂᒃ ᐃᖅᑲᓇᐃᔭᖅᑎᑖᕐᓗᑕ. ᐱᓇᓱᐊᒐᖃᕋᑦᑕ ᐅᖃᖅᓯᒪᔪᒥᒃ 85-ᐳᓴᓐ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐃᓅᓂᐊᖅᑐᐃᑦ. ᑕᒪᔾᔭ ᒪᓕᒐᓱᐊᖅᑕᕗᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᖅᔪᒃ. ᑰᓕ. 
 
ᑰᓕ: ᓱᓕᔪᖅ, ᑐᑭᓯᓇᑦᑎᐊᖅᑐᖅ. ᖃᓄᐃᒻᒪᑦ ᓴᖅᑮᔪᒪᒐᔭᖅᑭᑦ ᐃᖅᑲᓇᐃᔭᖅᑐᓂᒃ 85-ᐳᓴᓐᑯᑦ ᐅᖓᑖᓄᓪᓘᓐᓃᑦ. 
ᓱᒻᒪᓕ 100-ᐳᓴᓐ? ᓱᓇᐅᕙ ᓈᓴᐅᑎᖓ ᐊᒻᒪᓗ ᖃᓄᐃᒻᒪᑦ ᓱᒃᑲᐃᓗᐊᖅᑐᐊᓘᕙ ᑎᑭᐅᑎᓇᓱᐊᖅᑐᒍᑦ, 85-ᐳᓴᓐ 
ᑎᑭᐅᑎᓇᓱᐊᖅᑐᒍ ᐃᖅᑲᓇᐃᔭᖅᑎᐅᒋᐊᓖᑦ ᐊᒻᒪᓗ ᐅᖃᐅᔾᔨᒍᓐᓇᖅᑭᑦ ᑲᑎᒪᕕᒻᒥᒃ ᖃᓄᓪᓚᑦᑖᖅ 
ᑐᑭᖃᒻᒪᖔᖅᐱᑦ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑏᑦ ᐱᑦᔪᑎᒋᓪᓗᒍ ᓄᓇᑖᕈᑎᐅᓯᒪᔪᓄᑦ ᐊᖏᖃᑎᒌᒍᑎᑦ? 
ᑭᓱᐃᓐᓇᑦ ᐱᑦᔪᑎᐅᓗᐊᖅᑲ ᑖᒃᓱᒧᖓ 85-ᐳᓴᓐ ᑕᕝᕙᓂ ᓄᓇᕗᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐃᓛᒃ, ᐊᕐᑎᑯᓪ 23 ᓄᓇᑖᕈᑎᓄᑦ ᐊᖏᖃᑎᒌᒍᑎᖓ ᐅᖃᖅᓯᒪᔪᖅ 
ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᒪᓕᒋᐊᖃᕐᓂᐊᕐᒪᑕ ᑭᒡᒐᖅᑐᐃᔪᒥᒃ, ᑭᒡᒐᖅᑐᐃᔭᕆᐊᖃᑦᑐᒍᑦ 
ᐃᓄᓐᓂᒃ, ᑕᐃᒪᐃᒻᒪᑦ 85-ᐳᓴᓐ ᑐᕌᖅᑕᐅᓇᓱᐊᖅᑐᖅ ᐋᖅᑭᒃᑕᐅᓚᐅᖅᑐᖅ. 
 
ᐋᕐᑎᑯᑦ 23 ᐅᖃᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑭᒡᒐᖅᑐᐃᒋᐊᖃᕐᓂᐊᖅᑐᑦ ᓄᓇᕗᑦ 
ᐊᒥᓲᓂᖏᑎᒍᑦ ᐊᒻᒪᓗ ᑕᒪᓐᓇ ᐃᓱᒪᒋᓪᓗᒍ ᐊᑦᔨᒌᖏᑦᑐᑎᒍ ᐃᓗᐊᓂ ᐃᓄᐃᑦ ᐃᖅᑲᓇᐃᔭᖅᕕᒋᔭᖏᓐᓂ. 
ᐱᑕᖃᑦᑐᒍᓪᓘᓐᓃᑦ ᐊᕕᒃᓯᒪᓂᐅᔪᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᓗᐊᓂ ᐱᓕᕆᕕᑦᑕ 
ᖃᐅᔨᒪᑦᑎᐊᕐᕈᒪᓪᓗᑕ ᒪᓕᒃᑲᓗᐊᕐᒪᖔᑦᑕ ᑎᑎᕋᖅᑕᐅᓯᒪᔪᒥᒃ ᓄᓇᑖᕈᑎᓄᑦ ᐊᖏᖃᑎᒌᒍᑎᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰ. 
 
ᑰᓕ: ᐄ, ᑐᑭᓯᑦᑎᐊᕐᕈᒪᓪᓗᖓ ᑐᓴᖅᑎᑦᑎᔪᒪᒐᒪ, ᐅᑉᐱᕈᓱᒃᑲᒪ ᑎᑭᑕᐅᓇᓱᐊᖅᑐᒥᒃ. 
ᐃᖅᑲᑦᑐᐃᕕᒃᑰᑎᑦᑎᔪᖃᕐᓂᖅᑲᑦ ᓵᓚᖃᕋᓱᐊᕐᓗᓂ ᑭᓱᑭᐊᖅ ᐊᑐᐊᒐᖁᑎᔅᓯᓐᓂᒃ, ᐊᐱᕆᔪᒪᓪᓗᑎᑦ. 
ᑕᐃᒪᐃᑦᑐᖃᕐᓂᖅᑲᑦ, ᑖᓐᓇ ᐊᕐᑎᑯᓪ 23 ᒪᓕᒋᐊᓕᒃ ᓄᓇᑖᕈᑎᓄᑦ ᐊᖏᖃᑎᒌᒍᑎᒥᒃ ᓵᓚᖃᕋᔭᖅᑲ ᓄᓇᕗᑦ 
ᒐᕙᒪᒃᑯ ᐊᑐᐊᒐᖓᓂᒃ? ᐊᑭᕋᖅᑐᕈᒪᓇᒍ ᐋᖅᑭᑦᑕᐃᑦ, ᑭᓯᐊᓂᓕ ᖃᓄᖅ ᐱᔪᓐᓇᖅᑎᒋᒐᔭᖅᐸ 
ᐊᑎᓕᐅᖃᑕᐅᓯᒪᙱᑦᑐᖅ ᐊᑭᕋᖅᑐᕐᓂᕈᓂ ᑕᐃᒃᓱᒥᙵ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᒥᒃ ᐅᖃᕐᓗᓂᓗ, 
'ᐃᓚᐃᓐᓈᕐᕕᐅᓯᒪᒐᒪ.' ᐅᖃᓕᒫᕐᕕᒃ 23 ᐃᓚᐃᓐᓈᕈᑕᐅᕚ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓖ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᓕᒫᕐᕕᒃ 5 ᑕᑯᒍᑦᑎᒍ ᓄᓇᕗᒥ ᓄᓇᑖᕈᑎᒧᑦ ᐊᖏᖃᑎᒌᒍᑎᒥ ᓄᓇᕘᑖᕐᓂᐅᑉ 
ᐱᔾᔪᑎᖓᓂᒃ, ᐊᒻᒪ ᑕᐃᑲᓂ ᐅᖃᖅᓯᒪᓪᓗᓂ ᐊᒻᒪ ᖃᐅᔨᒪᔪᐃᓐᓇᐅᖅᑰᖅᑐᑕ ᖃᓄᐃᒻᒪᑦ 
ᐊᖏᖃᑎᒌᓕᐅᕋᓱᓕᓚᐅᖅᓯᒪᒻᒪᖔᑦᑕ ᐊᕐᕌᒍᐃᑦ 30ᐸᓗᐃᑦ ᖄᖏᓕᖅᑐᓂ. 
 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐅᖃᖅᓯᒪᕗᖅ ᐃᒫᒃ: 'ᓄᓇᕘᖃᓕᑐᐊᖅᐸᑦ, ᑕᐃᔭᐅᓂᐊᖅᐳᖅ ᓄᓇᕘᑉ 
ᒐᕙᒪᖓ, ᑭᓯᐊᓂ ᐃᓄᓕᒫᓄᑦ ᒐᕙᒪᕆᔭᐅᓂᐊᖅᑐᖅ.' 

ᑕᒪᓐᓇᐅᒐᓗᐊᖅᑎᓪᓗᒍ, ᐅᖃᓕᒫᕐᕕᒃ 23 ᐊᖏᖃᑎᒌᒍᑎᒥ ᓇᓗᓇᐃᖅᓯᑦᑎᐊᖅᐳᖅ ᖃᑦᑎᓂᑦ 
ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᒪᖔᑕ. ᑕᐃᒪᙵᓂᒃ ᓄᓇᕘᖃᓕᓚᐅᕐᒪᑦ ᐊᖏᖃᑎᒌᒍᑎᑎᒍᑦ ᐊᒻᒪ ᓄᓇᕗᒧᑦ 
ᒪᓕᒐᕐᔪᐊᑎᒍᑦ, ᐊᓯᒡᒋᕋᓱᒐᓗᐊᕈᑦᑎᒍ ᐅᖃᓕᒫᕐᕕᒃ 23, ᓄᓇᕗᑦ ᒐᕙᒪᖓ, ᓄᓇᕗᑦ ᑐᙵᕕᒃᑯᑦ ᐊᒻᒪ 
ᐃᓄᓕᕆᔨᑐᖃᒃᑯᑦ ᑲᑐᔾᔨᒋᐊᖃᕋᔭᖅᐳᑦ ᑕᒪᑐᒥᙵ ᐊᓯᔾᔨᖅᓯᔪᒪᓐᓂᕈᑎᑦ ᐅᖃᓕᒫᕐᕕᒃ 23ᒧᑦ. 
 
ᑕᐃᒪᓐᓇᐃᒻᒪᑦ ᐊᖏᖃᑎᒌᒍᑦ ᑕᒪᓐᓇ ᐱᖓᓱᓄᑦ ᐊᑎᓕᐅᖅᑕᐅᓯᒪᕗᖅ ᐊᒻᒪ ᐱᖁᔭᖅᔪᐊᕐᒥ ᐃᓕᓯᒪᓪᓗᓂ. 
ᑕᐃᒪᓐᓇᐃᒻᒪᑦ ᒪᓕᒐᕐᒥᒃ ᐊᒻᒪ ᒪᓕᒐᖅᔪᐊᕐᓂᑦ ᒪᓕᓐᓇᓱᑐᐃᓐᓇᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᑕᐹᖅᔪᒃ. ᑰᓕ. 
 
ᑰᓕ: ᑕᐃᒪᓐᓇᒃ ᑭᐅᕖ ᐅᖃᓕᒫᕐᕕᒃ 23 ᐃᓚᐃᓐᓈᖅᑎᑦᑎᙱᒻᒪᑦ ᓲᖃᐃᒻᒪ ᐃᓕᑕᕆᔭᐅᓂᖃᕐᒪᑦ ᐱᖁᔭᖅᔪᐊᕐᒥ. 
 
ᑕᒪᑐᒥᙵ ᓇᓗᓇᐃᖅᓯᖁᒐᓗᐊᖅᑕᒋᑦ. ᒐᕙᒪᒃᑯᑦ ᒫᓐᓇ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖓ ᐃᖅᑲᓇᐃᔭᖅᑎᑦᑎᓂᕐᒥᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᓐᓄᑦ ᐊᑭᕋᖅᑐᖅᑑᒍᓂ ᐅᖃᓕᒫᕐᕕᒃ 23ᒥ ᐅᕝᕙᓘᓐᓃᑦ ᑭᓇᒧᒃᑭᐊᖅ 
ᒪᓕᒐᓕᐅᖅᑎᒃᑯᓐᓄᓪᓘᓐᓃᑦ ᑕᐅᑐᒃᑕᖓᑎᒍᑦ. ᐅᖃᐅᓯᖅᑕᖃᖅᐹ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ 
ᓇᓗᓇᐃᖅᓯᔪᒥᒃ ᓇᓪᓕᐊᑦ ᓵᓚᒃᓴᕋᔭᕐᒪᖔᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓖ. ᐊᖓᔪᖅᑳ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᓯᕗᓪᓕᖅᐹᒥᒃ, ᓇᓪᓕᐊᒃ ᒪᓕᒐᖅᔪᐊᖅ ᐊᖏᖃᑎᒌᒍᓪᓘᓐᓃᑦ ᓵᓚᒃᓴᕋᔭᕐᒪᖔᖅ, 
ᓇᓗᓇᙱᑦᑐᖅ ᐃᖅᑲᖅᑐᐃᕕᒃᑰᖅᑎᑦᑎᓐᓂᕈᑦᑕ, ᓴᐳᒻᒥᔭᕆᐊᖃᕋᔭᖅᑕᕗᑦ ᓄᓇᕘᒥ ᓄᓇᑖᕈᑎᒧᑦ 
ᐊᖏᖃᑎᒌᒍᑎᒥᒃ, ᑭᓯᐊᓂᓕ ᐃᖅᑲᖅᑐᐃᕖᑦ ᑕᒪᑐᒥᙵ ᐋᖅᑮᓇᔭᖅᑐᑦ. 
 
ᑭᓯᐊᓂᓕ ᐅᖃᓕᒫᕐᕕᒃ 23 ᐊᖏᖃᑎᒌᒍᑎᒃ ᐱᔾᔪᑎᒋᓪᓗᒍ, ᑕᒪᑐᒥᙵ ᐱᖃᓯᐅᑎᕗᖅ ᑕᐃᒪᓐᓇᐃᒻᒪᓪᓗ 
ᒪᓕᒋᐊᖃᖅᐸᕗᑦ ᐊᒻᒪ ᐊᒃᓱᕈᕋᓱᒃᑐᑕ ᒪᓕᒍᒪᓪᓗᑎᒃᑯ. 
 
ᒪᕐᕉᓕᖓᒍᓐᓇᖅᑐᖅ: ᓄᓇᕗᑦ ᑐᙵᕕᒃᑯᓐᓄᑦ ᐅᐸᒃᑕᐅᔪᓐᓇᖅᑐᒍᑦ ᐊᒻᒪ ᐅᖃᐅᔾᔭᐅᓗᑕ ᑕᑯᒋᐊᖁᓪᓗᑕ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ, ᑕᐃᑲᓃᑦᑐᓂᓗ ᐅᖃᓕᒫᕐᕕᒃ 23, ᖃᓄᐃᒻᒪᑦ ᓈᒻᒪᒃᑐᓂᑦ ᐃᓄᒃᑕᖃᙱᓚᖅ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᓐᓂᑦ? ᐃᓱᒪᓚᐅᖅᐳᒍᑦ ᐊᖏᖅᑐᐃᓐᓇᐅᓚᐅᕋᑦᑎ ᖃᑦᑎᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᒐᔭᕐᒪᖔᑕ. 
 
ᑕᐃᒪᐃᑦᑐᖃᖅᑐᒥᓂᐅᓐᓂᖅᐸᑦ ᐃᖅᑲᖅᑐᐃᕕᒻᒥ ᐅᕝᕙᓘᓐᓃᑦ ᐸᓯᔭᒃᓴᐅᔪᖃᖅᑐᒥᓂᐅᓐᓂᖅᐸᑦ, ᓇᓗᒋᙱᓚᕋ 
ᓄᓇᕗᑦ ᒐᕙᒪᒃᑯᖓᑦ ᓴᐳᔾᔨᓇᓱᒐᔭᕐᒪᑦ ᐅᖃᓕᒫᕐᕕᒃ 23ᒥ, ᑭᓯᐊᓂᓕ ᐃᓱᒪᖅᓲᑕᐅᑦᑎᐊᕋᔭᖅᐳᖅ 
ᐃᖅᑲᖅᑐᐃᕕᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᑕᐹᖅᔪᒃ. ᑰᓕ. 
 
ᑰᓕ: ᑕᒪᑐᒥᓐᐊ ᐊᐱᕆᓚᕿᔪᖓ ᐃᖅᑲᐅᒪᖅᑯᐃᔨᒐᒪ ᐅᖃᓕᒫᕐᕕᒃ 2ᒥ ᐊᖏᖃᑎᒌᒍᑎᒥ ᐅᖃᐅᓯᖅᑕᖃᕐᓂᖓᓄᑦ 
ᐊᑭᕋᖅᑐᖅᑐᖃᖅᑐᒥᓂᐅᓐᓂᖅᐸᑦ ᒐᕙᒪᐃᑦ ᐊᑯᓐᓂᖓᓐᓂ ᒪᓕᒐᕆᔭᐅᔪᓂᑦ, ᓄᓇᕗᑦ ᒐᕙᒪᖓ ᐱᖃᓯᐅᑎᓗᑎᑦ,  

ᓄᓇᓕᓐᓂ ᒐᕙᒪᐃᑦ ᐱᖃᓯᐅᑎᓗᑎᑦ ᐊᖏᖃᑎᒌᒍᑦ ᓇᓗᓇᐃᖅᓯᑦᑎᐊᕐᒪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑦ 
ᓵᓚᒃᓴᕋᔭᕐᓂᖓᓂᒃ. 
 
ᑕᐃᒪᓕ ᐊᖓᔪᖅᑳᖅ ᓇᓗᓇᐃᖅᓯᑦᑎᐊᖁᔭᕋᓗᐊᕋ ᑕᕝᕙᓂᑦᑕᐃᓐᓇᖅ ᐱᓇᓱᒃᑲᑦᑕ ᐃᓄᓐᓂᑦ 
ᐃᖅᑲᓇᐃᔭᖅᑐᖅᑕᖃᓕᖁᓪᓗᒍ 85 ᐳᓇᓐᑎᓂᑦ ᒥᑭᓛᒥᒃ ᓲᖃᐃᒻᒪ ᑕᒪᒃᑯᐊ ᖃᓪᓗᓈᑦ 
ᐊᔪᕈᓐᓂᕐᓴᑎᑦᑎᔪᐃᓐᓇᐅᕙᙱᒻᒪᑕ ᐃᖅᑲᓇᐃᔭᓕᖅᐸᓪᓕᐊᔪᓂᒃ. 
 
ᐃᓪᓗᐊᓄᖔᖓᕙᓪᓚᐃᔪᖅ ᑕᒪᒃᑯᐊ ᓄᓇᑖᖃᑕᐅᓯᒪᙱᑦᑐᑦ ᐃᓕᓐᓂᐊᖅᑎᑕᐅᖃᕆᐊᖃᕐᒪᑕ 
ᑭᒡᒐᖅᑐᑦᑎᐊᕐᓂᐊᕈᑎᒃ ᐊᒻᒪᓗ ᑕᒪᒃᑯᐊ ᐅᖓᓯᒋᑦᑐᑕᐅᓂᖏᓐᓄᑦ ᐊᒻᒪ ᐃᓕᓐᓂᐊᖅᑎᑕᐅᓂᖏᓐᓄᑦ 
ᐃᓕᖅᑯᓯᐅᔪᓂᓪᓗ ᐃᓕᓐᓂᐊᕐᓯᒪᔭᕆᐊᖃᕐᓂᖏᓐᓄᑦ ᐃᖅᑲᓇᐃᔭᑦᑎᐊᕈᓐᓇᖁᓪᓗᒋᑦ. 
 
ᑕᒪᓐᓇ ᐃᓚᒋᖃᑦᑕᖅᐸᐅᒃ ᐃᓕᓐᓂᐊᖅᑕᐅᔪᓄᑦ ᐃᓱᒪᒋᔭᐅᖃᓯᐅᔾᔭᐅᕙᒃᐸ? ᐊᑕᐅᓯᓐᓇᕐᒧᓕᖓᙱᑦᑐᖅ, ᐃᓄᐃᑦ 
ᐃᓕᓐᓂᐊᖅᑎᑕᐅᔭᕆᐊᖃᕐᒪᖅ ᐅᐱᓐᓇᕋᓂ ᐃᓚᖏᑦ ᐃᓕᓐᓂᐊᖅᑐᒻᒪᕆᐅᕙᓕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᕐᓯᒪᔪᖅ 23 ᐅᖃᕐᓯᒪᒻᒪᑦ ᒐᕙᒪᒃᑯᑦ 
ᐱᔪᓐᓇᕐᓂᖃᕐᒪᑕ ᐃᓄᒋᐊᙱᓐᓄᑦ ᑭᒡᒐᑐᖅᑎᖃᑦᑎᐊᕐᓗᑎᒃ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᓐᓇ 
ᓯᕗᓪᓕᐅᔾᔨᒋᐊᖃᕐᓂᕐᒧᑦ ᐃᖅᑲᓇᐃᔭᕈᓐᓇᖅᑐᓂᒃ ᐊᑐᐊᒐᐅᔪᖅ ᐋᖅᑭᒃᓯᒪᕗᖅ. 
 
ᑕᒪᒃᑯᐊ ᐃᓱᒪᒋᓪᓗᒋᑦ, ᐊᒃᓱᕈᖃᑦᑕᕋᑦᑕ ᐊᔪᕐᓇᑐᕐᓯᐅᕈᔪᒃᐸᑦᑐᑕᓗ. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕈᕐᓗᓂ, ᑕᒪᒃᑯᐊ 
ᖃᐅᔨᒪᔭᕆᐊᖃᖅᑐᑦ. 
 
ᐃᓕᓐᓂᐊᖅᑎᑦᑎᕙᒃᑐᒍ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪ ᑕᕝᕙᓂ 
ᐅᖃᕐᓯᒪᒻᒪᑦ ᓄᓇᑖᖃᑕᐅᓯᒪᙱᑦᑐᒥᒃ ᐃᖅᑲᓇᐃᔭᖅᑎᑖᖅᐸᑕ ᓄᓇᕗᑦ ᒐᕙᒪᒃᑯᖏᑦ 
ᐃᓕᓐᓂᐊᖅᑎᑕᐅᔭᕆᐊᖃᖅᑐᑦ ᐊᔾᔨᐅᖏᓐᓂᖏᓂᒃ ᐃᓄᐃᑦ ᐃᓕᖅᑯᓯᖏᓪᓗ. 
 
ᑕᕝᕙᓂ ᐃᓕᓐᓂᐊᖅᑎᑦᑎᖃᑦᑕᕈᒪᒐᓗᐊᕐᒥᔪᒍ ᐃᓄᒃᑎᑐᑦ ᐅᖃᐅᓯᕐᒥᒃ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ 
ᐃᓕᓐᓂᐊᖅᑎᑕᐅᓂᐊᕐᓗᑎᒃ ᐃᓄᒃᑎᑐᑦ ᐅᖃᐅᓯᕐᒥᒃ ᑕᒪᒃᑯᓄᖓ ᓄᓇᑖᖃᑕᐅᓯᒪᙱᑦᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᕕᑦ ᐅᖃᐅᓯᕆᕋᑖᖅᑕᖓᓄᑦ ᐃᓕᓐᓂᐊᖅᑎᑦᑎᓂᕐᒥᒃ ᐃᓄᒃᑎᑐᑦ ᐅᖃᐅᓯᕐᒥᒃ ᐊᒻᒪ 
ᐃᓄᐃᑦ ᖃᐅᔨᒪᑐᖃᖏᓐᓂᒃ, ᑕᒪᓐᓇ ᐊᑐᐊᒐᕆᕙᓪᓚᐃᔭᖓ ᒐᕙᒪᒃᑯᑦ. 
 
ᐃᓕᓐᓂᐊᖅᑐᖃᖃᑦᑕᕐᓯᒪᔪᖅ ᓄᓇᓕᐅᔪᓂᒃ ᓄᑖᓄᑦ ᐃᖅᑲᓇᐃᔭᖅᑎᐅᔪᓄᑦ ᐃᓄᐃᑦ ᖃᐅᔨᒪᑐᖃᖏᓐᓄᑦ ᐊᒻᒪᓗ 
ᖃᓄᑎᒋ ᑕᐃᒃᑯᐊ ᑮᓴᐅᔭᓂᒃ ᐊᑐᖅᐸᒃᐸᑦ ᐃᓕᓐᓂᐊᖅᑎᑕᐅᓪᓗᑎᒃ? ᑕᐃᒃᑯᐊ ᖃᓪᓗᓈᖏᓐᓇᕈᔪᕙᒃᐸᑦ ᐃᓚᐅᔪᑦ? 
ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕆᔭᕋ ᑖᔅᓱᒥᖓ ᑭᐅᑎᓐᓂᐊᖅᐸᕋ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᐅᓪᓗᑕ, ᐃᓕᓐᓂᐊᖅᑎᑦᑎᕙᒃᑐᒍᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐱᓗᐊᖅᑐᒥᒃ ᑕᒪᒃᑯᐊ ᓄᑖᖑᔪᑦ ᐃᓕᓐᓂᐊᖅᑎᑦᑐᒋᑦ ᒐᕙᒪᒃᑯᖏᑦ ᐃᓕᖅᑯᓯᖏᓐᓂᑦ 
ᐊᒻᒪᓗ ᐃᓕᓐᓂᐊᖅᑎᑦᑐᒋᑦ ᖃᓪᓗᓈᖑᔪᑦ ᐃᓄᐃᑦ ᐃᓕᖅᑯᓯᖏᓐᓂᑦ, ᖃᓄᕐᓗ ᑕᒫᓂ ᐊᐅᓚᓂᖃᕐᒪᖔᑕ. 
 
ᐆᒃᑑᑎᒋᓗᒍ, ᐱᓇᓱᐊᕈᓯᕆᓚᐅᖅᑕᑎᓐᓂ ᒫᔾᔨ 14ᒥ, ᐃᓕᓐᓂᐊᑎᑦᑎᓂᖃᓚᐅᖅᑐᒍᑦ ᓄᑖᓂᑦ ᐃᖅᑲᓇᐃᔭᖅᑎᓂᑦ, 
ᐊᒻᒪ ᐊᒥᓲᓂᖅᓴᐅᓚᐅᖅᑐᑦ ᐱᖃᑕᐅᔪᑦ ᖃᓪᓗᓈᖑᓪᓗᑎᑦ. ᐃᓄᒃᑕᖃᓚᐅᖅᑑᒐᓗᐊᖅ ᑭᓯᐊᓂᓕ 
ᐅᓪᓗᓕᒫᒧᐊᖓᓚᐅᕐᒪᑦ, ᐃᓕᓐᓂᐊᖅᑎᓚᐅᖅᑕᕗᑦ ᐱᔪᓐᓇᐅᑎᖏᓐᓂᑦ, ᑮᓇᐅᔾᔭᔅᓴᐅᑎᒋᓂᐊᖅᑕᖏᓐᓂᑦ ᐊᒻᒪ 
ᖃᓄᖅ ᑮᓇᐅᔭᓕᕆᔾᔪᑎᑦ ᐊᐅᓚᕙᒻᒪᖔᑕ, ᕿᑲᑲᐃᓐᓇᕈᓯᖏᑦ ᐃᑲᔫᑎᖏᓪᓗ ᖓᒻᒪᓗ ᐱᓇᓱᐊᖅᑕᕘᑎᒍᑦ 
ᓇᓗᓇᐃᖅᓯᓪᓗᒋᑦ ᒐᕙᒪᒃᑯᑦ ᑐᕌᒐᖏᓐᓂᑦ. 
 
ᐊᒻᒪᓗ ᐃᓕᓐᓂᐊᖅᑎᑕᐅᓚᐅᕐᒥᔪᐃᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ ᐱᖃᑎᒋᓪᓗᒋᑦ ᓄᓇᕗᑦ 
ᑐᙵᕕᒃᑯᑦ, ᐱᖃᑦᑕᕐᒥᔪᒍᑦ ᐱᓕᕆᓚᐅᖅᓯᒪᔪᓂᑦ ᐊᐃᕙᖃᑕᐅᔪᓂᓪᓘᓐᓃᑦ ᐊᖏᖃᑎᒌᒍᑎᒥᒃ, 
ᐃᓕᓐᓂᐊᖅᑎᑦᑐᒋᓪᓗ ᐃᓄᐃᑦ ᐃᓕᖅᑯᓯᖓᓐᓂᒃ ᐊᒻᒪᓗ ᐊᐅᓪᓚᐅᔾᔨᓯᒪᓪᓗᒋᓪᓗ ᓄᓇᒧᑦ ᐅᓪᓗᓕᒫᒧᑦ 
ᐅᕝᕙᓘᓐᓃᑦ ᐊᐅᕙᒃᑯᑦ ᐊᐅᓪᓚᐅᔾᒋᐊᖅᑐᖅᑎᑦᑐᒋᑦ ᐱᖃᑎᖃᖅᑐᑎᑦ ᐃᓐᓇᑐᖃᕐᓂᑦ ᐊᒻᒪ ᑐᓵᔨᖃᖅᑎᑕᐅᓪᓗᑎᑦ. 
 
ᐊᒻᒪᓗ ᑕᐃᒪᓐᓇᐃᓕᐅᖅᐸᓪᓕᐊᔪᒍᑦ ᐃᖃᓗᐃᑦ ᓯᓚᑖᓂᓗ ᐊᒻᒪ ᐅᑭᐅᑦ ᖁᓕᐅᓂᐊᖅᑐᓂᑦ ᑐᒑᒐᖃᖅᑐᑕ 
ᐃᓕᓐᓂᐊᖅᑎᑦᑎᔪᒪᓪᓗᑕ 1,500ᓂᑦ ᐃᖅᑲᓇᐃᔭᖅᑎᓂᑦ. ᐸᕐᓇᐃᔭᕋᓱᒃᐸᓪᓕᐊᓕᖅᑐᒍᑦ ᑕᒪᓐᓇ ᑐᕌᒐᖅ 
ᐃᓱᒪᒋᓪᓗᒍ. ᐊᑕᐅᓯᖅ ᐃᓕᖅᑯᓯᖅᑎᒍᑦ ᐃᓕᓐᓂᐊᖅᑎᑦᑎᓂᖅ ᐊᒻᒪ ᐊᐃᑉᐹ ᐃᖅᑲᓇᐃᔭᕐᓂᕐᒧᐊᖓᓪᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐲ. ᑰᓖ. 
 
ᑰᓕ: ᖁᔭᓐᓇᒦᒃ. ᖁᕕᐊᓱᒻᒪᕆᑉᐳᖓ ᑐᓴᕆᐊᒃᓴᖅ ᑕᒪᒃᑯᓂᙵ ᐃᓕᓐᓂᐊᕈᑎᑕᖃᓕᕐᒪᑦ ᐊᒻᒪ ᐊᒥᓲᓂᖅᓴᐃᑦ 
ᐃᓄᐃᑦ ᐃᓕᓴᐃᒻᒪᑕ. ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᕙᑉᐳᑦ ᐊᒻᒪᓗ ᐊᓪᓛᑦ ᐃᓕᓴᐃᔩᑦ 
ᑕᐃᒪᓐᓇᐃᓕᐅᖅᐸᓪᓕᐊᓕᖅᑐᑎᑦ ᐊᒻᒪ ᓇᓗᓇᙱᑦᑐᖅ ᓄᑖᑦ ᐃᖅᑲᓇᐃᔭᖅᑏᑦ ᐊᓕᐊᓇᐃᒍᓱᑉᐸᒻᒪᑕ ᑕᒪᒃᑯᓂᙵ 
ᐃᓕᓐᓂᐊᕈᑎᓂᑦ. ᐊᒥᓱᑎᒍᑦ ᒐᕙᒪᒃᑯᑦ ᐱᓕᕆᕕᖏᑦ ᑕᒪᒃᑯᓂᙵ ᐃᓕᓐᓂᐊᖅᑎᑦᑎᓂᖃᖅᑐᐃᓇᐅᐸᓗᒃᐹᑦ ᐊᒻᒪ 
ᐸᕐᓇᐃᕙᓪᓕᐊᕚᑦ ᑕᒪᒃᑯᓂᙵ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓕ. ᐊᖓᔪᖅᑳ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒪᓐᓇᐃᑦᑐᓂᑦ ᐸᕐᓇᐅᑎᓕᐅᖅᑐᑑᙱᒻᒪᑕ. ᐃᓕᖅᑯᓯᓕᕆᔨᒃᑯᑦ ᑕᒪᑐᒥᙵ 
ᐱᖃᑕᐅᒋᕗᑦ ᐊᒻᒪᓗ ᑕᒪᒃᑯᓂᙵ ᑲᑐᔾᔨᓪᓗᑕ ᐸᕐᓇᐅᑎᓕᐅᖅᐸᑉᐳᒍᑦ. 
 
ᐊᐃᑉᐹᓄᑦ ᐊᐱᖅᑯᑎᒋᔭᕐᓄᑦ, ᑭᐅᔭᐅᓂᐊᖅᑐᖅ ᑐᖏᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᑕᐹᖅᔪᒃ. ᒥᔅ ᐅᒃᐱᒃ. 

ᒥᔅ ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑦᑕᖅᑐᒍᑦ, ᐸᕐᓇᐅᑎᓕᐅᖅᐸᓪᓕᐊᒍᒪᔪᒍᑦ 
ᐃᓕᓐᓂᐊᕈᑎᑕᖃᓕᖁᓪᓗᒋᑦ ᓄᓇᓕᒃᑎᒍᑦ ᐊᒻᒪᓗ ᕿᑎᕐᒥᐅᓂ, ᕿᑭᖅᑖᓗᒻᒥ ᐊᒻᒪ ᑭᕙᓪᓕᕐᒥ 
ᐃᓚᐅᔪᖃᖃᑦᑕᖅᓯᒪᔪᖅ. ᐊᕕᑦᑐᖅᓯᒪᔪᓃᖔᖅᑐᑎᖃᖅᓯᒪᒻᒥᔪᒍᑦ ᐸᕐᓇᐸᓪᓕᐊᔪᓂ ᐱᖃᑕᐅᔪᓂᑦ ᐊᒻᒪᓗ 
ᐃᑲᔫᑎᖃᖁᓪᓗᒋᑦ ᓄᓇᓖᑦ ᕿᓪᓕᖅᑐᓕᐅᕈᑎᓯᒪᒻᒥᔭᕗᑦ ᐋᖅᑭᒋᐊᖅᑕᐅᓂᐊᖅᑐᒥᒃ ᒫᓇᑦᑎᐊᑯᓗᒃ. 
 
ᑕᒪᓐᓇ ᕿᓪᓕᖅᑕᑯᓗᒃ ᑐᓂᔭᐅᖃᑦᑕᕐᓂᐊᖅᑐᖅ ᓄᑖᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑕᐃᒃᑯᓄᙵ 
ᐃᖅᑲᓇᐃᔭᖅᑎᑕᐅᔪᓄᑦ ᐊᖏᔫᑕᐅᓂᖅᓴᓄᑦ ᑐᑦᑕᕐᕕᐅᔪᓂ ᐊᒧᓯᔪᓐᓇᕆᓪᓗᑎᑦ ᑕᒪᒃᑯᓂᙵ ᑐᑭᓯᒋᐊᕈᑎᓂᑦ 
ᖃᕆᓴᐅᔭᒃᑯᑦ ᐅᕝᕙᓘᓐᓃᑦ ᑲᓲᑎᓂᖅᔪᐊᒃᑯᑦ. ᓇᓗᓇᐃᖅᓯᒐᔭᖅᑐᖅ ᐃᓄᐃᑦ ᐃᓕᖅᑯᓯᖓᓐᓂᒃ, ᒐᕙᒪᒃᑯᑦ 
ᑐᕌᒐᖏᓐᓂᑦ ᐊᒻᒪ ᓯᕗᓪᓕᐅᑎᑕᖏᓐᓂᑦ ᐊᒻᒪᓗ ᒥᑭᓂᖅᓴᓄᑦ ᓄᓇᓕᓐᓄᑦ ᐊᒻᒪᓗ ᑕᐃᒃᑯᓄᙵ ᑲᓲᑎᓂᖅᔪᐊᒥᒃ 
ᐊᑐᐃᓐᓇᖃᙱᑦᑐᓄᑦ ᐱᑎᑕᐅᓛᖅᑐᑦ ᕿᕐᓕᖅᑐᓂᒃ. ᕿᒥᕐᕈᔪᒍ ᓰᑎᒻᐱᕆ 2005 ᑐᓂᐅᖅᑲᐃᓛᖅᑐᒍᑦ 
ᐋᖅᑭᒋᐊᕐᓯᒪᔪᓂ ᕿᕐᓕᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᒃᐱᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒃᓱᐊᓗᒃ ᑕᒪᓐᓇ ᑐᓴᕈᒥᓇᖅᑐᖅ. ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ. 
 
ᐊᐱᖅᑯᑎᒋᒃᑲᓐᓂᕈᒪᔭᕋ ᐱᔾᔪᑎᖃᖅᑐᑦ ᐃᓄᐃᑦ ᐃᖅᑲᓇᐃᔭᖅᑎᑖᖑᖃᑦᑕᕐᓂᖏᑦ. ᐊᑐᐊᒐᖃᕋᓗᐊᖅᑎᓪᓗᑕ. 
ᐃᖅᑲᓇᐃᔭᖅᑎᑖᔾᔭᖏᑦᑐᓯ ᑕᐃᒃᑯᐊ ᐃᓕᓐᓂᐊᕐᓯᒪᓂᖏᑦ ᓇᒻᒪᖏᑉᐸᑕ. ᐊᒥᓱᐊᓗᒻᒪᑕ ᐃᓄᐃᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᓚᐅᕐᓯᒪᙱᑦᑐᑦ, ᐱᔾᔪᑎᒋᓪᓗᒍ ᐃᓕᓐᓂᐊᕐᓯᒪᔭᕆᐊᖃᕐᓂᖏᑦ ᖁᕝᕙᐸᓪᓕᐊᑐᐃᓐᓇᕐᒪᑦ, 
ᑎᑭᑉᐸᓪᓕᐊᑐᐃᓐᓇᕐᒪᑕ. 
 
ᐅᖃᕋᐃᒐᑦ ᓯᕗᓪᓕᐅᔾᔭᐅᔭᕆᐊᖃᖅᑐᓂᒃ ᐃᖅᑲᓇᐃᔭᖅᑖᕐᓂᕐᒧᑦ ᐃᒪᐃᓕᐅᙱᑦᑐᓯ ᑎᒍᓚᑐᐃᓐᓇᕐᓗᓂ ᑕᐃᒃᑯᐊ 
ᐱᔪᓐᓇᖏᒃᑲᓗᐊᖅᑎᓪᓗᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐃᒫᒃ ᑐᑭᖃᙱᑦᑐᖅ. ᐆᒃᑐᑎᒋᓗᒍ, ᐃᖅᑲᓇᐃᔮᒃᓴᒥᒃ 
ᓴᖅᑭᖅᑐᖃᖅᐸᑦ ᐊᒻᒪ ᑕᐃᒃᑯᐊ ᐱᓇᓱᐊᕈᒪᔪᑦ, ᖃᐅᔨᒪᑦᑎᐊᕆᐊᕐᓂᐊᖅᑐᒍᑦ ᐱᔪᓐᓇᕐᓂᖃᕋᓗᐊᕐᒪᖔᑕ. 
 
ᑕᒪᒃᑯᐊ ᐊᑐᐊᒐᐅᔪᑦ ᒪᓕᒃᐸᒃᑕᕗᑦ, ᑭᓯᐊᓂ ᐃᒃᐱᒋᓂᕐᓴᕆᕙᒃᑕᕗᑦ ᓄᓇᑖᖃᑕᐅᓯᒪᔪᑦ ᑕᐃᒃᑯᐊᓗ 
ᓯᕗᓪᓕᖅᐸᐅᔾᔭᐅᓪᓗᑎᒃ ᐊᐱᕐᓱᕋᓴᐅᑎᑕᐅᕙᒃᑐᑦ. ᐃᖅᑲᓇᐃᔭᖅᑖᕋᓱᐊᖅᑐᑦ ᕿᒥᕐᕈᔭᐅᑉᐸᑕ ᐊᒻᒪᓗ ᑕᐃᒃᑯᐊ 
ᓄᓇᑖᖃᑕᐅᓯᒪᔪᑦ ᐊᔪᖅᐸᑕ, ᐊᓯᖏᓐᓂ ᐃᖅᑲᓇᐃᔭᖅᑖᕋᓱᐊᖅᑐᓂᒃ ᕿᒥᕐᕈᑲᓐᓂᖅᐸᒃᑐᒍ. ᐃᖅᑲᓇᐃᔮᒃᓴᒥᒃ 
ᓴᖅᑭᖅᑐᖃᖅᐸᑦ ᑕᐃᒃᑯᐊ ᓯᕗᓪᓕᐅᔾᔭᐅᕙᒃᑐᑦ. ᐱᑕᖃᙱᑉᐸᑦ ᐊᓯᖏᓐᓂ ᕿᒥᕐᕈᓪᓗᑕ. 
 
ᖃᐅᔨᖃᑦᑕᕐᓯᒪᒐᑦᑕ ᑕᒪᒃᑯᐊ ᐊᔪᙱᓂᕆᔭᐅᔭᕆᐊᖃᖅᑐᑦ ᓇᓗᓇᐃᕐᓯᒪᔪᑦ ᐃᖅᑲᓇᐃᔮᒧᑦ, ᐊᒻᒪ ᓱᓕ, 
ᑕᐃᒃᑯᐊᖑᒋᓪᓗᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᑲᒪᔪᑦ  ᐱᑕᖃᕈᑎᒋᖕᒪᒋᑦ ᓄᓇᑖᖃᑕᐅᓯᒪᔪᓄᑦ 
ᐃᑲᔪᖅᓱᐃᖁᓪᓗᒍ. ᐊᓯᔾᔨᖅᐸᓪᓕᐊᖏᓐᓇᕋᑦᑕ ᐱᕙᓪᓕᐊᖏᓐᓇᖅᑐᑕᓗ. ᕿᒥᕈᓇᓱᐊᖅᑐᒍᑦ ᖃᓄᖅ ᐃᓄᓐᓂᒃ 
ᐃᑲᔪᒃᑲᓐᓂᕈᓐᓇᕐᒪᖔᑦᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑖᕆᓇᓱᐊᕐᓗᒋᑦ ᐱᔪᓐᓇᕐᓂᖏᑦ 
ᐃᖅᑲᓇᐃᔮᖅᑖᕋᓱᐊᕈᑎᖏᑦ ᑎᑎᕋᕆᐅᓴᓂᒃᑯᑦ ᐃᓕᓐᓂᐊᖅᑎᑕᐅᓂᖏᑎᒍᑦ ᐊᓯᖏᑎᒍᓪᓗ. 

ᑭᓯᐊᓂᓕ ᑭᐅᓗᒍ ᐊᐱᖅᑯᑎᒋᔭᐃᑦ, ᐃᓄᒃᐸᑦ, ᑕᑯᓕ ᐃᓄᒻᒪᑦ ᐃᖅᑲᓇᐃᔭᑦᑕᑕᑲᐅᑎᒋᓂᐊᖅᑐᖅ ᑕᐃᒪᒃ 
ᑐᑭᖃᕐᙱᑦᑐ; ᒪᓕᒃᑐᖅ ᐊᔪᙱᓐᓂᖏᓐᓂᒃ ᐱᔪᓐᓇᕐᓂᖏᓐᓂᒃ, ᑭᓯᐊᓂᓕ ᕿᒥᕐᕈᔭᐅᖃᕆᐊᖃᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᑎᒃᓴᖃᒃᑲᓂᖅᑐᖓ ᑕᕝᕗᖓᖃᐃ ᑐᖏᓕᖓᓄᑦ ᑐᖏᓕᐊᑕᓘᓐᓂᑦ ᐃᑲᔪᖅᑎᖓᓄᑦ. 
 
ᐅᖃᐅᓯᖃᖅᑎᓪᓗᑕ ᐃᖅᑲᓇᐃᔭᕐᓯᓐᓇᑦ ᐃᓕᓐᓂᐊᕐᓂᕐᒧᑦ, ᐃᓄᐃᑦ ᐃᓱᒪᑲᐅᖅᑐᐸᒻᒪᑕ ᑕᐃᒪᐃᑦᑕᕆᐊᖏᓐᓂ 
ᐅᐱᓐᓇᕋᓂ ᐃᓅᒐᒥᒃ, ᑭᓯᐊᓂᓕ ᐊᑯᓂᐊᓗᒃ ᐃᖅᑲᓇᐃᔭᖃᑦᑕᕐᓂᑰᓕᕋᒪ, ᑭᓯᐊᓂᓕ ᖃᓪᓗᓈᖅ ᐃᓄᓪᓗᓐᓂᑦ 
ᐃᖅᑲᓇᐃᔭᕆᐊᓯᒃᐸᑦ, ᑭᐅᔨᐅᑐᐃᓐᓇᓚᐅᕋᓗᐊᕐᓗᑎᒃ, ᐃᓕᓐᓂᐊᖅᑎᑕᐅᕙᓪᓕᐊᖃᑦᑕᖅᓱᑐᑦ. 
 
ᐃᓄᐃᑦ ᐃᓱᒪᖃᑦᑕᕐᒪᑕ ᑭᓯᐊᓂ ᐃᓄᐃᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓄᑦ, ᑕᐃᒪᐃᒃᐸᓚᐅᙱᑦᑐᖅ. ᑕᒪᓐᓇᖃᐃ 
ᐊᖓᔪᖅᑳᑉ ᓇᓗᓇᐃᕈᓐᓇᖅᑕᖓ. ᐃᓅᒐᓗᐊᕈᕕᑦ, ᖃᓪᓗᓈᖑᒐᓗᐊᕈᕕᑦ, ᐅᐃᕖᖑᒐᓗᐊᕈᕕᑦ, 
ᐃᓕᓐᓂᐊᖅᑎᑕᐅᓂᐅᓴᑐᐃᓐᓇᖅᑐᑦ ᐊᔪᕈᓐᓂᕐᓴᓂᕐᒧᑦ ᐊᑐᐃᓐᓇᐅᓪᓗᑎᓪᓗ ᐃᖅᑲᓇᐃᔭᖅᑎᓕᒫᓄᑦ, 
ᑕᐃᒪᐃᒃᑐᕐᖓᐃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓱᓕᑦᑎᐊᖅᑐᖅ. ᐱᒋᐊᑐᐊᕐᕈᓂ 
ᐃᓕᓐᓂᐊᕐᕆᐊᓕᒃ. ᐅᖃᕋᑖᖅᑯᖓᓕ ᐃᓄᐃᑦ ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ ᐊᒻᒪᓗ ᐊᐱᖅᓱᖅᑕᐅᑎᓪᓗᒋᑦ  
ᐊᑲᐅᑦᑎᐊᓲᖑᖏᒻᒪᑕ ᑭᓱᓕᒫᓄᑦ. 
 
ᑕᐃᒪᓕ ᐊᓯᔾᔨᕐᓂᐊᕐᕋᑦᑎᒍᑦ ᐊᐱᖅᓱᖃᑦᑕᕐᓂᐅᔪᖅ ᐃᓄᐃᑦ ᐊᑲᐅᓂᖅᓴᐅᖁᓪᓗᒋᑦ ᐊᐱᖅᓱᕐᓂᐅᔪᒥᒃ ᐊᒻᒪᓗ 
ᐊᐱᖅᓱᖅᑕᐅᔭᕇᑉᐸᑕ ᓈᓴᐅᓯᖅᓱᖅᑕᐅᕙᓪᓕᐊᓗᑎᒃ ᐊᐱᖅᓱᖅᑕᐅᕙᓪᐊᓯᓐᓈᑦ, ᐊᒻᒪᓗ ᐊᒃᓱᐊᓗᒃ 
ᐱᔪᓐᓇᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐱᓕᕆᔪᓐᓇᑎᐊᕐᓗᓂ ᑖᒃᓱᒧᖓ ᐃᖅᑲᓇᐃᔮᒃᓴᐅᔪᒧᑦ ᑭᓯᐊᓂᓕ ᑕᒪᒃᑯᑎᒎᓇ 
ᓈᓴᐅᓯᓖᖃᑦᑕᓂᒃᑯᑦ ᑎᑭᐅᑎᙱᑐᐃᓐᓇᕆᐊᖃᒻᒪᑦ ᓈᓴᐅᓯᖏᑎᒍᑦ. 
 
ᐃᓱᒪᒋᔭᑦᑎᓐᓂᒃ ᖃᓄᖅ ᐋᖅᑭᒋᐊᖅᓯᒍᓐᓇᕐᒪᖔᑦᑕ ᑎᑎᕋᖅᑕᐅᖃᑦᑕᕐᓂᖏᓐᓄᑦ ᐃᖅᑲᓇᐃᔮᖅᑖᕈᑎᐅᓇᓱᐊᖅᑐᓂᒃ 
ᐅᕝᕙᓘᓐᓃᑦ ᐊᐱᖅᓱᓂᕐᒧᑦ ᐊᑐᖅᑕᐅᕙᑦᑐᒥᒃ. ᑎᑎᕋᕈᓐᓇᖏᒃᑯᓂᓘᓐᓃᑦ ᐱᓇᓱᐊᕈᑎᒥᓂᒃ, ᐆᑦᑐᕈᒪᒐᓗᐊᖅᑎᓪᓗᒍ 
ᐃᖅᑲᓇᐃᔮᒧᑦ, ᑕᐃᒪᓕ ᐱᓕᕆᕕᖓ ᐃᖅᑲᓇᐃᔭᑐᓕᕆᔨᒃᑯᑦ ᐃᑲᔪᕈᓐᓇᖅᑐᑦ ᑎᑎᕋᖅᑕᐅᓂᖓᓄ 
ᐱᓕᕆᓯᒪᓂᕆᔭᖓᓄᑦ. 
 
ᐃᓕᓐᓂᐊᕐᕈᑎᑕᖃᑦᑐᖅ ᐊᑐᐃᓐᓇᐅᔪᓂᒃ ᐊᒻᒪᓗ ᑲᒪᔨᑕᖃᑦᑐᓂ ᐊᒻᒪᓗ ᒫᓐᓇᐅᔪᖅ ᐊᑐᐊᒐᖃᑦᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᖅᔪᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑉᐱᕈᓱᒃᑲᔭᖅᑐᖓᓘᓐᓃᑦ ᐅᖃᑉᐸᑕ ᐃᓄᐃᑦ ᐃᓱᒪᒋᔭᐅᑐᐃᓐᓇᖅᑐᑦ ᑭᓯᐊᓂᓕ 
ᑕᑯᔪᒪᒐᑦᑕ ᐃᖅᑲᓇᐃᔭᖅᑎᒋᔭᐅᑎᓪᓗᒋᑦ ᐃᓄᓐᓄᑦ ᒐᕙᒪᓕᕆᓂᕐᒥ. 
 
ᓄᓇᖃᖅᑳᖅᓯᒪᔪᓄᑦ ᒐᕙᒪᒃᑯᑦ, ᓱᓕᒍᒪ, ᑕᐃᒃᑯᐊ ᑕᐃᒪᐃᑦᑐᒥᓃᑦ, ᐊᔪᓚᐅᖅᑐᑦ. ᑕᑯᔪᒪᓪᓗᖓ ᑭᒃᑯᑐᐃᓐᓇᐃᑦ 
ᒐᕙᒪᖓᓐᓂᒃ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑐᑑᖏᒻᒪᑕ ᑕᒫᓂ. ᐊᒥᓲᓂᖅᓴᐃᑦ ᐃᖅᑲᓇᐃᔭᖅᑐᐃᑦ  

ᓄᓇᖃᖅᑳᓯᒪᖏᒻᒪᑕ ᒐᕙᒪᒃᑯᓐᓂ. ᒐᕙᒪᒃᑯᑦ, ᐊᒻᒪᓗ ᐊᒥᓲᓂᖅᓴᐅᒋᓪᓗᑎᓪᓗ ᐃᓅᖏᑦᑐᑦ ᓇᒻᒥᓂᖃᑦᑎᐅᔪᑦ 
ᐊᒻᒪᓗ ᐊᒥᓲᓂᖅᓴᐃᑦ ᐃᓅᖏᑦᑐᖅ ᐃᓪᓗᖃᑦᑐᑎᒃ ᑕᒪᒃᑯᓇᓂ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᕙᑦᑐᓂ. 
 
ᐃᑲᔪᖅᓯᒪᔪᒍᑦ ᐊᒃᓱᒻᒪᕆᐊᓗᒃ ᐃᓅᓪᓗᑕ ᐊᒻᒪᓗ ᑕᐃᒪᐃᓕᐅᖏᓐᓇᓂᐊᖅᑐᑕ ᐃᖅᑲᓇᐃᔮᒃᓴᓕᐅᖅᐸᑦᑐᒍᑦ 
ᒐᕙᒪᒃᑯᓐᓂ. ᑭᓯᐊᓂᓕ ᑕᑯᔪᒪᔪᖓ 85-ᐳᓴᓐᒥᒃ ᒐᕙᒪᒃᑯᓐᓂᑦ ᐃᖅᑲᓇᐃᖅᑎᐅᓗᑎᒃ ᐃᓄᓐᓄᑦ ᐊᒻᒪᓗ 
ᐱᕙᓪᓕᐊᒐᑦᑕ ᓱᒃᑲᐃᑐᒻᒪᕆᐊᓗᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐄ, ᐊᖏᖃᑎᒌᓪᓗᒍ ᒪᓕᒐᓕᐅᖅᑎ. ᐱᓕᕆᓂᖅᓴᐅᒋᐊᖃᑦᑐᒍᑦ 
ᑭᓯᐊᓂᓕ ᒐᕙᒪᕗᑦ ᐃᖏᕐᕋᑎᐊᕐᓂᐊᖅᐸᑦ, ᐃᖅᑲᓇᐃᔭᖅᑎᑖᕈᓐᓇᕆᐊᖃᕋᑦᑕ ᐱᔪᓐᓇᑎᐊᖅᑐᓂᒃ ᐃᓄᓐᓂᒃ. 
 
ᑕᐃᒪᐃᑎᓪᓗᒍ, ᑕᐃᒪᓐᓇ ᐃᓕᓐᓂᐊᕐᑎᑦᑎᒍᓐᓇᕈᒪᔪᒍᑦ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐊᒻᒪᓗ ᐱᓇᓱᐊᒐᖃᑦᑐᒍᑦ 
ᐊᒻᒪᓗ ᐊᑐᐊᒐᖃᑦᑐᑕ ᐊᒻᒪᓗ ᐊᑐᐊᖅᓯᔾᔪᑎᓄᑦ ᐃᖅᑲᓇᐃᔭᖅᑎᑖᕈᓐᓇᖃᑦᑕᖅᓯᒪᔪᒍᑦ ᐱᔪᓐᓇᓪᓚᕆᑦᑐᓂᒃ ᐊᒻᒪᓗ 
ᑕᐃᒪᓐᓇᐃᓕᐅᕋᓱᐊᖅᑐᒍᑦ ᐱᓕᕆᕕᑦᑎᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂ. 
 
ᑐᐊᕕᕈᓐᓇᕈᒪᔪᒎᒐᓗᐊᖅ ᐅᕝᕙᓘᓐᓃᑦ ᐃᓄᓐᓂᒃ ᐃᖅᑲᓇᐃᔭᖅᑎᑖᕐᓗᑕ ᒐᕙᒪᒃᑯᑦ ᐱᓕᕆᕕᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᐅᖃᖅᑲᐅᒐᒪᐃᓛᒃ, ᒪᓕᓪᓗᒍ ᐃᓱᒪᔅᓱᕐᓂᖓ 
ᐃᒃᓯᕙᐅᑕᐅᑉ, ᑐᑐ, ᒪᕐᕈᐊᑎᑦᑐᑎᒃ ᐊᐱᕐᓱᓕᖅᑐᑎᑦ. ᐊᑕᐅᓯᐊᖅᑎᑲᓐᓂᓂᐊᖅᐸᒋᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ ᑕᐃᓐᓇ ᐅᑎᕐᕕᒋᔪᒪᔭᕋ ᐅᖃᐅᓯᕆᖅᑲᐅᔭᕗᑦ ᑭᐅᔾᔪᑕᐅᔪᖅ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᒧᑦ. 
 
ᐃᒃᓯᕙᐅᑕᖅ ᑕᐃᒪᓕ ᓂᕈᕐᓂᕐᒧᑦ ᑲᑎᒪᔨᕋᓛᖑᔪᑦ, ᐊᖏᖅᑐᐃᓐᓇᐅᑉᐸᑕ ᓴᖅᑭᔭᖅᑎᑦᑎᑲᓐᓂᕐᓂᕐᒥᒃ 
ᐃᖅᑲᓇᐃᔮᒃᓴᒥᒃ ᐅᐊᑦᑎᐊᕈᒃᑲᓐᓂᖅ ᓂᕆᐅᓪᓗᑎᓪᓗ ᐱᔪᓐᓇᑦᑎᐊᖅᑐᒥ ᐃᖅᑲᓇᐃᔭᖅᑎᑦᑎᓗᑎᒃ 
ᓄᓇᑖᖃᑕᐅᓯᒪᔪᒥᒃ. 
 
ᑕᒪᓐᓇᓕ ᑐᑭᓯᒐᔭᕋᒃᑯᑦ ᒪᑐᓯᒪᓗᓂ ᐱᔭᐅᓇᓱᐊᕐᓂᖓ ᐊᒻᒪᓗ ᐃᓱᒪᓕᐅᕈᓯ ᓯᕗᓂᑦᑎᓐᓂ 
ᒪᑐᐃᕐᓯᒪᑲᓐᓂᓂᐊᕐᓂᖏᓐᓄᑦ. ᑕᒪᓐᓇ ᓱᓕᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑖᒻᓴᓐ. 
 
ᑖᒻᓴᓐ: ᐋᒃᑲ, ᐃᖅᑲᓇᐃᔮᖅᑕᕋᓱᐊᕈᑕᐅᔪᓂ ᑐᖅᑯᖅᑕᐅᓯᒪᔪᓂᒃ, ᑕᖅᑭ 6 ᑐᖓᓂᓘᓐᓂᑦ, ᑕᐃᒃᑯᐊ ᓱᓕ 
ᒪᑐᐃᖓᓂᕋᓱᕗᑦ ᐊᒻᒪ ᐅᖃᖅᑲᐅᒐᒪᐃᒃᓯᕙᐅᑕᖅ ᑕᐃᓐᓇ ᐃᖅᑲᓇᐃᔭᖑᔪᖅ ᐃᖅᑲᓇᐃᔭᑲᐃᓐᓇᖅᑐᒧᑦ 
ᐱᔭᐅᓯᒪᒃᐸᑦ, ᐃᓚᖓᒍᑦ ᑎᒃᑯᐊᖅᓯᑦᑎᐊᒪᕆᒍᒪᓱᖑᔪᑦ. 
 
ᑕᐃᒪᓕ ᐅᖃᐅᑎᕙᒃᑕᕗᑦ ᕿᒥᕐᕈᑲᓐᓂᖁᓪᓗᒋᑦ ᑐᖅᑯᖅᑕᐅᓯᒪᔪᓂ, ᕿᒥᕐᕈᔭᐅᓗᑎᒃ ᓄᓇᑖᖃᑕᐅᓯᒪᙱᑦᑐᑦ 
ᐱᓇᓱᐊᓚᐅᖅᑐᑦ, ᐊᐱᕐᓱᕐᓗᒋᑦ, ᐃᓚᖓᓄᓪᓗᓐᓂᑦ ᐱᑎᑕᐅᖁᓗᒍ. ᑕᐃᓐᓇ ᐃᓱᓕᑦᑕᕐᕕᖃᖅᑐᖅ 
ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑦᑎᔪᓐᓇᕐᒪᑕ ᐃᖅᑲᓇᐃᔭᑲᐃᓐᓇᖅᑐᒥᒃ ᑕᐃᓐᓇ ᐊᔪᓗᐊᖅᑐᔭᙱᑉᐸᑦ ᑕᕝᕙᓂ. 

ᑭᓯᐊᓂᓕ ᑐᖅᑯᖅᑕᐅᓯᒪᒃᐸᑦ ᑕᖅᑭ 6 ᐅᖓᑖᓂ ᓇᓗᓇᐃᕐᓯᒪᖑᒻᒪ,ᑕ ᐊᒻᒪᓗ ᐃᓚᖏᑦ ᑕᐃᒃᑯᐊ 
ᐃᖅᑲᓇᐃᔭᖅᑖᕋᓱᐊᓚᐅᖅᑐᑦ ᐊᓯᖏᓐᓂ ᓇᓂᓯᓯᒪᓕᕐᓗᑎᒃ ᐱᔪᒪᙱᑐᐃᓐᓇᕆᐊᖃᓕᖅᑐᑎᓪᓗ. ᑕᐃᒪᓕ ᑕᐃᒃᑯᐊ 
ᑕᖅᑭ 6 ᐅᖓᑖᓂᑉᐸᑕ ᓴᖅᑭᑕᐅᒃᑲᓐᓂᓱᖑᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᖁᑐᐃᓐᓇᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᐃᓐᓇ ᐃᑲᔪᖅᑐᑦᑎᐊᖅᑕᕋ 
ᐃᓚᖓ 23 ᐊᒻᒪᓗ ᐃᑲᔪᖅᑐᐃᑦᑎᐊᖅᑐᖓ ᐃᓄᓐᓂᒃ ᓄᓇᕗᒥ ᓄᓇᑖᖃᑕᐅᓯᒪᔪᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ. 
 
ᑕᒪᓐᓇ ᐅᖃᓚᐅᖅᑐᒍ, ᐅᖃᖅᑎ, ᑭᒃᑯᑐᐃᓐᓇᕐᓄᑦ ᒐᕙᒪᐅᒐᑦᑕ ᐊᑐᐊᒐᖃᖅᑐᑕ ᐊᒻᒪᓗ ᒪᓕᒋᐊᖃᖅᑕᕗᑦ 
ᐋᖅᑭᒃᓯᒪᓪᓗᑎᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ ᒪᓕᒃᑕᐅᔭᕆᐊᖃᖅᑐᑎᒃ. ᓯᕗᓪᓕᐅᔾᔨᔭᕆᐊᖃᖅᑐᑕ 
ᐃᖅᑲᓇᐃᔭᖅᑎᑦᑎᓂᕐᒥᒃ ᐊᑐᐊᒐᕐᒥᒃ ᓴᖅᑭᓯᒪᔪᑦ ᒐᕙᒪᑦᑎᓐᓂᒃ ᐃᑲᔪᕐᓂᐊᕐᓗᑎᒃ, ᐃᑲᔪᕐᓗᒋᑦ ᐃᓄᐃᑦ 
ᐃᖅᑲᓇᐃᔭᖅᑕᕋᓱᐊᖅᑎᓪᓗᒋᑦ ᐊᒥᓱᕈᒃᑲᓐᓂᖁᓪᓗᒋᑦ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑐᑦ. 
 
ᑭᓯᐊᓂᓕ ᐃᓱᒪᔪᖓ ᑕᐃᓐᓇ ᐊᑐᐊᒐᐅᔪᖅ ᓴᖅᑭᔮᕈᑎᖃᕐᒪᑦ. ᐃᒃᐸᒃᓴᖅ ᐅᖃᓚᐅᕋᕕᑦ ᕿᒥᕐᕈᓇᒃᑕᐅᒻᒪᑦ ᐊᒻᒪ 
ᕿᒥᕐᕈᓪᓗᑎᒃ ᐊᓯᑦᔨᒋᐊᕈᑎᒃᓴᐅᔪᓂᒃ ᐊᒻᒪᓗ ᓂᕆᐅᓇᖅᑐᓂ ᑕᒪᒃᑯᐊ ᐃᓚᖏᑦ ᓇᓗᓇᐃᖅᑕᐅᓂᐊᕆᐊᖏᓐᓂᑦ 
ᐅᓪᓗᓂᒃ ᒪᕐᕈᓐᓂᒃ ᐊᓂᒍᖅᑐᓂ ᐋᖅᑭᒋᐊᒃᑲᓂᕐᓗᒍ ᓴᖅᑭᔪᓐᓇᕐᓂᐊᕋᑕ ᐊᑑᑎᖃᑦᑎᐊᖅᑐᒥᒃ ᑕᒪᒃᑯᐊ ᐃᓄᐃᑦ 
ᐊᔪᓗᐊᖅᑐᒋᓂᐊᙱᒻᒪᑕ ᐃᓚᐃᓐᓇᖅᑕᐅᔪᔭᙱᓪᓗᑎᓪᓗ. 
 
ᖃᐅᔨᒪᒐᑦᓯ ᑰᓕ ᐅᖃᖅᑲᐅᒻᒪᑦ, ᐊᒥᓱᑲᓪᓚᐅᔪᑦ ᐃᓄᐃᑦ, ᐊᒻᒪᓗ ᐲᑐᓴᓪᓗ, ᖃᐅᔨᒪᓪᓗᑕ 
ᐃᓕᓐᓂᐊᕐᓯᒪᓂᖃᑦᑎᐊᖅᑐᒥᒃ ᐊᔪᙱᑦᑎᐊᖅᑐᒥᒃ ᐃᓅᓪᓗᑎᒃ, ᐃᖅᑲᓇᐃᔮᖅᑖᕈᓐᓇᖏᑦᑐᑦ. ᐃᓚᖏᓐᓄ ᐃᓄᓐᓄᑦ 
ᐅᖃᕐᕕᐅᕙᒃᑲᒪ ᐊᓪᓚᒍ ᐊᐱᖅᓱᖅᑕᐅᕙᙱᑦᑐᑦ. 
 
ᑕᐃᒪᓕ ᕿᒥᕐᕈᑎᓪᓗᒋᑦ ᐊᐱᖅᓱᕋᒃᓴᐅᔪᓂᒃ, ᑭᒃᑯᑦ ᑕᐃᒃᑯᐊ ᐊᐱᖅᓱᖅᑎᐅᕙᒃᐸᑦ ᑕᐃᒃᑯᐊᓗ 
ᐊᑎᖏᑦ...ᓱᖁᑎᒃᓴᓗᐊᙱᑦᑐᖓ ᐊᑎᖏᑦ ᓴᖅᑭᖏᒃᑲᓗᐊᖅᐸᑕ ᑕᒪᒃᑯᐊ ᕿᒥᕐᕈᓗᒋᑦ ᑭᓱᑐᐃᓐᓇᕐᒧᑦ 
ᐱᔾᔪᑎᖃᖅᑐᑦ ᑕᒪᓐᓇ ᐃᓱᒪᓗᒋᔭᐅᓕᖅᐸᓪᓕᐊᒻᒪᑦ, ᐊᒥᓱᑲᓪᓚᐅᔪᓂ ᒪᓕᒐᓕᐅᖅᑎᐅᔪᓂᒃ ᑐᓴᖃᑦᑕᕐᓯᒪᔭᕋ 
ᓄᓇᑦᑎᓐᓂ ᑐᓴᖃᑦᑕᕐᓯᒪᓪᓗᒍ ᐊᒥᓱᐊᖅᑎᑲᓪᓚᑦᑐᖓ ᐃᓄᓐᓂᒃ ᐊᔾᔨᒌᙱᑦᑐᓂᑦ. 
 
ᑕᐃᒪᓕ ᓇᓗᓇᐃᕐᓯᒪᓂᐊᕐᒪᑦ, ᖃᐅᔨᒪᒐᓗᐊᖅᑐᖓ ᑭᒡᒍᑕᐅᓂᖓ ᖃᓄᐃᑦᑐᔭᕆᐊᖃᕐᒪᖔᖅ, ᑭᓯᐊᓂᓕ 
ᐃᓕᒃᓯᓐᓂ ᑐᓴᕈᒪᒐᒃᑯ ᑎᑎᕋᕐᓯᒪᓂᐊᕐᒪᑦ ᑐᓴᖅᑕᐅᓂᐊᕐᒪᑦ ᑕᑯᔭᐅᔪᓐᓇᕐᓗᓂᓗ ᑕᐃᒪᒃᓴᐃᓐᓇᖅ 
ᐱᔪᓐᓇᕆᐊᖃᕐᒪᑕ ᐊᒻᒪ ᐊᐱᖅᓱᖅᑕᐅᔪᓐᓇᕐᓗᑎᒃ ᑎᑭᐅᑎᓯᒪᒃᐸᑕ ᒪᓕᒃᑕᐅᔭᕆᐊᖃᖅᑐᓄᑦ ᖃᓄᐃᑦᑐᑐᐃᓐᓇᕐᒧᑦ 
ᐃᖅᑲᓇᐃᔮᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᒃ ᑭᐅᑎᓐᓂᐊᖅᐸᕋ ᑖᑦᓱᒥᖓ 
ᐊᐱᖅᑯᑎᖓᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑕᐹᖅᔪᒃ. ᐅᑉᐱᒃ. 

ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᑎᖓᑎᑐᑦ ᑐᖓᓕᖓᑕ ᒥᓂᔅᑕᐅᑉ ᐅᖃᖅᑲᐅᒻᒪᑦ ᑕᐃᒫᒃ 
ᕿᒥᕐᕈᓲᖑᒋᐊᖅ ᐊᐱᖅᓱᕆᐊᓚᐅᙱᓂᕐᒥᓐᓂ. ᕿᒥᕐᕈᔨᖃᕋᔪᑦᑐᒍᑦ ᐃᓄᓐᓂᒃ ᐋᖅᑭᑦᑕᐅᑲᐃᓐᓇᖅᓯᒪᑦᓱᑎᒃ 
ᖃᐅᔨᓚᐅᖅᑎᓐᓇᑕᓘᓐᓃᑦ, ᐱᔪᒐᖅᓴᐅᑎᓕᐅᑦᑕᕋᑦᑕ ᐃᖅᑲᓇᐃᔮᑦᓴᒥᒃ ᑐᓴᕈᑎᑎᒍᑦ, ᐸᕐᓇᑦᑐᒥᓂᐅᓯᑦᓴᐅᑎᒋᓲᑦ 
ᐊᐱᖅᓱᖅᑐᖃᓚᐅᖅᑎᓐᓇᒍ ᕿᒥᕐᕈᔪᖃᓚᐅᖅᑎᓐᓇᒍᓘᓐᓃᑦ. 
 
ᐱᔾᔪᑎᒋᑦᓱᒍ ᕿᒥᕐᕈᓂᕐᓄᑦ ᐊᑐᐊᒐᖃᓲᖑᒐᑦᑕ ᐊᔾᓛᑦ ᐱᒋᐊᖅᑐᖃᓚᐅᖅᑎᓐᓇᒍ, ᐱᔪᒐᖅᓴᐅᑎᓲᕗᑦ. ᒪᓕᓪᓗᒍ 
ᓄᓇᑖᖅᓯᒪᔪᓂᒃ ᓯᕗᓪᓕᐅᔾᔨᒋᐊᖃᕐᒥᓂᖅ, ᐃᓄᐃᑦ ᓯᕗᓪᓕᐅᑏᓐᓇᓲᕗᑦ, ᕿᒥᕐᕈᐊᖅᑕᐅᑕᖅᑯᑦ, ᐊᓱᐃᓪᓛᒃ 
ᐊᐱᖅᓱᖅᑕᐅᒋᐊᓚᐅᙱᓐᓂᖏᓐᓂ, ᑕᒪᓐᓇ ᑕᐃᒪᐃᓕᖓᐃᓐᓇᖃᑦᑕᖅᓯᒪᔪᖅ. ᓇᒧᑐᐃᓐᓈᔭᕋᓲᖑᙱᑦᑐᒍᑦ ᐊᑎᕐᒥᒃ 
ᑕᑯᑐᐃᓐᓇᕐᓗᑕ ᐅᖃᓲᖑᙱᑦᑐᒍᑦ ᐅᓇ ᐱᒍᒪᙱᑕᕋ, ᑕᐃᒪᐃᓲᖑᙱᑦᑐᒍᑦ. ᑕᐃᒪᐃᓲᖑᙱᑦᑐᒍᑦ. 
 
ᐊᒻᒪᓗ, ᐸᕐᓇᐅᑎᓕᐅᖅᓯᒪᓲᖑᔪᒍᑦ ᐊᓪᓛᑦ ᑕᑯᓚᐅᙱᑕᑦᑎᓐᓂ ᐊᑏᑦ ᕿᒥᕐᕈᒋᐊᓚᐅᕐᓇᒋᓘᓐᓃᑦ 
ᖃᓄᑐᐃᓐᓇᒐᓚᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᑉᐲᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᒃᓯᕙᐅᑖᖅ, ᐊᑲᐅᓯᕚᓪᓕᖅᐳᖓ ᑕᒪᓐᓇ ᑐᓴᕋᒃᑯ ᑎᑎᕋᖅᓯᒪᓂᐊᕐᒪᑦ ᐅᐱᓐᓇᕋᓂ 
ᐅᖃᐅᑎᒐᔭᙳᐊᓚᐅᖅᑕᐸ ᑕᐃᓐᓇ ᐃᓄᒃ ᑕᐃᒫᑦᓴᐃᓐᓇᖅ ᑭᓯᐊᓂ ᖃᐅᔨᒪᔪᑎᑦ ᑕᒪᓐᓇ ᐱᒻᒪᕆᐅᒋᐊᖓ 
ᑐᓴᖅᐸᑎᓪᓗᒋᑦ ᑎᑎᕋᖅᓯᒪᔪᓂᒃ, ᑕᐃᑲᙶᓪᓚᕆᓪᓗᑎᒃ ᓂᐊᖁᖓᓂᒃ ᐱᓕᕆᕕᐅᑉ ᐊᒻᒪᓗ ᖃᐅᔨᒪᔪᖓ ᑕᐃᒃᑯᐊ 
ᓂᐊᖁᐃᑦ ᓇᓗᓇᐃᔭᖅᓯᒪᑦᓯᑦᐊᓲᑦ ᐃᖅᑲᓇᐃᔭᖅᑎᖏᑦ ᐊᑐᐊᖅᓯᑦᓯᐊᓕᕋᓗᐊᕐᒪᖔᑕ ᐊᒻᒪᓗ ᐊᓯᖏᑦ ᐱᓕᕆᕖᑦ 
ᐊᑐᐊᖅᓯᑦᓯᐊᕋᓗᐊᕐᒪᖔᑕ ᐊᑐᐊᕆᐊᓕᒻᒥᓐᓂᒃ. 
 
ᐃᒃᓯᕙᐅᑖᖅ, ᒥᓂᔅᑕ ᐃᑉᐸᑦᓴᖅ ᐅᖃᓚᐅᕐᒪᑦ ᕿᒥᕐᕈᐊᒋᐊᖅ ᓯᕗᓪᓕᐅᑎᒋᐊᓕᓐᓂᒃ ᐃᖅᑲᓇᐃᔭᖅᑎᑖᖅᑐᓂᕐᒧᑦ 
ᒪᓕᒐᓕᕐᒥᒃ ᒪᓕᓪᓗᒋᑦ ᒥᓂᔅᑕᐃᑦ ᒪᓕᒐᖏᑦ ᐊᒻᒪᓗ ᐃᓱᒪᑐᐃᓐᓇᖅᑐᖓ ᖃᖓ ᕿᒥᕐᕈᑦᑕᓛᕐᒪᖔᑕ 
ᐃᖅᑲᐃᑎᒃᑲᓐᓂᐊᕐᔪᒍᓐᓇᕈᑦᓯᙵ ᐃᑉᐸᑦᓴᕐᓂᑕᕐᓂᒃ, ᐅᖃᖅᐸᓪᓚᐃᓚᐅᕋᑦᓯ 2006-ᒥᒃ ᐃᑉᐸᑦᓴᖅ, ᑕᐃᒪ 
ᓇᓗᓇᐃᖅᓯᕕᐅᒋᐊᕈᓐᓇᑐᑦᓴᐅᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᖓ ᑕᖅᑭᖓᓗᑭᐊᖅ 
ᐅᖃᐅᓯᕆᓚᐅᖅᑕᕋ ᕿᒥᕐᕈᔭᐅᒌᖅᓯᒪᒐᔭᖅᑐᑦ ᐊᓯᔾᔨᖅᑐᐃᒌᕐᓗᑎᓪᓘᓐᓃᑦ ᐊᐅᒡᒍᓯᐅᑎᓪᓗᒍ 
ᐱᔭᕇᖅᓯᒪᓂᐊᕈᒪᔭᕗᑦ 2005-ᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᖓ ᐊᓯᕈᕐᓂᖅᐸ ᒫᑦᓯ 31, 2005-ᒧᑦ ᑕᐃᓐᓇ ᐱᓕᕆᕕᐅᑉ ᐸᕐᓇᐅᑎᖏᓐᓃᑦᑐᖅ 
15-ᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, 
ᐅᑉᐱᒃ ᑭᐅᑎᓐᓂᐊᖅᐸᕋ ᓱᒐᒥ ᑕᐃᓐᓇ ᐅᓪᓗᖅ ᐊᓯᕈᖅᑕᐅᑕᕐᓕᓂᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ. ᐅᑉᐲᒃ. 

ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᑦᑐᖃᖅᑐᒍᑦ, ᑕᐅᑐᐃᓐᓇᓲᕗᑦ ᕿᒥᕐᕈᓂᖅ ᓱᓇᓕᒫᓐ 
ᐸᕐᓈᕆᓯᒪᔭᑦᑎᓐᓂ. ᐃᓛᓐᓂᒃᑯᑦ ᐃᓚᖏᑦ ᑭᖑᕙᕆᐊᕆᐊᖃᓲᕗᑦ ᐅᐱᓐᓇᕋᓂ ᒪᓕᒐᓕᕆᔨᕗᑦ ᐊᑦᓱᐊᓗᒃ 
ᓱᓕᕆᐊᑦᓴᖃᐃᓐᓇᕐᒪᑕ ᐊᑐᐊᒐᓕᐅᕐᓂᐊᖅᓱᑎᒃ ᐃᓄᓐᓂᓪᓗ ᐱᔨᑦᓯᐅᑎᓄᑦ ᒪᓕᒐᓕᐅᕐᓂᐊᕐᓗᑎᒃ ᑕᐃᒪ 
ᐊᒥᓱᐊᓗᓐᓂᒃ ᑭᖑᕙᕆᐊᕆᒋᐊᖃᓲᖑᔪᒍᑦ ᐱᓕᕆᐊᕆᒋᐊᓕᑦᑎᓐᓂᒃ ᑕᐃᒪ ᐱᖓᓱᓂᒃ 
ᐃᖅᑲᓇᐃᔭᖅᑎᑐᐃᓐᓇᖃᖅᑐᒍᑦ ᒫᓐᓇᐅᓂᖓᓂ ᐱᓕᕆᐊᖃᕐᓂᐊᖅᑐᓂᒃ ᐅᖃᑲᐃᓐᓇᑕᕐᓃᕙᖓ. 
ᐱᔭᕇᕈᓐᓇᔾᔮᙱᓇᑦᑕ ᒫᑦᓯ 31-ᒥᒪ ᐊᐅᒡᒍᓯᒨᖔᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑉᐱᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᐅᓯᖃᕈᒪᓕᕆᓪᓗᖓ ᑲᑎᒪᔾᔪᑎᒥᓂᕐᓄᑦ ᑐᓂᐅᖅᑲᑦᑕᐅᔪᓄᑦ ᐊᒻᒪᓗ 
ᖃᐅᔨᒪᓪᓗᖓ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐱᓯᒪᔪᑦ ᑖᒃᑯᓂᖓ. ᑭᐅᔾᔪᑎᖓᓂᒃ ᑎᑎᕋᖅᓯᒪᔪᒃᑯᑦ 
ᐊᐱᖅᑯᑎᒥ ᐊᐱᕆᓚᐅᖅᓯᒪᒐᒃᑯᑦ ᓄᕕᐱᕆ 29-ᒥ, ᐅᖃᓚᐅᖅᓯᒪᒻᒪᑦ ᐊᐱᖅᓱᑎᓪᓗᖓ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐊᑐᐊᒐᖓᓂᒃ ᐱᓕᕆᕕᐅᑉ ᐊᒻᒪᓗ ᒐᕙᒪᒃᑯᑦ, ᐊᒻᒪᓗ ᐃᓚᖓ ᐅᖃᐅᓯᐅᓯᒪᔪᖅ, ᐅᖃᐅᓯᑦᑎᐊᕙᐅᓚᐅᖅᑐᖅ 
ᐊᐱᖅᑯᑎᓐᓂᒃ, ᐅᕙᓃᑦᑐᖅ ᒪᑉᐱᖅᑐᒐᖅ 65 ᐊᐃᑉᐸᖓ ᑭᖑᓪᓕᖅᐹᖅ ᑎᑎᕋᖅᓯᒪᔫᑉ ᐅᖃᖅᓯᒪᔪᖅ ᑖᒃᑯᐊ 
ᑭᒡᒐᑐᖅᑕᐅᔪᑦ ᒐᕙᒪᒃᑯᑦ ᐊᒻᒪᓗ ᐃᖅᑲᓇᐃᔭᖅᑎᑖᕆᐊᖃᑦᑐᑎᒃ ᓈᒻᒪᑎᐊᖅᑐᒃᑯᑦ ᐊᒻᒪᓗ ᑕᐃᒪᐃᓪᓗᐊᑎᑦᑎᓂᒃᑯᑦ 
ᐊᒻᒪᓗ ᓄᓇᓖᑦ ᐃᓱᒪᒋᔭᖃᑉᐸᑕ ᑕᒪᓐᓇ ᐱᓕᕆᓂᐅᔪᖅ ᓈᒻᒪᖏᒋᐊᖓᓂᒃ, ᑕᐃᒪᓕ ᖃᐅᔨᒪᓇᓱᒋᐊᓖᑦ 
ᓇᒻᒪᑎᐊᕐᓂᕐᒥᒃ ᐊᒻᒪᓗ ᐊᑦᔨᒌᑎᑦᑎᓂᕐᒥᒃ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᐃᖅᑲᐃᑎᑦᑎᐊᕈᓐᓇᕐᒪᖔᕐᒪ ᑭᓱᒥᒃ ᐃᓗᓕᖃᓚᐅᕐᒪᖔᑕ ᑖᒃᑯᐊ ᑕᖅᓴᐃᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐳᐃᒍᑐᒻᒥᒐᒪᑦᑕᐅᖅ ᐃᕝᕕᑎᑐᑦ ᐊᒻᒪᓗ ᐱᓯᒪᑦᑎᖏᑦᑐᖓ 
ᑲᑎᒪᔾᔪᑎᒥᓂᕐᓂᒃ ᑕᐃᒃᑲᓂᓕᓴᕐᓂᒃ. ᖃᐅᔨᒪᓪᓚᕆᖏᑦᑐᖓ ᓱᓇᐅᒻᒪᖔᑕ ᐅᖃᖅᓯᒪᔪᑦ ᑕᐃᒃᑯᐊ ᐊᓯᖏᑦ 
ᑎᒃᑕᑯᓗᐃᑦ ᐃᓗᖏᓐᓂᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐊᖓᔪᖅᑳᖅ ᑕᐹᖅᔪᒃ. ᐱᓯᒪᖏᑕᐃᑦ ᑲᑎᒪᔾᔪᑎᒥᓃᑦ 
ᒪᑉᐱᖅᑐᒐᖅ 645? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐱᓯᒪᔭᕋ ᒪᑉᐱᖅᑐᒐᖅ 645 ᑎᓯᐱᕆ 1, 2004. ᐊᑦᔨᖓᓂᒃ ᐱᓯᒪᔪᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᑕᐃᑲᓂ ᐱᑕᓕᒃ, ᐃᖅᑲᐅᒪᑦᑎᐊᕈᒪ ᐊᒻᒪᓗ ᐅᖃᕈᒪᓇᒍ ᑕᒻᒪᕐᓗᖓ, ᑭᓯᐊᓂᓕ 
ᓄᓇᓖᑦ ᐃᓱᒪᑉᐸᑕ ᑕᒻᒪᖅᓯᒪᓐᖏᑦᑐᖅ ᐋᒡᒐᓘᓐᓃᑦ ᑕᒪᓐᓇ ᑕᐃᒫᒍᓐᖏᑉᐸᑦ ᐱᔭᕆᐊᖃᖅᑎᑕᐅᓯᒪᕗᒍᑦ 
ᑕᐃᒫᑦᑎᐊᖅ ᐊᔾᔨᒌᒃᑎᑦᓯᑎᐊᖁᓪᓗᑕ. 
 
ᐃᒻᒪᖄ ᐊᖓᔪᖅᑳ ᐊᐱᕆᔪᓐᓇᕈᒃᑯ ᐅᖃᕈᓐᓇᕐᒪᖔᖅ ᑎᓕᐅᕆᓂᐅᒻᒪᖔᖅ ᐃᖅᑲᓇᐃᔭᖅᑎᑦᑎᔨᒥᒃ 
ᐃᖅᑲᓇᐃᔭᖅᑎᒧᑦ ᓯᕗᓕᐅᕆᔪᑦ ᒥᓂᔅᑕᐅᕝᕕᒃ ᐃᖅᑲᓇᐃᔭᖅᑐᓕᕆᓂᕐᒥ ᐃᖅᑲᓇᐃᔭᖅᑎᑦᑎᓂᐅ ᐊᑖᓂ 
ᐅᖃᐅᓯᕆᔪᓐᓇᕐᒪᖔᒍ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᑎᓐᓂᐊᕐᕋᒃᑯᑦ ᑐᒡᓕᐊ ᐊᖓᔪᖅᑳᑉ. 
 



ᑕᓪᓕᒻᒥᖅ, ᒫᑦᓯ 18, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2046

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᖅᑐᓕᕆᔨᒃᑯᑦ, ᑎᑎᖅᑲᐅᓯᐊᖃᑦᑕᕋᑦᑕ 
ᖃᖓᑐᐃᓐᓇᑦᑎᐊᖅ ᐃᓄᓐᓂᒃ ᐃᖅᑲᓇᐃᔮᖅᑖᕋᓱᒃᓯᒪᔪᓂᒃ ᐃᖅᑲᓇᐃᔮᓄᑦ ᓄᓇᓕᓐᓂᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᐅᔪᓂᒃ ᐅᕝᕙᓘᓐᓃᑦ ᒪᓕᒐᓕᐅᖅᑎᓂᒃ. 
 
ᖃᐅᔨᓴᖃᑦᑕᖅᑐᒍᑦ ᑖᑯᓂᖓ ᐊᒻᒪᓗ ᓇᓗᓇᖏᑦᑐᖃᑉᐸ ᓱᒻᒪᑦ ᐃᓄᐃᑦ ᐃᖅᑲᓇᐃᔮᖅᑖᓚᐅᖏᒻᒪᖔᑕ, 
ᑕᑯᓇᖃᑦᑕᖅᑕᕗᑦ ᖃᐅᔨᒪᓇᓱᒃᑎᐊᖅᑐᑕ ᐊᑦᔨᒌᖏᓂᖅᑕᖃᕐᒪᖔᑕ ᐱᓕᕆᐊᖑᓂᖓᒍᑦ. ᑭᐅᖃᑦᑕᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑉᐱᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒪᓕ ᐱᓕᕆᕕᐅᔪᑦ ᓇᓗᕈᔪᒃᐸᑕ ᖃᓄᐃᓕᐅᕆᐊᒃᓴᖅ ᐊᒻᒪᓗ 
ᐅᐸᒃᑕᐅᒍᑎᓪᓗ ᓇᒻᒪᒍᓱᙱᑦᑐᒧᑦ ᑕᐃᒃᑯᐊ ᑕᒪᙱᒃᑲᓗᐊᖅᐸᑕ ᑕᒻᒪᕋᓗᐊᖅᐸᑕ, ᑕᐃᒪᓕ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᐅᔾᔨᒋᐊᖅᐸᒃᐸᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐅᖃᐅᔾᔭᐅᒋᐊᕈᒻᒪᓪᓗᑎᒃ 
ᑕᐃᒪᐃᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐄ, ᑕᒪᓐᓇ ᓱᓕᔪᖅ. ᐱᓕᕆᕕᐅᔪᑦ ᐃᓛᓐᓂᒃᑯᑦ ᐊᐱᕐᓱᓱᖑᔪᑦ 
ᖃᓄᐃᓕᒋᐊᖃᕐᓂᕐᒥᓂᒃ. ᑭᓯᐊᓂᓕ, ᑕᐃᒃᑯᐊ ᓇᒻᒥᓂᖅ ᐱᓕᕆᕕᒋᔭᖏᑦ ᐃᓱᒪᕐᓱᖅᑐᑎᓪᓗ 
ᖃᓄᐃᖃᑦᑕᕐᓯᒪᒻᒪᖔᑕ ᐅᖃᐅᑎᕙᒃᑐᑎᒍᑦ ᐱᓕᕆᕕᐅᔪᑦ ᐊᑲᐅᓂᕐᓴᐅᓂᖓᓄᑦ, ᒪᓕᓪᓗᒋᑦ ᐊᑐᐊᒐᕆᔭᕗᑦ 
ᑕᒪᐅᓈᖓᖅᑲᑕ. ᑕᐃᒃᑯᐊ ᐱᓕᕆᕕᐅᔪᑦ ᐃᓱᒪᖅᑐᖅᑐᑦ. ᑭᓯᐊᓂ ᐅᖃᐅᑎᒋᐊᕋᓱᐊᖅᐸᒃᑕᕗᑦ ᑕᒪᒃᑯᓄᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᑕᐃᓐᓇᓕ ᐅᖃᓕᒫᕐᕕᒋᖅᑲᐅᔭᕋ ᐊᒻᒪ ᐊᖓᔪᖅᑳᖑᔪᖅ 
ᐅᖃᓕᕆᓪᓗᓂ ᐊᖏᑦᑎᐊᖅᑐᓂ ᐅᖃᐅᓯᕐᓂᒃ ᑕᐃᒃᑯᐊ ᓱᓕᔪᓪᓗᑭᐊᖅ ᓱᓕᙱᑦᑐᓪᓗᑭᐊᖅ, ᑕᕝᕙᓂᐅᙱᑦᑐᖅ, 
ᐱᓕᕆᕕᐅᔪᑦ ᐅᖃᐅᔾᔨᒋᐊᓚᐅᖅᐸᑦ ᑖᒃᑯᓄᖓ ᐊᐱᕆᓚᐅᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᓴᖅᑎᑕᐅᕙᒋᓚᐅᖅᑐᖓ ᑕᒪᔅᓱᒥᖓ 
ᑲᒪᕙᓪᓕᐊᓕᕐᒪᑕ ᐅᖃᐅᔾᔭᐅᓚᐅᖅᑐᒍᑦ ᐱᓕᕆᕕᐅᔪᖅ, ᑕᐃᒃᑯᐊ ᐱᓕᕆᕕᐅᔪᑦ ᐃᓱᒪᕐᓱᕐᒪᑕ ᐊᓪᓚᑦ ᐅᓪᓗᒥᒧᑦ. 
ᑕᐃᒫᒃ ᐅᖃᐅᑎᓚᐅᖅᑕᕗᑦ. ᐅᕙᑦᑎᓐᓄ ᐃᑲᔪᖅᑕᐅᔪᒪᒍᑎᒃ, ᑕᐃᒪᐃᒃᑐᓴᐃᓐᓇᕐᒥᒃ ᐅᖃᐅᑎᓂᐊᕐᒥᔭᕗᑦ. ᑕᐃᒃᑯᐊ 
ᐃᓱᒪᕐᓱᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐅᑯᐊᓗ ᐅᖃᕐᓯᒪᓂᖏᑦ ᑕᐃᓐᓇᓗ ᐊᐱᖅᑯᑎᒋᓗᐊᖅᑲᐅᕙᕋ 
ᑕᐃᒃᓱᒪᓂ ᑕᒪᓐᓇ ᑕᑯᔭᐅᔪᖅ, ᑕᑯᒃᓴᐅᔪᖅ, ᓄᓇᓕᐅᔪᑦ ᓇᒻᒪᒃᑐᑎᖃᙱᑉᐸᑕ ᑕᒪᕈᑎᒃ ᑕᒻᒪᖏᒃᑯᑎᒃ, ᒐᕙᒪᒃᑯᑦ 
ᖃᓄᐃᓕᒋᐊᕆᐊᖃᖅᐳᑦ ᑕᒪᓐᓇ ᓇᒥᑐᐃᓐᓇᐅᔪᓐᓇᖅᑐᓂ.  
 
ᖃᐅᔨᒪᓪᓗᑎᓪᓗ, ᑕᒪᒃᑯᐊ ᐃᓕᖅᑯᓯᐅᔪᑦ ᐊᒃᑕᕐᓇᖅᑐᑦ ᑕᐃᒪᐃᒃᐸᑦ, ᓄᓇᓕᐅᔪᓄᑦ ᓇᒻᒪᒃᑐᑎᒋᔭᐅᙱᑉᐸᑦ, 
ᒐᕙᒪᒃᑯᓐᓂᑦ ᖃᓄᐃᓕᒋᐊᖁᔨᓱᖑᒻᒪᑕ, ᑭᓇᒧᑦ ᐅᖃᕈᓐᓇᖅᐸᑦ? ᖃᑦᑎᓐᓂᓪᓗ ᐃᓄᓐᓂ ᐅᖃᐅᔾᔨᔭᕆᐊᖃᖅᐸᑦ 
ᖃᓄᐃᓕᒋᐊᖅᑕᐅᔪᓐᓇᖁᓪᓗᒋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᒻᒥᓂᖅ ᐊᑐᐊᒐᖃᖅᑐᒍᑦ ᒪᓕᒐᖃᖅᑐᑕᓗ 
ᐱᖁᔭᕐᓂᓪᓗ ᐊᑐᕐᓗᑕᓗ ᓄᑖᓂ ᑕᒪᒃᑯᓂᖓ ᐊᖏᖃᑎᒌᒍᑕᐅᔪᓂ ᒪᓕᓐᓇᓱᐊᖅᐸᑲᑦᑕ. ᖃᐅᔨᒪᙱᑦᑐᖓ 
ᐊᑲᐅᙱᓕᐅᕈᑎᑕᖃᕐᒪᖔᖅ ᐃᓪᓗᓕᓗᒻᒥ ᓴᓂᕋᔭᒻᒥᓘᓐᓂᑦ ᐃᓚᖏᓐᓄᑦ ᐃᖅᑲᓇᐃᔭᖅᑎᓄᑦ, ᐊᑲᕐᓴᖏᑦᑐᖃᖅᐸᑦ 
ᐃᖅᑲᓇᐃᔭᖅᑎᒧᑦ, ᒪᓕᒃᑕᐅᓱᓂ ᐱᑕᖃᖅᑐᖅ ᑕᐃᒃᑯᐊᓗ ᒪᓕᒃᐸᒃᑕᕗᑦ ᒪᓕᒋᐊᖃᖅᑕᕗᑦ ᐃᓱᒪᓗᒍᑎᓕᒃᑕᖃᖅᐸᑦ, 
ᖃᐅᔨᒋᐊᕈᓐᓇᖅᑕᕗᑦ ᐋᔩᖃᑎᒋᓗᒋᓪᓗᓐᓃᑦ ᐱᓕᕆᕕᐅᔪᑦ ᐅᐱᓐᓇᕋᓂ ᑲᒪᒋᔭᐅᓂᕐᓴᐅᕙᒃᑐᑦ ᑕᐃᒃᑯᓄᖓ 
ᑲᒪᔪᓄᑦ ᐱᓕᕆᕕᐅᔪᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓖᓛᒃ, ᐃᓱᒪᓪᓗᖓ ᑐᑭᓯᓂᕆᔭ ᐅᖃᓕᒫᖅᑐᖓ ᑕᒪᒃᑯᐊᓘᓐᓃᑦ ᓄᓇᓖᑦ 
ᐊᑦᔨᒌᑎᑦᑎᓱᒋᑦᑎᖏᑉᐸᑕ, ᓈᒻᒪᑦᑐᒋᑦᑎᖏᑉᐸᑕᓗ, ᑭᓇᒧᒃᑭᐊᖅ ᐅᐸᒍᑎᒍᓐᓇᖅᑐᑦ ᐊᒻᒪᓗ ᖃᐅᔨᒪᑎᑦᑎᓗᑎᒃ 
ᐊᒻᒪᓗ ᑕᐃᒪ ᒐᕙᒪᒃᑯᑦ ᐱᓕᕆᐊᖃᕆᐊᖃᓕᖅᑐᑎᒃ ᑕᒪᑐᒥᖓ. 
 
ᐊᐱᖅᑯᑎᒐ, ᑭᓇᒨᖃᑦᑕᐸᓪᓕ ᐊᒻᒪᓗ ᖃᔅᓰᑦ ᑖᔅᓱᒧᖓᕆᐊᖃᑉᐸᑉᐸ ᐱᓕᕆᐊᖑᓂᐊᕐᑎᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐄ. ᒪᓕᑐᐃᓐᓇᖅᑐᑦ ᑭᓇ ᐊᑲᐅᖏᓕᐅᕈᑎᖃᒻᒪᖔᖅ, ᐃᓅᑉᐸᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉᐸᑦ, ᑭᓯᐊᓂᓕ ᑐᓴᖅᓯᒪᔭᓐᓂᒃ ᐊᒥᓱᐊᖅᑎ ᑖᓐᓇᓕ ᒪᓕᒐᓕᐅᖅᑎ 
ᑐᓴᖅᑎᑕᐅᓂᖅᐹᖑᖃᑦᑕᖅᑐᑦ ᐊᑲᐅᖏᓕᐅᕈᑎᓂᒃ ᐃᓄᓐᓂᒃ, ᐊᒻᒪᓗ ᑕᖅᑳᓂ ᐃᓄᒃᑕᖃᑦᑐᖅ 
ᐊᑲᐅᖏᓕᐅᕈᑎᖃᑦᑐᓂᒃ. 
 
ᐃᖅᑲᓇᐃᔭᖅᑐᓕᕆᔨᒃᑰᓪᓗᑕ, ᒪᓕᒋᐊᖃᕋᑦᑕ ᒪᓕᒐᕐᓂᒃ ᐊᒻᒪᓗ ᐊᑐᐊᖅᓯᔾᔪᑎᓂᒃ ᐱᓯᒪᔭᑦᑎᓐᓂᒃ ᐊᒻᒪᓗ 
ᒪᓕᓐᓇᓱᐊᕐᕆᐊᖃᑦᑐᑕ ᐊᑐᐊᒐᕐᓂᒃ ᐊᑐᐊᖅᓯᔾᔪᑎᓂᓪᓗ, ᑭᓯᐊᓂᓕ ᐅᖃᐅᔾᔨᓇᓱᐊᖃᑦᑕᖅᑐᒍᑦ 
ᐊᑲᐅᓂᖅᓴᐅᒐᔭᕐᒪᑦ ᑕᒪᒃᑯᑎᒎᓇ ᐊᑐᕈᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᑦᑕᐅᑎᓪᓗᒍᖃᐃ ᐊᒻᒪᓗ ᑐᓴᖅᑐᒍ, ᐃᓱᒪᑐᐃᓐᓇᓕᖅᑯᖓᓕ ᒪᕐᕉᓐᓂᒃ. 

ᐱᑕᖃᑉᐸ, ᖃᖓᑐᐃᓐᓇᑦᑎᐊᖅ, ᐅᖃᐅᔾᔭᐅᒋᐊᕐᓂᕐᒥᒃ ᑖᒃᑯᓇᙵ ᐱᓕᕆᕕᐊᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ 
ᒪᓕᒃᑕᐅᖏᑎᓪᓗᒍ ᐊᒻᒪᓗ ᐊᓯᖏᑎᒍᑦ ᑖᒃᑯᐊ ᐱᓕᕆᕕᒃᑯᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᕋᔭᖅᑎᓪᓗᒋᑦ, 
"ᐊᑏ, ᑭᓱᑐᐃᓐᓇᑦᑎᐊᕐᒥᒃ ᐱᑦᔪᑎᖃᕐᓗᓂ, ᑕᐃᒪᓐᓇᐃᓕᐅᕈᓐᓇᖏᑦᑐᑎᑦ ᐅᕝᕙᓘᓐᓃᑦ ᐃᒪᐃᓕᐅᕆᐊᖃᑦᑐᑎᑦ." 
ᐊᒻᒪᓗ ᑎᓕᓕᕐᓗᒋᑦ ᐱᓕᕆᕕᒃᑯᑦ ᑕᐃᒫᒃ ᒪᓕᐊᖃᕐᓂᐊᕐᒪᑕ ᑭᓱᒥᒃᑭᐊᖅ ᐱᑦᔪᑎᖃᕐᓗᑎᒃ. 
 
ᐊᒻᒪᓗ ᑕᐃᒪᓐᓇ ᐅᖃᕋᒪ, ᑕᐃᓐᓇ ᐅᖃᐅᓯᖅ ᒐᕙᒪᒃᑯᓐᓂᑦ ᒪᓕᒃᑕᐅᔭᕆᐊᓕᒃ ᐃᖅᑲᓇᐃᔭᖅᑎᑖᕐᓗᓂ 
ᓈᒻᒪᑎᐊᖅᑐᒃᑯᑦ ᐊᒻᒪᓗ ᒪᓕᒃᑕᐅᕙᑦᑐᖅ ᓈᒻᒪᑎᐊᕐᓂᕐᒧᑦ ᐊᒻᒪᓗ ᐊᑦᔨᒌᑎᑦᑎᓂᕐᒧᑦ, ᐊᒻᒪᓗ ᓄᓇᓖᑦ ᐃᓱᒪᑉᐸᑕ 
ᓱᓕᒍᑎᒃ ᐅᕝᕙᓘᓐᓃᑦ ᑕᒪᓐᓇ ᐊᑐᖅᑕᐅᓂᐅᔪᖅ ᓈᒻᒪᖏᑦᑎᓪᓐᓗᒍ, ᑕᐃᒪᓕ ᒐᕙᒪᒃᑯᑦ ᑲᒪᒋᔭᖃᕆᐊᕋᓕᖅᐳᑦ 
ᖃᐅᔨᒪᑦᑎᐊᕐᓂᐊᕐᒪᑕ. 
 
ᐊᖓᔪᖅᑳᖅ ᐊᒻᒪᓗ ᐱᓕᕆᕕᒃᑯᑦ, ᐊᖏᕋᔭᖅᐸᑦ ᐅᖃᐅᓯᐅᓯᒪᔪᒥᒃ ᑭᓇᑐᐃᓐᓇᑦᑎᐊᖅ ᐅᐸᒍᑎᒍᓐᓇᕐᓂᖓᓄᑦ 
ᐊᑲᐅᒃᓴᖏᓪᓗᓂ ᑭᓱᑐᐃᓐᓇᕐᒥᒃ ᓈᒻᒪᖏᓐᓂᕋᐃᓗᓂ ᐊᒻᒪᓗ ᑕᐃᒪ ᒐᕙᒪᒃᑯᑦ ᐱᓕᕆᐊᖃᕆᐊᖃᓕᕐᓗᑎᒃ. 
ᖃᐅᔨᒪᔪᖓ ᐊᒥᓱᑎᒍᑦ ᑕᒪᑐᒥᖓ ᐅᖃᐅᓯᖃᖅᓯᒪᔪᒍᑦ ᓴᐳᔾᔨᓂᕐᒧᑦ ᒪᓕᒐᕐᒥᒃ. 
 
ᑕᐃᒪᓐᓇᐃᑦᑐᒥᒃ ᑕᑯᓇᒍᓐᓇᖅᑐᒍᑦ ᓴᐳᔾᔭᐅᓯᒪᓂᒃᑯᑦ, ᑕᒪᒃᑯᐅ ᐃᓄᐃᑦ ᓱᓕᒐᓗᐊᕐᕈᑎᒃ ᑕᒻᒪᕋᓗᐊᕐᕈᑎᒃ, 
ᑐᕌᖅᑕᐅᔪᑦ ᐅᕝᕙᓘᓐᓃᑦ ᐅᖃᐅᓯᐅᑲᒻᒪᕈᓘᔭᖅᑐᐃᑦ ᐅᕝᕙᓘᓐᓃ ᑲᖐᒋᔭᐅᔪᑦ ᓄᓇᓕᓐᓂ ᑭᓱᑐᐃᓐᓇᑦᑎᐊᒧᑦ, 
ᑕᐃᒪᐃᖃᑦᑕᖅᑐᑦ ᓇᒥᑐᐃᓐᓇᑦᑎᐊᖅ ᐊᒻᒪᓗ ᓄᓇᕐᔪᐊᓕᒫᒥᖃᐃ ᑕᐃᒪᖃᑦᑕᖅᑐᑦ, ᑭᓯᐊᓂᓕ ᖃᐅᔨᒪᒃᑯᓪᓕ 
ᒐᕙᒪᒃᑯᑦ ᐱᓕᕆᐊᖃᕆᐊᖃᑦᑎᐅᖏᑦᑐᑦ. 
 
ᑕᒪᓐᓇ ᑲᒪᓇᕈᔪᒻᒪᑦ, ᑖᒃᑯᐊ ᒐᕙᒪᒃᑯᑦ ᐅᖃᑦᑎᓪᓗᒋᑦ ᐱᓕᕆᐊᖃᕆᐊᖃᕐᓂᕐᒥᓂᒃ ᑕᒪᑐᒧᖓ ᐊᒻᒪᓗ 
ᖃᐅᔨᒍᒪᑐᐃᓐᓇᖅᑐᖓ ᐊᖓᔪᖅᑳᒥᒃ ᐊᖏᖃᑎᖃᕐᒪᖔᑕ ᑖᔅᓱᒥᖓ ᐅᖃᐅᓯᐅᓯᒪᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐊᑦᑎᐊᕈᐃ. ᐃᓂᖅᑎᕆᔾᔪᑎᑕᖃᒻᒪᑦ. ᑰᓕ. 
 

ᐃᓂᖅᑎᕆᔾᔪᑎᒃ 
 
ᑰᓕ: ᐅᖃᐅᓯᐅᔪᕐᓕ ᑖᓐᓇ ᐋᕐᑎᑯᓪ 23 ᐅᕝᕙᓘᓐᓃᑦ ᒪᓕᒐᓕᐅᖅᑎ ᐅᖃᕐᒪᑦ ᐃᓄᒻᒥᒃ, ᑖᓐᓇᐅᖏᑦᑐᖅ ᓄᓇᓖᑦ 
ᐱᔪᓐᓇᕐᓂᖃᖏᒋᐊᖏᓐᓂᒃ. ᑕᐃᒪ ᐃᑲᔪᕋᓱᐊᖅᐸᒋᑦ, ᑕᓯᐅᕋᔭᕋᔨᒋᑦ ᑖᒃᑯᐊ ᑲᑎᒻᒪᔩᑦ ᑕᐃᒃᑯᐊ ᐊᐱᖅᑯᑏᑦ 
ᑐᙵᕕᖃᖁᓗᒋᑦ ᐃᓄᓐᓂᒃ ᐃᖅᑲᓇᐃᔮᑦᓴᓯᐅᖅᑐᓂᒃ ᐃᖅᑲᓇᐃᔭᖅᑎᑖᖑᒋᐊᓕᓐᓂᓪᓘᓐᓃᑦ, ᑕᐃᒪᐃᑉᐸᑦ. ᑭᓯᐊᓂ, 
ᐋᒡᒐ, ᒐᕙᒪᒃᑯᑦ ᐃᖅᑲᓇᐃᔭᖅᑎᑖᓲᖑᙱᑦᑐᑦ ᓄᓇᓕᓐᓂᒃ, ᐊᒻᒪᓗ ᐅᓐᓂᓘᑎᑦᓴᒫᖅᑐᖓᙱᑦᑐᖅ ᓄᓇᓕᓐᓄᑦ. 
ᑕᐃᒪ, ᐊᐱᖅᓱᑐᐃᓐᓇᖅᑐᖓ, ᖃᓄᖅ ᓄᓇᓖᑦ ᖃᓄᐃᑦᑐᑐᐃᓐᓇᐃᑦ, ᕿᓚᒻᒥᐅᓐᓂᖅᐸᑦ ᐃᑯᐊᓚᔪᐊᓗᒻᒥᓘᓐᓃᑦ, 
ᖃᓄᖅ ᐊᑐᖅᑎᑕᐅᓪᓚᕆᑦᑕᕐᒪᖔᑕ. 
 
ᐃᒃᓯᕙᐅᑕᖅ: ᐃᓂᖅᑎᖅᑕᐅᕗᑎᑦ, ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᑎᒋᐊᑐᐃᓐᓇᕐᓗᒍᖃᐃ ᒪᓕᒐᓕᐅᖅᑎ, ᐱᔾᔪᑎᒋᓗᒍ ᐅᓂᐅᖅᓯᓯᒪᒨᔮᕐᒪᑦ ᑖᑦᓱᒥᖓ 
ᓴᐅᒥᒻᒧᑦ, ᐅᖃᓕᒪᐅᑎᖃᙱᑦᑐᖓ ᑐᕌᖓᔪᒥᕐ ᒪᓕᑦᑕᐅᒋᐊᓕᒻᒧᑦ 23-ᒧᑦ. ᐅᖃᓕᒪᐅᑎᖃᖅᑐᖓ 
ᐃᖅᑲᓇᐃᔭᖅᑎᓄᑦ ᐊᑐᐊᒐᕐᓂᒃ ᒐᕙᒪᒃᑯᓐᓃᑦᑐᓄᑦ, ᓯᓚᑖᓃᑦᑐᖅ ᒪᓕᒐᐅᑉ 23, ᑕᐃᒪ, 
ᐃᓂᖅᑎᖅᑕᐅᒍᑎᑕᖃᕆᐊᑐᙱᓚᖅ. ᑎᑎᖅᑲᐃᑦ ᐅᖃᓕᒪᐅᑎᒃᑲ ᐅᑯᐊ ᓯᕗᕋᑦᑎᓐᓃᑦᑐᑦ, ᐊᑕᕕᖃᙱᑦᑐᖅ 
ᐃᖅᑲᓇᐃᔭᖅᑎᑖᕐᓂᕐᒥᒃ ᓄᓇᓕᓐᓂᒃ ᐃᓄᓐᓂᓪᓘᓐᓃᑦ, ᖃᓄᐃᙱᑦᑐᖅ ᓇᒥᒥᐅᖑᑦᑕᕋᓄᐊᖅᐸᑕ. 
ᖃᐅᔨᒪᙱᑦᑐᖓ ᓇᑭᙶᑦᑕᓕᕐᒪᖔᖅ ᒪᓕᒐᓕᐅᖅᑎ ᐃᓂᖅᑎᕆᓂᕐᒦᓪᓗᓂ. ᓇᓗᓇᙱᑦᑐᖅ ᑐᓴᒃᑲᓐᓂᕈᑦᑕ 
ᐅᖃᖅᑎᒥᒃ ᐊᓯᐊᓂᓪᓘᓐᓃᑦ ᐃᓂᖅᑎᕆᓂᐅᙱᒋᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑑ. ᑰᓕ, ᓈᓚᒋᐊᖃᖅᑕᑦᑎᒃ ᑕᒪᑦᑎᒃ. ᐃᓂᖅᑎᕆᙱᑦᑐᖓ ᐊᒻᒪᓗ 
ᐅᖃᕈᒪᓯᒪᔪᖅᑕᐅᕈᑦᑐᖓ. 
 
ᒥᓂᔅᑕ, ᑭᐅᒍᓐᓇᖅᑭᐅᒃ ᑐᑑᑉ ᐊᐱᖅᑯᑎᖓ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᖅᐸᕋ ᑖᑦᓱᒥᖓ. 
ᑐᑭᓯᓐᓇᓂᖅᓴᐅᑐᐃᓐᓇᕆᐊᓕᒃ. 
 
ᐃᒃᓯᕙᐅᑕᖅ: ᐅᑉᐲᒃ. 
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᒪᔪᖓ ᐱᓕᕆᕕᖓ ᐃᖅᑲᓇᐃᔮᖅᑖᖅᑎᑦᓯᔩᑦ ᐃᓄᓐᓄᑦ 
ᓯᖑᑎᑕᐅᓯᒪᔪᖅ ᑐᓴᖅᑎᑕᐅᓕᕋᐃᒐᑦᑕ ᐃᓄᐃᑦ ᖃᕿᐊᖅᑑᑎᖏᓐᓂᒃ ᐅᕝᕙᓗ ᖃᓄᐃᑦᑐᑐᐃᓐᓇᕐᓂᒃ 
ᑎᑎᖅᑲᐅᓯᐊᓕᕋᐃᒐᑦᑕ ᐊᐱᖅᓱᖅᑕᐅᓕᕋᐃᒐᑦᑕᓗ, ᖃᐅᔨᓇᓱᐊᑦᓯᐊᓲᖑᔪᒍᑦ. ᑎᒍᓯᓲᖑᔪᒍᑦ 
ᖃᓄᐃᑦᑐᑐᖏᓐᓇᕐᓂᒃ ᐃᖅᑲᓇᐃᔮᖅᑖᖅᑎᑦᓯᓂᕐᓅᖓᔪᓂᒃ ᐊᒻᒪᓗ ᑭᐅᔭᒍᑎᒋᓲᕗᑦ ᖃᐅᔨᒋᐊᖅᓱᑎᒍ. ᑭᐅᕙᑦᑐᕗᑦ 
ᐃᓄᐃᑦ, ᐅᖄᓚᐅᑎᒃᑰᕐᓂᕋᓗᐊᖅᐸᑦ ᐊᓯᐊᒎᖅᐸᓪᓘᓐᓃᑦ, ᐅᖃᕈᒪᔪᖓ ᐊᓯᕈᐃᕙᙱᑦᑐᒍᑦ ᒪᓕᒐᓕᑦᑎᓐᓂᒃ 
ᐊᑐᐊᒐᑦᑎᓐᓂᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑉᐲᒃ. ᐊᑎᖅᑕᐃᕈᑦᑐᖓ. ᐱᓕᕆᕖᑦ ᓇᐃᓈᖅᓯᒪᑎᓪᓗᒋᑦ. ᕿᑭᖅᑖᓗᒻᒥ. ᐊᐅᓚᒍᑏᑦ 
ᒪᑭᒪᔾᔪᑏᓪᓗ. $6,590,000. ᑲᑎᒻᒪᔨᕋᓛᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐱᓕᕆᕕᒃ, ᐃᖅᑲᓇᐃᔮᖅᑖᖅᑎᑦᓯᔩᑦ. ᐱᓕᕆᕖᑦ ᓇᐃᓈᖅᓯᒪᔭᖏᑦ. ᐃᑲᔪᖅᑎᖓ ᑐᖓᓕᖓᑕ 
ᒥᓂᔅᑕᐅᑉ ᓄᓇᓕᓐᓄᓪᓗ ᐊᐅᓚᒍᑏᑦ. ᐱᓕᕆᕕᒃ. ᓇᓕᖅᑲᐃᑦ. ᐊᐅᓚᒍᑏᑦ ᒪᑭᒪᒍᑏᓪᓗ. $2,658,000. 
ᑲᑎᒻᒪᔨᕋᓛᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᑲᓇᐃᔮᖅᑖᖅᑎᑦᓯᔩᑦ ᓇᐃᓈᖅᓯᒪᔭᖏᑦ. ᐃᖅᑲᓇᐃᔮᓂᒃ ᕿᒥᕐᕈᓃᑦ ᐊᐅᓂᖏᑕᓗ 
ᓴᓇᒻᒪᖏᑦ. ᒪᒥᐊᓇᖅ. ᐃᖅᑲᓇᐃᔮᓂᒃ ᕿᒥᕐᕈᓃᑦ ᐊᐅᓂᖏᑕᓗ ᓴᓇᒻᒪᖏᑦ. ᓇᓕᖅᑲᖏᑦ ᐊᐅᓚᓂᕐᓄᑦ 
ᒪᑭᒪᓐᓂᖏᓐᓄᓪᓗ, $729,000. ᑲᑎᒻᒪᔨᕋᓛᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᑦᓴᖃᕐᕕᒃᑲ ᐅᓇ ᒪᑉᐱᒐᖅ, ᑭᓯᐊᓂ ᖃᐅᔨᔭᕋ ᓯᕿᕐᖑᔭᖅ. 
ᖃᐅᔨᒋᐊᕐᕕᒋᔪᒪᑐᐃᓐᓇᑕᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᕆᐊᙱᓂᕐᓂ, ᐅᖃᕈᒪᑐᐃᓐᓇᓕᕐᒪᖔᑕ 
ᐱᔭᕇᕐᓂᕋᕐᓗᑎᒃ ᑲᔪᓯᒋᐊᕈᒪᒻᒪᖔᑕᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᓯᒍᑕᐅᙱᑦᑐᖅ, 
ᐊᐱᖅᑯᑎᑐᐃᓐᓇᖅ. 
 
ᐃᒃᓯᕙᐅᑕᖅ; ᖁᔭᓐᓇᒦᒃ ᑐᑑ. ᐊᐱᕆᔪᒪᔭᒃᑲ ᑲᑎᒻᒪᔩᑦ ᑲᔪᓯᒋᐊᕈᒪᒻᒪᖔᑕ. ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒻᒪᔨᕋᓛᑦ ᐅᓪᓗᒥ ᐃᑉᐸᑦᓴᕐᓘᓐᓃᑦ ᐊᖏᓚᐅᙱᑦᑐᑦ ᑲᑎᒻᒪᓛᕆᐊᖅ ᖃᐅᑉᐸᑦ, 
ᑕᐃᒪᐃᖔᕈᒪᒐᔭᖅᑐᒥᓂᐅᑦᓱᖓ ᒪᕐᕉᓐᓂᒃ ᐅᓪᓘᓐᓂᒃ ᓱᓕ ᐱᕕᖃᕋᑦᑕ. ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᕗᑦ ᓇᒻᒪᒃᑐᖅ ᐊᐃᒃᐸᔾᔪᑕᐅᔪᓐᓇᖏᑦᑐᖅ. ᓇᒻᒪᒃᓴᖅᑐᑦ ᐱᖁᔨᕗᖔᕈᒻᒧᑦ. 
ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᐊᖓᔪᖅᑳᖅ ᑕᐹᖅᔪᒃ ᐃᖅᑲᓇᐃᔭᖅᑎᑦᑎᓪᓗ ᓂᑯᕕᓐᓂᐊᓕᖅᐳᖓ 
ᓄᖅᑲᕆᐊᕐᓂᐊᓕᕋᑦᑕ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᐃᑦ. ᓈᓴᐅᑎᖓ 20. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᐃᒃᓯᕙᐅᑕᖅ 
ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᖁᑎᑎᑦ ᐃᓱᒪᒃᓴᓯᐅᖅᑲᐅᔪᑦ ᓴᖅᑭᑕᐅᓯᒪᔪᒥ ᑎᑎᖅᑲᒥᒃ 52-2(2): 
ᐊᒻᒪ ᒪᓕᒐᒃᓴᖅ 8 ᓄᖅᑲᕆᐊᕈᒪᓕᖅᑐᑕᓗ. ᐅᖃᖅᑎ. ᐱᖁᔨᕗᖓ ᐅᓂᒃᑳᖏᑦ ᑲᑎᒪᔨᖁᑎᕕᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐱᖁᔨᕗᖓᖅᑐᖃᕐᒪᑦ. ᑭᓇᑕ ᐊᐃᒃᐲᕙ ᐱᖁᔨᕗᖓᕈᒻᒥ? ᑐᑐ. ᐱᖁᔨᕗᖓᕈᑦ 
ᓇᒻᒪᒃᑐᖅ. ᓇᒻᒪᒃᓴᖅᑐᑦ, ᐃᓵᓪᓗᓯ. ᓇᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᕈᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᒃᓴᐃᑦ 21. 
ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓈᓴᐅᑎᓕᒃ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. 
 
ᑲᑎᒪᔾᔪᑎᒃᓴᐃᑦ ᓇᒡᒐᔾᔭᒧᑦ, ᒫᑦᓯ 21, 2005; 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᖅᑎᑕᐅᓯᒪᔪᖅ ᑎᑎᖅᑲᒃ 52 – 2(2) 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

• ᒪᓕᒐᒃᓴᖅ 11 

• ᒪᓕᒐᒃᓴᖅ 12 

• ᒪᓕᒐᒃᓴᖅ 13 

• ᒪᓕᒐᒃᓴᖅ 14 

• ᓂᕈᐊᖅᑐᓕᕆᔨᒻᒪᕆᐅᑉ ᐅᓂᒃᑳᖓ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᒋᐊᒃᑲᓐᓂᓛᕆᕗᒍᑦ ᓇᒡᒐᔭ, ᒫᑦᓯ 21, 10:00 ᐅᓪᓛᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 16:20ᒥ



 

 

 


